
Ijtimoiy psihologiya.(konfliktologia). Darslik / Muallif: N.G'.Kаmilova. D.U 

Abdyllaeva D.U - Toshkent: TDPY, 2020. 235 b. 

 

Darslikda konfliktologianing dolzarb masalalari: konfliktologia fenomen 

sifatida konfliktning tyrlari konfliktlarning o`rganishning nazariyalari  

konfkiktlarni yuzaga kelishi va ularni hal etish masalalari ko'rib chiqiladi. 

Muammoning nazariy tahlili tyrli nizolarni oldini olish va ularni hal etishda  

pedagogik psixologiya va boshkaryv psixologiyada , shuningdek, psixologik 

maslahat hamda psixoterapiya amaliyotida tajribaga ega bo'lgan  

muallifning amaliy xulosalari bilan uyg'unlashadi. 

Darslik yurtlarining talabalari, amaliy psixologlar uchun. O'z faoliyatida  

низоли вазиятларни turli ko'rinishlari bilan  to'qnashuvchilar uchun ham 

foydali bo'lishi mumkin.

               Kirish 

XXI asrda konfliktlar juda ko‘p odamlarning nobud bo‘lishiga asosiy sabab bo‘ldi. 

Ikkita jahon urushi, 200 dan ortiq yirik qamrovli urushlar, mahalliy urushlar, totalitar 

tartiblar respressiyasi, hokimiyat uchun qurolli kurashlar, o‘z joniga qasd qilish XX asrda 

300 mln. ga yaqin inson hayotini olib ketdi. 

Konfliktlar muammosi – juda muhim ijtimoiy-psixologik muammo bo‘lishi bilan 

birgan kam tadqiq etilgan muammodir. Mahalliy va xorijiy adabiyotlarda konflikt, uning 

tabiati, ijtimoiy roliga turlicha qarashlar mavjud. Ziddiyatli nuqtai nazarlar bir tomondan 

ijtimoiy guruhlarning  uyg‘unlashgan tarzda  rivojlanishi, konfliktlarsiz nazariyalar 

(shundayki, masalan, D.Moreno pozitsiyasi) va boshqa tomondan, modomiki, ular 

o‘zida dialektik rivojlanish – qarama-qarshiliklar kurashi va birligining barchaga baravar 

taalluqli qonun ko‘rinishlaridan birini aks ettirarkan (masalan, K.Tompson qarashlari) 

konfliktga tabiiy, muqarrar va hatto zaruriy ko‘rinish sifatidagi qarashlar taqdim etilgan. 

Bugun har bir fuqaroga turli darajadagi konfliktlarni oldini olish va konstruktiv hal 

qilish usullari to‘g‘risidagi bilimlar juda zarur. Bu bilimlarni olish faqat sog‘lom fikrga 

tayangancha olish qiyin, ularni xorijiy mutaxassislardan  to‘la taqlidan o‘rganib 

bo‘lmaydi, chunki mahalliy konfliktlar o‘ta o‘ziga xos. Bu muammoni hal qilish uchun 

konflikt  to‘g‘risida mavjud bilimlarni  tizimlashtirish,   konfliktologiyaga oid 

tadqiqotlarning istiqbollarini belgilash muhim. 

Konflikt muammosi insonning ob’ektiv borliq bilan munosabatlarining barcha turlari 

va darajalarini qamrab oladi. Konfliktlilikning shiddatli o‘sishi bilan bog‘liq ravishda, 

avvalo, tadbirkorlik faoliyatida va yollovchi-mehnatga oid munosabatlar sohasida 

konfliktlarni shu sohalarda boshqarish, ularning yuzaga kelishi va oqibatlarini oldindan 

aytib berish zaruriyati to‘g‘risidagi masala jamiyat oldida keskin turdi. 

Konfliktologiya fan sifatida yaqinda shakllandi, biroq u murakkab vaziyatlarda axloq 

usullarini tanlashga, ishda, uyda, dam olishda atrofdagi odamlar harakatlariga barobar 

reaksiya qilishga yordamlashadi. Konfliktlarning sabablari va dinamikasini tahlil qilish, 

konfliktli vaziyatlar axloq qoidalarini bilish mahorati, modomiki, insoniy munosabatlar 

uyg‘unlashuvining muhim sharti bo‘larkan har bir insonga zarurdir. 

Konfliktologiya rahbarlar, ma’muriy-boshqarma xodimlari uchun, ayniqsa, muhim, 

chunki odamlarni boshqarish, ular bilan ishlash konfliktli vaziyatlarni boyitadi. 

Sotsiologik tadqiqotlar ma’lumotlariga ko‘ra rahbar faoliyatining taxminan to‘rtdan bir 

qismi konfliktlarni hal qilish bilan bog‘liq. 

Hozirgi vaqtda konfliktli vaziyatlar sabablari, yuzaga kelish sharoitlari va uni 

boshqarish usullarini ilmiy tadqiq etishga ehtiyoj butkul yaqqol bo‘lib qoldi. Jamoatchilik 

hayotining oshkoralashuvi, iqtisodiy va siyosiy munosabatlardagi o‘ta tezkor temp bilan 

o‘tkaziladigan chuqur islohotlar tabiiy ravishda ko‘p sonli konfliktlar bilan birga boradi. 

SHu bilan birgalikda, ijtimoiy nazoratning avvalgi mexanizmlarining susayishi va qisman 

barbod bo‘lishi avval yashirin bo‘lgan ijtimoiy zo‘riqish eskalatsiyasiga olib keladi. 

Konflikt, konfliktli o‘zaro harakat, kolliziya tushunchalari oxirgi vaqtda nafaqat ilm-

fanda, balki kundalik hayotda ham keng qo‘llaniladigan bo‘ldi. Konfliktologiya predmeti 

davlat ta’lim standartidagi fanlar ro‘yxatida turadi, bu mazkur predmetni fundamental 

asosda o‘qitishni yo‘lga qo‘yishni ko‘zda tutadi. Boshqa tomondan, mazkur kursni 

o‘rganishda tizimli ravishda bayon qilingan bilimlar tanqisligi kuzatiladi. Bugun 

psixologiyada konflikt mavzusida A.YA.Ansupov, N.V.Grishina va B.I.Xasan kabi 

olimlar, fan doktorlari izchil ish olib bormoqdalar. 

Sotsiologik aspektlar Kalugadan bo‘lgan A.K.Zaysev rahbarligida sotsiologlar 

tomonidan faol ishlab chiqilmoqda. 1996 yili oliy ta’lim muassasalari uchun 

A.G.Zravomislovning Konflikt sotsiologiyasi darsligi chop etilganidan keyin konflikt 

muammosini tizimlashtirilgan tarzda bayon qilish bosqichi boshlandi. 1998 yili esa 

D.M.Feldmanning siyosiy munosabatlarda konfliktlarni o‘rganishga mo‘ljallangan 

Konflikt politologiyasi nomli o‘quv qo‘llanmasi chop etildi. 

Barcha bayon qilinganlar bugungi kunda konfliktologiya – bizning  mamlakatimizda 

o‘z rivojlanishining boshlang‘ich bosqichida turgan va hayot amaliyotida talab qilib 

olinadigan fanlararo ilm ekanidan darak beradi. SHubhasiz, konflikt muammosini ilmiy 

umumlashtirish zarur, chunki jamiyatda zamonaviy sharoitda psixologik fanda konfliktni 

oldini olish va konstruktiv hal qilish usullari, 

rivojlanish qonuniyati to‘g‘risidagi fundamental bo‘lganiday, amaliy bilimlarga bo‘lgan 

ehtiyoj yaqqol shakllandi. 

Mazkur o‘quv qo‘llanmani yozishdan maqsad o‘quvchilarni konflikt 

muammolarining asosiy yondoshuvlari va tadqiqot yo‘nalishlariga yo‘naltirish va shu 

bilan ushbu muammoni tizimlashtirilgan tarzda bayon qilish bo‘yicha adabiyotlar 

tanqisligini qisman bo‘lsa-da bartaraf etish hisoblanadi. 

1- Bob. Konfliktologiyaning ilmiy fan tarmog‘i sifatida yuzaga kelishi 

1.1. Konfliktologiya faniga kirish 

Kundalik nutqda “konflikt” so‘zidan ko‘rinishlarning – qurolli to‘qnashuvlar va 

turli-tuman ijtimoiy guruhlarning qarama-qarshi turishi, xizmatga doir 

kelishmovchilikdan er-xotin kelishmovchiligigacha keng doirasi tatbiqan foydalaniladi. 

Biz oilaviy janjallar, harbiy harakatlar, parlamentdagi bahs-munozaralar, ichki 

motivlarning to‘qnashuvi, shaxsiy istak va majburiyat tuyg‘ularining kurashi va boshqa 

ko‘p narsalarni konflikt deb ataymiz. 

“Konflikt” so‘zi lotin tilidagi conflictus – to‘qnashuv so‘zidan kelib chiqqan 

bo‘lib, deyarli o‘zgarmagan ko‘rinishda boshqa tillarga ham kiradi (conflict – ingl., 

konflikt – nem., conflit – frans.). Konfliktning turli zamonaviy nomaxsus 

ensiklopediyalarda qabul qilingan ta’rifini tahlil qilish ularda o‘xshashliklar borligini 

aniqlaydi. Qoidadagiday, konflikt tushunchasining mazmuni quyidagi qiymatlar orqali 

ochib beriladi: 

1. Ochiq, ko‘pincha cho‘zilib ketadigan kurash holati; jang yoki urush. 

2. Odamlar, g‘oyalar yoki qiziqishlar o‘rtasidagi  munosabatda kelishmovchilik 

holati; ziddiyatlar to‘qnashuvi. 

3. O‘zaro istisno qiluvchi impulslar, istaklar yoki tendensiyalarning bir vaqtda 

ishlashi natijasi sifatida yuzaga keluvchi psixik kurash. 

4. Adabiy yoki sahna asarlarida kuchlar yoki xarakterlarning, ayniqsa, syujet 

quriladigan asosiy oppozitsiyaning qarama-qarshi turishi (Grolier Multimedia 

Encyclopedia, 1998). 

Boshqa nashrlarda (Compton's Interactive Encyclopedia, 1996) bunga yana bir 

qiymatni qo‘shish mumkin: qarama-qarshi impulslar to‘qnashuvi yoki kelishishga 

layoqatsizlik natijasida yuzaga keluvchi hissiy zo‘riqish (hayajonlanish, xavotirlanish), 

ichki impulslarni reallik yoki axloqiy cheklanishlar bilan murosaga keltirish. Grolier 

Multimedia Encyclopedia (1988) tuzuvchilari fikriga ko‘ra, “konflikt” tushunchasining 

umumiy sinonimik qatori konflikt (conflict), bahslashish, raqobatlashish (contest), 

yakkama-yakka kurashish (combat), kurash (fight), janjal (affray) ni o‘z ichiga oladi. 

Contest do‘stona musobaqa kabi maqsadga erishish uchun dushmanlarcha 

kurashishni ham nazarda tutadi; combat, qoidadagiday, gap harbiy konflikt to‘g‘risida 

ketganida qo‘llaniladi; fight ko‘pincha individual raqobatchilar to‘qnashuvini belgilaydi; 

affray oshkora to‘qnashuv yoki shovqinli janjalni nazarda tutadi. O‘z navbatida, 

Compton's Interactive Encyclopedia (1996) bu sinonimik qatorga quyidagicha talqin 

beradi: konflikt (conflict) keskin kelishmovchilik, manfaatlar yoki g‘oyalarning 

to‘qnashuviga va aniqrog‘i natijadan ko‘ra jarayonni ta’kidlaydi: kurash (fight) – bu 

jismoniy yoki qo‘l jangida yakkama-yakka kurashishni ta’kidlovchi har qanday bahs-

munozara (contest), to‘qnashuv (struggle) yoki janjallar (quarrel) uchun birmuncha 

umumiy so‘z; to‘qnashuv (struggle) ahamiyatli kuchlanish jismoniy yoki har qanday 

boshqa xarakterdagi shafqatsiz ko‘rinishlarni ko‘zda tutadi (masalan, “yashash uchun 

kurash”); bahslashish, janjallashish (contention) qizg‘in verbal bahs-munozara yoki 

disputga tatbiqan birmuncha ko‘p foydalaniladi; raqobatbardoshlik (contest) do‘stona 

bo‘lganiday dushmanlarcha – qandaydir ishda ustunlik uchun kurashga tegishli. Antonim 

sifatida murosa qilish (accord) va garmoniya tushunchalari taklif qilinadi (harmony). 

Boshqa nashrlar qatorida ushbu kontekstda konsensus tushunchasi ham yodga olinadi. 

Keltirilgan sinonimik qator tahlili ko‘rsatdiki, “konflikt” tushunchasi qiymatining 

deyarli o‘zgarmay qoladigan komponenti oppozitsion boshlanishlar, ko‘pincha ikki 

oppozitsion boshlanishning to‘qnashuvi hisoblanadi. Shubhasiz, konfliktli 

ko‘rinishlarning muammoli maydoni chegarasini ifodalash uchun bu o‘ta umumiy belgi 

etarli bo‘lmaydi. 

Ilmiy adabitlari bilan tanishish ham aniqlik kiritadi. Konflikt tushunchasi nisbatan 

kechroq atama maqomini egalladi: demak, XX asr boshida Dj.Bolduin tahriri ostida nashr 

qilingan mashhur uch tomlik “Psixologiya va falsafa lug‘ati” da faqat qonunlar konflikti 

tushunchasi keltiriladi (Dictionary of Philosophy and Psychology, 1901). Keyinroq 

tushunchaning muammoli maydoni jadal ravishda kengayadi. Masalan, GFR da 

konfliktologiyaning shiddatli rivojlanishi davrida chop etilgan Sotsiologik 



9  

lug‘atda deyarli o‘ta xilma-xil ko‘rinishlarga murojaat qilgancha konflikt tushunchasi 

psixologiya atamasi bo‘lib ham keng qo‘llaniladi. Misol uchun konflikt individ ichidagi 

sub’ektiv noaniqlik va individlar o‘rtasidagi raqobatni, biri boshqasiga qarshi boradigan 

guruhlar axloqini bayon qilish uchun foydalaniladi (Costello, Zalkind, 1963, p. 127). 

Birinchi mahalliy psixologik konferensiya materiallarini tahlil qilish shuni ko‘rsatdiki, 

shaxslararo qiyinchiliklar va shaxslarning ichki kechinmalari va krizisli ko‘rinishlar, 

psixoterapevtik ish predmeti va bolada o‘quv vazifalarini hal qilish algoritmining 

to‘qnashuvi va boshqalarni konflikt deb ataydilar. (Konflikt v konstruktivnoy psixologii, 

1990.) SHunday qilib, konfliktning birgina tushunchasini o‘zi bilan ko‘rinishlarning keng 

spektri belgilanadi. 

Konflikt tushunchasi bugun fan va amaliyotning qandaydir muayyan sohasiga 

tegishli emas. A.Ya.Ansupov va A.I.Shipilov tomonidan konfliktlarni tadqiq etish 

bo‘yicha ishlarning fanlararo obzorida u yoki bu tarzda konfliktni o‘rganuvchi (nashrlar 

miqdorining kamayish darajasi bo‘yicha) ilmiy bilimning 11 sohasi ajratiladi: 

psixologiya, sotsiologiya, siyosatshunoslik, tarix, falsafa, san’atshunoslik, pedagogika, 

huquqshunoslik, sotsiobiologiya, matematika va harbiy fanlar. Konflikt bo‘yicha 

nashrlarni o‘rganish asosida bajarilgan tadqiqotlar tahlili turli sohalarda quyidagi 

tushunchalardan foydalanilishini ko‘rsatdi: harbiy konflikt, badiiy konflikt, xalqaro 

konflikt, mintaqaviy konflikt, etnik konflikt, millatlararo konflikt, turli tizimlardagi 

murakkab konfliktlar, pedagogik jamoalar, o‘quvchilar jamoalaridagi konfliktlar, 

sportdagi konfliktlar, pedagogik konflikt, ijtimoiy, mehnatga oid, kriminal konflikt, 

avlodlar konflikti, shaxs – guruh konflikti, axloqiy konflikt, ma’naviy konflikt va 

boshqalar (Ansupov, Shipilov, 1996.) 

Biroq konflikt tushunchasi bilan yuzaga keluvchi muammolar bugungi kunda ham 

oxirigacha o‘z echimini topmagan. Konfliktologlar ko‘pincha amerikalik sotsiologlar 

R.Makk va R.Snayderning omadsizligiga ishora qiladilar. Bu ikki sotsiolog ikki o‘n yillik 

ilgari konflikt sohasidagi tadqiqotlar, ayniqsa, jadal rivojlangan davrda atamalardan 

foydalanishni tartibga keltirishga urindilar va manfaatlar antagonizmi, tajovuzkorlik, 

dushmanlik, raqobat, ijtimoiy ixtilof va boshqa qator tushunchalarni tahlil qildilar. 

Ularning hech biri konfliktga sinonim bo‘la olmasligini tan olgancha, 

mualliflar quyidagicha sharhlashga majbur bo‘ldilar: “Shubhasiz, “konflikt” cho‘zish va 

olinganlarni o‘z maqsadida foydalanish mumkin bo‘lgan rezina sifat cho‘ziluvchi 

tushunchaning katta qismini o‘zida aks ettiradi” (Nechiporenko, 1982, 38-39 b.). Bunda 

turli fanlar konflikt tushunchasiga o‘z predmetlari mazmunidan kelib chiqib nom 

beradilar: iqtisodchilar konfliktni ko‘pincha raqobat bilan birxil deb hisoblaydilar, 

psixologlar – qiyinchilik, zo‘riqish bilan, sotsiologlar uni tortishuvlar, oppozitsiyalar bilan 

almashtiradilar va h.k. (Doronina, 1981.) 

Bugungi kunda ko‘pchilik – ayniqsa, g‘arbiy konfliktologlar har xil konfliktli 

ko‘rinishlarga tatbiq etiladigan konfliktning yagona universal nazariyasini yaratish 

imkoniyati (va zaruriyati) ga o‘ta shubhali munosabat bildiradilar. Chamasi, ular aniq 

defitsiniya (ta’rif)ning yo‘qligi ularni tashvishga solmaydi va konflikt so‘zi 

ko‘rinishlarning etarlicha keng spektrini anglatishiga xotirjam munosabatdalar. 

shu bilan birgalikda konflikt tushunchasidan foydalanishni va uning turli-tuman 

kontekstlarda qo‘llanilishini tahlil qilish ko‘rsatdiki, aniq ko‘rinishlarni anglatuvchi 

(harbiy konflikt, mehnatga oid konflikt, psixologik, ichki, siyosiy konflikt va h.k.) so‘z 

birikmalari bilan bir qatorda lug‘atlar, ensiklopediyalar va boshqa ma’lumot beruvchi 

nashrlarda quyidagi obrazli ifodalar tez-tez uchrab turadi: muhabbatni buyuk asketiv va 

hissiy tushunishdagi konflikt, shaxs va repressiv jamiyat konflikti, zamonaviy jamiyat va 

insoniy tabiat o‘rtasidagi konflikt, erkin inson qalbi va adovatli dunyo konflikti, katta 

avlod etikasining yoshlar prazmatizmi bilan konflikti va h.k. (Kirill va Mefodiya 

ensiklopediyasi, 1998). Bunga keng qo‘llaniladigan kinoyalarni qo‘shamiz: 

– tabiat va zamonaviylashish konflikti, 

– insonning texnika bilan konflikti, 

– poeziya va hayot prozasi konflikti, 

– qahramon va omma konflikti va h.k. 

Bu misollar konflikt tushunchasi ta’rifini loaqal dastlabki yaqinlashishda – ilmiy anglash 

va tahlil qilish mumkin bo‘ladigan konfliktli ko‘rinishlarni konflikt tushunchasidan qat’iy 

bo‘lmagan, obrazli yoki kinoyaviy holatlarda foydalanishdan ajratish imkonini beradigan 

aniqlashtirish zaruriyatidan darak beradi. 

1.2. Konfliktologiyaning xorijdagi rivojlanishi 

 
 

Konflikt muammosi uzoq yillar davomida xorij olimlarining diqqat markazida turgan 

masalalardandir. Bu sohadagi tadqiqotlar ushbu tushunchani butkul rad etish, 

beparvolikdan tortib, to konfliktlarni muhim va qimmatli hodisa sifatida baholashgacha, 

strukturali-funksional tahlil vakillarining unga nisbatan ahamiyatsiz bo‘lishidan tortib, 

alohida bir fan – konfliktologiya sotsiologiyasi fanining yaratilishi kabi urinishlardan 

iborat yo‘lni bosib o‘tdi. 

Ba’zi tadqiqotlarda Konfliktlar nazariyasining ma’naviy otasi deb Geraklit nomi 

keltiriladi, Suqrot va Platonga ham havola qilishadi. Ko‘p hollarda Gegelga ham havola 

qilinib, ko‘pgina tadqiqotchilar uning qarama-qarshiliklar hamda ziddiyatlar o‘rtasidagi 

kurash haqidagi ta’limotlariga murojaat etadilar. 

XX asrning boshlarida quyidagi olimlar konflikt borasidagi zamonaviy nazariyalarga 

asos soldilar: nemets sotsiologi G.Zimmel, avstriyalik sotsiolog L.Gumplovich va 

amerikalik sotsiologlar L.Smoll va U.Samner. Birmuncha mashhur bo‘lgan G.Zimmel 

konfliktlarni jamoatchilik hayotida qochib bo‘lmaydigan, inson tabiati va shaxsga xos 

bo‘lgan tajovuzkorlik instinkti kabi fazilatlarga bog‘liq hodisa sifatida o‘rganadi. 

Avstriyalik olim Lyudvig Gumplovich (1838-1910) insonning bir qancha va bir 

biriga aloqador bo‘lmagan ko‘plab maymunlardan paydo bo‘lishi to‘g‘risidagi farazni 

qo‘llab-quvvatlaydi. Uning fikricha, qarindoshlik yoki farqlilik qon asosida aniqlanadi. 

Qavm-qarindoshlarning o‘zaro bir-biriga intilishi, “o‘zining yaqinlariga” nisbatan 

bog‘langanlik, “begonalarga” nisbatan besabrlik va nafrat kabi tuyg‘ularning psixikada 

muayyan tarzda ifodalanishi asosida topiladi. Ijobiy tuyg‘u va emotsiyalar guruh ichidagi 

o‘zaro birdamlikni yuzaga keltiradi, salbiylari esa – guruhlar ichida konfliktlarga sabab 

bo‘luvchi antagonizmni yuzaga keltiradi. L.Gumplovich insoniyat tarixini urushlar tarixi 

sifatida tasvirlaydi, ularning jamiyat rivojlanishidagi ijobiy rolini ta’kidlaydi. 

Avstriyalik feldmarshal Gustav Ratsengofer (1842-1904) konfliktni tarixiy 

progressning asosiy omili sifatida talqin qilgan. Biroq Gumplovichdan farqli o‘laroq u 

irqiy qarama-qarshiliklarni emas, balki insonlar manfaatlari o‘rtasidagi farqlilikni birinchi 

o‘ringa qo‘ygan. Uning fikricha, ijtimoiy konflikt, bu birinchi navbatda insonlarning bir-

birini inkor etuvchi manfaatlari, shaxsiy istak va inson irodasi to‘qnashuvidir. 

G.Ransengofer insonning inson bilan umuman kelisha olmasligi va o‘zaro dushmanona 

harakatlarini isbotlab berishga harakat qiladi, bu, o‘z navbatida, jamoatchilik hayotining 

o‘ziga xosligi hisoblanadi. 

Amerikalik tadqiqotchi Uilyam Samner (1840-1910) turli odat va an’analarni, 

ijtimoiy foydali, ahloqiy va huquqiy me’yorlarni insoniyat nizolari, insonlarning yashash 

uchun kurashi amaliyotidan chiqarishga harakat qilgan. Uning fikricha, insoniyat 

faoliyatining asl ildiz sababi ularning ochlik, jinsiy munosabat, jamoatchilik tomonidan 

tan olinish, shuningdek, xudo nafratiga uchrash bilan bog‘liq qo‘rquvdan qutulishga 

intilishga bo‘lgan ehtiyojni qondirishga borib taqaladi. 

Amerikalik sotsiolog A.Smoll (1854-1926) konfliktni asosiy va universal 

jamoatchilik jarayoni sifatida talqin etadi. U jamiyat rivojlanishi bilan barobar 

insonlarning qiziqishlariborgan sari chambarchas bog‘lanib ketib, buning natijasida 

konflikt ijtimoiy kelishuvga aylanadi. Jamiyatdagi konfliktlarga olib keluvchi 

g‘ayriijtimoiy muammolar, “ijtimoiylashuv” yo‘li bilan “bartaraf etilishi”, “engib 

o‘tilishi” lozim. 

Barcha ushbu tadqiqotchilar o‘z ishlari bilan konflikt muammosiga e’tiborni 

qaratdilar, ularning ba’zi shakllarini tavfsiflab berdilar. Ulardan aksariyati irqiy va 

millatlar o‘rtasidagi konfliktlarga ko‘proq e’tibor qaratib, boshqalarini ham shu tarkibga 

qo‘shganlar. 

“Ijtimoiy konflikt” tushunchasini nemis faylasufi va sotsiologi Georg Zimmel (1858-

1918) muomalaga kiritib, turli tuman ijtimoiy hodisalarning asosida yotuvchi o‘zaro 

munosabatlarga kirishishning birmuncha barqaror shakllarini ochish mumkin deb 

ta’kidlagan edi. Uning fikricha, bunday shakllarga raqobat, kelishuv, avtoritet va ba’zi 

boshqa munosabatlar kiradi. Konfliktni “ijtimoiylashuv”ning shakli, ya’ni insonlarni 

birlashtiruvchi va jipslashtiruvchi omil sifatidagi o‘rni ushbu ta’limotning markaziy 

g‘oyasi hisoblanadi. “O‘zicha konflikt qarama-qarshiliklar o‘rtasidagi zo‘riqishga barham 

berishning o‘zginasidir”, – deb yozadi u [8, 45 b.]. O‘zaro kurash davomida 

solishtirishlar, o‘xshatishlar sodir bo‘ladi. Oqibatda insonlar tomonidan o‘z qiziqishlarini 

turkumlashtirish va qarama-qarshi manfaatdorlikning anglanilishi sodir bo‘ladi – bu 

qarshilikning ko‘rsatilishiga sabab bo‘ladi. 

G.Zimmelning taxminicha, agarda insonlar o‘z o‘rni va xavfsizligining 

barqarorligini anglasalar guruh ichida yuzaga keluvchi dushmanona tuyg‘ular ko‘proq 

namoyon bo‘liishi mumkin. Bunday vaziyatlarda konfliktlarning sodir bo‘lishi ehtimoli 

yuqoridir. Aksincha, o‘zaro munosabatda bo‘lganlar bu munosabatlarning barbod 

bo‘lishidan xavfsiraydigan bo‘lsalar, konflikt yuzaga kelgan taqdirda ular imkon boricha 

konfliktga sabab bo‘luvchi dushmanona munosabatlarini bosishga, siqib chiqarishga 

harakat qiladilar. G.Zimmelning taxminicha, konfliktni  boshqarishning  samarali vositasi 

– bu o‘z kuch va imkoniyatlarini chamalab ko‘rishdir, lekin bunga ko‘proq konflikt 

vaziyatining o‘zidagina erishish mumkin bo‘ladi. 

XX asrning 20-yillari o‘rtalarida konflikt hamda u bilan bog‘liq muammolarning 

nazariy tahliliga e’tibor birmuncha pasaydi. Ayniqsa, Amerikada empirik tadqiqotlarga 

qiziqishlar boshlanadi. Chet el sotsiologiyasida ijtimoiy muammolarning 

psixologizatsiyasiga e’tibor kuchayadi. Konflikt tahlili o‘rniga endilikda zo‘riqishlar 

bilan bog‘liq muayyan aniq vaziyatlarga asoslangan turli tadqiqotlarga e’tibor qaratiladi. 

40-yillarda  nazariy  tadqiqotlarga  (strukturali funksional bosqich) e’tibor yana paydo 

bo‘ladi. Jamiyatning integrativ modeli (boshqacha aytganda, konsensus, kelishuv 

modeli)ni ilgari suruvchi maktab vakillaridan biri Parsonning fikricha, bir muvozanatda 

bo‘lgan jamiyat barqaror tizim sifatida umumiy rozilik asosida qabul qilinadigan me’yor 

va qadriyatlar sababli mavjud bo‘ladi. 

50-yillarda konfliktologiyaning zamonaviy klassiklari bo‘lgan L.Kozer va 

R.Darendorfning ishlarida e’tirof etilgan konfliktlar nazariyasi rivojlanishining yangi 

bosqichi boshlanadi. Ushbu olimlar jamiyatning “konfliktli modeli”ni taklif etdilar, 

konflikt tushunchasini rivojlantirdilar, konfliktning 10 dan ziyod ijobiy funksiyalarini 

shakllantirdilar, konflikt nazariyasi tahlil qilinishiga tashkiliy hamkorlik (tashkilot 

ichidagi o‘zaro munosabatlar) masalasini kiritdilar. 

Dj.Ternerning fikricha, ular asoschilar tomonidan belgilab berilgan ikkita asosiy 

yo‘nalishlarni rivojlantirishda davom etmoqdalar: Darendorf konfliktning dialektik 

nazariyasini K.Marksning an’anaviy dialektik yondoshuvi sifatida aks ettirdi,  Kozer esa 

– G.Zimmelning g‘oyalarini rivojlantiruvchi konfliktli funksionalizni qo‘llab-quvvatladi. 

Amerikalik  sotsiolog,  ijtimoiy  konfliktning  klassik  ta’rifini  yaratgan  L.Kozer 

ishlari alohida  ahamiyatga ega. 1957  yilda Parijda YUNESKOning sotsiologik 

assotsiatsiyasining ijtimoiy  konflikt muammolari muhokamasiga bag‘ishlangan 

yig‘ilishi bo‘lib o‘tdi. Anjuman ishi yakunlari asosida “Konflikt tabiati haqida” nomli 

to‘plam chop etildi. 1966 yilda Angliyaning universitetlaridan birida “Jamiyatdagi 

konfliktlar” mavzusida simpozium  o‘tkazilgan  edi. Shu  yili AQSHda  Michigan 

Universiteti qoshida Konfliktli vaziyatlarni o‘rganish Markazi ta’sis etildi, har chorakda 

“Konfliktli vaziyatlarni hal etish muammolari” jurnali chop etila boshlandi. 1970 yilda 

AQSHda razvedka bilan shug‘ullanuvchi tashkilotlar qoshida konfliktli vaziyatlar 

muammosini ishlab chiqish bo‘yicha bir qancha tadqiqotchilik markazlari tashkil etilgan 

edi. Xususan, Markaziy razvedka boshqaruvi qoshida Konfliktlarni o‘rganish instituti 

ochilgan edi. Hozirgi kunda konfliktlarni o‘rganishga bag‘ishlangan tadqiqotlar 

birmuncha ko‘paydi, biroq o‘rganilayotgan masalalar birmuncha o‘zgardi: endilikda 

ishlab chiqarish kompaniyalaridagi jamoalar  ichidagi,   hamkasblar,  rahbariyat, oiladagi 

o‘zaro munosabatlarga kirishish masalalari tadqiqot ob’ekti bo‘lib xizmat qilmoqda. 

70-80 yillarda AQSHda “Nizolarning muqobil xal etilishi” nom ostidagi harakatlar 

(sudlar o‘rniga) avj oldi. Mayda nizolarni, turli kelishmovchiliklarni hal etish bo‘yicha 

katta bo‘lmagan firmalar tashkil etila boshlandi. Ushbu markazlardagi konfliktlar 

bo‘yicha menejer hodisalarga nisbatan o‘zining bahosini bermaydi, ochiq tarzda o‘z 

tavsiyalarini bermaydi, biroq nizolarga kirishgan tomonlarga vaziyatni tahlil qilishga, 

nuqtai nazarlarni aniqlashtirish, ehtimoliy xal etish yo‘llarini izlash va konflikt 

oqibatlarini bartaraf etishga yordam berganlar. 

Ushbu markazlar ishi amaliyotining ko‘rsatishicha, to‘g‘ri tushunilgan ma’lumot, 

yuzaga kelgan vaziyatning aniq tahlili to‘g‘ri va qulay bo‘lgan qarorni izlash imkoniyatini 

birmuncha engillashtiradi. Chet el firmalari faoliyatitashkilotlar rahbarlari, xodimlarni 

boshqaruvchilar, psixologlarga konfliktli vaziyatlarni boshqarish, uni oldindan taxmin 

qilish, konfliktni hal etish yo‘llari bo‘yicha zarur ko‘nikmalar muhimligini tasdiqladi. 

Rossiyada konfliktlar nazariyasi ko‘p mashhur bo‘lmagan, chunki xorijlik 

olimlarning fikriga ko‘ra, jamiyatning konflikt modeli sinflar o‘rtasidagi kurash 

nazariyasi tarkibidan biri hisoblanadi. Ba’zilar esa marksizmning ilmiy-materialistik 

mazmunini inkor etganlar. Ko‘pgina nazariyalarda qarama-qarshiliklar va konfliktlar 

yashash uchun kurash oqibati hisoblangan. 

Mahalliy sharoitda konfliktologiya fani rivojlanishini uchta bosqichga ajratish 

mumkin [7]. I bosqich –1924 yilga qadar. Konflikt dastlab falsafa, huquq, harbiy fanlar, 

psixologiya tarkibida o‘rganiladi, biroq mustaqil hodisa sifatida ajratilmaydi. 

II bosqich – 1924-1989 yillar. Konflikt dastlab ikkita (huquqshunoslik, 

sotsiologiya), keyinchalik esa o‘n bir fan doirasida mustaqil hodisa sifatida o‘rganila 

boshlanadi, zero tadqiqotlar sekin-asta ko‘payib borgan bo‘lsada, biroq bu borada turli 

fanlararo tadqiqotlar deyarli o‘tkazilmagan. Mazkur bosqich to‘rt davrdan iborat. Birinchi 

davr – 1924-1934 yillarga to‘g‘ri keladi. Huquqshunoslik, sotsiologiya, psixologiya, 

matematika, sotsiobiologiya sohasida konflikt muammosiga bag‘ishlangan ilk tadqiqotlar 

paydo bo‘la boshlagan. Ikkinchi davri – 1935-1948 yillarga to‘g‘ri kelib, bu davrda deyarli 

hech qanday nashrlar chop etilmadi. Bu mamlakatda kechayotgan urush va yuzaga kelgan 

sharoit bilan bog‘liq. Uchinchi davri – 1942-1972 yillardir. Bu davrda har yili konflikt 

muammosiga bag‘ishlangan ishlar chop etildi, 25 ta bu sohadagi ilk nomzodlik 

dissertatsiyalari himoya qilindi, falsafa, pedagogika, tarixziy siyosiy fanlar doirasida 

konflikt muammosi mustaqil hodisa sifatida tadqiq etila boshlandi. To‘rtinchi davr – 

1973-1989 yillar. Har yili 35 tadan kam bo‘lmagan darajada konflikt muammosiga 

bag‘ishlangan ishlar chop etildi, dastlabki doktorlik dissertatsiyalari himoya qilindi. 

Ulardan 3 tasi san’atshunoslik sohasida, bittadan esa matematika va pedagogika fanlari 

bo‘yicha. 

III bosqich – 1990- va hozirgi yillar. Dastlabki fanlararo tadqiqotlar paydo bo‘la 

boshladi, konfliktologiya mustaqil tarzda o‘rganiladigan fan sifatida ajrala boshladi, har 

yili shu muammoga bag‘ishlangan maqolalar chop etilishi jiddiy tusda ortdi (yilda 165 

tadan 290 tagach), har yili 1 tadan 4 tagacha doktorlik dissertatsiyalari himoya qilindi, 

konfliktlarni tadqiq etish va boshqarish bo‘yicha markazlar, guruhlar yaratildi. 

Mahalliy konfliktologlarning hamkorlikdagi tadqiqotlarining asosiy ilmiy natijalari 

(paydo bo‘lgan nashrlarda aks etganlari): 

– konfliktologik paradigmada konfliktlarsiz paradigma o‘zgartirilishi 

zaruriyatining tasdiqlanishi. Bu, o‘z navbatida, jamoa ongini ijtimoiy o‘zaro 

munosabatlarda qarama-qarshiliklarga duch kelishdan qochib bo‘lmasligini, 

uning ushbu munosabatlarni uyg‘unlashuvi takomillashuvidagi ijobiy- funksional 

rolini tushuntirishga qaratadi; 

– konfliktologiyani jamiyatdagi ziddiyatlarga barham beruvchi nazariya sifatida 

tahlil qilinishida ijtimoiy dialektikaning rolini ochib beradi; 

– ekspertiza, prognozlashtirish va ijtimoiy konfliktlarni boshqarishda umumiy 

metodologik mo‘ljallarni asoslantirish; 

– konfliktlar tabiatini va ularning sodir bo‘lishiga oid asosiy mexanizmlarni 

aniqlashtirish. 

Konseptual aspektda: 

1) ijtimoiy-siyosiy konfliktlarga muvofiq – siyosiy konfliktlarning dinamikasi va 

nazorat qilish ehtimoli tahlili. Uning Rossiyada yuzaga kelishi sabablari avtoritarizmning 

demokratizatsiyasi sohasidagi intilishlarga qarshi kurashish, fuqarolik jamiyatining 

shakllantirilishi, ko‘ppartiyalilikning paydo bo‘lishi, qonunchilik va huquqning 

transformatsiyasi, terrorizm ko‘rinishlarining tez-tez sodir bo‘lishi va boshqa sh.k. bilan 

bog‘liq; 

2) ijtimoiy-iqtisodiy omillar borasida – egalik shakllari va bandlik sohasining 

transformatsiyasi, tadbirkorlikning rivojlanishi, uning hukumat, o‘zaro hamda aholi bilan 

o‘zaro munosabatining shakllanishi, aholining turli professional va demografik guruhlari 

farovonligi, holati, mavqeining o‘zgarishi va sh.k. boshqalar bilan shartlangan iqtisodiy 

islohotlarning konfliktogen asoslarini ochib berish; 

3) millatlararo konfliktlarga muvofiq – sho‘rolar davri va sho‘rolar davridan keyingi 

mamlakatlardagi millatlararo kolliziyalarni boshqarish tamoyillarini qiyoslash asosida 

etnokonfliktologiyaning muammolarini muhokama qilish, etnik zo‘riqishlarni engish, 

turli g‘oyalarga qarshi kurashish, ularning oldini olish hamda transformatsiyasi bo‘yicha 

xalqaro tajribani o‘zlashtirish. 

Texnologik aspekt: 

– ijtimoiy konfliktlarni zo‘ravonlik va nozo‘ravonlik yo‘llari bilan hal etish, 

zamonaviy xorij konfliktologiyasida ularni modellashtirishga, 

institutsionalizatsiyasi hamda boshqarishga nisbatan yondashuvlar bo‘yicha 

tarixiy amaliyotni tanqidiy tahlil qilish; 

– konfliktli qarshiliklarni oldini olish va xal etishning shartlari va usullarini 

aniqlash; 

– konfliktologik monitoring va menedjmentni amalga oshirishga qodir bo‘lgan 

ekspert-konsultatsion xizmatlarni shakllantirishning zaruriyati va yo‘llarini 

asoslab berish, shuningdek o‘sib kelayotgan yosh avlodni konfliktologik 

paradigma va shunga mos hayotiy pozitsiya kayfiyatida o‘qitish; 

– konfliktologlarni  tayyorlash  bo‘yicha  chet  el  hamda  mahalliy tajribani 

inobatga olgan holda konfliktologiya sohasidagi ta’limiy dastur va treninglarni 

shakllantirish hamda ularni amalga oshirish amaliyotini tahlil qilish. 

Amaliy mashg‘ulotlardagi muhokama uchun savollar: 

1. Konfliktologiya – fan yoki ta’limot? 

2. Konfliktlarni fanlararo yondashuv asosida o‘rganishning mohiyati nimada? 

3. Konfliktologiyaning metodologiyasi va usullari. 

4. Konfliktologiyaning xorijdagi rivojlanishining asosiy tendensiyalari. 

5. Konfliktologiyaning rivojlanishida L.Gumplovich, U.Samnerlar qanday xissa 

qo‘shganlar? 

6. Konfliktologiyaning xorijda va Rossiyadagi rivojlanishi bosqichlari 

7. Konfliktni o‘rganishga nisbatan sotsiologik yondashuv 

8. Konfliktning o‘rganilishida strukturali-funksional yondashuvning mohiyati 

nimadan iborat? 

9. L.Kozerning ijtimoiy o‘zgarishlar konsepsiyasi. 

10. R.Darendorf jamiyatning konfliktli modeli haqida. 

 
 

Tavsiya qilinadigan adabiyotlar ro‘yxati: 

2mavzu. Konfliktlarni o`rganishning ijtimoiy-psixologik nazariyalari 

 
 

– XVII-XIX asrlarda ijtimoiy jarayonlarning jadal ravishda rivojlanishi nazariy 

xulosalarni tahlil qilish uchun katta turtki bo‘ldi. Bunda sinflar orasidagi kurash 

konfliktning bir shakli sifatida qaralgan. Bularning barchasi konflikt muammosini 

ijtimoiy nuqtai nazardan o‘rgangan sotsiologiya fanlaridagi tadqiqot 

ob’ektlaridan biri bo‘lganiga ishoradir. 

 
2.1 Psixologik yondashuv 

Bugungi kunda konfliktning psixologik jihatdan tadqiq etilishi sohasida 

psixologiyaning boshqa yo‘nalishlari va maktablariga jiddiy ta’sir ko‘rsata olgan 

psixoanalitik yondashuv deb hisoblasa bo‘ladi. 

Konflikt – psixotahlil nazariyasining markaziy tushunchalaridan, shu sababli ham 

uning ta’rifi alohida ahamiyatga ega. 

3.Freyd quyidagi aniq ta’rifni beradi: “Biz psixikaning bo‘linishi ruhiy apparatning 

sintez qilishdagi tug‘ma noto‘kisligidan kelib chiqib emas, balki bunday bo‘linish dinamik 

tarzda kechadigan, bir-biriga qarama-qarshi yo‘naltirilgan ruhiy kuchlarning konflikti 

sifatida tushuntiramiz; bo‘linish jarayonida biz ikki psixik guruhlarni birining boshqasiga 

qarshi faol tarzda intilishi natijasini ko‘ramiz” [116, 356 b.]. An’anaviy psixoanalitik 

konsepsiyaga ko‘ra inson konfliktli tabiatga xos. 

Bunda konfliktning asosi sifatida shaxsning bir qancha jihatlari nazarda tutiladi. 

Inson uchun konflikt kutilmagan hodisa emas, aksincha tabiiy xos bo‘lgan xolatdir. SHu 

bilan birga amaliy hamda nazariy yondashuvga tayangan metodologik asoslardakonflikt 

xolatini tushuntiruvchi sxema mavjud emas. 

U har doim shakllangan sifatida muhokama etiladi, to‘qnashmasligi mumkin 

bo‘lmagan ikki antogonistik kuchlarning to‘qnashuvi sifatida tushuniladi. Ushbu kuchlar 

sifatida “Men ustunman” va “Ono” kuzatiladi. “Men” “Ono” tendensiyasini siqib 

chiqarish asosida ushbu konfliktni xal etuvchi sifatida, keyin esa noto‘g‘ri tarzda xal 

etilganligi oqibatlarini kechirayotgan tarzda namoyon bo‘ladi. Psixoanalitikning vazifasi  

– konfliktning salbiy oqibatlarini bartaraf etish, ya’ni buning yakunida fikr konfliktning 

xal etilishi borasida emas, konfliktning mavjudligi bilan bog‘liq bo‘lgan kechinmalarni 

olib tashlash haqida ketadi. 

K.Xornining nazariy tizimidag markaziy o‘rin egallagan tushunchalaridan biri asosiy 

xavotirlanuvchanlik tushunchasidir. Biroq Freyd va Yungdan farqli o‘laroq Xorni konflikt 

inson tabiatiga ilgaridan xosdir, degan fikrda bo‘ladi. O‘zining ilk ishlaridanoq Xorni 

“nevrozlar madaniy omillar tufayli paydo bo‘ladi, bundan kelib chiqib nevrozlar insonlar 

o‘rtasidagi o‘zaro munosabatlardagi muvozanatning buzilishi oqibatida kuchayadi”, 

degan fikrni ilgari suradi [122. S. I]. Xavotir tuyg‘usining ta’sirida inson xulq-atvorning 

kompensatsiyalovchi strategiyasini ishlab chiqadi, bu o‘z navbatida asta- sekin inson 

xarakterida mustahkamlanib, ehtiyojlari tarzida shakllanib uning shaxsining bir qismi 

bo‘lib qoladi. Dastlab Xorni shu kabi 10 ta ehtiyojlarni ajratadi, bu extiyojlarni u 

muammoni bu tarzda xal etishning irratsionalligi sababli nevrotik deb hisoblaydi; 

bularning ichida u hukmronlik, boshqalarni ekspluatatsiya qilish, obro‘ e’tibor va b. 

ehtiyojlarni sanab o‘tadi. Keyin esa u ushbu ehtiyojlarni 3 guruhga birlashtirib, ulardan 

har biri boshqalarning, shu jumladan o‘zining va hayotning muayyan falsafasiga nisbatan 

asosiy attityudini ifodalaydi. Shu tariqa shaxsning asosiy uch tendensiyasi yuzaga keldi: 

“insonlarga intilib harakat qilish”, “insonlarga qarshi harakat qilish”, “insonlardan harakat 

qilish”. 

Xornining fikricha, ushbu uch asosiy mo‘ljallar har bir insonga xos bo‘ladi, chunki 

ular bir-birini butunlay inkor etmaydi; biroq yuqori darajadagi xavotirlanuvchanlikka ega 

bo‘lgan nevrotik shaxs ko‘proq faqat bir tendensiyaga (dominant) rioya qiladi, bunda u 

boshqasini siqib chiqarib yoki uni inkor etadi: insonning bir vaziyatdan boshqa vaziyatga 

o‘tishida u ushbu vaziyat uchun samaraliroq bo‘lgan sxemani qo‘llaydi. Biroq agar 

qanday vaziyat bo‘lishidan qat’iy nazar faqat bitta sxema qo‘llaniladigan bo‘lsa bu 

nevrozning belgisi hisoblanadi [122]. 

“Insonlarga qarshi” mo‘ljali nimalarni nazarda tutadi? Uning ustuvor o‘ziga xos 

eementlaridan biri bu adovatdir. Xorni insonni unga xos bo‘lgan tendensiyasi asosida 

quyidagicha tavsif beradi: “Qachonki u insonlarga qarshi harakat qilsa, u tabiiy sodir 

bo‘ladigan adovatni uning atrofidagi hodisa sifatida qabul qilib, anglagan holda yoki 

anglamagan holda kurashish lozim deb qaror qiladi. U implitsit tarzda o‘z tuyg‘ulariga 

hamda boshqalarning unga nisbatan intensiyasiga ishonmaydi. U o‘zi qo‘llay oladigan 

barcha yo‘llar bilan bunga qarshi turishga harakat qiladi. U qisman o‘zini himoyalash, 

qisman esa qasddan boshqalardan ko‘ra kuchliroq bo‘lishga, ularga qarshi zaxmat 

etkazishga harakat qiladi” [shu erda, 12]. K.Xorni fikri bo‘yicha, shaxsning ushbu 

dominantlik qiluvchi mo‘ljali uning atrofdagi insonlar bilan munosabatlarga kirishishi 

xususiyatlarini belgilab beradi, boshqalar ustidan nazoratni o‘rnatishga intilishiga sabab 

bo‘ladi. 

Shaxsning bu kabi yo‘nalganligi birmuncha barqaror bo‘lib hisoblanadi: qarama- 

qarshi tendensiyalar (masalan, simpatiya tuyg‘usi) inson o‘zi uchun yaratgan dunyoning 

tasvirining butunligini va mustahkamligini buzadi, shu sababli u bu kabi qaram-qarshi 

tendensiyalarni siqib chiqarishga harakat qiladi, va aksincha, unga xos bo‘lgan adovatli 

tendensiyasini mustahkamlab boradi. 

Xornining nazariy konsepsiyasini ba’zi holatlari shundan iborat. Bundan kelib 

chiqib, insonlar orasidagi konfliktlarni biz “insonlarga qarshi” harakatining shaxs 

ichidagi tendensiyasini namoyon bo‘lishi tarzida tahlil qilishimiz zarur bo‘ladi. Bu 

tendensiya shaxsning nevrotizmi darajasiga muvofiq tarzda u yoki bu darajada 

ifodalangan bo‘lishi mumkin. 

Muhit ta’sirida determinantlashgan xavotir tuyg‘usiga nisbatan munosabat sifatida 

yuzaga kelib, shaxsning bu mo‘ljali barqarorlashib, ba’zi insonlarda ustuvor mo‘ljal bo‘lib 

qolishi mumkin. K.Xorni barcha insoniy munosabatlarni intrapsixik jarayonlar ta’siridagi 

prizma orqali tahlil qiladi. 

Qulay ijobiy muhit nevrotik xarakterning yuzaga kelishiga qarshi kafolat bo‘lishi 

mumkin, biroq ichki konfliktlarni tashqi muhitning o‘zgarishi yordamida xal qilinishiga 

nisbatan umid xato bo‘lgan bo‘lar edi. K.Xorni psixoanalitik an’anaga to‘liq rioya qilgan 

holda: “Ushbu barcha ekspektatsiyalardagi xatoliklar insoniy munosabatlarning 

muhimligini ortiq baholab yuborishdan emas, balki intrapsixik omillar kuchining haddan 

ziyoda baholab yuborilganidandir”, deb yozadi [122,12 b.]. 

Xorning klassik freydizmidan uzoqlashishiga qaramay, uning qarashlari umumiy 

psixoanalitik mo‘ljali borasidagi umumiyligining mavjudligi shubhasizdir. 

Mahalliy psixologiyada psixologik konflikt hodisasining to‘liqroq va izohli tavsifi 

V.S.Merlinga tegishli. Muallif ichki shaxsiy konfliktga quyidagicha ta’rif beradi: “... 

ilgaridan shaxsning turli tomonlar, vositalar, munosabatlar va harakatlari orasida mavjud 

bo‘lgan yoki yangi paydo bo‘lgan qarama-qarshiliklarning kuchayishi sababli shaxsning 

uzoq vaqt mobaynida yoki nisbatan kam vaqt davomidagi dezintegratsiyasi holati”[86]. U 

tomonidan psixologik konflikt muammosi ishlab chiqilgan, shaxsning konflikt 

vaziyatidagi motivatsiyasi tahlil qilingan, shaxsning konflikt vaziyatidagi ijtimoiy-tipik 

munosabatlari tavsifi berilgan hamda konfliktli vaziyatning inson xarakteri shakllanishiga 

ta’siri ochib berilgan. 

Ichkishaxsiy konflikt muammosini M.N.Myasishev faol tarzda o‘rgangan. Uning 

fikricha konfliktli vaziyat bu shaxsning o‘zidagi ichki, shu bilan birga insonlar orasida 

shakllangan ziddiyatlarning “psixik jihatdan o‘zini namoyish qilinishidir”. Agar mazkur 

konfliktdan qayg‘urish shaxs munosabatlarining markaziy qismini egallab boradigan 

bo‘lsa, bu konflikt keyinchalik nevrozga sabab bo‘ladi [91]. 

K.Levin konflikt tabiatini fundamental jihatdan tadqiq qilgan olimlardan bo‘lib, 

uning tahlillari keyinchalik bu sohadagi tadqiqotlar uchun katta zamin yaratib berdi. 

Levinning topologik va vektorli psixologiya tushunchasini o‘zida birlashtirgan maydon 

nazariyasi kuchlarga ega maydonning joylashmasligi holatining tahlilini o‘z ichiga oladi. 

Kuchlar maydoni shu tariqa kesishishi lozimki, qarama-qarshi yo‘naltirilgan, lekin teng 

qimmatga ega bo‘lgan kuchlar bitta nuqtalarda to‘xtashi lozim. Mazkur vaziyat uning 

tomonidan individga taxminan bir vaqtning o‘zida bir xil darajada ta’sir etuvchi va 

qarama-qarshi yo‘naltirilgan kuchlar ta’sir ko‘rsatgan holatni psixologik tavsifli konfliktli 

vaziyat sifatida talqin etadi. Yuqoridagilardan kelib chiqqan holda Levin konfliktli 

vaziyatlarning uchta fundamental turini ajratadi: 

– inson ikki ijobiy valentlik orasida bo‘ladi (valentlik deganda ob’ektning insonni 

o‘ziga jalb qilish yoki itarish xususiyati tushuniladi, shunga muvofiq valentlik ijobiy yoki 

salbiy xarakterga ega bo‘lishi mumkin); 

– inson ikki salbiy valentlik orasida bo‘ladi; 

– ushbu vaziyat xuddi birinchisida bo‘lgani kabi ikki bir-birini rad etuvchi 

imkoniyatlar ta’sirida deyarli tanlov vaziyatini bildiradi; 

– inson bir vaqtning o‘zida ham ijobiy, ham salbiy valentlikka ega bo‘lgan ob’ekt 

bilan to‘qnashishi mumkin. 

K.Levinning fikricha, ushbu asosiy turlar yordamida psixologik konfliktlarning 

butun diapozonini tavsiflab berish mumkin. 

Muallif tomonidan tahlil etilayotgan material shaxsiy ichki konfliktga, ya’ni shaxsiy 

ichki strukturalardagi qarama-qarshiliklar tarzida integratsiyalashtirilgan konfliktga 

taalluqli. Shaxslararo konfliktga K.Levin tomonidan tafsiloti berilgan “shaxsiy va 

majburiy kuchlar o‘rtasidagi konflikt” tarzidagi vaziyatlar, ya’ni insonning shaxsiy 

extiyojlari bilan tashqaridan, ob’ektiv, majburlovchi kuchlar o‘rtasidagi ziddiyatlar 

kiritilishi mumkin. Bunday vaziyatdagi bolaning holatini tahlil qila turib K.Levin 

quyidagicha yozadi: “Inson (R) tomonidan bolani harakatga undovchi kuch (S) mazkur 

insonning hukmronligi polyasi natijasi sifatida namoyon bo‘lishi mumkin, bu R ning 

kuchni uyg‘otuvchi yoki cheklovchi bo‘lishga qodirligidan” [72. 141]. Umuman olganda, 

K.Levinning fikricha, konfliktning rivojlanishi qonuniyati uning barcha turlari 

uchun bir xildir, biroq ichki va tashqi majbur qiluvchi kuchlar orasidagi konflikt bilan 

bog‘liq vaziyatlarda tashqi hukmronlikni buzishning o‘ziga xos imkoniyatiga ega. 

K.Levinning konfliktlar nazariyasini o‘ziga jalb qiluvchi tomoni shundaki, u 

insonning ichki olami bilan tashqi olamni bir-biri bilan bog‘lay olgan. Tashqi ta’sirlar 

shaxsning ichki konflikti holatiga olib kelishi mumkin, bu esa, o‘z navbatida, shaxslar 

o‘rtasidagi konfliktlarning yuzaga kelishiga faol tarzda ta’sir qilishi mumkin. 

K. Levin tomonidan konflikt tushunchasining rivojlantirilishi, uning yuzaga kelishi 

mexanizmi hamda asosiy tipdagi konfliktli vaziyatlarning o‘rganilishi ushbu 

muammoning mutaxassislar tomonidan turli nazariy yo‘nalishlarda tadqiq etilishiga katta 

zamin yaratib bergan, bu tadqiqotlar bugungi kunda ham davom etishi uchun xizmat 

qilmoqda. K.Levinning guruh dinamikasi bo‘yicha olib borilgan tadqiqotlari yoki 

ishlanmalari tarzida shakllantirilgan g‘oyalar zamonaviy ijtimoiy psixologiya 

rivojlanishining manbalaridan biri bo‘lib talqin etib kelinmoqda. K.Levinning o‘zi 

ijtimoiy psixologiyani tadqiq etgan nazariy olimlardan biridir. 

2.2 Sotsiologik yondashuv 

– Konflikt sotsiologiyasi dastlabki bosqichlardanoq tizimli tarkibga ega bo‘lgan 

sotsiologik nazariyalarga nisbatan inkor etuvchi qarashlari bilan ajralib turdi. 

Metodologik va tarixiy nuqtai nazardan konfliktologiya rivojlanishining ushbu 

bosqichi juda muhimir. 

– 30-40-yillarda mashhur bo‘lgan jamiyatning funksionalistik nokonfliktli modeli 

strukturali-funksional tahlil doirasida uning asoschisi Talkott Parsons tomonidan 

ishlab chiqilgan. Jamiyatning tizimli tarzda tashkil etilishi tamoyili strukturali- 

funksional nazariyaning yakuniy g‘oyasi hisoblanadi. Parsons jamiyatni 

funksional jihatdan bir-biri bilan o‘zaro aloqador bir qancha elementlardan tarkib 

topgan yaxlit bir tizim sifatida tasvirlaydi. Uning fikricha, ijtimoiy tizim shaxs 

ehtiyojlarini qondirish asosida takrorlanuvchan va o‘zaro aloqador bo‘lgan 

ijtimoiy harakatlarning barqaror majmuidan iborat. Ijtimoiy fanlarning vazifasi – 

ijtimoiy tizimlarning me’yorda faoliyat yuritishi uchun zarur bo‘lgan sharoitlar 

majmuini belgilab berishdan iborat. Parsonsning nuqtai nazaricha, jamoatchilik 

orasidagi muvozanatga harakatlari motivlarining talqini, ijtimoiy 

tizimlarning birligini va ijtimoiy tuzilmaning funksiyasini saqlab qoluvchi 

umumme’yoriy madaniy standartlarning uyg‘unligi orqali rollarning 

uyg‘unlashuvi hisobiga erishiladi. Integratsiya – jamoatchilik kelishuviga 

erishishning zarur shartlaridan. Jamiyatdagi integratsiya insonlarning ijtimoiy 

faoliyati motivatsiyasini belgilab beruvchi me’yorlar va qadriyatlar yo‘nalganligi 

asosiga quriladi. 

– Me’yorda faoliyat yuritishi uchun ijtimoiy tizim boshqa tizimlar tomonidan 

qo‘llab-quvvatlantirilishi, qaysidir elementi og‘ishayotgan bo‘lsa uning xulq- 

atvorini minimal darajada bo‘lsa ham nazorat qilishi lozim. Jamoatchilik 

tizimining barqarorligi tizimlar ichidagi o‘zaro munosabatlari va ta’siri 

boshqaruvini amalga oshirayotgan ijtimoiy funksiyalarning majmui bilan 

ta’minlanadi. Ijtimoiy tizimning barqarorligi va mustahkamligi ta’minlanishidagi 

xal qiluvchi rol ijtimoiy institutlar va individlarning standartlashtirilgan roliga 

bog‘liq. 

– Ijtimoiy institutlarning vazifasi tizimlar elementlari orasida deviatsiyalarga, 

konfliktlarga yo‘l qo‘ymaslik, jamoatchilik hayotida muayyan cheklovlar, 

ta’qiqlarni va nazoratni belgilash yo‘li bilan tartib va barqarorlikni ta’minlashdan 

iborat. Ijtimoiy tartib individlar xulq-atvoridagi o‘zaro aloqadorlik va o‘zaro 

tobelikka ishora qilib, dinamik o‘zaro munosabatlarga kirishish sharoitida 

ijtimoiy tizimning o‘zini saqlab qolishi, turg‘un muvozanatiga intilishini 

ifodalaydi. 

– Shunday ekan, T.Parsonsning nuqtai nazaricha konflikt ijtimoiy tartibni, 

jamiyatning me’yoragi hayoti faoliyatini buzadi. Konflikt ijtimoiy tizimdagi 

tartib-intizomning buzilishi va krizisdan dalolat beradi. Ijtimoiy tizim elementlari 

orasidagi hamohang va konfliktlarsiz munosabatlar jamiyatning tabiiy holati 

hisoblanadi. Shu sababli konfliktlarga yo‘l qo‘ymaslik, ular yuzaga kelgan 

taqdirda esa – ularga barham berish lozim. Bularni o‘zini boshqarishning tizimli 

mexanizmlari – ijtimoiy institutlar amalga oshiradi. 

– Jamiyatning funksional nokonfliktli modeli 30-40-yillarda juda mashhur bo‘lgan. 

– 50-yillarda konfliktlarning birinchi zamonaviy konsepsiyalari paydo bo‘ldi. 

Ushbu tadqiqotlarning yakunidagi xulosalarda doimiy ravishda sodir bo‘luvch i 

ijtimoiy o‘zgarishlar tamoyili ilgari surilgan. 

– Funksional muvozanatni o‘rganishga qaratilgan e’tibor birinchi navbatda 

jamiyatdagi hodisalarni ijtimoiy tizimlarning muhim fazilati sifatida 

tushuntirishda ijobiy mo‘ljallarning ta’siri bilan bog‘liq. 

– Sabab-oqibatli aloqadorlikni aniqlashdan bosh tortish, sabab tushunchasining 

funksiya tushunchasi bilan o‘zgartirilishi nazariy spekulyasiyadan begona, 

go‘yoki ob’ektiv pozitiv ta’limotdan qutqaruvchi sifatida e’lon qilindi. Asosiy 

metodologik ustanovkaning mohiyati tomonlarning birligi, ijtimoiy-siyosiy 

tizimlarning butunligi ahamiyatiga urg‘u berishdan iborat. Ushbu kategoriya 

doirasida fikrlash ijtimoiy jarayonlarni, ijtimoiy guruhlarni muayyan tarzda tahlil 

qilish imkonini bermadi. 

– Jamiyat va ijtimoiy muammolarni tahlil qilishga nisbatan yangi yondashuvning 

shakllanishi 1956 yilda amerikalik sotsiolog Lyuis Kozerning “Ijtimoiy 

konfliktning funksiyalari” nomli ishining paydo bo‘lishi bilan bog‘liq bo‘ldi. 

– K.Lozer jamiyat haqidagi tartibga solingan va barqaror tarzda faoliyat yurituvchi 

tizim sifatidagi tasavvurlarlar bilan markazida konfliktlar muammosi ilgari 

surilgan ijtimoiy o‘zgarishlar konsepsiyasini qiyosladi. 

– L.Kozerning konflikt nazariyasi strukturali-funksional konsepsiyaga nisbatan va 

birinchi navbatda R.Parsonsning qarashlariga tanqidiy munosabat asosida 

qurilgan. Bunda Kozer barqarorlik va ijtimoiy tartibga (Parsons ilgari surgan) 

nisbatan qarshi chiqmaganligini alohida ta’kidlash joiz. Aksincha u qarama- 

qarshiliklarni, manfaatlarning to‘qnashuvi, huqmronlik munosabatlarining 

konfliktli tavsifini inkor etuvchi jamiyatning metodologik yondashuviga qarshi 

bo‘ldi. Ushbu yondashuvga nisbatan tanqidiy munosabatda bo‘lgan L.Kozer 

uning jamoatchilik hodisalarini aks ettirish va tushuntirishda mustaqil emasligi va 

munosib emasligini ta’kidlaydi. 

– L.Kozer konflikt jamiyatdagi ichki o‘zgarishlarning mahsuli, ijtimoiy 

tizimlarning turlicha elementlarining o‘zaro munosabatga kirishishi natijasi 

ekanligini. Agar T.Parson qadriyatlar yo‘nalganligining va jamiyat a’zolari 

motivatsiyasining birligiga e’tibor qaratgan bo‘lsa, L.Kozer individlar, ijtimoiy 

guruh, jamoatchilik qiziqishlaridagi farqliklarning ustunligiga alohida e’tibor 

qaratadi. Parsons jamiyatdagi hamkorlik va o‘zaro hayrixoxlikning ustuvorligini 

ta’kidlasa, Kozer esa insonlar manfaatlaridagi ziddiyatlar va to‘qnashuvlar 

asosida yuzaga keluvchi ijtimoiy zo‘riqish nuqtai nazaridan fikr yuritadi. 

“Ijtimoiy muvozanat” g‘oyasiga nisbatan L.Kozer konfliktlar sababli yuzaga 

keluvchi dinamik ijtimoiy o‘zgarishlar g‘oyasini qarshi qo‘yadi. Konfliktlarning 

ijobiy funksiyasi tahlili masalalariga uning quyidagi muhim ishlari 

bag‘ishlangan: “Ijtimoiy konflikt funksiyalari” (1956) va “Ijtimoiy konfliktni 

tadqiq etishning davomi” (1967). L.Kozer o‘zining ushbu asarlarida konflikt 

nafaqat ijtimoiy tuzilmalardagi buzg‘unchilik tendensiyalaridan dalolat beruvchi 

belgi bo‘lib qolmasdan, balki dinamik muvozanat asosida jamoatchilik tartibining 

barqarorligini ta’minlovchi omil ekanligini ko‘rsatib beradi. 

– R.Darendorf jamiyatdagi munosabatlar olamiga nisbatan boshqacha qarashni 

taklif etadi: konfliktlar jamiyat hayotining har bir jabhasiga aloqador va har erda 

bo‘lishi mumkin bo‘lgan komponenti hisoblanadi. Shu tariqa, agar L.Kozer 

konfliktlarning bartaraf etilishi ijtimoiy tizimlarning integratsiyasi va barqarorligi 

omili sifatida qaragan bo‘lsa, R.Darendorf esa strukturali- funksional tahlil 

shaklidagi potiziv metodologiyadan butkul voz kechishni taklif etadi. 

R.Darendorf ijtimoiy tizimlarni uzluksiz o‘zgarishlar holatida tahlil qilishni taklif 

etadi. Agar qaysidir kuchlar ularni to‘xtatayotgan bo‘lmasa ushbu o‘zgarishlar 

muntazam ravishda sodir bo‘laveradi. Ijtimoiy o‘zgarishlar turli shakllarda, shu 

jumladan konflikt shaklida ham namoyon bo‘lishi mumkin. L.Kozer go‘yoki 

konfliktlarning ijtimoiy funksiyasini ijtimoiy birlikni mustahkamlash va 

integratsiyalashtirish vositasi sifatida tahlil qilgan holda jamiyat haqidagi 

asoslantirilgan nazariyasini qurayotgandek edi. R.Darendorf konfliktlarni 

ijtimoiy tizimlardagi o‘zgarishlarning doimiy hamrohi deb hisoblagan. Uning 

fikricha, konfliktlarning mavjudligi emas, aksincha uning yo‘qligi qandaydir 

noyob va me’yoriy bo‘lmagan hodisadir. 

2.3. Ijtimoiy-psixologik yondashuv 

 
 

Ijtimoiy-psixologik yondashuvga asoslangan ilmiy adabiyotlar tahlili ko‘rsatishicha, 

ijtimoiy psixologiyaning konflikt muammosiga bu qadar qiziqish bilan 

o‘rganayotganligiga – strukturali-funksional tahlilga nisbatan tanqidning ko‘payib 

borayotganligi sabab bo‘ldi. Chunki bu strukturali-funksional tahlil bu sohadagi 

ta’limotlar orasida umumsotsiologik nazariyaning etakchi va barchasini butkul qamrab 

oluvchi sifatidagi hukmronlikka da’vogar bo‘lgan nazariyalardan edi. Inson turli guruh va 

shaxslararo ta’sirlar orasida qolar ekan muayyan turdagi xulq-atvorni tanlash zaruriyatini 

his etadi, shu sababli konflikt muammosi bu vaziyatda motivatsion yondashuv doirasida 

hal etiladi. 

L. Kozer tomonidan faraz tarzida belgilangan guruhlararo va guruh ichidagi 

konfliktlarning ijobiy aspektlari keyinchalik M.Doychning ishlarida aks etdi. 

SHaxslararo, guruhlararo va xalqaro konfliktlar masalalariga bag‘ishlangan tadqiqotlarga 

nisbatan ijtimoiy-psixologik jihatdan yondashuvining mohiyatini belgilagan holda u bir 

qancha holatlarni ajratib ko‘rsatadi. 

Ijtimoiy o‘zaro munosabatlarga kirishayotgan har bir ishtirokchi sherigini baholagan 

holda unga o‘ziga xos tarzda munosabatda bo‘ladi, biroq uning xulosalari real haqiqat 

bilan mos kelmasligi ham mumkin. 

Ijtimoiy munosabatlarga kirishayotgan har bir ishtirokchi boshqa tomonning 

xabardorligi darajasini bilgan holda sherigining harakatlari yuzasidan o‘zining shaxsiy 

taxminlari asosida, shuningdek, sherigining xulq-atvorini idrok etish asosida fikr yuritadi. 

Bunday baholash natijalari har doim ham aniq bo‘lmasligi mumkin: boshqalarning o‘rnida 

o‘zini tasavvur etib, uning xatti-harakatlarini oldindan aytib bera olish qobiliyati na 

shaxslararo krizislarda va na xalqaro krizislarda har doim ham uchrayvermaydigan 

hodisadir. 

Ijtimoiy o‘zaro munosabatlar nafaqat turli motivlar sababli yuzaga kelgan bo‘lishi 

mumkin – ular yangi motivlarni yuzaga keltirib, eski motivlarni so‘ndirishi mumkin. U 

nafaqat determinantlashgan, balki determinantlashtiruvchi hamdir. Qo‘llanilgan 

harakatlarni tushunish va tushuntirish jarayonida yangi qadriyatlar va yangi motivlar 

paydo bo‘la boshlaydi. Bundan tashqari, ijtimoiy o‘zaro munosabatlar ularning 

ishtirokchilarini tashqi modellar va misollarga nisbatan ta’sirchan qilib qo‘yishi mumkin. 

Masalan, bola shaxsi ko‘proq uning ota-onasi hamda uning atrofidagi yaqin insonlari bilan 

o‘zaro munosabatga kirishishi hisobiga shakllanadi. Xuddi shu tariqa bir mamlakatning 

davlat institutlariga boshqa institutlar bilan o‘zaro munosabatlari yoki u erda mavjud 

faoliyat modellari kuchli ta’sir ko‘rsatishi mumkin. Ijtimoiy o‘zaro munosabatlar o‘zida 

insonlarning o‘zaro munosabatlarga kirishishi uchun o‘ziga xos texnika, ramzlar, toifa, 

qadriyat va qoidalarni ishlab chiqqan ijtimoiy muhit (oila, guruh, jamiyat, mamlakat, 

sivilizatsiya) da sodir bo‘ladi. 

Shu tariqa, ijtimoiy o‘zaro munosabatlarga kirishish davomida nimalar sodir 

bo‘layotganligini tushunish uchun ularni nisbatan kengroq ijtimoiy mazmunda tahlil 

qilish zarur bo‘ladi. 

Garchi ijtimoiy o‘zaro munosabatlarning har bir ishtirokchisi, u guruh bo‘lsin yoki 

individ o‘zaro munosabatlarga kirishayotgan kichik tizimlarning murakkab tizimini 

tashkil etadi. U bir butundek faoliyat yuritishi mumkin. Individ yoki guruh tomonidan 

muayyan qarorning qabul qilinishi turli manfaatlar va qadriyatlar orasida harakat ustidan 

nazorat qilish masalasi borasida ichki qarama-qarshilikka sabab bo‘lishi mumkin. 

Ichki struktura va ichki jarayonlar barcha ijtimoiy guruhlarga xos (garchi 

individlarda bu u qadar sezilmasada). 

Konfliktning funksional oqibatlari muammosi M.Doychning konsepsiyasida 

markaziy o‘rin egallaydi. M.Doychning fikricha, “agar konfliktning ishtirokchilari uning 

yakuni yuzasidan norozi bo‘lsalar va nimanidir yo‘qotgandek his qilsalar” konflikt 

destruktiv bo‘lib hisoblanadi ([8, 47] asosidagi sitata). Agar barcha ishtirokchilar bundan 

qoniqsalar va konflikt yakunida o‘zlari uchun bundan qandaydir naf olsalar, demak 

konflikt mahsuldor hisoblanadi. 

Muallifning fikricha, konfliktni bartaraf etib bo‘lmaganidek, uni o‘rganishdan asosiy 

vazifa – konfliktning konstruktiv yoki destruktiv tarzda rivojlanishini belgilovchi 

omillarni aniqlashdan iborat. 

Mazkur vazifani echish uchun asos sifatida M.Doych uning tomonidan 

tushuntirilgan ijtimoiy munosabatlar qonunidan foydalanish mumkinligini taklif etadi. 

Mazkur qonunga binoan “ushbu turdagi ijtimoiy munosabatlar (kooperativ yoki 

raqobatbardosh) tufayli kechadigan jarayonlar va uning oqibatlari mazkur munosabatlar 

turining kuchayishiga ta’sir ko‘rsatishi mumkin” [shu erda]. Mazkur tushuntirishdan kelib 

chiqqan holda muallif kooperativ hamkorlikda bo‘lgan tomonlar o‘rtasidagi konfliktning 

raqobatdosh jarayon ishtirokchilari o‘rtasidagi konfliktdan ko‘ra buzuvchi ta’siri kamroq, 

deb hisoblaydi. Destruktiv va konstruktiv konfliktning hal etilishi tarzi va usullari ularning 

yuzaga kelishiga sabab bo‘lgan ijtimoiy munosabatlar turlari har xil bo‘lgani singari 

turlicha bo‘ladi. 

Tomonlarning konfrontatsiyasini nazarda tutuvchi destruktiv konfliktning farqli 

tomoni kengaytirilish va eskalatsiyaga moyilligidan iborat. Natijada bunday konflikt 

ko‘pincha uning yuzaga kelishiga sabab bo‘lganlardan mustaqil bo‘lib qolishi mumkin, 

bu sabablar bartaraf etilgan, qadri pasaygan yoki unutilgan bo‘lsa-da davom etishi 

mumkin. 

Konfliktning kengayishi turli yo‘nalishlarda sodir bo‘lishi mumkin: yangi 

ishtirokchilarning qo‘shilishi; nizo tomonlarida – taxmin qilingani va haqiqatdagi – 

xarajatlarning ortishi; tomonlar o‘rtasidagi salbiy emotsiyalarning ortishi; shiddat bilan 

aytilgan so‘zlar va qilingan harakatlarning hajmi hamda sonining ortishi; konflikt 

natijasida yuzaga kelgan talabgorlar sonining ortishi va b. [50]. 

Konflikt asosidagi muammoning hal etilishi uchun tomonlarning hamkorlikdagi 

sa’y-harakatini talab etuvchi konfliktning mahsuldor tarzda rivojlanishi M.Doychning 

fikricha, o‘zining asosiy xislatlari bilan ijodiy tafakkur bilan o‘xshashdir. Ijodiy 

vazifalarning xal etilishida bo‘lgani kabi u ham bir necha bosqichlarda amalga oshiriladi: 

frustratsiya hamda noqulayliklarni his etish hisobiga an’anaviy yo‘llar bilan muammoni 

anglash va omadsiz urinishlar bilan uni xal etish hisobiga muammoni boshqacha rakursda 

ko‘ra olish hamda uni echishning yangi yo‘llarini topish. 

M. Doychning kooperativ va raqobatdosh xulq-atvor sohasidagi tadqiqotlari 

shaxslararo konfliktni o‘rganishga motivatsion yondashuvni asoslab berdi. Uning asosida 

shaxslararo o‘zaro munosabatlar ishtirokchilarining xulq-atvorini yo‘naltiruvchi bir-

biriga mos kelmaydigan niyatlar, maqsadlarning ziddiyatlari yotadi. 

Konflikt muammosining motivatsion nuqtai nazaridan o‘rganilishining afzalligi 

shundaki, laborator sharoitlarda o‘rganish uchun qiziq bo‘lgan masalalarni ijro etib 

ko‘rish mumkin bo‘ladi. Ch.Makklintok bir qancha tajribalar natijalariga asoslangan 

holda quyidagi vaziyatlardagi ijtimoiy motivlarning ba’zi bir turlarini aniqladi: maksimal 

tarzda yutib olish motivi (kooperatsiya), shaxsan yutib olish motivi (individualizm), 

“nisbatan yutib olish motivi (raqobatchilik)”, “boshqalarning yutib olishi motivi” 

(altruizm), “boshqalarning minimal tarzda yutishi motivi” (agressiya), o‘zining va 

boshqaning yutug‘i orasidagi farqlik motivi (tenglik). 

Boshqa maktablarning vakillari fikricha, psixologik reduksionizm motivatsion 

yondashuvga xosdir. Mazkur yondashuvlar borasidagi tanqidiy qarashlar G.Tedjfel, 

Dj.Kempbell, M.Sherifning ishlarida kuzatiladi. Ular guruhlar orasidagi konfliktlar 

haqida gapirishganda ularni yuzaga keltiruvchi sabablar sifatida guruhlar orasidagi 

bevosita o‘zaro munosabatlarga taalluqli omillarni nazarda tutishgan. “Maqsadlariga 

o‘zaro bir-biriga aloqador harakatlar bilan intilayotgan individlar fuppaga aylanishadi: 

ular ijtimoiy ierarxiyani va maxsus me’yorlarni rivojlantiradilar. Ikki guruh bitta 

maqsadga intilayotganida, shuningdek, har ikki guruh bir vaqtning o‘zida bir ish bilan 

shug‘ullanayotgan bo‘lsa, har ikkisi ham unga erisha olmaydi, oqibatda guruhlar orasida 

konflikt yuzaga keladi: bir guruh a’zolari boshqa guruhning vakillari bilan faqat 

dushmanlarcha munosabatdagina bo‘la olishlari mumkin. Bunday sharoitlarda guruhlar 

ichida jipslilik, birdamlilik kuchayadi, guruh strukturasi konfliktli vaziyatga moslashadi” 

([1, 15] asosidagi sitata). 

Guruhlararo konflikt nazariyasini Dj.Kempbell atroflicha ta’riflagan. Mazkur 

nazariyaga ko‘ra guruhlar orasidagi manfaatlar kurashi raqobatlik munosabatlarini hamda 

boshqa guruh tomonidan bildirilishi mumkin bo‘lgan muayyan bir xatarni kutish holatini 

yuzaga keltiradi. Muayyan aniq xatar esa, quyidagilarga sabab bo‘ladi: 

– guruhdagi ba’zi a’zolarning xatar manbaiga nisbatan dushmanona munosabati; 

– guruh ichidagi birdamlikning kuchayishi; 

– individning o‘zini guruhga mansubligini to‘liq anglab etishi; 

– guruhga a’zolik chegaralarining mustahkamligini ortishi; 

– individlarning guruhda belgilangan me’yorlarga rioya qilishidan og‘ishi 

darajasining pasayishi; 

– ushbu me’yorlarni buzganlik uchun jazo choralarining, hatto buzuvchilarning 

guruhdan haydalgunicha bo‘lgan choralarning kuchayishi [1, 17 b.]. 

Ijobiy natija bo‘lmagan taqdirda konflikt kooperatsiya sharoitida rivojlanishi 

mumkin. Shaxslararo konfliktlarning yuzaga kelishi alohida ajralib qolgan guruhlarga xos 

xususiyatdir. Biroq qadriyatlar yo‘nalganligining o‘xshashligikonfliktni shaxsiy 

qiziqishlar, harakatlar tezligi va shu kabi b.larning mos kelmasligi tufayli konfliktni 

to‘xtatib turishi mumkin. 

Motivatsion konsepsiya doirasida konfliktning tipologiyasi, uning strukturali- 

harakatli tavsifi, konfliktning funksiyalari va uni boshqarish usullari haqidagi asosiy 

nazariy qarashlar shakllantirilgan. 

Rossia psixologlar ijtimoiy-psixologik konfliktni insonning ijtimoiy mohiyati hamda 

“ongli va anglanilmagan hamkorlik, shuningdek ongli va anglanilmagan kurash” tarzida 

ifodalanadigan insonlarning o‘zaro munosabatlarga kirishishi tabiati haqidagi 

ta’limotlardan kelib chiqqan holda o‘rganadilar [23; 27; 73]. Bundan tashqari, ko‘pgina 

tadqiqotchilarning fikriga ko‘ra ijtimoiy-psixologik konflikt tushunchasini insonlarning 

o‘zaro munosabatlari va o‘zaro birgalikdagi harakatlari tushunchasi bilan aloqadorlikda 

o‘rganish zarur, chunki “muloqot”, “o‘zaro birgalikdagi harakatlar”, “o‘zaro 

munosbatlar” tushunchalari orasida uzviy aloqadorlik mavjud. 

Ya.L.Kolominskiy muloqotni “axborotli va predmetli o‘zaro munosabatlarga 

kirishish”deb tavsiflab, “bu jarayonda amalga oshadigan, namoyon bo‘luvchi va 

shakllanuvchi shaxslararo munosabatlar” sifatida ta’rif beradi [60, 39 b.]. «Insonlarning 

o‘zaro munosabatlariga kirishishi jarayonida muloqot ko‘nikmalari rivojlanadi, ijobiy, 

shuningdek, salbiy munosabatlar shakllanadi” [shu erda]. Ijtimoiy konfliktning xuddi shu 

tariqa tushunilishini B.D.Pariginning ishlarida kuzatishimiz mumkin. U konfliktni 

insonlarning muloqot jarayonida o‘zaro munosabatlarga kirishishining ehtioliy 

shakllaridan biri sifatida o‘rganadi. 

E.A.Orlova va L.B.Filonov “boshqa tizimlarda bo‘lgani kabi insonlarning o‘zaro 

munosabatlarga kirishishi tizimi ob’ektiv tarzda unga xos bo‘lgan holatlarning 

to‘plamidir” deb hisoblaydilar [93, 319]. Konflikt – shaxslararo munosabatlarga 

kirishishning holatlaridan biridir [94]. 

Shu tariqa, ijtimoiy-psixologik konflikt muammosini o‘rganayotganda, “o‘zaro 

konfliktli munosabatlar” va “konfliktli o‘zaro harakatlar”ni va ularning majmuida hosil 

bo‘luvchi “konfliktli muloqot”ni bir-biridan farqlash zarur. Konfliktning bu tarzda 

tushunilishi Rossiatadqiqotchilarga shaxslararo konfliktni shaxslararo munosabatlar va 

harakatlarga oid umumiy muammo mazmunida o‘rganishga qaratilgan tadqiqotlarni 

amalga oshirish imkoniyatini beradi. 

Hozirgi kunda Rossiapsixologiya ilmida shaxslararo konfliktlarga oid muammolarga 

qiziqish sezilarli darajada ortdi; faol tarzda empirik ma’lumotlar to‘planmoqda, ularning 

asosida o‘rganilayotgan hodisaning tushunchalar majmui shakllantirilmoqda. 

Rossiapsixologiyada shaxslararo konfliktlarni o‘rganishga bag‘ishlangan zamonaviy 

tadqiqotlar 70-yillarda shakllanishni boshlagan faoliyatli yondashuv doirasida amalga 

oshirilmoqda (N.V.Grishina, A.L.Svensitskiy, E.S.Kuzmin). Rossiatadqiqotchilar o‘z 

izlanishlarida konfliktlarda hamkorlikdagi faoliyat uchun xos bo‘lgan predmetli-

ishbilarmon aloqalarning aks etishi qonuniyatlarini o‘rganmoqdalar. 

N. V.Grishinaning konfliktlarni ijtimoiy-psixologik nuqtai nazardan o‘rganishga 

bag‘ishlangan tadqiqotlari katta qiziqish uyg‘otadi. Uning tomonidan “Svetlana” 

uyushmasida o‘tkazilgan tadqiqotlar asosida real mehnat jamoalaridagi insonlarning 

o‘zaro munosabatlariga asoslangan konfliktlar tipologiyasi taklif etilgan edi. Muallif 

shaxslararo konfliktlarning yuzaga kelishiga sabab bo‘luvchi barcha omillarning 

majmuini tahlil qilish zaruriyatini tan oladi va ularni bir turdagi, ya’ni ob’ektiv yoki 

sub’ektiv turiga oid qonuniyatlarga birlashtirilishini metodologik noto‘g‘ri urinishlar deb 

hisoblaydi [24; 25]. 

T.A.Polozovaning ishlarida guruhning jamoa sifatida rivojlanishi darajasi, 

hamkorlikdagi faoliyat tarzi guruhlar ichidagi konfliktlarning mazmunli sababi va 

jadalligini belgilab beruvchi etakchi omil sifatida o‘rganiladi. O‘zining dissertatsiyasida 

guruhning rivojlanishi darajasi qanchalik baland bo‘lsa, shaxsiy progmatik qiziqishlar 

kamroq darajada shaxslararo konfliktlarning sababi bo‘lishi mumkin. Hamkorlikdagi  

faoliyatning samaradorligi qanchalik yuqori bo‘lsa guruh ichidagi konfliktlarning kattaroq 

foizi predmetli-ishbilarmon kelishmovchiliklardan iborat bo‘ladi [36; 37; 98]. 

Bundan tashqari, Rossiapsixologlar konfliktlar muammosini turli faoliyat turlari va 

munosabatlar sohasida o‘rganadilar: 

– ilmiy-tadqiqotchilik jamoalarida (A.G.Allaxverdyan, V.I.Antonyuk, 

M.A.Ivanov); 

– harbiy jamoalarda (N.F.Fedenko, V.P.Galitskiy, M.P.Kravipin, A.I.Kitov); 

– pedagogik faoliyatda (V.N.Afonkova, B.S.Alishev, M.M.Ribakova, 

L.V.Simonova). 

Konflikt muammosiga bag‘ishlangan Rossiapsixologik adabiyotlar orasida 

A.I.Donsova, A.A.Ershova, L.A.Petrovskiy kabi olimlarning metodologik va 

umumnazariy ishlarini alohida ajratish lozim. Bu ishlarning mazmuniga biz keyingi 

boblarda murojaat etamiz. 

 
Amaliy mashg‘ulotlarda muhokama qilish uchun savollar: 

2-mavzu: Konfliktni o‘rganishga ijtimoiy-psixologik yondashuv 

1. Psixoanaliz va konfliktni o‘rganishning o‘ziga xosligi. 

2. K.Xornining shaxsiy ichki konfliktni o‘rganishining o‘ziga xos xususiyatlari. 

3. M.Doychning ijtimoiy-psixologik yondashuvining mohiyati. 

4. M.Sherifning tadqiqotlarida guruhlararo konfliktlar. 

5. Rossia psixologlarning ishlarida ijtimoiy-psixologik konfliktlarning o‘ziga 

xosligi. 

3 mavzy: Mavzu: Nizolarni o‘rganish usullari 

 
Nizolarni o‘rganish jarayoni bir necha bosqichdan tashkil topgan. Ilmiy tadqiqot 

mantig‘i talablariga amal qilish konfliktolog ishining natijaviyligini oshirish imkonini 

beradi. Nizolarni ilmiy tahlil qilishning sakkizta asosiy bosqichi ma’lum:  

 
Konfliktlarni o‘rganish dasturini tuzish – qiziqtirayotgan ko‘rinishni  tahlil  qilishning 

metodologik yondoshuvi va metodik usullarini batafsil, har tomonlama va tugallangan 

tarzda nazariy asoslash. Dastur – strategik hujjat, uning majburiy boshlang‘ich bosqichi. 

U konfliktologiya tomonidan qo‘yilgan maqsadga  erishishda juda muhim rol o‘ynaydi. 

O‘rganishning aniq ob’ektini belgilash (saralash). O‘rganish ob’ekti bo‘luvchi yanada 

ko‘plab nizolar umumiy majmuani hosil qiladi. Saralash – real tarzda o‘rganiladigan 

asosiy majmuaning qismidir. 

O‘rganish talab qiladigan vaqt va moddiy xarajatni qisqartirish manfaatida saralash eng 

kam bo‘lishi zarur. Uning muhim xislati reprezentativligi – o‘rganish davomida qo‘yilgan 

vazifani hal qilish uchun ahamiyatli bo‘lgan asosiy majmuaning tavsifnomasini yuzaga 

chiqarish qobiliyati hisoblanadi. 

Konfliktlarni tahlil qilish metodikasini ishlab chiqish – o‘rganish maqsadi va 

vazifalariga muvofiqligi zarur bo‘ladigan nizolarni o‘rganish uchun usullar va 

protseduralar tizimini ishlab chiqish, to‘liq va ishonchli ma’lumot olishni ta’minlash. 

Nizolarni sinovli o‘rganish kichik saralashda amalga oshiriladi va olingan 

ma’lumotning ishonchliligini baholash, dasturlar va metodikani maromiga etkazish 

maqsadiga ega. Bu olingan ma’lumotning ishonchliligini oshirish, farazni aniqlashtirish 

va  hatto  yangisini ilgari surish,  tahlilning tashkiliy protsedurasini tekshirish, sifat va 

miqdorga oid tahlil usullarining samaradorligiga dastlabki baho berish imkonini beradi. 

Dastlabki  konfliktologik ma’lumotlarni to‘plash. Bu bosqichda o‘rganilishi zarur 

bo‘lgan barcha narsani o‘rganish muhim. Olingan ma’lumotlarning aniqligi va 

ishonchliligini nazorat qilish muhim element hisoblanadi. 

To‘plangan ma’lumotlarga sifat va miqdorga oid ishlov berish mazmunli nazariy 

konfliktologik tahlil hisobiga amalga oshiriladi. U ilgari surilgan farazga muvofiq 

o‘tkaziladi, biroq ularning doirasidan chiqishi ham mumkin. Matematik usullardan 

foydalanish konfliktolog imkoniyatlarini kengaytiradi. 

Olingan natijalarni tahlil qilish va tushuntirish to‘plangan va ishlov berilgan 

ma’lumotlarni tizimlashtirish, shu asosda nizoning tadqiq qilinayotgan jihatining tavsifiy 

va izohlaydigan modelini yaratishdan iborat. Bu bosqichda o‘rganilayotgan nizoning 

rivojlanishiga ta’sir ko‘rsatuvchi omillar tizimni o‘rnatish, uning dinamikasida 

birmuncha ahamiyatli qonuniyatni ochib berish maqsadga muvofiq. 

Xulosa va amaliy tavsiyalarni asoslash va aniq ifodalash nafaqat tadqiqot davomida 

olingan ma’lumotlardan foydalanishni, balki o‘z tajribasiga tayangancha 

konfliktologiyaning barcha tarmoqlarida mazkur muammo bo‘yicha mavjud bilimlarni 

inobatga olishni talab qiladi. 

O‘zaro nizoli harakatni o‘rganish dasturi (V.A.Yadov bo‘yicha) sxema №1 
 



37  

Bugun tadqiqot sifati uning dasturlari sifati bilan belgilanadi: etarlicha vijdonan ishlab 

chiqilmagan dastur yolg‘on xulosaga olib kelishi muqarrar. Shuning uchun nizolarni 

tadqiq etish dasturini ishlab chiqish tartibini ancha batafsil ko‘rib chiqish zaruriyati 

mavjud. Tajriba ko‘rsatdiki, dasturni tuzish ko‘pincha tadqiqotchilarda eng ko‘p 

qiyinchilik tug‘diradi. 

O‘zaro nizoli harakatni o‘rganish dasturi – asosiy vazifalarni, metodologik zamin va 

farazni, farazni tekshirish operatsiyalarining qoidalari, protseduralari va mantiqiy ketma- 

ketligini ko‘rsatgan holda turli ko‘rinishlar tahlilini bayon qilishdir. 

Tahlil muammolarini asoslash va aniq ifodalash. Muammolarni aniq ifodalash 

jarayonida muammoli vaziyatning va uning real ziddiyatini belgilovchilarini imkoni 

boricha ko‘proq aniq aks ettirishga intilish zarur. Bunda soxta, hal qilingan va ikkinchi 

darajali muammolarning qo‘yilishidan qochish muhim. Bitta tadqiqot doirasida bir necha 

muammolarni o‘rganish, odatda, maqsadga muvofiq emas. 

Tadqiqot ob’ekti va predmetini belgilash. Konfliktolog uchun, odatda, alohida odamlar 

va turli darajadagi guruhlar o‘rganish ob’ekti  bo‘lib  chiqadilar.  Tahlil predmeti 

ob’ektning o‘rganilayotgan muammoni unda yashiringan ziddiyatni) birmuncha to‘liq 

ko‘rinishda ifodalaydigan tomonlari va xislatlarini o‘z ichiga oladi. 

Tadqiqot maqsadini belgilash. O‘rganish maqsadi nizoni tanish va ularni konstruktiv 

boshqarishga yo‘naltirilgan amaliy tavsiyalarni ishlab chiqish bo‘lishi zarur. 

Asosiy tushunchalarning mantiqiy tahlili ularning mazmuni va tuzilmasini har 

tomonlama tushuntirishni, shu asosda o‘rganilayotgan nizoning elementlari va xislatlari 

nisbatini aniqlab olishni ko‘zda tutadi. 

Ishchi farazni ilgari surish. Faraz (V.A.Yadov bo‘yicha) – bu qator omillar asosida 

ob’ektning mavjudligi to‘g‘risida xulosa qilish vositasida muayyan fikrga kelish tizimi, 

shu bilan birga, bu xulosani mutlaq ishonchli deb hisoblash mumkin emas. Farazni dastlab 

ilgari surish o‘rganishning butun jarayonini ichki mantig‘ini oldindan belgilab qo‘yadi. 

Farazlar o‘zining butun aniqligi bilan konfliktolog fikrini siqib qo‘ymasligi, uning ishini 

yakuniy natijasini oldindan belgilab qo‘ymasligi muhim. 

Nizolarni tadqiq etish vazifalarini belgilash – asosiy savollarga javob izlash: 

muammoning echimini qanday yo‘llari va vositalari bor? Tahlilning oraliq bosqichlarida 

erishiladigan maqsadlar qanday? 

Tadqiqotning prinsipial (strategik) rejasini tuzish. Bu masalaning echimi dasturni 

tuzishdan keyingi bosqichlarda samarali ishlash uchun zarur. Dastlabki rejalashtirish 

jarayonida tadqiqot boshlanishida oson hal qilinadigan, biroq tadqiqot davomida qiyin 

yoki butkul imkoni yo‘q bo‘lgan muammolarni aniqlash mumkin. 

Dastlabki ma’lumotlarni to‘plash va ishlov berishning asosiy protseduralarini 

xomaki rejasi. Bu bosqich deyarli dastlabki rejalashtirish bajaradigan vazifalarni hal 

qilishga chorlangan. Farqi shundaki, bu erda dastavval birlamchi konfliktologik 

ma’lumotlarni to‘plash va tahlil qilish tartibi rejalashtiriladi. Bu aniq tadqiqotning 

metodikasini ishlab chiqish va saralashni belgilash uchun muhim. 

2- sxema. Konfliktologiyada tadqiqot usullari 

Konfliktologiya nisbatan yosh fan sifatida nizoni o‘rganish uchun o‘zaro nizoli 

harakatlarni o‘rganuvchi boshqa fan tarmoqlarida ishlab chiqilgan usullardan 

foydalanishga ob’ektiv tarzda majbur. Shunday bo‘lsa ham bu ularning yutuqlari va 

kamchiliklarini yaxshi inobatga olishga imkon beradi. Tadqiqot usullarini ajratishga qabul 

qilingan yondashuvdan birmuncha chekingancha olingan ma’lumotlar bilan ishlash 

usullari va ma’lumotlarni to‘plash usullarini ko‘rib chiqamiz. 

Birinchi guruh quyidagi ko‘rinishda taqdim etilishi mumkin: 

Sifatga oid usullar turli-tuman fanlar tomonidan foydalanilgan usullar namunasi 

hisoblanadi. Ular analiz, sintez, deduksiya va boshqalarni o‘z ichiga oladi. Tadqiqot 

ob’ektining ijtimoiy nizo hisoblanadigan bunday ko‘p qirrali ekanini inobatga olgancha 

ular nizolar haqidagi bilimlarning yangi darajasiga chiqish imkonini beradi. 

Faoliyat tahlili – nizoli vaziyatlarning opponentlar faoliyati jarayoni va natijalariga 

ta’siri tahlilidan foydalanuvchi nizolarni tadqiq etish usuli. 

O‘tkazish tahlilidan nizoli vaziyatlarda opponentlarning axloqiy aktlarini tahlil qilish 

birligi sifatida foydalaniladi. 

Axloq tahlilidan nizoli vaziyatda opponentlarning axloqiy aktlarini tahlil qilish birligi 

sifatida foydalaniladi. 

Matematik modellashtirish – nizolarni ularning real yoki ideal matematik modellari 

yordamida tadqiq etish. Model tushunchasi ostida original tizimning ba’zi ahamiyatli 

xislatlarini yuzaga chiqaruvchi ob’ektlar yoki belgilar tizimi tushuniladi. 

Tizimli-vaziyatli tahlil. 

Ikkinchi guruh bizga ma’lumotlarni to‘plash imkoniyatini taqdim etadi. Uning tarkibida 

quyidagi usullar: 

Hujjatlar tahlilidan sotsiologiya va psixologiyada mavjud hujjatlar asosida nizolarni har 

tomonlama tahlil qilish uchun foydalaniladi.. 

Kuzatish – nizolarni hodisalarni maqsadli yo‘naltirilgan, uyushgan, bevosita idrok etish 

va qayd qilish yo‘li bilan tadqiq etish usuli. Turli darajadagi – shaxs ichidagidan 

davlatlararogacha bo‘lgan nizolarni o‘rganish uchun qo‘llanadi. 

Eksperiment – bitta yoki bir necha o‘zgaruvchanlari ustidan faol va muntazam nazoratni 

hamda o‘rganilayotgan ko‘rinishda sodir bo‘layotgan o‘zgarishlarni qayd qilishni amalga 

oshiruvchi tadqiqotchi-konfliktolog tomonidan vaziyatga faol aralashuv bilan 

farqlanuvchi ilmiy bilish usuli. 

So‘rovnoma sinaluvchilarga standartlashtirilgan anketa ko‘rinishida tayyorlangan 

takliflarning muayyan majmui mazmuniga rozi bo‘lishi yoki rozi bo‘lmaslikni taklif 

qiladi. Anketalash, suhbat, ommaviy va ekspert so‘rovnomalaridan foydalaniladi. 

Etarlicha mustaqil usul bo‘lgan sotsiometriya kommunikatsiya va shaxslararo hissiy 

aloqalarni, shu jumladan, ularning keskinlashish darajasini baholash uchun qo‘llanadi. 

Shaxslararo   o‘zaro   munosabatlar   va   nizolarni   baholashning   modulli   sotsiotesti 

sotsiometriya  g‘oyasi asosida  ishlab chiqilgan,  biroq  nizoli ko‘rinishlarni  o‘rganishda 

ancha samarali va xodimlarning o‘zaro munosabatlarini majmuaviy baholash imkonini 

beradi. 

Asosan psixologiya tomonidan taqdim etilgan testlar shaxslararo nizolilikni aniqlashga, 

shaxsning yuqori nizokashligidan dalolat beruvchi sifatlar, xislatlar va holatning yaqqol 

ifodalanganlik darajasini qayd qilishga yo‘naltirilgan. 

3- sxema Nizolarni tadqiq etishning sifatga oid usullari 
 

Tadqiqotning sifatga oid usullarini ko‘pincha ilmiy bilishning umumiy usullari deb 

ataydilar. 

Tahlil – ilmiy tadqiqotlarda asosiy usullardan biridir. U o‘rganilayotgan predmetni 

xayolan ajratish, predmetning qiziqtiruvchi belgilarini ajratish imkonini beradi. Nizoning 

tuzilmaviy elementlari bunga misol bo‘lib xizmat qiladi, bu ularni alohida ko‘rib chiqish, 

ular o‘rtasidagi aloqani ajratishga imkon beradi. 

Sintezda predmetlarning elementlari va tahlil natijasida ajratilgan uning xislatlarining 

xayoliy birlashmasi sodir bo‘ladi va predmet yaxlit bir butun sifatida o‘rganiladi. 

Sintez nizo elementlarining o‘rni va rolini yagona tizimda ko‘rsatadi. 

Induktiv usul xususiy hukm asosida umumiy xulosa chiqarish imkonini beradi. Shu 

asosda qachonki alohida fragmentlarni o‘rganish natijalari induktiv tarzda 

umumlashtirilsa, nizomning umumiy qonuniyati oshkor qilinadi. 

Deduktiv usul, aksincha asl umumiy qoidalar asosida xususiy xulosaga ko‘maklashadi. 

Uning yordamida biz nizo to‘g‘risidagi umumiy bilimlardan anig‘iga, biroq boyitilgan 

bilim bilan hiyla umumiy hukmga o‘tamiz. 

Tadqiqotda umumlashtirish alohida olingan nizoni emas, balki ushbu munosabatda bir 

xil nizolarning butun sinfini tavsiflaydigan nizoning xislati, aloqasi va munosabatlaridan 

iborat. 

Umumlashtirishda faqat bitta nizoli vaziyatga xos bo‘lgan yagonalarini hamda bir qator 

nizolarga xos bo‘lgan umumiylarini ajrata olish muhim. Mazkur usul nizoni o‘rganuvchi 

ko‘plab ilmiy fanlarga qo‘llaniladi. 

Qiyosiy usul nizoning qator jihatlarini taqqoslash va turli nizolarda ularning 

ko‘rinishidagi o‘xshashlik yoki farqini aniqlashni ko‘zda tutadi. Taqqoslash natijasida 

nizo parametrlaridagi farq o‘rnatiladi, bu nizoli jarayonlarni differensial tarzda boshqarish 

imkonini beradi. 

Tarixiy usul nizolarni politologik va tarixiy tadqiq etishda ko‘llaniladi. U nizoning 

yuzaga kelishidan boshlab, tugallanishiga qadar uning vaqtinchalik rivojlanishi muddatini 

o‘rganishdan iborat. Tarixiy usul nizo tug‘iladigan sharoit va muhitni o‘rganish, uning 

rivojlanishida shaxslar, ijtimoiy guruhlar rolini baholash, shu kabi nizolarni tugallash 

shakllarini har xil namunalari asosida tahlil qilish imkonini beradi. 

Mantiqiy usul nizolarni mantiqiy bayon qilish va tushuntirish usullari hamda vositalarini 

o‘z ichiga oladi va dialektik hamda formal mantiq qonunlari va tafakkur shakllariga 

asoslangan. Nizolarni ifodalash va tushuntirishda mantiqiy vositalardan foydalanish ularni 

oldini olish yo‘nalishlarini aniqlashda xatolardan qochish, nizolarni hal qilishning 

mantiqiy to‘g‘ri tamoyillarini amalga oshirish imkonini beradi. Mazkur usul mantiqiydan 

ajralgan holda mavjud bo‘lmaydigan tarixiy usul bilan chambarchas bog‘liq. Nizoni 

chuqur bilish uchun faqat tarixiy faktlarning o‘zi etarli emas, faktlarni tizimlashtirish, 

umumlashtirish va ulardan xulosa chiqarish zarur. SHuning uchun tarixiy materialga 

mantiqiy ishlov bermasdan nizolarni tadqiq etib bo‘lmaydi. 

3. Nizolarni matematik modellashtirish 

Guruhlararo va davlatlararo nizolarni tadqiq etish uchun ko‘proq matematik 

modellashtirish usuli qo‘llanadi. Uning ahamiyati bunday nizolarni eksperimental 

jihatdan tadqiq etish sermashaqqat va murakkabligi bilan bog‘liq. 

Guruhlararo nizolarni matematik modellashtirish nizoni bevosita tahlil qilishni ularning 

matematik modellari xislati va tavsifnomalarini tahlili bilan almashtirish imkonini beradi. 

Hisoblash texnikasi vositalarini jalb qilish bilan matematik modellashtirish shunchaki 

faktlarni to‘plash va tahlil qilishdan hodisalarni real vaqtda prognozlash va baholashga 

o‘tishga imkon yaratadi. 

Nizoning matematik modeli parametrlar va o‘zgaruvchanlarga ajraladigan nizolar 

tavsifnomalari o‘rtasidagi formallashgan nisbatlar tizimini o‘zida aks ettiradi. Modellar 

parametrlari nizoning zaif o‘zgaruvchan tavsifnomalari va tashqi sharoitlarni aks ettiradi, 

o‘zgaruvchan tarkibiy qismlar – asosiy asosiy tavsifnomalari. Foydalanilayotgan 

o‘zgaruvchanlar va parametrlarning mazmuniy va operatsional tushunarliligi – 

modellashtirish samaradorligining zaruriy shartidir. 

4- sxema Nizoni matematik modellashtirish 

Qo‘llanilayotgan matematik apparat (differensial tenglamalar, ehtimoliy taqsimot va h.k.) 

va modellashtirish ob’ektlari (shaxslararo nizolar, davlatlararo nizolar va h.k.) asosida 

birmuncha tipik matematik modellarni ajratish mumkin: 

ehtimoliy  taqsimot  – o‘zgaruvchanlarning mazmur qiymati bilan majmuaviylikda 

elementlar ulushini ko‘rsatish bilan o‘zgaruvchanlarni bayon qilishning eng sodda usuli; 

tobelikni statistik tadqiq etish – avvalo, bu funksional nisbat ko‘rinishidagi tobe va tobe 

bo‘lmagan o‘zgaruvchanlarning aloqasini aks ettiruvchi regression modellar; 

markov zanjiri taqsimot dinamikasining mexanizmlarini ifodalaydiki,  nizoning bo‘lg‘usi 

holati butun oldingi tarixi bilanmas, balki “hoziri” bilan belgilanadi. Markovning yakuniy 

zanjirini asosiy parametri qayd qilingan vaqt oralig‘ida statistik individ (bizning holatda 

opponent) ning bir holatdan boshqa holatiga o‘tish ehtimoli hisoblanadi. Har bir harakat 

xususiy yutuq (mag‘lublik) olib keladi; ulardan natijaviy yutuq (mag‘buliyat) shakllanadi; 

maqsadli yo‘naltirilgan axloq modeli – ijtimoiy jarayonlarning tahlil qilish, prognozlash 

va rejalashtirish uchun maqsadli vazifalardan foydalanish. Bu modellar, odatda, berilgan 

maqsadli vazifalar va cheklovlar bilan matematik dasturlarning vazifalari ko‘rinishiga 

ega; 

nazariy modellar qachonki asosiy parametrlar va o‘zgaruvchanlarni o‘lchash imkoniyati 

qiyinlashganda u yoki bu mazmuniy konsepsiyaning mantiqiy tahlili uchun mo‘ljallangan 

(ehtimoliy davlatlararo nizolar va boshqalar); 

imitatsion modellar – mazmuniy tahlilga bo‘ysunmaydigan, murakkab tobeliklarni aks 

ettiruvchi va EHM uchun algoritmlar hamda dasturlar ko‘rinishida amalga oshirilgan 

modellar sinfi. Modellashtirishning bu usuli bo‘layotgan nizolar rivojlanishini tadqiq etish 

uchun qo‘llaniladi. 

Xodimlar o‘rtasida destruktiv nizolarning yuzaga kelishini oldini olish uchun jamoadagi 

o‘zaro munosabatlar xarakterini yaxshi bilish, ularning rivojlanish tendensiyasi 

to‘g‘risidagi ma’lumotga ega bo‘lish, hamkasblari bilan muloqotda qiyinchiliklarga ega 

bo‘lgan xodimlarni ko‘rish, munosabat o‘rnatishda yordamlashish zarur va h.k. 

Ansupov modulli sotsiotesti (AMS) guruhdagi o‘zaro munosabatlar va shaxslararo 

nizolarni majmuaviy tashhis qilish uchun mo‘ljallangan. U modulli tuzilmaga ega va 

ikkita asosiy hamda bir necha qo‘shimcha o‘lchovchi shkalalarni o‘z ichiga oladi. 

Maqsadga bog‘liq ravishda so‘rovnoma varag‘iga bittadan yetti-to‘qqiztagacha savollar 

kiritilishi mumkin. Baholar so‘raluvchining dastxatidan uni identifikatsiyalash 

imkoniyatiga nisbatan har qanday shubhani istisno qiladigan tarzda ishlab chiqilgan 

maxsus blankaga qo‘yiladi. Guruhning boshqa a’zosiga nisbatan har qanday savolga javob 

berishda +5 dan -5 gacha va 0 dan 10 gacha istalgan ball bilan baholanishi mumkin. 

AMS yordamidagi so‘rovnoma protsedurasining davomliligi foydalaniladigan modullar 

va guruh miqdoriga bog‘liq. To‘rtta modul bo‘yicha 20 nafarli guruh so‘rovnomasining 

davomliligi 20-35 daqiqani tashkil etadi. Amaliyot ko‘rsatdiki, bitta savol davomida 

olingan baholar miqdori 100-120 dan oshmasligi kerak. Zaruriyat bo‘lganida baholarning 

katta miqdori berilganida so‘raluvchilar rasman ishlashni boshlaydi. 

Modulli sotsiotestning asosiy yutug‘i uning quyidagi xususiyatlari bilan bog‘liq: 

etarlicha uzoq muddat davomida guruhning har bir a’zosini real faoliyati va real o‘zaro 

munosabatlari baholanadi, bu baholashning ob’ektivligini oshiradi; 

guruhda mutlaq barcha o‘zaro munosabatlar inobatga olinadi; 

yetarlicha “nozik” 10 balli shkaladan foydalanish natijasida baholashning aniqligi 

oshiriladi; 

so‘ralayotganlarning o‘zlari tomonidan ularning anonimligi darajasini aniqlash yo‘li bilan 

javoblarning haqqoniyligi oshadi; 

nafaqat nizolar, balki guruhda o‘zaro munosabatlarning umumiy xarakteri ham 

aniqlanadi, guruh faoliyatining turli sohalaridagi sardorlar va autsayderlar belgilanadi va 

boshqalar; 

barcha o‘zaro munosabatlar nizolar miqdoriy baholanadi, ma’lumotlarni standartlashtirish 

imkonini beradi; 

nafaqat nizolarni tashhis qiluvchi, balki ularning ba’zi sabablarini aniqlash, guruhni yaxlit 

va uning har bir a’zolarini baholash imkonini beruvchi etarlicha har tomonlama ma’lumot 

to‘planadi. 

AMS ning asosiy kamchiliklari shu bilan bog‘liqki, u o‘zaro munosabatlar va nizolarni 

tashhis qilishga yo‘naltirilgan hamda ularning sabablarini aniqlashga imkon bermaydi. 

Olingan ma’lumotlarni tushuntirish konfliktologdan metodika bilan ishlashning muayyan 

tajribasini talab qiladi. 

Guruhda AMS yordamida o‘tkazilgan shaxslararo nizolarni tadqiq etish yoki tashhis 

qilish ma’lumotlarning ahamiyatli miqdorini to‘plash imkonini beradi. 

Ikkita dastlabki modullar ishxonadagi istalgan hamkasblar tomonidan har bir xodimga 

munosabatni baholash imkonini beradi. Dastlabki ikki savolga javoblarni taqqoslash 

guruhdagi nafaqat real, balki potensial diadli nizoli o‘zaro munosabatlarni aniqlash 

imkonini beradi. Bundan tashqari, ikkita asosiy modul nizolarning jadallik, keskinlik kabi 

muhim tavsifnomasini miqdoriy baholash imkonini beradi. 

Qo‘shimcha modullar jamoani o‘rganish maqsadiga bog‘liq ravishda foydalaniladi va 

guruhning har bir a’zosi ishining sifatini, uning ma’naviy sifatlarini, kasbiy bilimlarini, 

uning guruh a’zolariga yordami darajasi, shaxsiy va umumguruhiy manfaatlariga erishish 

bo‘yicha kuchlanishlarni, shuningdek, guruh va uning har bir a’zosini boshqa 

xususiyatlarini baholash imkonini beradi. Modulli sotsiotestni qo‘llash amaliyoti hozirgi 

vaqtda 24 ta turli modullarni shakllantirishga imkon yaratadi. 

Olingan ma’lumotlarga ishlov berish quyidagi yo‘nalishlar bo‘yicha borishi mumkin: 

AMS nizoli va yarim nizoli diadning mutlaq va nisbiy miqdorini aniqlashga imkon beradi. 

Umuman olganda, real nizoli o‘zaro munosabatlar holatida turuvchi, ya’ni 

qachonki opponentlar bunda bir birlariga nisbatan qarama-qarshi turadigan va salbiy 

hissiyotlarni boshdan kechiradigan so‘raluvchilar diadasi nizoli hisoblanadi. 

AMS yordamida guruhli nizoli diadli o‘zaro munosabatlarning o‘rtacha jadalligini 

baholash mumkin. Buning uchun formulalar bo‘yicha nizolilikning individual indeksi 

hisoblanadi. 

AMS nizoli o‘zaro munosabatlarning birmuncha yuqori miqdoriga ega bo‘lgan 

xodimlarni aniqlashga imkon beradi. 

AMS yordamida jamoada foydalanilayotgan shkalalar bo‘yicha har bir xodimning 

darajasini aniqlash mumkin. 

AMS rahbarning o‘zi boshchilik qilayotgan jamoada ish holati qanday ekanini aniq 

tasavvur qilishini aniqlashga imkon beradi. Har bir savol bo‘yicha alohida olingan barcha 

o‘rtacha arifmetik baholar o‘zaro munosabatlarning umumiy xarakterini, kasbiy 

tayyorgarligini, ma’naviy potensialini, birgalikdagi faoliyat sifatini va boshqa 

ko‘rsatkichlarni miqdoriy baholash imkonini beradi. 

Vaqti-vaqti bilan, yil davomida bir-ikki marta tashkilotning tuzilmaviy bo‘linmalaridagi 

o‘zaro munosabatlar holatini baholash o‘zaro munosabatlar dinamikasidagi 

tendensiyani yetarlicha yaqqol aniqlash va ularni takomillashtirish bo‘yicha o‘z vaqtida 

choralarni ko‘rish imkonini beradi. AMS dan foydalanish xodimlarning jamoada 

egallaydigan o‘rni to‘g‘risidagi noadekvat (ko‘tarinki yoki pasaygan) tasavvurlarini 

aniqlash va korreksiyalash imkoniyatini beradi.  Olingan  ma’lumotlarning ishonchliligini 

oshirish uchun so‘ralayotganlar o‘z istaklari bo‘yicha tanlashi mumkin bo‘lgan javoblar 

anonimligining bir necha varianti ko‘zda tutilgan. 

4 mavzy: Konflikt va uning tyrlari 

4.1 Konfliktlar tipologiyasi 

Ilmda “konflikt” tushunchasi hamda konfliktlarni tizimga solish bo‘yicha yagona 

fikr mavjud emas. Lekin bu muammo amaliy ahamiyatga ega bo‘lganligi sababli tez-tez 

muhokama etib turiladi. Ayniqsa, bu muammo konfliktlarni boshqarish amaliyoti uchun 

dolzarbdir. 

Mazkur masala bo‘yicha mavjud adabiyotlarning tahlilida xal etilish konsepsiyasi va 

amaliyotiga aloqador tarzda o‘z nazariy modelidan foydalangan holda yagona 

tipologiyadan voz kechilish holatlari kuzatilmoqda. 

A.Rappoport ilk marotaba barcha konfliktlarni bir sxema asosida tushuntirish 

mumkin emasligi haqidagi fikrlarini bildirdi: “dushmanlarni xal etib bo‘lmaydigan 

qarama-qarshiliklar ajratib turuvchi va faqatgina g‘alabaga umid qilish lozim bo‘lgan 

konfliktlarning “to‘lg‘oq”dek kechadigan turi bor; “debat” tarzidagi konfliktlar bor, bu 

turida manyovrlarni qo‘llab ko‘rish mumkin, bunda har ikki tomon kompromissga umid 

qilsa bo‘ladi; “o‘yin” tarzidagi konfliktlar ham mavjud, bunda har ikki tomon bir xil 

qoidalarga rioya qiladilar, shuning uchun ular sira tugamaydi va munosabatlarning barcha 

strukturasini buzilishi bilan tugashi mumkin emas” ([8. 52] asosidagi sitata). 

A.Rappoроrt va T.Shelling o‘rtasida 60-yillarda kechgan bahslar kengmiqyosli 

konfliktga tegishli bo‘lgan edi. Xalqaro munosabatlar haqida fikr yuritib, T.Shelling har 

qanday lokal yoki hududiy konflikt Sharq va G‘arb o‘rtasidagi “markaziy” konflikt bilan 

bog‘liq bo‘lib, uning davomi hisoblanadi. 

Shunday ekan, qarshi kurashishlarning biror vaziyatida istisno bo‘lmasligi lozim, har 

bir konflikt o‘zida “global jang” aksini qoldiradi. A.Rappoport bunday emasligini, 

kompromisslar ham sodir bo‘lishi mumkinligini, hatto xal etish yo‘llarini ham 

hamkorlikda izlash mumkinligini tasdiqlagan. 

A.Rappoportning xulosalari katta bo‘lmagan guruhlar orasidagi, shuningdek 

shaxslararo konfliktlarni tahlil qilish asosida ham o‘z tasdig‘ini topgan. Lekin bundan 

so‘ng konfliktologiya nazariyasi va amaliyotida o‘rganiladigan masalalar qolmadi degani 

emas. A.Rappoportning konfliktlar hamda ularni boshqarish usullari haqidagi xulosalari 

xalqaro ilm fan uchun katta ahamiyatga ega bo‘ldi. Bu xalqaro munosabatlarda bo‘ladimi, 

yo jamiyat ichidagi, kichik va katta hajmdagi ijtimoiy guruhlar orasida, hatto bu 

konfliktlar yanada kattaroq masshtabdagi va o‘tkir konliktlarda rivojlanayotgan bo‘lsin 

har bir konflikt masalasi atrofidagi chorasizlik hamda mahkumlik gardishi olib tashlana 

boshlandi. 

A.Rappoport bo‘yicha konflikt sub’ektlarining o‘zaro munosabatga kirishishlari 

shakli konfliktlarini bo‘lish uchun asos sifatida xizmat qilishini kuzatish qiyin emas. Bu 

o‘z navbatida ishtirokchilar tomonidan qanday xal etilishiga qarab ijobiy yoki salbiy, 

konstruktiv yoki destruktiv bo‘lishi mumkin. 

Konfliktologiyada konfliktni ikki ta katta guruhga ajratish ancha mustahkam o‘rin 

olgan. Birinchi guruh konfliktlari albatta nizoli tomonlarning strukturalarini buzilishi yoki 

barcha nizoli tomonlarning o‘z maqsadlariga erishishga intilish niyatlaridan butkul voz 

kechishlari asosida hal etiladi. Bunda bularning barchasidan o‘zini nari tutgan tomon 

konfliktni yutadi. Konfliktning bu tarzda xal etilishini asosiy o‘ziga xos tomoni shundaki, 

bunda nizo tomonlari o‘z manfaatlarining qisman qondirilishi hisobiga yo 

kelishib oladilar, yoki o‘z maqsadlarini uyg‘unlashtiradilar, yoki butkul konfliktli o‘zaro 

munosabatlardan voz kechadiilar. 

Ikkinchi guruh konfliktlarining o‘ziga xosligi birmuncha boshqacha.  Garchi mazkur 

vaziyatlarda nizoli tomonlarning o‘z maqsadlari yo‘lida boshqalarning harakatlariga 

xalaqit bersalar, bunda ilgari surilayotgan harakatlar, manfaat va ehtiyojlarini qondirish 

bilan bog‘liq choralarda muayyan me’yor saqlaniladi. Ko‘zda tutilayotgan maqsad 

mazkur me’yorning nomi bilan atalib, ba’zan esa harakatning yo‘nalishi sifatida ham 

belgilanadi. Ushbu vaziyatda maqsadlarning bir-biriga mos kelmasligi konliktning asosiy 

va zarur belgisi ekanligi haqida so‘z yuritilmoqda, chunki har qanday maqsadga intilish 

bitta yoki bir qancha tashkilotlarning xodimlari bo‘lgan turli guruh insonlarining 

manfaatlari bilan bog‘langan. Bunday konfliktlar oqibatida, birinchi guruh konfliktlaridan 

farqli o‘laroq, u qadar dramatik natijalar sodir bo‘lmaydi. Bunday vaziyatlarda turlicha 

xal etilish yo‘llari bo‘lishi mumkin: kompromisslar (vaqtinchalik yoki doimiy), ba’zan 

esa umumiy (global) maqsadlaarni belgilash.  Birinchi konfliktlardan farqli ravishda bu 

konfliktlar adabiyotlarda kompromiss konfliktlar deb ataladi. 

K.Boulding, ikkita guruhga bo‘linishi tarzida o‘rganishda cheklanmay, ijtimoiy 

konfliktlarning olti xil turini ajratib ko‘rsatadi: 

- haqiqatdagi konfliktlar (muayyan ijtimoiy kichik tizimda ob’ektiv tarzda 

namoyon bo‘luvchi); 

- kutilmagandagi konfliktlar (konfliktlar paydo bo‘lishiga sabab bo‘lgan qarama- 

qarshiliklarga munosabat tarzida ifodalanuvchi ikkilamchi holatlarga aloqador bo‘lgan); 

- o‘rnini bosuvi konfliktlar (yashirin konfiktlarning sezilarli tarzda namoyon 

bo‘lishi); 

- bilimlarning etishmasligi sababli yuzaga kelgan konfliktlar (mahoratsiz boshqaruv 

natijasi sifatida); 

- yashirin, latent konfliktlar (turli sabablar tufayli ishtirokchilar ochiq kurashga o‘ta 

olmaydilar); 

- soxta konfliktlar (sub’ektiv omillarga asoslangan va ob’ektiv asoslarga ega 

bo‘lmagan). 

Konfliktlar turlarining hamda ularning namoyon bo‘lishi tarzining turli-tumanligi 

jamiyat hayoti faoliyatining qay tarzda tashkil etilganligi shakllariga bog‘liq. 

Ijtimoiy konfliktlarning asosiy turlarining ta’rifi klassifikatsiya uchun nima asos 

qilib olinganiga bog‘liq. Agar jamoatchilik hayotining soalarini tahlil qiladigan bo‘lsak, u 

taqdirda siyosiy, g‘oyaviy, millatlararo konfliktlar, mehnat sohasidagi konfliktlar, 

madaniyat, ijtimoiy-maishiy munosabatlardagi va boshqa sohalardagi va sh.k. boshqa 

konfliktlar haqida gapirish mumkin. Buning asosida konfliktlarning boshqa alohida 

guruhi hosil bo‘ladi – shaxs ichidagi konfliktlar. Ko‘pincha konflikt sub’ektlari va 

ularning namoyon bo‘lishi sohalarining ajratilishiga asoslangan tipologiyalar uchraydi va 

ular oson tushuntiriladi. 

Masalan, A.S.Karmina umumiy tahriri ostidagi “Konfliktologiya” darsligida 

mualliflar jamoasi ishtirokchilari tarkibidan kelib chiqib ishlab chiqilgan tipologiyani 

taklif etadi. Buning asosida ular tomonidan konfliktlarning quyidagi turlari ajratiladi: 

– shaxs ichidagi; 

– guruh tarzidagi (yagona jamoatchilikdan iborat bo‘lgan norasmiy kichik 

shuruhlar orasida); 

– tashkilotlardagi konfliktlar (tashkilotning bo‘linmalari – alohida guruh jamoalari 

tomonidan sodir bo‘luvchi konfliktlar); 

– katta ijtimiy guruhlar o‘rtasidagi guruhlararo konfliktlar (jtimoiy, siyosiy, 

madaniyatlar orasidagi). 

Mualliflar konfliktlar orasidagi o‘zaro aloqadorlik mavjudligini, rivojlanishi 

barobarida mazkur konfliktlar bir turdan boshqa turiga o‘tishi mumkinligini 

ta’kidlaydilar. Albatta, bu tarzdagi klassifikatsiya ijtimoiy hodisalarni turkumlarga 

ajratish bilan boshqa urinishlarda bo‘lgani kabi shartlidir. Real hayotda ularning barchasi 

o‘zaro aloqadordir. Ya.Shtumski konfliktlarni ularning predmetiga aloqador tarzda tahlil 

qilib, konfliktning quyidagi turlarini ajratadi. 

Iqtisodiy konfliktlar. Insonlarning iqtisodiy faoliyati ishlab chiqarish 

munosabatlarining va muayyan ijtimoiy strukturalarning rivojlanishiga ta’sir ko‘rsatadi. 

Ularning asosida turli manfaatlar shakllanib, o‘zaro munosabatlarga kirishadi. 

Manfaatlarning bu kabi o‘zaro munosabatlarga kirishishi va to‘qnashuvida jamiyatning 

hayotida sezilarli rol o‘ynovchi ko‘pgina konfliktlarning manbalarini topish mumkin. 

Buni tarixiy manbalar ham tasdiqlaydi. Bu erda konfliktlar mehnatning bo‘linishi va 

buning asosida insonlar orasidagi moddiy va ijtimoiy sohalarga oid farqliklari bilan 

aloqadordir. 

Ijtimoiy konfliktlar. Har qanday ijtimoiy guruhda, xatto rivojlanishning juda quyi 

darajasida yashovchi jamiyatlarda ham ijtimoiy sinflarga ajralishning dinamik jarayoni 

(yoki nufuzi, kvalifikatsiyasi, faoliyati turi darajasiga qarab jamiyatning alohida 

qatlamlarining shakllanishi jarayoni) ni kuzatish mumkin bo‘ladi. YUzaga kelayotgan 

qatlamlar orasida turli tuman ziddiyatlar paydo bo‘ladi, bu ziddiyatlar keyinchalik turli 

konfliktlarning paydo bo‘lishiga sabab bo‘ladi. Jamiyatning alohida qatlamlari orasida 

paydo bo‘luvchi konfliktlarda nafaqat iqtisodiy, balki ijtimoiy manfaatlar, masalan, nufuz 

va obro‘ e’tibor kabilarning ham roli katta. 

Sinflar orasidagi konfliktlar. Jamoatchilik sinflari orasidagi farqliklar sinflar 

konfliktlariga yoki sinflar orasidagi kurashga manba bo‘lib xizmat qiladi, bu konfliktlar 

iqtisodiy, siyosiy va g‘oyaviy sohalarga tegishli bo‘lishi mumkin. Bu sinflarga 

tabaqalanish mavjud bo‘lgan jamiyatlarda kuzatiladigan to‘qnashuvlarning muhim 

bo‘lganlaridan, chunki aynan ular jamiyat rivojlanishini belgilab beradi. Ushbu 

konfliktlarda turli sinf manfaatlari aks etadi. 

Siyosiy konfliktlar. Davlat va xalq kabi murakkab ijtimoiy organizmning mavjudligi 

o‘ziga xos muayyan intilishlari va moyilliklari asosida (alohida “tarixiy maqsadlar”, 

“tanlanilganligi” g‘oyasi) turlicha xalqaro va davlarlararo siyosiy konfliktlarning yuzaga 

kelishi uchun zamin tayyorlaydi. Shunday qilib, alohida jamiyatlar, davlat yoki xalqlarda 

sodir bo‘layotgan siyosiy mazmundagi sinflar konfliktidan tashqari turli xalqaro va 

mamlakatlar aorasidagi konfliktlarni ajratib ko‘rsatish mumkin. Bu konfliktlar sinflar 

kurashining sezilarli darajada kengayishi oqibati sifatida namoyon bo‘ladi. 

G‘oyaviy konfliktlar. Sinflar orasida, shuningdek, bir sinf doirasida ham yuzaga 

kelishi mumkin, masalan, dindorlar bilan diniy e’tiqodsiz bo‘lganlar orasidagi, 

shuningdek diniy, irqiy, milliy, madaniy farqliklarga ega bo‘lgan alohida guruhlar 

orasidagi dunyoqarashlarga asoslangan konfliktlar ham yuzaga kelishi mumkin. 

Muayyan ijtimoiy guruhning qarashlar asosida yotuvchi turli g‘oyaviy qadriyatlar bunday 

konfliktlarning predmeti bo‘lib xizmat qiladi. 

Madaniy konfliktlar. Turli madaniyatlarga tegishli insonlarning aloqaga kirishishi 

davomida o‘z ideallari va hayoti tarzi bilan farqlanuvchi o‘zgalar madaniyatiga “sabr 

qilish”ga yo‘naltirilgan turli konfliktlar yuzaga kelishi mumkin. Misol tariqasida shahar 

va qishloq aholisi, eski intellegensiya, ayniqsa gumanitar va yangi, texnik sohalardagi 

ziyolilar orasidagi konfliktlarni keltirish mumkin. Madaniyatlarga oid ma’naviy 

qadriyatlar ushbu konfliktlarning predmeti hisoblanadi. Asosiy muammo u yoki bu 

qadriyatlarni tan olishdadir. 

Aksiologik konfliktlar. Alohida jamoatchilik guruhlari (oilaviy, diniy, siyosiy va b.) 

tomonidan amalga oshiriladigan qarama-qarshi qadriyatlar va maqsadlar, ijtimoiy 

konfliktlarning manbalari bo‘lib ham xizmat qilishi mumkin. Har qanday rivojlangan 

mamlakatlarda inson ko‘plab jamoatchilik guruhlarida ishtirok etganligi sababli qarama- 

qarshi qadriyatlar va maqsadlarning uyg‘unlashuvi asosida yuzaga kelgan konfliktli 

vaziyatlarda ham qolishi mumkin. Umuman turlicha bo‘lgan alohida individlar, 

predmetlar orasida ham ichki konfliktlar yuzaga keladi. 

Pozitsion konflikt. Pozitsion konfliktlar tashkiliy munosabatlar strukturasida turlicha 

mavqe’ini egallagan ijtimoiy guruhlar yoki alohida shaxslar manfaatlarining bir- biriga 

to‘g‘ri kelmasligi oqibatida yuzaga keladi. Insonlar pozitsiyalaridagi farqliklar ular 

manfaatlaridagi farqliklar bilan belgilanadi. Shu sababli kurash muayyan qiyofga ega 

emas. Biroq pozitsion manfaatlarni muayyan insonlar, tashkilotlar rahbarlari yoki ijtimoiy 

guruh yo uyushmalarning liderlari ilgari sursalar, bunday taqdirda kurash shaxs 

manfaatlaridagi (personifikatsiyalashgan) xususiyatga aylanadi. Shu sababli pozitson 

konfliktlar shaxslararo, psixologik mazmundagi konfliktlardan iborat bo‘ladi. Bunday 

sharoitlarda ishbilarmonlik kurashlariga boshqa ishtirokchilar ham jalb etiladi va 

konfliktlar emotsional jihatdan to‘yinib, butun bir tizimni ishdan chiqarib, buzib tashlaydi. 

Pozitsion konflikt vaziyatlari jamoatchilik hayotida tez-tez uchrab turadi. Masalan, 

nazorat qiluvchi va tekshiruvchi komissiyalarning, soliq organlari xizmatchilarining holati 

shunday. Ba’zan insonlar muntazam pozitsion nazorat ostida qolganlarida ham ongli 

ravishda bir-birini o‘zaro nazorat qiluvchi vaziyatlar hosil 

bo‘ladi. Davlat boshqaruv ierarxiyasining barcha darajalarida yuqori va ijro hukumat 

organlarining o‘zaro munosabatlari bunday konfliktga yaqqol misol bo‘la oladi. Bunday 

konfliktlar davlat boshqaruv organlari faoliyati bilan shug‘ullanuvchi shaxslar 

vakolatlarining cheklanishi hamda reglamentlarga qat’iy ravishda rioya qilinishi bilan 

boshqariladi. 

Tabiiyki, pozitsion qarama-qarshilikda bo‘lgan barcha tomonlarning huquqiy 

madaniyati hamda o‘rnatilgan qoidalarga rioya qilishi muhim shartlardan bo‘lib 

hisoblanadi. Pozitsion konflikt vaziyatiga yana boshqa misol: davlat boshqaruvi 

organlarining vertikal bo‘yicha – federatsiya sub’ektlarining ma’muriyatlari, shuningdek, 

davlat boshqaruvi organlari, Rossiao‘zini-o‘zi boshqaruv organlarining o‘zaro 

munosabatlarga kirishishi. Bunday vaziyalarda funksiya va vakolatlar qanchalik aniq va 

atroflicha belgilansa, shuningdek, reglamenti belgilanmagan munosabatlari tarzi 

qanchalik kam bo‘lsa, shunchalik konfliktlar ham kamroq bo‘ladi. 

Ushbu holatda huquqiy reglamentlar muhim bo‘lgan shartlardandir. Rivojlangan 

evropa mamlakatlarida axloqiy boshqaruv sohasini toraytirib, huquqiy va me’yoriy- 

tartibga soluvchi sohani kengaytirishga bo‘lgan barqaror tendensiya kuzatiladi. Pozitsion 

konfliktlar ishlab chiqarish korxonalarida muntazam ravishda sodir bo‘lib turadi. Ayniqsa, 

ishlab chiqarish jarayonida har qanday korxonadagi konfliktli vaziyatning markazi 

sifatida namoyon bo‘ladigan usta shaxsining o‘rni qiziqarlidir. Usta – bu rahbariyat 

ko‘rsatmalarini va qarorlarini bevosita ijrochilarga etkazuvchi markaziy bo‘g‘in 

hisoblanadi. Usta muntazam ravishda har ikki tomon: raxbariyat va xodimlar o‘rtasidagi 

bosim ostida bo‘ladi. Ustaning holati ikki taraflamali: u bir tomondan rahbariyatning 

manfaatlarini ifodalasa, boshqa tomondan ushbu rahbariyat oldida ishchilarning 

manfaatlarini ilgari suradi. Natijada master nafaqat pozitsion, balki rolli konflikt 

vaziyatida ham qoladi. Oqilona boshqarilganda pozitsion konfliktlar rag‘batlantiruvchi 

omil rolini bajarishi mumkin. Bu turli konkurslar misolida yaxshi ko‘rinadi, bu jarayonda 

konkurs ishtirokchilari pozitsion konfliktga kirishadilar. 

Oqilona tashkil etilgan bellashuvlar ham xuddi shu rolni o‘ynaydi. SHu sababli 

bunday pozitsion konfliktlar tashkilotlarda ongli ravishda mustahkamlanib qoladi. Biroq 

bu bilan ishtiyoqmand bo‘lish berilib ketish tavsiya qilinmaydi. 

Hatto tashkilotlardagi ish uchun foydali bo‘lgan zo‘riqqan holatdagi vaziyatlarni 

kuchaytirish kerak emas, chunki konfliktlar psixologik xususiyatga aylanib, buzg‘unchi 

bo‘lib qolishi ham mumkin. Pozitsion konfliktlarning boshqarilishi qarorni qabul qiluvchi 

insondan katta mahorat va xushmuomalalikni talab qiladi. 

Rossiya psixologiyasida A.Dmitriev, V.Kudryavsev, S.Kudryavsev o‘zlarining 

“Konfliktlarning umumiy nazariyasiga kirish” monografiyasida konflikt tipologiyasi 

muammosining qisman xal etilishi borasida ilk fikr va mulohazalarini ilgari surganlar. 

Strukturali-funksional tahlil vakillari (T.Parsons, R.Merton, K.Devis va b.), 

ta’limotlariga tayangan holda mualliflar tizimli yondashuvni taklif etadilar. Ushbu 

yondashuvdan kelib chiqib, “maqsadga erishish yo‘lidagi tizimlar hamda ularning 

komponentlari harakatlari, muayyan vositalardan foydalangan holdagi urinishlar – tizim 

hamda uning elementlari funksiyalari amalga oshirilishi bilan tengdir” [33.16]. Sanab 

o‘tilganlardan so‘nggilariga taalluqli funksiyalar tizimli maqsadlarga erishishga 

yo‘naltirilgan. Biroq, “asosiy maqsad” yo‘lida ishlab, komponentlar o‘zlarining shaxsiy 

maqsadlariga erishish uchun zarur bo‘lgan maxsus funksiyalarini ham bajaradilar. 

Tizimlar ichidagi konflikt ko‘proq shularga asoslangan. 

Tadqiqotchilarning har qanday jamoatchilik tizimi dastlabki holida bo‘lganidek 

o‘zgaruvchan emas, degan fikrlarida jon bor. U doimiy emas, unga ichki qarama- 

qarshiliklar xos, o‘zining paydo bo‘lishi, shakllanishi, rivojlanishi, yo‘qotishlari va nobud 

bo‘lishi bilan bog‘liq davrni bosib o‘tadi. Vaqt tizimning ajralmas qismi hisoblanadi. 

Tizim muntazam ravishda o‘zida e’tirozni his qiladi, bu hislar uning ichki qarama-

qarshiliklari natijasidir. 

Komponent va tizim ham qism sifatida, shu bilan bir vaqtda, yaxlitlik; vaqtincha va 

uzluksiz struktura va funksiya; ichki va tashqi; tashkiliy va buzg‘unchi; turli tumanlilik va 

bir xillilik sifatida namoyon bo‘ladi. Bu tizimlar va yuzaga keluvchi konfliktlarga xos 

bo‘lgan qarama-qarshi tomonlar va munosabatlarning to‘liq bo‘lmagan ro‘yxati. Ushbu 

tavsiflardan har biri muayyan turdagi konfliktlarni ajratish uchun asos bo‘la olishga qodir. 

Umuman olganda, ta’kidlash joizki, tizimli yondashuv doirasidagi qarama- qarshiliklar 

klassifikatsiyasini bosqichma-bosqich va ketma-ketlik mezoni asosida xal etish 

birmuncha murakkabdir. Ma’lumki, dialektikada rivojlanishning ketma-ketligini 

quyidagicha tavsiflash qabul qilingan: elementlar, qismlar, kichik tizimlar orasidagi 

qarama-qarshiliklarning paydo bo‘lishi va ularning etilishi, tiziimning paydo bo‘lishi, 

tizimning kurashish va bir tomonning boshqa tomonni rad etishi hisobiga beqarorlashuvi 

va buzilishi hamda yangi tizimga o‘tishi. Zamonaviy tadqiqotchilar bu tarzdagi 

rivojlanishni e’tirof etadilar, lekin bu yagona yo‘li degan fikrdan yiroqlar. Aksincha, 

o‘zgarishlar tizimlarning buzilishi hisobiga emas, balki ularning tartibliligi va 

murakkablashuvining o‘sishi hisobiga sodir bo‘ladi, degan nuqtai nazar keng tarqaldi. 

Tizimdagi qarama-qarshiliklarning o‘sishi rivojlanishning manbai sifatida emas, tizimga 

qarshi harakatlarning sababi sifatida tahlil qilinadi, u notekis tarzda kechishi mumkin, 

chunki sub’ekt bu vaqtda o‘z strukturasiga ega bo‘lgan konfliktga aralashgan bo‘ladi. 

Konfliktning psixologik xususiyatlariga, konfliktning turli tiplari orasidagi o‘zaro 

aloqadorlik hamda bir-birini taqozo etishini ilk bora ishora qilgan olimlardan biri bu 

A.Ya.Ansupov va A.I.Shipilovlardir. Mualliflar “ular evolyusion, ya’ni ijtimoiy hodisa 

sifatida ularning paydo bo‘lishi va rivojlanishi nuqtai nazaridan o‘zaro aloqador”, deb 

hisoblaydilar [7, 27 b.]. 

Turli konfliktlar orasidagi o‘zaro aloqadorlikning evolyusion xususiyatini alohida 

ta’kidlab, tarixan dastlab zookonfliktlar paydo bo‘lgan, keyin esa – shaxs ichidagi va 

shaxslararo konfliktlar, undan keyin – guruhlararo konfliktlarning uchta turi – keyinroq 

esa – xalqaro konfliktlar paydo bo‘lgan, deb aytadilar. 

Ularning fikricha, murakkabroq konfliktlar evolyusiya natijasida, tabiiyki, nisbatan 

engilroq konfliktlarning elemenlarini o‘z ichiga oladi. 

Shu bilan birga mualliflar real hayotda kamdan-kam holatlarda toza ko‘rinishdagi 

konfliktlar uchraydi, deb hisoblaydilar. Shunga qaramay, konflikt turlarini 

strukturalashtirish va ularni o‘rganish katta ilmiy qiziqishni uyg‘otadi, uning asosida 

zookonfliktlarni o‘rganishga ham alohida e’tibor qaratadilar. Umuman Rossiapsixologlar, 

konfliktologlar uchun xos bo‘lgan va inson xulq-atvorida biologik, ijtimoiy, ongli va 

ongsizliliknng aloqadorligini inobatga oluvchi umumiy yondashuv xosdir. 

Turli tabiatga xos bo‘lgan hodisalarning tipologiyasini o‘rganish muammosi juda 

murakkabdir. Konfliktlar tipologiyasi turli sharoitlar tufayli murakkablashgan. 

Birinchidan, konfliktlar chegaralari noaniq bo‘lgan ijtimoiy hodisalar toifasiga kiradi. 

Ikkinchidan, har qanday konflikt bir qancha qirralarga, xususiyat, sohalarga ega, bu esa 

uni o‘rganishga nisbatan majmuaviy yondashuvni talab etadi. 

Konfliktning serqirraligi uning bir turdagi konfliktni ikkinchisidan farqlash imkonini 

beruvchi belgilarini ajratib olish va ularni asoslash imkoniyatini qiyinlashtiradi. 

Uchinchidan, jamiyatshunoslikda hodisadan mohiyatga o‘tishning ob’ektiv muammolari 

mavjud. Konfliktning mohiyati uning tabiati, yuzaga kelish sabablari va oqibatlari nuqtai 

nazaridan ularning ishtirokchilari hamda ularni o‘rganuvchilardan ham chuqur darajada 

yashiringan bo‘lib, uni faqatgina konflikt bo‘lib o‘tgandan so‘ng muayyan vaqt o‘tganidan 

keyingina o‘rganish mumkin bo‘ladi. SHunda ham faktlarning mosligini tahlil qilish 

uchun va o‘zaro munosabatlarga kirishish bilan bog‘liq konfliktlarning va ularning 

oqibatlari dinamikasini tiklash uchun zarur hamda etarli ma’lumotlarni aniqlash imkoni 

bo‘lganidagina o‘rganish mumkin. 

Konfliktning asl manbalari, sabablari, ularning ishtirokchilari motivlarining 

yashirinligi konfliktning tipini belgilangan asoslarga mos ravishda aniqlashtirishga xalaqit 

beruvchi dastlabki to‘siq bo‘lib hisoblanadi. To‘rtinchidan, konfliktli  vaziyatlarni tahlil 

qilishda g‘oyaviy va qadriyatlar yo‘nalganligini deyarli hal etib bo‘lmaydi, 

tadqiqotchining tor doirada o‘rganishi va qarshi kurashish vaziyatini baholashda tahminga 

asoslangan shaxsiy munosabati ham alohida o‘rin egallaydi. 

Tipologiyaning mazkur ob’ektiv qiyinchiliklari tadqiqotchilarni juda ham muhim 

xulosa chiqarishlariga olib keldi: ijtimoiy hodisalarning yagona  tipologiyasini  izlashdan 

voz kechish kerak hamda turli mezonlar asosida yaratilgan ko‘plab tipologiyalar borligiga 

ko‘nikish lozim. Bunda tiplarini farqlash uchun mezon, asos, sabablarni izlash va asoslash 

ijtimoiy hodisalar tipologiyasiga oid markaziy muammolardandir. 

Konfliktlar tipologiyasi muammosi har doim konfliktli vaziyatlarni hal etish 

masalalarida har doim markaziy o‘rinni egallab qoladi. Chunki bu nazariy va amaliy 

ahamiyatga ega. Gap shundaki, konflikt vaziyatlarni boshqarish usullari ko‘pincha 

to‘g‘ridan-to‘g‘ri konflikt tipiga bog‘liq bo‘ladi. Oldindan sub’ektlar tomonidan – 

konflikt ishtirokchilari tomonidan konfliktli vaziyatni boshqarish uslubini, xulq-atvor 

usullari va kurashish shakli strategiyasini belgilab olish mumkin. 

3.2 Shaxsiy konfliktlar 

Ichki shaxsiy konfliktlar toifasi individ ongida tegishli kechinmalar bilan vakil 

qilingan, turli shaxsiy mahsulotlar (motivlar, maqsadlar, qiziqishlar va h.k.) to‘qnashuvida 

turadigan psixologik konfliktlarni birlashtiradi (Kratkiy psixologicheskiy slovar, 1985, 

152 b.). Psixologik adabiyotlarda bu turdagi konfliktlar ichki shaxsiy, shaxsiy, ichki, 

intrasub’ektli, intrapersonal, va nihoyat shunchaki psixologik konfliktlar sifatida 

belgilanadi. Barcha ko‘rsatilgan tushunchalar deyarli sinonim sifatida foydalaniladi. 

Shaxsiy konflikt inson tomonidan o‘zi uchun ahamiyatli bo‘lgan, o‘z echimini talab 

qiluvchi va uni bartaraf etishga yo‘naltirilgan ichki ishni qo‘zg‘ovchi psixologik muammo 

sifatida idrok etiladigan va hissiy kechiniladigan inson qalbidagi ikkita ibtidoning qarama-

qarshi turishini o‘zida aks ettiradi. 

Konflikt sohasida mahalliy fanda eng jiddiy eksperimental ish A.R.Luriyaning 

“Insoniy konfliktlar tabiati. Inson axloqining tartibsizligi ni ob’ektiv o‘rganish” kitobi 

bo‘lishi mumki. Bu kitobning taqdiri g‘ayrioddiy: AQSH da uch bora nashr qilingan 

(1932, 1960, 1976) mazkur kitob rus tilida faqat muallifning yuz yillik yubileyi – 2002 

yilda paydo bo‘ldi. Muallif o‘z oldiga qo‘ygan asosiy maqsad uning o‘zi kitobining 

dastlabki nashrini kirish qismida bu haqda yozganiday – bu “insoniy axloqning 

dezorganizatsiyasi (tartibsizligi) asosida yotadigan mexanizmlarni ilmiy jihatdan ob’ektiv 

ta’riflash”dir (Luriya, 2002, 16 b.); uni, avvalo, “muvozanatga chiqargan” insoniy axloq 

mexanizmlari qiziqtiradi. 

Luriya konflikt tushunchasini o‘z kitobining nomlanishiga bejiz olib chiqmagan: 

insoniy axloq dezorganizatsiyasi, o‘z navbatida, konflikt vaziyatida affekt oqibati sifatida 

yuzaga keladi. Muallif ta’kidlaydiki: insoniy axloq dezorganizatsiyasining ahamiyatli 

mexanizmlaridan biri konflikt mexanizmi hisoblanadi” (Luriya, 2002, 251 b.). 

Olimlar tomonidan o‘tkazilgan eksperimentlarning asosiy vazifasi – “insoniy 

axloq dezorganizatsiyasi yuzaga keladigan qonunlarni va uni bartaraf etishda 

yordamlashadigan yo‘llarni aniqlashdir” (Luriya, 2002, 39 b.). Tadqiqot predmeti 

sifatida affekt holati tanlangan. avj olib ketgan affekt holatida “boshqaruv qismi sochilib 

ketgan murakkab mashina kabi” organizm “standart mahsulotni ishlab chiqarishdan 

to‘xtaydi” (Luriya, 2002, 96-97 b.). Bunda an’anaviy eksperimentlardan farqli ravishda 

qachonki affekt holati sun’iy ravishda chorlanganda va odatda, “xususiya vaziyatlar 

hissyoti” bo‘lganida, Luriya shaxs affektini chaqirishga urinadi. U Kurt Levin 

eksperimentlari to‘g‘risida tasanno aytgancha so‘zlaydi, hali hech bir inson eksperimental 

psixologiyada o‘zining laboratoriya tadqiqotlari usuli sharofati bilan yuzaga chiqarilgan 

affekt asl hayotiy kechinma bilan o‘tadigan insonning bor vujudini jalb qilishni uddasidan 

chiqa olmaganligini ta’kidlaydi. Luriya ham shunga intiladi. Relevant natijalar olish 

uchun u og‘ir jinoyat, asosan qotillik sodir etganidan keyin darhol qo‘lga olingan 

jinoyatchilar holatini o‘rganadi. 

Bu holatda jinoyat sodir etishdan yuzaga kelgan affektga hibsga olinish va 

ehtimoliy jazoni kutish vaziyati bilan bog‘liq ikkilamchi affekt qo‘shiladi. Bu jinoyatchida 

“chidab bo‘lmas konflikt”ni, avvalo, tan olish orqali faqat uning axloqi, holati nuqtai 

nazaridan uni nisbatan me’yoriyga qaytarish mumkin bo‘ladigan “reaksiya qilish”ni 

yuzaga keltiradi. 

Bundan tashqari, eksperiment ishtirokchilari imtihon vaziyatdagi talabalar, 

siyosiy “tozalash” vaqtidagi xizmatchilar, gipnotik ta’sirga duchor bo‘lgan shaxslar va 

boshqalar bo‘ldilar. Shubhasiz, Luriya o‘ziga xos turdagi konfliktni o‘rganadi va 

ta’riflaydi. Shunga qaramay, bizgacha kechikish bilan etib kelgan uning ishlari nafaqat 

konfliktni tadqiq etishda, balki umuman mahalliy psixologiya fanida aniq hissa bo‘lib 

qo‘shildi. Luriya kitobi bilan tanishishda asoslilik tuyg‘usi olib borilgan tadqiqotlar 

qamrovi, ularning izchil bayon qilinishi va tahlili, eksperiment vaqtidagi nozik kuzatuvlar 

va ularning nazariy sharhi bilan uyg‘unlashuvida yaqqol seziladi. 

Bu olimning ishlari, garchi Luriyaning o‘zi barcha mavjud cheklovlarni to‘liq 

bartaraf qilib bo‘lmasligini to‘liq anglasa-da, insoniy axloqning murakkab shakllarini 

eksperimental tarzda o‘rganish imkoniyatiga shubha bilan qarovchilarga ajoyib javob 

bo‘lib xizmat qiladi: “Psixolog fizik yoki kimyogar bilan solishtirganda juda foydasiz 

sharoitda turadi: hatto eng yaxshi tarzda qo‘yilgan eksperimentda ham u, odatda, afsus 

bilan tan olishi kerakki, u o‘rganayotgan ko‘pgina ko‘rinishlar inobatga olinmay 

qolgancha uning nazoratidan tashqarida o‘tadi va u o‘z qo‘lida o‘rganayotgan jarayonning 

barcha yo‘llarini tutib tura olmaydi” (Luriya, 2002, 167 b.). 

3.3 Motivatsion konfliktlar 

G‘arb psixologlari orasida motivatsion xarakterdagi ichki konfliktlar ta’rifiga 

birmuncha yuqori e’tiborni psixotahlil tarafdorlari va psixodinamik konsepsiya izdoshlari 

namoyon qildilar. Psxotahlilda psixik konflikt tushunchasi o‘ta o‘ziga xos va psixoanalitik 

nazariyaning konseptlari tizimi hamda nazariy qurilmalar bilan ajralmas tarzda bog‘liqdir. 

Shu sababga so‘ra u istisnoviy tarzda psixoanalitik muhokaalar doirasida o‘z 

relevantligini saqlab qolgancha psixologik bilimlarning hiyla keng tizimida deyarli 

integratsiyalanmay qoladi. 

Psixologiyada ancha ta’sirlisi Levin tomonidan joylangan ichki shaxsiy 

konfliktlarni tadqiq etish an’anasi bo‘ldi, u bu konfliktlarni psixikani o‘zini ichki 

jarayonlaridan emas, balki individning hayotiy vaziyatida yuzaga keluvchi muammolar 

tahlilidan chiqarib oldi. K.Levin ishlarini yuqori baholovchi A.R.Luriya shunday 

ta’kidlaydi: K.Levinning barcha tajribalarida jiddiy hayotiy aktlar va eksperimentda 

olinadigan va sinaluvchi tomonidan etarlicha jiddiy munosabat uyg‘otmaydigan sun’iy 

aktlar o‘rtasidagi chegaralarning olib tashlanishini ahamiyatli yutuq deb hisoblash darkor. 

“Tajribadagi omadsizlik hayotdagi omadsizlik bo‘ladigan” “jiddiy tajriba” muammosi 

K.Levin tomonidan qator eksperimentlarda hal qilindi va ehtimol aynan unga 

eksperimental psixologiyada ilk bor tajriba bilan cheklangan emas, balki shaxsning o‘ziga 

daxl qiladigan o‘zgarishlarni sun’iy tarzda chaqirishga muvaffaq bo‘ldi (Luriya, 2002, 291 

b.). 

Uning maktabida bajarilgan eksperimentlarda turli usullar bilan konflikning 

yuzaga kelishi ta’minlandi.  Masalan, sinaluvchi  laboratoriyada topshiriq bajaryapti,  shu 

bilan birga, sekin-asta unda ishni uddalashiga o‘z qobiliyatiga ishonch, o‘z 

muvaffaqiyatiga ishonch paydo bo‘ladi, eksperimentning keyingi bosqichida esa u 

omadsizlikka uchraydigan vaziyatga tushib qoladi. Yoki “yaqin yakun” vaziyati, qachonki 

muammo hozir echimini topadigandek hissiyot paydo bo‘ladi, biroq bu mumkin emas 

bo‘lib qoladi: bola konfetni olishgacha cho‘zildi, ammo baribir uni olishga erishmadi. 

Mohiyatan Kur Levin rahbarligi ostida o‘tkazilgan ko‘pgina yoki hatto deyarli 

barcha bizga ma’lum bo‘lgan eksperimentlar u yoki bu darajada konfliktga taalluqli: 

harakatni to‘xtatish, ishdan zerikish, muayyan bosqichda masalaning to‘g‘ri echimini 

topish imkoniyatining yo‘qligi bo‘lgan tajribalar konfliktni, inson axloqi va odatiy 

faoliyatini dezorganizatsiyalovchi (tartibsizlantiruvchi) vazitni yaratadi. Levin 

e’tiborining predmeti bir birini inkor etuvchi yoki birga bo‘la olmaydigan motivlarning 

bir vaqtda dolzarblashuvi, motivlar kurashi natijasida yuzaga keluvchi konfliktlar bo‘ldi. 

Levinga tegishli bo‘lgan konfliktlarning bu turini ta’rifi klassik hisoblanadi. Eslatib 

o‘tamiz, u konfliktni individga bir vaqtning o‘zida ta’sir ko‘rsatuvchi qarama-qarshi 

yo‘naltirilgan kuchlar o‘lchamini ta’siri sifatida ko‘rib chiqadi. Bunda u bu 

konfliktlarning uchta asosiy variantini ajratadi: 

Konfliktning birinchi hodisasi – bu qachonki inson teng darajada maftunkor, 

biroq o‘zaro istisno qiluvchi alternativalarni tanlash zaruriyati oldida bo‘lib qoladi. 

Konflikt yuzaga kelishining zaruriy sharti shundaki, unda birga mavjud bo‘lolmaydigan 

harakatlar motivlari bir vaqtda dolzarblashadi va teng kuchga ega bo‘ladi, aks holda 

konflikt yuzaga kelmagan bo‘lardi, chunki biz shunchaki o‘zimiz uchun ancha 

ahamiyatlilarini tanlagan va o‘z istaklarimizni ketma-ket amalga oshirgan bo‘lardi. Bu 

tipdagi konfliktning klassik illyustratsiyasi ikkita bir xildagi pichan g‘aramidan birini 

tanlay olmay oxiri ochlikdan o‘lgan Buridanov eshagi holati hisoblanadi. bu vaziyat, agar 

gap odam uchun teng darajada zaruriy yoki qimmatli nimanidir yoki kimnidir o‘rtasida 

tanlash zaruriyati to‘g‘risida borganida qachonki “uni ham buni  ham istaganda” bo‘ladi, 

ammo u etarlicha fojiali xarakter kasb etishi mumkin. Masalan, yosh er qachonki turmush 

o‘rtog‘i va onasi o‘zaro munosabatlari kelishmay qolganida uni mumkin bo‘lmagan tanlov 

oldiga qo‘yganlarida shunga o‘xshash holatga tushadi. 

Konfliktning ikkinchi holati o‘z tabiatiga ko‘ra bir biriga yaqin, biroq ikkita teng 

darajada maftunkor bo‘lmagan imkoniyatlar o‘rtasidagi tanlovni ko‘zda tutadi. Birinchi 

bayon qilingan konflikt tipidagi kabi “ikkita ko‘ngilsiz voqeadan kamrog‘ini” tanlash 

o‘zini chetga olish motivining teng jadalligi bilan qiyinlashgan. Barbod bo‘lgan oilaviy 

hayot erkakni mashaqqatli – yoki yuzaga kelgan og‘ir oilaviy munosabatni qo‘llab- 

quvvatlash yoki ayoli bilan ajrashganida doimiy muloqot qilishdan mahrum bo‘ladigan 

farzandi bilan ajralish yuzasidan qaror qabul qilishga majbur qiladi. 

Va nihoyat Levin fikriga ko‘ra konfliktning uchinchi tipi – bu qachonki bitta 

maqsad (imkoniyat, tanlov) ning o‘zi bir vaqtda teng darajada ham maftunkor, ham 

jozibasiz, kundalik nutqda aytilganiday “ham plyus, ham minuslari” ga ega. Bu holatda 

ichki kurash “rozi va qarshi”ni – ko‘p haq to‘lanadigan, ammo qiziq bo‘lmagan ishga 

joylashishga rozi bo‘lish yoki bo‘lmaslik, kerakli, biroq qimmatbaho xarid qilish kerakmi 

yoki yo‘q va h.k. ni tarozuga solish bilan bog‘liq. Bu vaziyatlar mashaqqatli hayotiy 

muhim tanlovga aylanishi mumkin – masalan, yuzaga kelgan munosabatlar, barqaror ish, 

odatiy turmush tarzi qurilgan olamda yashashni davom ettirish va bunda “o‘ziniki 

bo‘lmagan hayot bilan yashash” kerakmi yoki barchasini yo‘qotib, hammasini boshidan 

boshlash kerakmi? 

Levinning kuch maydoni tushunchasida bayon qilingan konflikt tiplari 

eksperimental o‘rganildi va maqsadlar gradienti atamasiga o‘girildi. Bu tahlil natijalari 

N.Miller tomonidan yaqinlashish va o‘zini chetga olish tendensiyalari o‘rtasidagi 

konfliktlarni tushunish uchun u asosiy deb hisoblaydigan quyidagi tamoyillarda 

jamlangan: 

1. Maqsadga erishishga tendensiya sub’ekt unga qanchalik yaqin bo‘lsa, 

shunchalik kuchli bo‘ladi, bu yaqinlashish gradienti sifatida belgilanadi. 

2. Istalmagan ob’ektdan o‘zini chetga olishga bo‘lgan tendensiya sub’ekt unga 

qanchalik yaqin bo‘lsa, shunchalik kuchli bo‘ladi, bu o‘zini chetga olish gradientini 

anglatadi. 

3. Ob’ektning yaqinlashish darajasi bo‘yicha o‘zini chetga olish kuchi erishish 

kuchiga qaraganda tezroq ortadi, ya’ni o‘zini chetga olish gradienti yaqinlashish 

gradientidan ancha keskin xarakterga ega. 

4. Erishish yoki qochish tendensiyalari kuchi ular asoslangan motivlar kuchiga 

bog‘liq, ya’ni motivning kuchayishi gradientning umumiy darajasini oshiradi. 

Konfliktli vaziyatda inson axloqini amaliy jihatdan tushunish uchun yaqinlashish 

va o‘zini chetga olishning bu gradientlari ortida nima turadi? Yaqinlashish gradienti odam 

o‘zi tanlagan maqsadga qanchalik yaqin bo‘lsa, uning maftunkorligi 

shunchalik ortadi va aksincha, u ehtimoliy maqsadlaridan uzoqlashgani sari ularning 

jozibadorligi ham kamayib boradi. O‘zini chetga olish gradienti aksincha u tanlov 

qilguniga qadar saqlangan qandaydir muvozanat holatini tark etganida namoyon bo‘ladi, 

u ob’ektlardan biriga yaqinlashadi va bu ob’ekt yaqinlashish darajasi bo‘yicha yanada 

kuchli qabul qilinmaslik reaksiyasini uyg‘otadi. Bunda ikkinchisi, rad etilgani yanada 

yoqimsiz bo‘lib tuyuladi, bu insonni dastlabki holatga qaytishga undaydi. 

Demak, psixologik jihatdan ikkita maftunkor imkoniyat o‘rtasidagi tanlov 

vaziyatidan chiqish ikkita jozibasiz bo‘lganlari o‘rtasidagi tanlovdan chiqishga qaraganda 

osonroq. (Agar bu shunday bo‘lsa, balki, biz hayotimizda ko‘pincha sodir bo‘ladigan 

salbiy mazmunga emas, ijobiy mazmunga – “unisini ham bunisini ham istamayman” 

o‘rniga “unisini ham, bunisini ham xohlayman” ga urg‘u berishimiz kerakdir.) Miller 

ta’rifidan kelib chiqsak, birinchi tanlov ikkinchisiga qaraganda oson amalga osharkan. 

Bunday nuqtai nazar uchun shaksiz asos bor, masalan, ijobiy tanlovni amalga 

oshirishda qaror qabul qilishni himoyalovchi va oqlovchi mexanizmlar harakatga tushadi. 

biroq real hayotiy vaziyatda hamma narsa shunchaki sodir bo‘lmaydi. inson maftunkor 

imkoniyatlardan birini tanlaganida go‘yoki boshqasi sekin-asta o‘z jozibadorligini 

yo‘qotishi zarurdek tuyuladi. Aslida o‘z tajribamizga ko‘ra bizga ma’lumki, biz 

yo‘qotganlarimiz to‘g‘risida afsuslanishni boshlaymiz va bitta ob’ekt foydasiga 

tanlovimizda uning barcha plyuslariga boshqa imkoniyatni yo‘qotish minuslarini qo‘sha 

boshlaymiz. Shunday qilib, bitta ob’ektning o‘zi ham erishishga intilish, ham undan 

qochishni uyg‘otadigan konfliktning ancha murakkab tipi paydo bo‘ladi, 

Shaxs bitta ob’ekt (imkoniyat, vaziyat va h.k.) ning o‘ziga ham erishishga, ham 

undan qochishga kuchli tendensiyaga ega bo‘lgan vaziyatni tahlil qilish Miller fikriga 

ko‘ra, insoniy konfliktlarni tushunish uchun asosiy ahamiyat kasb etadi. Nima uchun 

baribir odam maqsadga erishmaydi yoki undan qochmaydi? 

Miller mazkur vaziyatda sodir bo‘layotganlar mohiyatini sho‘ini chetga olish 

gradienti erishish gradientiga qaraganda qat’iy xarakter kasb etishini ma’lum qiladigan 

tezis bilan bog‘laydi, bu esa, o‘z navbatida, ularning kesishish imkoniyati demakdir. 

YAqinlashish tendensiyasi maqsaddan muayyan masofada qochishdan ko‘ra kuchliroq 

bo‘ladi. sub’ekt hali shu tumanda bo‘larkan u maqsad sari yo‘nalish bo‘ylab 

harakatlanadi. biroq unga qanchalik yaqinlashsa, erishish kuchi bilan solishtirganda, 

shunchalik tez qochish kuchi ortib boradi. Va nihoyat u qochish kuchi yaqinlashish kuchi 

bilan tenglashgan nuqtaga erishadi, ya’ni ikki gradient kesishadi va to‘xtash yuzaga 

keladi. Qachonki sub’ekt maqsadga juda yaqin kelgan vaziyatda ham shu holat sodir 

bo‘ladi, natijada gradientlarning tenglik nuqtasigacha ortadigan va keyingi to‘xtash 

bo‘ladigan qochish kuchi harakatlanishni boshlaydi. buning oqibatida  sub’ekt gradientlar 

kesishish rayonida ikkilanadi (qo‘shimcha rag‘bat hisobiga); agar gradientlar og‘irligida 

o‘zgarish yuzaga kelsa, ular kesishmaydilar va sub’ekt vazifani hal qiladi; kuchli 

tendensiyalar kurashi zaiflariga qaraganda ancha kuchli ikkilanishlarni uyg‘otadi (Miller, 

1944). 

Biz Millerning nazariy va eksperimental ishlarini bu natijalarini ular inson 

tomonidan boshdan kechiradigan konfliktlarni tahlil qilishda foydali asos bo‘lishi 

mumkinligi uchun keltirdik. (Muallifning o‘zi o‘z ishida stimul-reaktiv orientatsiya 

nazariyotchilari ruhida hayvonlarda o‘tkazilgan eksperimentlar ma’lumotlariga tayanadi.) 

Konfliktning barcha bayon qilingan hodisalari motivatsion hisoblanadi, chunki ularning 

mazmuni motivlar kurashidir. 

3.4 Kognitiv konfliktlar 

Insonda ichki konfliktlarning boshqa varianti – bu kognitik konfliktlar bo‘lib, 

uning asosida bir biriga mos kelmaydigan tasavvurlar to‘qnashuvi yotadi. Kognitiv 

psixologiya g‘oyalariga muvofiq odam o‘z ichki tizimida qarama-qarshilikka emas, 

tasavvurlar, e’tiqod, qadriyat va h.k. lar kelishuviga intiladi va qarama-qarshilik, 

kelishmovchilik yuzaga kelgan holatda noqulaylikni his qiladi. Masalan, siz o‘zingizni 

butkul do‘stona munosabat bog‘lab turadi, deb hisoblagan kimsa bunga muvofiq 

kelmaydigan harakat sodir etadi. Ikki tasavvur – “u mening do‘stim” va “do‘stlar  bunday 

yo‘l tutmaydilar” ziddiyati yuzaga keladi, bunday emotsional kechinma ko‘pchilikka 

ma’lum. 

Mazkur muammo psixologiyada L.Festingerning kognitiv  dissonans nazariyasida 

bayon qilinadi. Unga muvofiq odamlar o‘zlari uchun shaxs bir vaqtning 

o‘zida psixologik jihatdan qarama-qarshi bo‘lgan (kelishmagan) ikkita “bilim” 

(tushuncha, fikr) ga ega bo‘lishi bilan bog‘liq ravishda noqulay holatni kamaytirishga 

intiladilar. Mana shu kognitiv dissonansdir. 

Festinger nazariyasini bir marta bo‘lsa-da, o‘qigan har bir odam uning chekish 

zararli ekanini biladigan, biroq chekishda davom etadigan odam to‘g‘risidagi misolni 

eslab qolganligi aniq. Uning ikki “bilim” (yoki “kognitsiyalari”) – “bilaman, chekish 

zararli” va “bilaman, chekaman” – bir biriga qarama-qarshidir. Kognitiv dissonansni 

kamaytirish qarama-qarshi tasavvurlardan birini shu tarzda o‘zgartirish orqali mumkin 

bo‘ladi: o‘z axloqi to‘g‘risidagi “kognitsiya”ni (chekishni tashlagancha siz boshqasiga 

butkul muvofiq – “Chekish zararli” bo‘lgan yangi “bilim”ni olasiz – “Men chekmayman”) 

yoki “chekish zararli”ligi to‘g‘risidagi “kognitsiya”ni (o‘zingizni chekishning zarari 

to‘g‘risidagi tasavvurni oshirib yuborganingiz, chekishdan voz kechish stressni engishga 

xalaqit qilishi, bu esa undan yomonligiga ishontirgancha va h.k.) o‘zgartirish mumkin. 

O‘z navbatida, inson uchun uning tarkibiy qismlarining ahamiyati bilan 

belgilanadigan dissonans qanchalik kuchli bo‘lsa, u bu dissonansning susayishiga yoki 

uni bartaraf qilishga shunchalik kuchli intiladi. Kognitiv dissonans vaziyati inson 

tomonidan qaror qabul qilib bo‘lingach, agar u qarordan ko‘ngli to‘lmagan bo‘lsa, 

boshdan kechiriladigan konflikt bo‘lishi mumkin: har birimizga, ehtimol, o‘zini 

qo‘shimcha argumentlar, takrorlanuvchi dalillar va h.k. lar bilan qabul qilingan qarorning 

to‘g‘riligiga “ko‘ndirish” yoki “ishontirish” holati tanish bo‘lsa kerak. Dissonans ikita 

“bilim”: “Men qaror qabul qildim” va “Men bu qarorning to‘g‘riligiga shubha qilyapman” 

deguvchi qarama-qarshilik oqibati sifatida yuzaga keladi. 

D.Mayers qaror qabul qilgandan keyin dissonansning susayishiga turli-tuman 

misollar, shu jumladan, eksperimental isbotlar keltiradiki, qabul qilingan qaror “biz uning 

maqsadga muvofiqligini oqlaydigan sabablar – qo‘llab-quvvatlash uchun shaxsiy tayanch 

yaratadi” (Mayers, 1997, 183 b.). SHunday qilib, kognitiv dissonans shaxsiy harakatlarni 

oqlash (biz o‘z prinsiplarimizga qarshi borgancha ish tutganimizni anglaymiz) yoki 

tanlovni argumentlash (qarorni mantiqqa zid qabul qildik) kabi muhim ko‘rinishlarga daxl 

qiladi. 

Konflikt X kognitiv tizimi va U kognitiv tizimi o‘rtasidagi qarama-qarshilikdan 

iborat emas. Ya’ni A ning ishi yaxshi ekanligi to‘g‘risidagi bilim va V ning ishi ham o‘sha 

darajada yaxshiligi haqidagi bilimlar o‘rtasida konflikt yo‘q. Konflikt qachonki 

harakatlarning ikkita ehtimoli variantlari o‘rtasida tanlash zaruriyatida yuzaga keladi. 

Individ biryo‘la ikkita qarama-qarshi yo‘nalishga rag‘batlantiriladi. L. Festinger 

Kognitiv dissonansning zaiflashish mexanizmi nafaqat ichki konfliktlarni 

susaytirish yoki bartaraf qilishga “ishlaydi”, balki shaxslararo murakkabliklardan 

“ketish”ga ham imkon beradi. Demak, biz keltirgan “do‘st hiyonati” to‘g‘risidagi misolda 

avval boshida ko‘ringanidek yomon emasligini taxmin qilgancha insonning uni harakatiga 

o‘z munosabatini qayta ko‘rib chiqishi mumkin. Ikkita bir biriga mos kelmaydigan 

tasavvurlar (“u mening do‘stim” va “do‘stlar bunday yo‘l tutmaydilar”) ni o‘zgaruvchan 

vaqt, o‘zining odamlarga nisbatan baland talablari to‘g‘risidagi mulohazalarni yangi 

tizimga kiritish yordamida yarashtirishga urinish ham mumkin. Albatta, modomiki, ular 

reallikda og‘riqli bo‘lishi mumkin bo‘lgan hissiy kechinmalar bilan birga borarkan 

tasavvurlarning ichki tizimida bu o‘zgarishlar osonlik bilan sodir bo‘lmaydi. Biroq barcha 

bu ko‘rinishlar qachonki dissonansni bartaraf qilish inson uchun ahamiyatli bo‘lgan 

tasavvurlar, e’tiqod, qadriyatlarga daxl qiluvchi murakkab psixologik muammo sifatda 

boshdan kechirilgan va shuning uchun uning echimi og‘ir bo‘lgan holatda konflikt  

xarakterini oladi. 

3.5 Rolli konfliktlar 

Shaxs hayotining faoliyatli sohasiga daxl qiluvchi qarama-qarshi muammolar rolli 

konfliktlar sifatida boshdan kechirilishi mumkin. Insonni faoliyat sub’ekti sifatida 

ta’liflash usullaridan biri uning rollari yig‘indisi to‘g‘risidagi tasavvurlardan foydalanish 

hisoblanadi. Shaxsning turli-tuman rollari, uning imkoniyatlari va regishli rolli axloq 

o‘rtasida ziddiyatning yuzaga kelishi rolli konfliktlarning paydo bo‘lishiga olib kelishi 

mumkin. 

Ana’anaviy tarzda ichki shaxsiy darajada yuzaga keluvchi rolli konfliktlarning 

ikkita asosiy turi farqlanadi. Bu, birinchidan, “Men – rol” konflikti, rol talablari va 

shaxsning imkoniyatlari o‘rtasida yuzaga keluvchi ziddiyat, qachonki, insonning yoxud 

rol talablariga moslashishga layoqatsizligi (masalan, zaruriyat taqozosi bilan una xos 

bo‘lmagan darajada tez, ikkilanishlarsiz qaror qabul qilishni ko‘zda tutuvchi lavozimni 

egallash), yoxud o‘z roli mos bo‘lishni istamaslik tufayli tanlash muammosi yuzaga 

keladi. 

Odam yoki rol tanlaydi va o‘zini o‘zgartiradi yoki roldan bosh tortadi yoki bu 

ziddiyatni susaytirish yoki olib tashlashning murosaviy usulini topadi. Insonda bunga 

o‘xshash vaziyatlarda yuzaga keluvchi sub’ektiv kechinmalarni “Men – rol” yoki shaxsiy-

rolli konfliktlar, deb ataydilar. Masalan, Merlin mehnatga oid faoliyatdagi psixologik 

konfliktlarga bag‘ishlangan o‘z ishida bir necha o‘nlab aniq holatlar bilan amaliy ishlash 

va tahlil qilish asosida bunday konfliktlarning asosiy sabablarini sanab o‘tadi. Hech 

bo‘lmaganda, ularning bir qismi bugungi kunda rolli konfliktlar deb nomalanadiganlariga 

to‘liq mos keladi: insonning imkoniyatlari va unga qo‘yiladigan talablar konflikti, “burch 

va shaxsiy motivlar konflikti” va h.k. (Merlin, 1970). 

Rolli konfliktlarning ikkinchi varianti – bu rollararo konfliktlar bo‘lib, u qachonki 

shaxsning har xil rolli pozitsiyalari (va tegishli ravishda undan talab qilinadigan rolli 

axloq) birga mavjud bo‘la olmaydi, bu esa odam uchun jiddiy psixologik muammoga 

aylanadi. Masalan, rahbar roli odamga  uning  guruhlari a’zolarini intizomga oid va boshqa 

talablarga amal qilishlarni nazorat etishni yuklaydi, bu agar u va uning xodimlari 

o‘rtasidagi munosabat do‘stona bo‘lsa, uning pozitsiyasi bilan oson ziddiyatga kirishishi 

mumkin. Boshqa tipik va ehtimol birmuncha tarqalgan rollararo konfliktlar kasbiy va 

oilaviy rollar o‘rtasidagi ziddiyat hisoblanadi. 

Bu ziddiyatning o‘zi ma’lum ma’noda muqarrardir (“ishga qanchalik e’tibor 

qaratsang oila shuncha ko‘p azoblanadi” va aksincha) va bu holatda, garchi u “yoki- yoki” 

og‘ir tanlovi bilan keskin konfliktga aylanishi mumkin bo‘lsa-da, murosaviy variantni 

topish etarli tipikdir. 

Bunga o‘xshash rolli konfliktlarning og‘irligi ko‘pgina madaniyatda etarlicha 

tarqalgan xarakterga ega. Xususan, amerikalik mualliflar tomonidan bajarilgan ayollarda 

rolli konfliktlarni tadqiqotlar ma’lum. 

Ishlovchi ayollarning rolli konfliktlarini tipik ko‘rsatkichlari “oilasi va uyi 

oldidagi aybdorlik tuyg‘usi. U to‘liq sub’ektiv bo‘lib, respondentda ish juda ko‘p vaqt va 

kuchini olib qo‘yayotganligi tufayli har turdagi o‘z-o‘zini ayblashda ifodalanadi 

(masalan, farzandlari kam parvarishda, eri uning e’tibori va erkalashidan maxrum va h.k.). 

Bunda hayotiy vaziyatning ob’ektiv manzarasi ko‘p narsalarda boshqacha bo‘lishi 

mumkin...” (Aleshina, Lektorskaya, 1989, 80 b.). Yu.G.Aleshina va 

E.V.Lektorskayalarning tadqiqotlarida o‘rganish predmeti ishlovchi ayollarning rolli 

konfliktlarini muvaffaqiyatli va muvaffaqiyatsiz hal qilish bo‘lgan. So‘rovnoma asosida 

ayollar ikki guruhga ajratilgan – rolli konflikt ifodalanganligigning yuqori va past darajasi 

bo‘lgan ayollar. 

Mualliflar tomonidan olib borilgan tadqiqotlarning asosiy xulosasi quyidagicha: 

“Rolli konfliktlarning turli ifodalanishi bo‘lgan ayollarning hayotiy vaziyatlari prinsipial 

tarzda har xil bo‘lib, past rolli konflikti bo‘lgan ayollar kasbiy bo‘lganiday, o‘z 

hayotlarining ichki oilaviy xususiyatlaridan ancha qanoatlanar ekanlar”. Aksincha yuqori 

rolli konfliktlari bo‘lgan ayollar uchun oila yoki ishga aniq orientatsiyaning yo‘qligi, 

ularning hayotiga turli shaxsiy tavsifnomalarning yuqori ta’sir etishi, atrofdagilarning 

fikri va baholariga tobelik, ichki oilaviy va ishchi tavsifnomalarining hiyla zich aloqasi 

xosdir. Shunday qilib, mualliflar hisoblanlaridek, “yuqori rolli konfliktlari bo‘lgan 

ayollarning hayotiy vaziyatlari qarama-qarshi guruhdagi vakillariga qaraganda anchagina 

kam aniq va barqarordir” ( 87 b.). 

Rolli konfliktlar jadalligini belgilovchi tipik omillar quyidagilar hisoblanadi: birga 

mavjud bo‘la olish darajasi – turli rolli kutilmalarning birga mavjud bo‘la olmasligi (rol 

talab qiladigan axloq); bu talablar qo‘yadigan qat’iylik; individning o‘zini shaxsiy 

tavsifnomasi, uning rolli kutilmalarga munosabati (ustanovkasi, yo‘nalganligi) va h.k. 

Rolli konflikt problematikasi bo‘yicha ko‘pgina tadqiqotlar ham shu pozitsiyada 

bajarilgan. 

3.6 Ichki shaxsiy ziddiyatlar va konfliktlar 

Konflikt (ayniqsa, ichki shaxsiy) – tasnif qilish qiyin bo‘ladigan, murakkab 

ko‘rinish. Aniq konflikt bilan ishlovchi psixolog, ehtimol, tasnifga muxtoj bo‘lmaydi. 

Biroq konfliktlar fenomenologiyasi ta’rifida tizimlashtirish, hatto to‘liq qanoatlantirmasa-

da, zaruriydir, chunki buni ularni tashhis va tahlil qilishning amaliy ehtiyoji, shuningdek, 

ularning bartaraf etish imkoniyatlarini izlash zaruriy qiladi. 

Ichki shaxsiy konfliktlarning bayon qilingan turli-tumanligi nazariy tahlil asosida 

ajratilmagan, balki tadqiqotchilar qiziqishlarini real taqsimlashni aks ettiradi: biroq ular 

odam psixik hayotining an’anaviy farqlanuvchi sohalariga deyarli taalluqlidir va shu 

bilan umumiy borliqdagi uning ichki olamida o‘z o‘rnining asoslanganligini qo‘shimcha 

tasdig‘ini oladi. Konfliktning bu turlarini har biri – motivatsion, kognitiv yoki 

faoliyatli – ziddiyat konflikti asosida yotuvchi xarakterda aks etuvchi o‘z mazmuniga va 

hayotiy vaziyatda o‘ziga xoslikka ega. Biroq inson tomonidan kechiniladigan psixologik 

konflikt motivatsion, kognitiv, rolli ziddiyatlarning komponentlaridan iborat bo‘lishi 

mumkin va konfliktni uning ehtimoliy “tarkibiy qismlarga” ajratuvchi yondoshuv har 

doim ham relevant emas. 

Tadqiqotchilar ichki shaxsiy konfliktning murakkab olamiga yaqinlashishga 

intilishda, bir tomondan, konfliktni boshidan kechirgan inson tilidan bayon qilishga, 

boshqa tomondan esa tahlilning hiyla bir butun birligini ishlatishga urinadilar. 

Birinchi yondoshuvga misol sifatida A.I.Shipilov taklif qilgan ichki shaxsiy 

konfliktlarning asosiy turlarini tasnif qilish xizmat qilishi mumkin. Shaxs ichki olamining 

o‘rtasida ziddiyat va konfliktlar yuzaga kelishi mumkin bo‘lgan asosiy tuzilmasi sifatida 

u tomonidan inson boshdan kechiradigan “men istayman” kabi motivlar; shaxs tomonidan 

qabul qilish kuchida “talab etiladigan namuna” yoki shunchaki unga ergashish zaruriyati 

hamda inson tomonidan idrok qilinadigan “kerak” yoki “menga zarur” sifatida yuzaga 

chiquvchi qadriyatlar; “qila olaman” yoki “qila olmayman”da ifodalanadigan o‘z-o‘zini 

baholash ko‘rib chiqiladi (Ansupov, Shipilov, 1999) (V.N.Myasishev tomonidan taklif 

qilingan nevrotik konfliktlar tipologiyasiga ushbu yondoshuvda oddif konfliktlarni 

yondoshuvda tasvirlash uchun quyidagilar qo‘llaniladi: jazavali konflikt – bu “istayman” 

da’vosi va “qila olaman” imkoniyati darajalari o‘rtasidagi ongsiz hal qilinmagan ziddiyat; 

nevrastenik konflikt – “zarur” va “qila olaman” o‘rtasidagi ziddiyat – shaxs imkoniyatini 

oshiruvchi o‘ziga qo‘yilgan yuqori talabni aks ettiradi; obsessiv-psixastenik konflikt 

xohishlar va me’yoriy tasavvurlar o‘rtasidagi, “zarur” va “istayman” o‘rtasidagi tanlov 

qilish imkoniyatining yo‘qligi bilan chorlanadi.) 



68  

Ichki shaxsiy konfliktni inson ichki olamining yaxlit ko‘rinishi sifatida 

tushunishning boshqa imkoniyati – bu shaxsning o‘z-o‘zini anglashini umumiy 

fenomenologiyasi yordamida ularning ta’rifiga murojaat qilishdir. Konflikt “shaxsning 

rivojlanish jarayonida o‘zaro harakatlanadigan va bir birini o‘zgartiradigan o‘z-o‘zini 

anglashida u yoki bu tendensiya (baho, intilish, ustanovka, qiziqish va h.k.) larning 

sub’ektiv ravishda kechiniladigan kelishmovchilik kabi belgilanadigan ichki shaxsiy 

rivojlanish bosqichlaridan biri sifatida ko‘rib chiqiladi” (Mitina, Kuzmenkova, 1998). 

Shaxsning o‘z-o‘zini anglash tuzilmasida konfliktni tasvirlash nuqtai nazaridan 

V.V.Stolin ishlari eng yuqori qiziqishni aks ettiradi (1983). Uning fikriga ko‘ra, o‘z- o‘zini 

anglash birligi sifatida kognitiv, hissiy va munosabatli komponentlardan iborat “Men” 

mazmuni yuzaga chiqadi. Modomiki, inson munosabatlarining real turli- tumanligida 

uning axloqi, uning harakatlari bitta motivga nisbatan ijobiy mazmunga (uni qondirishga 

yaqinlashgancha) va boshqasiga nisbatan salbiy mazmunga (undan uzoqlashtirgancha) 

ega bo‘lishi mumkin, harakatning konfliktli mazmuni yuzaga keladi. Inson uchun 

ziddiyatli mazmun kasb etgan harakatning o‘zini Stolin harakat deb ataydi. 

Bu harakatgacha inson qaror zaruriyatini yoxud hissiy qiyinchiliklar,  yoxud ongli 

dilemma shaklida boshidan kechirishi mumkin, biroq Menning konfliktli mazmuni faqat 

harakat sodir etilganidan keyin yuzaga keladi. Harakatning o‘zi harakatga ichki to‘siqni 

engib o‘tish, yoxud ularning ta’siri ostida harakatdan voz kechish natijasi bo‘ladi. Ichki 

to‘siqlar – bu shaxsning muayyan harakatlarni talab qiluvchi aniq vaziyatlarda namoyon 

bo‘ladigan va ularning tanlash erkinligini cheklagancha harakatni ishga aylantiruvchi 

ichki nizolilikni yaratadigan xususiyatlari. 

Shunday qilib, Stolin mulohazalarining umumy mantig‘i quyidagilarga olib 

keladi: faoliyatning ko‘pligi “Men” mazmunining ko‘p bo‘lishiga, faoliyatlar kesishuvi 

– harakatga, harakatlar – “Men”ning konfliktli mazmuniga, “Men”ning konfliktli 

mazmuni o‘z-o‘zini anglashning kelgusidagi ishini harakatga keltiradi (Stolin, 1983, 109 

b.). Stolin konfliktli mazmunni masalaning shaxsiy echimi deb nomlaydigan o‘z-o‘zini 

anglashni bu ishi mazmuni sodir etilgan harakatni anglash, uni tan olish yoki inkor etish, 

qilingan tanlovni qabul qilish yoki undan achinish va h.k. hisoblanadi. 

Shunday qilib, ichki shaxsiy konfliktlarni tadqiq etish sohasida insonning bu 

azaliy muammolari va psixologlar qiziqishining doimiy predmetini izlash davom 

ettiriladi. Uning umumiy tendensiyasi motivatsion, kognitiv soha yoki boshqa shaxsiy 

hosilalar bilan taqdim etilgan shaxsning qisman darajasida konfliktni ko‘rib chiqishdan 

konfliktni shaxsning yaxlit o‘z-o‘zini anglashdek ko‘rinishi sifatida tasvirlashga o‘tishdan 

iborat, bu ularni tushunishda yangi istiqbollarni ochadi. 

3.7 Shaxslararo konfliktlar 

Shaxslararo konfliktlar – bu odamlar o‘rtasidagi qarshi turish, ixtilof, 

to‘qnashuvlar vaziyati. 

Shaxslararo konflikt uning ishtirokchilari (yoki ulardan loaqol  bittasi) tomonidan 

o‘z echimini talab qiluvchi va tomonlarning ziddiyatni bartaraf etishga hamda vaziyatni 

har ikki yoki bitta tomon manfaatida hal qilishga yo‘naltirilgan faolllikni chorlovchi 

muhim psixologik muammo kabi idrok etiladigan va boshdan kechiriladigan qarshi turish 

vaziyati sifatida tasvirlanishi mumkin. 

Shaxslararo tushunchasidan foydalanish bilan bog‘liq ravishda ta’kidlash lozimki, 

mahalliy adabiyotlar uchun uni qo‘llashda ba’zi ikki taraflamalik an’anaviy tarzda xos. 

Uning qiymatlaridan biri shaxslararo ko‘rinishga norasmiy maqomni qo‘shib yozadi: 

muloqot davomida amalga oshiriladigan asosiy maqsad bo‘yicha funksional (rolli, ishga 

oid, rasmiy) va shaxslararo turlari ajratiladi (Kunitsina, 1991, 13 b.). Boshqa tomondan, u 

sodir bo‘layotgan shaxslararo ko‘rinishni belgilash uchun asl ma’noda, hiyla keng 

mazmunda foydalaniladi. Shunga muvofiq ravishda shaxslararo axloqqa individning real, 

boshqa odamlarning taxmin yoki tasavvur qilingan ishtiroki fakti bilan shartlangan har 

qanday kuzatilgan kommunikativ faolligining namoyon bo‘lishini kiritish qabul qilingan 

(Emelyanov, 1991, 16 b.). Bunda hiyla keng qiymatda  shaxslararo tushunchasi g‘arbiy 

interpersonal atamasiga bir biriga aynan o‘xshash va shu mazmunda biz ham undan 

foydalanamiz, chunki uni mazkur tarzda qo‘llash deyarli umumqabul qilingan bo‘ladi. 

Psixoanalitik izoh 

Eslatib o‘tamiz, psixoanalitik an’anaga muvofiq insonning boshqa odamlar bilan 

yuzaga keluvchi interpersonal muammolari uning ichki konfliktlari orqali talqin qiladi. 

Odamning oiladagi o‘zaro munosabatlarini tushunish kaliti – u tomonidan qachonlardir 

o‘z ota-onasi bilan boshdan kechirgan muammolar bo‘ladi. Demak, Xorni “Onalik 

konflikti” nomli ishida onaning ota-onasi bilan munosabati uning farzandlariga nisbatan 

ustanovkasida o‘z aksini topadigan konfliktlar tipini tasvirlaydi (Xorni, 1993, 142 b.). 

Psixotahlilning bolalar raqobati va o‘sha jinsdagi ota-onaga nisbatan rashki ko‘p  jihatdan 

kattalar konflikti uchun mas’uliyatni zimmalariga olishlari to‘g‘risidagi dastlabki asos 

bo‘la oladigan hukmini eslatgancha, u o‘ziga murojaat etgan, o‘quvchilari bilan o‘zining 

munosabati xavotirga solgan 35 yoshli o‘qituvchi hodisasini tahlil qiladi. Xorni izohi 

bo‘yicha o‘qituvchining atrofdagilar bilan yuzaga kelgan muammolari asosida otasiga 

bo‘lgan chuqur va otashin muhabbat yotadi. Bu ayol uchun munosabatlari ulkan hissiy 

to‘yinganlik bilan farqlanadigan o‘z o‘g‘li otasining ilk real timsoli bo‘lgan, keyin esa 

otaga bo‘lgan muhabbatning bir shakldan boshqa shaklga o‘tgan retsipienti o‘zining 

otasiga jismoniy va psixologik o‘xshashligi bo‘lgan uning o‘quvchilari, o‘g‘lining 

tengdoshlari bo‘lishgan. Shunday qilib, konflikt uch avlod  orqali o‘tgancha fojiaviy 

tarzda rivojlanadi (tam je, 145 b.). Xorni o‘z amaliyotida hammasi bo‘lib muhabbat 

tuyg‘usining otadan o‘g‘ilga shunday o‘tishi bo‘lgan 5 ta voqeani e’tirof etadi, garchi ota-

onalar bilan munosabatlardagi hissiy tajriba bir  shakldan boshqa shaklga o‘zgarishi va 

ona hamda qizning o‘ta bog‘lanib qolishiga o‘tishi mumkin. Insonning shaxslararo 

axloqini o‘sha mantiqqa ko‘ra uning ichki konfliktlarni hal qilish xarakteri bilan 

belgilanadigan shaxsiy tipi orqali izohlash kerak. Demak, masalan, Xorni bo‘yicha, 

ekspansiv tipdagi mehnatga oid axloqqa o‘z qobiliyatlarini va o‘z mehnatining natijalarini 

yuqori baholab yuborish hamda boshqalarni etarlicha baholamaslik; o‘z-o‘zini 

parchalovchi tipga – qarama-qarshi chiziqlar, ya’ni o‘z imkoniyatlari va o‘z mehnatini 

etarlicha baholamaslik, ishda bo‘ysunuvchi rolga moyillik; “rad etuvchi” tipga – faol 

hayotdan ketish, ishda yolg‘izlikka intilish xosdir; yuzaki yashovchilar uchun shaxsiy 

imkoniyatlarini rivojlantirishga, qandaydir maqsadlarga erishishga intilishning yo‘qligi 

xos (Nogpeu, 1950, r. 309-326). 

3.8 Guruhlararo konfliktlar 

Guruhlararo deb aslida odamlar guruhlari o‘rtasida bo‘lganiday, bu guruhlarning 

alohida vakillari o‘rtasidagi o‘zaro harakatni, shuningdek, muloqot ishtirokchilari 

guruhlararo o‘lchovda bir birini va o‘zini turli guruh a’zolari sifatida idrok etgancha 

o‘zaro harakatlanadigan har qanday vaziyat ham aytish mumkin. Ko‘p hollarda, 

shubhasiz, qachonki gap guruhlararo konflikt to‘g‘risida borganida aynan odamlar 

guruhlari o‘rtasidagi konfliktlar nazarda tutiladi. 

Ijtimoiy guruhlar ko‘pgina ilmiy – falsafa, sotsiologiya, siyosatshunoslik va, 

albatta, birinchi navbatda, ijtimoiy fanlarni o‘rganish predmeti bo‘ladi. Ehtimol, shuning 

sharofati bilan, shuningdek, yaqqol ijtimoiy dolzarblikni inobatga olgancha guruhlararo 

konfliktlar (konfliktning boshqa turlari bilan solishtirganda) ko‘pincha tadqiqotchilar 

e’tiborining ob’ekti bo‘ldi va adabiyotlarda ancha xilma-xil ta’rifni oldi. 

Guruhlar o‘rtasidagi dushmanlik, raqobat va urushlar tarixchilar tomonidan 

tasvirlandi, faylasular, sotsiologlar, siyosatchilar tomonidan tahlil etildi va shuning uchun 

psixologlarning guruhlararo konfliktlarga qarashlari ko‘pincha yaqqol yoki yashirin 

tarzda bilimlarning tutash sohalarida asosga ega bo‘ldi hamda nafaqat ilmiy- psixologik 

ishonchlilik nuqtai nazaridan, balki o‘z vaqtining ijtimoiy ustanovkalari bilan ham teng 

baholandi. 

Shaxsiy va shaxslararo konfliktlarning qanday tasvirlanganligi kabi guruhlararo 

konflikt ham uchta: guruhlararo o‘zaro harakat muammolari bo‘yicha adabiyotlarda o‘z 

aksini topgan motivatsion, vaziyatli va kognitiv yondoshuv pozitsiyalari bilan ko‘rib 

chiqilishi mumkin (Ageev, 1990). Va aniq avvalgi hodisadagi kabi bu yondoshuvlar, 

avvalo, konflikt manbai va tabiatini tushunish bilan farqlanadi. I tochno tak je, kak i v 

predыduщix sluchayax, eti podxodы razlichayutsya prejde vsego ponimaniem istokov i 

prirodы konfliktov. 

Guruhlararo konfliktlarga motivatsion yondoshuvlar 

Motivatsion yondoshuv nuqtai nazaridan guruh axloqi va uning boshqa guruhlarga 

munosabati uning ichki muammolari aksi sifatida ko‘rib chiqiladi. 

Masalan, autguruhli (tashqariga yo‘naltirilgan) dushmanlik guruhning o‘zidagi 

muammolar, uning shaxsiy ziddiyatlari va konfliktlari hamda ichki zo‘riqish oqibati 

bo‘ladi. Bunday tushuntirish shuning uchun ham motivatsion deb nomlanadiki, unda 

guruh o‘zining shaxsiy muammolarini hal qilish maqsadida tashqi konfliktga muhtoj 

bo‘ladi. 

Guruhlararo munosabatlarni bunday tushunish autguruhli dushmanlik har qanday 

guruhlararo o‘zaro harakatda butkul muqarrar ekani va modomiki guruhning ichki 

barqarorligi va jipsligini tutib turish vositasi bo‘larkan universal xarakterga egaligini 

tasdiqlovchi Freyd ishlarida birmuncha yaqqol aks ettirildi. Begonalarga bunday 

dushmanlikning shakllanish mexanizmi tajovuz instinkti, edip komplksi, o‘z lideri – otasi 

bilan hissiy jihatdan aynan o‘xshash bo‘lish va h.k. bilan bog‘liq. 

Freyd tomonidan begonalarga dushmanlik va o‘zinikilarga bog‘lanib qolishning 

yuzaga kelish mexanizmi izohi sezilarli qo‘llab-quvvatlanmadi, autguruhli dushmanlik 

(tajovuz, guruhlararo konfliktlilik va kamsitish) ning barqarorligi ko‘pgina tadqiqotchilar 

tomonidan qabul qilindi va ularning ishlarida rivojlantirildi. 

Guruhlararo konfliktlarni motivatsion tushuntirishning boshqa varianti 

guruhlararo o‘zaro harakat sohasidagi tegishli tadqiqotlarga turtki bergan tajovuzning 

frustratsion determinatsiyasini mashhur konsepsiyasiga asoslangan. Ular asosan 

Berkovits nomi bilan bog‘liq. Dollard, Miller va boshqalarning mashhur umumpsixologik 

tadqiqotlariga asoslangancha u bu olimlarning g‘oyalarini ijtimoiy o‘zaro harakat 

sohasiga olib o‘tdi. 

Berkovits o‘zining “Tajovuz: ijtimoiy-psixologik tahlil” nomli kitobida 

(Berkowitz, 1962) tajovuzkor axloqning turli-tuman ijtimoiy-psixologik ta’sirini bayon 

qiladi. 

Berkovits konsepsiyasining asosiy tushunchalaridan biri nisbiy deprivatsiya 

tushunchasi bo‘ldi. Nisbiy deprivatsiya – bu (guruhlararo o‘zaro harakat kontekstida)  o‘z 

guruhining holatini boshqa guruhlarga solishtirgan ancha yomon deb baholashdir: o‘z 

guruhiga kam imkoniyatlar, huquqda cheklanganlik, nohaq ijtimoiy maqom va h.k. larni 

qo‘shib yozadilar. Doychga ko‘ra, deprivatsiya tushunchasi boshdan kechirilgan nohaqlik 

tuyg‘usiga nisbatan eng muhim tushuntiruvchi konsept hisoblanadi. Qoniqmaganlikni, 

avvalo, mutlaq deprivatsiya deb emas, nisbiy deyishni umumtan olingan deb hisoblash 

mumkin. Bu (empirik tadqiqotlar natijalari bilan ham tasdiqlangan), hiyla mutlaq farovon 

ko‘rsatkich bilan ob’ektiv tavsiflanuvchilar agar 

ularning kutilmalari ancha qori bo‘lgan yoki ular o‘z holatlaridan yaxshiroq holatda 

bo‘lgan odamlar bilan o‘ralgan bo‘lsalar, o‘zlarini nisbiy deprivatsiya tufayli yuqori 

qanoatlanmagandek his qilishlari mumkin, degani (Deutsch, 1985, r. 50). 

Ma’lumki, farovonlik, moddiy yoki ijtimoiy maqom darajasi o‘sganida shunga 

muvofiq inson o‘z yutuqlarini baholaydigan o‘lchov mezoni ham o‘zgaradi. Nisbiy 

deprivatsiya yuqoriga mo‘ljal olgan “taqqoslash” natijasida yuzaga keladi (Mayers, 1997, 

496 b.) va gurug‘ (yoki uning alohida vakillari) uchun frustratsiya va kelgusida ehtimoliy 

tajovuzkorlik manbai bo‘ladi. Bunda tajovuz ob’ekti nafaqat bevosita uni uyg‘otgan 

shaxs, balki u bilan guruhga oid mansublik belgisi bo‘yicha yoki boshqa sabalarga ko‘ra 

“boshqalarning gunohiga javobgar bo‘lib qolgan shaxs” holatiga tushib qolgan shaxs 

bo‘lishi mumkin. Teleekran qahramonlarining ko‘pgina tomoshabinlar (ayniqsa, 

qashshoq qatlam va yoshlar) erisha oladiganidan hiyla yuqori turmush tarzini namoyish 

qiluvchi televideniyaning tarqalishi bilan bog‘liq ravishda o‘g‘rilik holatining o‘sishi  

to‘g‘risidagi  ma’lumotlar ta’sirli ko‘rinadi (Mayers, 1997, 497-498 b.). 

Modomiki, zamonaviy jamiyatda uning murakkab ijtimoiy tuzilmasi bilan hamisha u yoki 

bu parametri bilan ancha ustunlik qiluvchi qatlam yoki guruhlarni topish mumkin 

bo‘larkan, unda nisbiy deprivatsiya ko‘rinishi har doim ijtimoiy musobaqalarda potensial 

tarzda ishtirok etadi, shubhasiz esa autguruhli dushmanlik ehtimoli ham mavjud bo‘ladi. 

G.Tedjfel fikriga ko‘ra, agar individ o‘zini boshqalar bilan solishtirgancha 

qoniqmagandek his qilsa, uning muammosini hal qilish uchun individual vaziyatni isloh 

qilish etarli bo‘ladi. Guruhli deprivatsiya shunisi bilan murakkabki, u guruhlarning 

ijtmioiy pozitsiyasida o‘zgarishlar qilishni talab qiladi (Deutsch, 1985, r 51). Berkovits 

o‘zining ijtimoiy-psixologik tahlilida ham etnik fikr-mulohazalar, irqiy konfliktlar va h.k. 

bilan bog‘liq konfliktlarni keng ijtimoiy o‘zaro harakat darajasiga o‘tkazadi. buning uchun 

unga sof psixologik tushunchalari to‘liq etarli bo‘ladi. Uning o‘ziga xos tarafdorlari 

fikriga ko‘ra, tajovuzning frustratsion determinatsiyasi to‘g‘risidagi faraz yordamida hatto 

siyosiy inqilob muammolarini tushuntirish mumkin. 

 
Guruhlararo konfliktga vaziyatli yondoshuv 

Psixologiyada (va umuman, ijtimoiy fanlarda) guruhlararo konfliktlarni 

o‘rganishda hiyla yuqori rezonansni baribir vaziyatli yondoshuv egalladi. 

Biz ilgari ko‘rganimizdek, vaziyatli yondoshuvga tashqi omillar xususiyatlari, 

kontekst, vaziyatda psixologik ko‘rinishlar determinantini izlash xosdir. Guruhlararo 

konfliktlarni tadqiq etishda aynan shu yondoshuv nazariy qurilmalarda bo‘lganiday 

empirik umumlashmalarda ham birmuncha mahsuldor asos bo‘ldi. 

M. Sherif eksperimenti. Guruhlararo konfliktlarni tadqiq etishda vaziyatli 

yondoshuv Sherifning ismi va uning esga olingan eksperimenti bilan mustahkam bog‘liq. 

Sherif o‘z oldiga guruhlararo o‘zaro harakatda kooperativ yoki raqobatli xarakterni 

belgilaydigan hal qiluvchi omillar guruhlarni bevosita o‘zaro harakatlanadigan vaziyat 

omillari bo‘lishini isbotlashni maqsad qilib qo‘ydi. Shunga muvofiq u guruhlar o‘rtasida 

sun’iy ravishda qat’iy raqobat, bellashuv vaziyatlarini yaratgancha o‘z eksperimentining 

uslubiy protsedurasini qurdi. Birinchi bosqichda shakllangan tuzilma va guruhli 

me’yorlari bo‘lgan guruhlar tashkil etildi. 

Bu bosqich bir haftaga yaqin davo etdi, keyin guruhlar orasida qachonki bir guruh 

maqsadiga boshqa guruh hisobiga erishishi mumkin bo‘lgan turli-tuman vaziyatlarni 

sun’iy tarzda yaratish hisobiga raqobat boshlandi, ya’ni guruhlarning keskin raqobati 

inssenirovka qilindii. Va bu vaziyatda guruhlar orasida yaqqol dushmanlik hamda konflikt 

va bir vaqtning o‘zida guruh ichida hamfikrlik yuzaga keldi. Sherifning eksperimentida 

o‘g‘il bolalar o‘zlarini jasur, mustahkam, do‘st bo‘luvchi sifatida ta’rifladilar, aslida ular 

(boshqa guruh a’zolari) qo‘rqoq, surbetdirlar (Mayers, 1997,  643 b.). Aloqalar o‘rtasidagi 

aloqadan o‘zaro haqorat qilishlari uchun imkoniyat sifatidagina foydalanildi. 

Masalan, “Burgutlar”dan biri “Momaqaldiroq” bilan to‘qnash kelganida boshqa 

Burgutlar undan o‘zidagi balchiqni yuvib tashlashini talab qildilar. Tuzukkina kelib 

chiqishlariga qaramasdan o‘sha daqiqada bolalar, Sherif ifodasiga ko‘ra, yovuz, buzuq va 

axloqsiz xuliganlar to‘dasiga aylangandilar. Sherif o‘z muvaffaqiyatini raqobat vaziyatini 

kooperatsiya vaziyatiga aylantirishga qaror qilib, butkul mahkamladi. Agar uning 

vaziyatli omillarning hal qiluvchi roli to‘g‘risidagi farazi to‘g‘ri bo‘lsa, unda 

vaziyatnio‘zgartirish guruhlararo munosabatlar xarakterini ham o‘zgartirishi zarur. 

Vaziyatni o‘zgartirish vositasi sifatida Sherif shu bilan o‘zaro bog‘liqlikning ob’ektiv 

vaziyatini yaratgancha umumiy birlashtiruvchi maqsadlar, umumy tahdid, xavf-xatar, 

muammolarning mavjudligini tanladi 

 

 
 

3.9 Guruhlar ichidagi konfliktlar 

Konfliktlarni an’anaviy tasniflash hamr doim ham guruh ichidagi konfliktlarni o‘z 

ichiga olmaydi. Bu shu bilan bog‘iqki, konfliktning turlarini ajratish uchun oddiy asos 

uning tomonlari hisoblansa (bitta sub’ekt, turli sub’ektlar yoki odamlar guruhining 

shaxsiy vujudga kelishi), guruh ichidagi konfliktlarni ajratishda bu asos yaqqol tarzda 

buziladi. Haqiqatan, guruh ichidagi konflikt tarafdorlari kimlar bo‘ladi? Yoxud guruhning 

alohida a’zolari, yoxud guruh ichidagi alohida gruppirovkalar, yoxud guruh a’zolari va 

uning qolgan qismi (sardor yoki guruhning boshqa faol a’zosi tomonidan gavdalanadigan 

pozitsiya). Bu guruh ichidagi konfliktlar deyarli mustaqil fenomenologiyaga ega 

bo‘lmasligi va yoxud shaxslararo, yoxud guruhlararo konfliktlar shaklini qabul qilishi 

haqidagi fikrni qabul qilish uchun (hech bo‘lmaganda mutaxassislarning bir qismi) asos 

bo‘ladi. Bunday nuqtai nazar uchun o‘z asoslari bor, biroq har qanday holatda bizga eslab 

o‘tilgan turlarning birortasiga to‘g‘ri kelmaydigan, guruh ichidagi konfliktlarni qoniqarli 

ta’rifi tanish emasligini sharhlashga to‘g‘ri keladi. 

Guruh ichidagi konfliktlar muammosiga to‘xtalib o‘tishga bizni uning ta’rifi va 

o‘rgatishning yaqqol amaliy ahamiyati majbur qildi, bunda biz guruh ichidagi 

konfliktlarni tadqiq etuvchilar nuqtai nazaridan kelib chiqamiz, ular uchun konfliktlar 

mavjudligi mezoni guruh ichidagi aloqalarning destruksiyasi hisoblanadi (Polozova, 

1980, 195 b.). 

Ehtimol, guruhlararo konfliktlarga qaraganda kam darajada, ammo guruh ichidagi 

konfliktli ko‘rinishlar ham o‘zlarida ularning ijtimoiy xush ko‘rilmaganlik pozitsiyasi 

bilan baholash ta’sirini his qilganlar. 

Nafaqat sotsiologlar, balki guruhlar bilan ishlovchi psixologlarning ham an’anaviy 

nuqtai nazarlari shundan iboratki, konfliktlar guruh uchun salbiy ko‘rinish hisoblanadi va 

vazifa ularni bartaraf etishdan iborat. Guruhlarda ijtimoiy uyg‘unlikni 

izlashga tendensiya o‘z boshlanishini insoniy munosabatlar maktabidan oladi. Ijtimoiy 

kasallik sifatida ko‘rib chiqiladigan konfliktdan o‘zini chetga olish va ijtimoiy salomatlik 

sifatida tushuniladigan muvozanatga yoki hamkorlik holatiga ko‘maklashish Elton 

Meyoning asosiy dasturiy orientatsiyasini va uning industrial sotsiologiyasini tashkil 

etadi. Uning barcha tadqiqotlari korxonalar ma’muriyatining ruxsati va ular bilan 

hamkorlikda olib borilgan hamda menejmentga uning muammolarini hal qilishda 

yordamlashishga yo‘naltirilgan. Meyo, umuman olganda, industrial tizim konfliktli 

manfaatlarni tutib turishi mumkinligiga yo‘l qo‘ymaydi. Insoniy munosabatlar 

nazariyasining ko‘zga ko‘ringan vakillaridan biri F.Rotlisberger Meyo va uning 

maktablari dasturlari mohiyatini shunday ifodaladi: Industrial tashkilotda turli ijtimoiy 

guruhlar o‘rtasida qulay ishchi muvozanati shu tarzda tutib turilishi mumkinki, tashkilotda 

hech bir guruh boshqasiga nisbatan oppozitsiyada bo‘lmasligi uchun nima qilish kerak? 

(Coser, bo‘yicha havola) 

Har xil turdagi konfliktlarning umumiyligi 

Ushbu bobda bayon qilingan konfliktlarning alohida turlarini ajratish uchun asos 

kichik guruhlar, alohida shaxslar yoki shaxsning alohida tomonlari ko‘rinishida taqdim 

etilgan konflikt tomonlarini an’anaviy tarzda farqlash hisoblanadi. 

Bu barcha konfliktlarning faktik sub’ekti bo‘lib shaxs sifatida, shaxslararo 

o‘zaro harakat ishtirokchisi sifatida, boshqa guruhlar va o‘z guruhining boshqa a’zolari 

bilan o‘zaro harakatda yuzaga chiqadigan guruh a’zosi sifatidagi inson qoladi. 

Konfliktlarning barcha ehtimoliy variantlarida harakatlanuvchi yagona bosh 

personaj mashhur tasniflarda ko‘pincha ko‘zda tutiladiganiga qaraganda har xil turdagi 

konfliktli ko‘rinishlarning ancha zich o‘zaro aloqasi uchun asos hisoblanadi. 

Konfliktni o‘rganish asoslari 

Dastavval har qanday konflikt murakkab ko‘rinish sifatida shaxsning turli 

bosqichlarida boshdan kechiriladi. Demak, ichki shaxsiy konflikt o‘zini tashqi, 

shaxslararo ko‘rinishlarda aniqlaydi, interpersonal konflikt esa muayyan ichki aks tasvirni 

oladi. Shaxslararo konflikt biz keyinroq ko‘radiganday insonning hissiy kechinmalari 

bilan birga boradi, ko‘pincha o‘z-o‘zi bilan ichki dialog olib boradi. Shu darajada 

insonning ichki konfliktlari uning shaxslararo axloqini muayyan 

xususiyatlariga olib boradi. Xorni butun tanasi yaralar bilan qoplangan va ozgina 

teginishda og‘riqdan titraydigan nevrotik holatini insonning ta’sirchanligi bilan 

solishtiradi. U o‘zini osongina ranjigan, mensishmagan, haqoratlangandek his qiladi va 

tegishli kek saqlovchi lohaslik bilan reaksiya qiladi (Xorni, 1993, 173 b.). Shunga 

o‘xshash ma’lumotlar me’yoriy konfliktlarni eksperimental o‘rganishda ham olingan. 

Demak, N.I.Aleshkin (1997) tadqiqotida repertuarli panjaralar texnikasi 

yordamida ichki shaxsiy konflikti bo‘lgan o‘quvchilarning quyidagi xususiyatlari 

aniqlandi: ko‘ngli noziklik, jizzakilik, o‘z-o‘zini qarama-qarshi yoki salbiy baholash, ota-

onasiga qarama-qarshi munosabat. Biroq har xil darajadagi konfliktlarning o‘zaro 

aloqadorligi konfliktning bir darajadan boshqa darajaga bevosita harakatlanishida ham 

namoyon bo‘lishi mumkin. Birinchidan, bunday o‘tish imkoniyati mavjud. Masalan, 

odamlarning o‘zaro harakatidagi ziddiyatlar bilan bog‘liq shaxslararo konflikt uning 

ishtirokchilaridan kim uchundir ichki shaxsiyga, motivlar konfliktiga, harakatlar 

alternativasini tanlashdagi qiyinchilikka va h.k. larga o‘tadi; har xil guruhdagi alohida 

ishtirokchilar o‘rtasida yuzaga keluvchi shaxslararo konflikt guruhlararo konfliktning 

boshlanishi bo‘lishi mumkin va h.k. K.Rudestam “ba’zi ziddiyatlar avval boshda o‘z 

“Men”i va atrofdagilar o‘rtasidagi konflikt sifatida boshdan kechirilishi” mumkinligi 

bo‘yicha amaliy misollar keltiradi (Rudestam, 1990, 160 b.). 

Psixologiyada mashhur bo‘lgan o‘tkazish ko‘rinishi har turdagi konfliktlarning 

o‘zaro aloqadorligining boshqa illyustratsiyasi bo‘lib xizmat qiladi, qachonki sub’ekt 

ongli ravishda yoki beixtiyor konflikt tomonlaridan birini boshqa ob’ekt bilan 

almashtiradi. Bu turdagi klassik misol ichki shaxsiy konfliktni shaxslararo darajaga 

o‘tkazish hisoblanadi, qachonki konflikt sub’ekti atrofdagilardan kimnidir aybdor qilib 

qo‘yadi. 

Er ishda omadsizlikka uchragach harakatlanishni ikki baravarga oshirish o‘rniga 

umidsizlikka tushadi va moliyaviy og‘irlikning ahamiyatli qismini xotiniga yuklaydi. U 

agar muammoni ochiq tan olsa, butkul ruhi so‘nishini anglatadi va ayoli uni avaylaydi. 

Har safar erining izzat nafsi yo‘qligi uni g‘azablantirganida u o‘g‘lidan aqlini yig‘ishi va 

odam bo‘lishini: “darsingni qil”, “skripka chalishni o‘rgan” yoki “xonangni yig‘ishtir” 

deya talab qilgancha uni bezor qiladi. Bu o‘g‘il va ona o‘rtasidagi janjal bilan tugaydi, 

ota bo‘lsa xonasiga qamalib olib, televizor ko‘radi. Har ikki ota-ona nikohlaridagi 

muammoning mavjudligini tan olmaydilar, bunda xotin: “Mening turmush o‘rtog‘im 

janjallashishni yoqtirmaydi va men bunga ko‘nganman”, deb aytadi. 

Konfliktlarning bir darajadan boshqasiga o‘tkazish va o‘tishini prinsipial 

imkoniyatining o‘zi barcha darajadagi konfliktlarning tug‘ma o‘zaro aloqadorligini 

isbotlaydi. Biroq bu o‘zaro aloqadorlik konfliktli ko‘rinishlarning har xil turlarini aniq 

chegaralash vazifasini mazmunsiz qilib qo‘ymaydi. Xususan, konfliktning bir darajadan 

boshqasiga o‘tkazishning ko‘rsatilgan imkoniyati konflikt yuzaga kelishida uning 

namoyon bo‘lish darajalari adekvatliligi muammosini qo‘yadi: masalan, qachonki 

muammi ichki shaxsiy kelib chiqishga ega bo‘lsa, shaxslararo o‘zaro harakatning 

buzilishida namoyon bo‘ladi, konflikni yuzaga kelish darajasini tashhis qilish vazifasi 

paydo bo‘ladi. 

Har xil turdagi konfliktlarning umumiyligi, avvalo, ularning tabiatini 

umumiyligini belgilaydi. Eslatib o‘tamiz, konflikt biz  tomonimizdan  tomonlar faolligida 

namoyon bo‘luvchi bipolyar ko‘rinish sifatida xarakterlandi. Konfliktning biz ko‘rib 

chiqqan turlarida gap guruhlarning o‘zaro harakati va alohida odamlar yoki insonning 

ichki konflikti to‘g‘risida borishidan qat’i nazar ikkita boshlanishning qarama-qarshi 

turishi ekanini ko‘rish qiyin emas. Barcha bu holatlarda biz guruhlararo konfliktda 

namoyon bo‘ladigan (guruhlararo o‘lchovda sub’ektlarning o‘sha o‘zaro harakati 

ko‘rinishida) va ichki shaxsiy konfliktda ko‘rish mumkin bo‘ladigan interpersonal 

konfliktda yaqqol bo‘lgan intersub’ektli o‘zaro harakatni kuzatamiz.  

Inson ichki olamining ko‘p sub’ektliligi g‘oyasi har xil atamalar va ta’riflarda 

ko‘plab mualliflarda uchraydi. Ayniqsa, bu yaqqol tarzda shaxsning tuzilmaviy 

qurilmasidan kelib chiqadigan psixologlar ishlarida aniqlanadi. Freydning U, Men va 

Ustun-Meni o‘zaro harakatlanadi, konfliktga kirishadi, bir birini bostirishga urinadi va  

h.k. E.Bernda faol o‘zar munosabatlarga Ota-ona, Kattalar va Bolalar kirishadilar. 

K.Yungdagi tuzilmaviy komponentlar shunday faollikka egaki, bu ular go‘yoki alohida 

kichkina shaxsni hosil qilish tendensiyasiga ega ekanliklari to‘g‘risida so‘zlashga asos 

beradi. SHu bilan ichki shaxsiy ziddiyatlar va konfliktlar subshaxslarning o‘zaro 

harakatiga aylanadi. 

E.I. Dotsenko shu nuqtai nazarga amal qilgancha, ta’kidlaydi: Ajratilgan tuzilmaviy 

hosilalarning sub’ekt sifatida ko‘rib chiqilishi mumkinligi to‘g‘risidagi fikrning 

haqqoniyligi shundan iboratki, ular haqiqatan ham sub’ektning asosiy belgilariga ega: 

faollik manbai va bir vaqtning o‘zida uning tashuvchilari hisoblanadilar (Dotsenko, 1997, 

86 b.). Manipulyasiya jarayonlarini ta’riflashning konseptual bazasini ta’minlashdagi o‘z 

maqsadiga ega bo‘lgan tahlilni davom ettirgancha u shunday xulosaga keladi: insonning 

ichki olami tuzilmalarini ierxik jihatdan mustaqil turli darajali sub’ektlarga nisbatan 

hamjamiyat sifatida aks ettirishning prinsipial imkoniyatlari aniqlanadi. 

Insonning inson bilan munosabatini ko‘rib chiqqancha inson mohiyatini tashkil 

etuvchi qismlarning dinamik jihatdan ikki taraflamaligi sharoiti bilan shartlanganligini 

ko‘rish mumkin: bu erda beruvchi va qabul qiluvchi, hujum qiluvchi kuch va 

himoyalovchi qudrat, bu erda tadqiq etish qobiliyati va e’tiroz bildirish qobiliyati – shu 

bilan birga, unisi ham bunisi ham bitta odamda, unisi ham, bunisi ham ularning o‘zaro 

ishtirokida insonni tushuntiradi va birgalikda insonni ochib beradi. 

Agar biz inson ongiga hadya qilingan ko‘rinishlar sifatida yuzaga chiqadigan 

konflikt predmetini ko‘rib chiqishni boshidanoq cheklaganimizni inobatga olsak 

konfliktlarni o‘rganish kontekstida shu kabi tasdiq uchun yanada ko‘proq asoslar bor.  

Haqiqatan, inson ishtirokisiz rivojlanuvchi ichki ixtiyorsiz konfliktlarni 

psixoanalitik talqin qilishni istisno qilganda shaxsiy konfliktlarni tushunishning barcha 

qolgan variantlari odam tomonidan sub’ektiv tarzda kechadigan ichki kurashdan kelib 

chiqadi. Bu ziddiyat sub’ekti kim bo‘ladi? Ichki shaxsiy konflikt sifatida shaxsiy 

ma’lumot, tuzilmalar, shaxs tendensiyasi yuzaga chiqadi, deb hisoblash qabul qilingan. 

Biroq ular o‘zlaricha, insonsiz konfliktga kirisha olmaydilar. Konflikt yuzaga keladi 

qachonki inson o‘z shaxsining goh bir, goh boshqa tomoni nomidan chiqarchan deyarli 

doim dialog olib boradi, o‘z o‘zi bilan kurashadi, shu bilan birga, bu kurash shakllari 

interpersonal xarakterga ega. “O‘z o‘zi bilan muloqot turli belgilar yaratiladigan va sinab 

ko‘riladigan, qoidalar va ularning uyg‘unlashuvi, qo‘llanilishi, izohlanishi 

o‘zlashtiriladigan insonning boshqa inson bilan muloqotidan hosiladir. Boshqalar bilan 

muloqot shakllari insonning o‘z o‘zi bilan muloqot shakllarining asosiy fondi bo‘ladi 

(Kuchinskiy, 1988, 54 b.). 

Dialogli psixika g‘oyasi psixologiya ko‘plab tadqiqotchilar, shu jumladan, 

M.M.Baxtinning klassik ishlari va birinchi navbatda, uning ichki dialog g‘oyasi bo‘lishi 

sharofati bilan odatiydir. Mahalliy psixologiyaning madaniy-tarixiy an’anasi 

sub’ektlararo munosabatlar va ularning interorizatsiyasi g‘oyasining birlamchiligidan 

kelib chiqadi. Ijtimoiy psixologiyada bu mavzu, avvalo, ijtimoiy Men rolining ko‘p 

miqdori orqali ochib beriladi. Inson ichki olamining ko‘p ovozliligi ular bilan bog‘liq 

kutilma va talablar bilan bog‘liq shaxs rolining har xil mazmunida namoyon bo‘ladi. 

Bunda rollarning har biri o‘ziga e’tibor talab qiladi, ular turli vaziyatlarda  qanday qiymat 

berishiga muvofiq joy almashadi, o‘zaro nizolar va ziddiyatga kirishadi – bir  so‘z bilan 

aytganda, ko‘pincha bizning Menimiz subshaxsi o‘zaro haraqatga aylanadi. B.F.Lomov 

shaxsning bevosita muloqotiga daxl qilgancha, ta’kidlaydiki, aynan uning shu shakli 

genetik jihatdan dastlabki va birmuncha to‘liq bo‘ladi; boshqa barchasi uni detalli 

o‘rganishsiz tushunarli bo‘lmaydi (Lomov,1975, 80 b.). 

Shunday qilib, ichki shaxsiy konflikt o‘z fenomenologiyasiga ko‘ra ham 

intersub’ektiv bo‘ladi va insonning o‘z-o‘zi bilan o‘zaro harakati, ichki dialogi, bir 

tomonning boshqasiga o‘tib ketishi yoki uni inkor etishi va h.k. nuqtai nazarida tahlil 

etilishi mumkin. Bizning kelgusidagi tahlilimiz ham intersub’ektli konflikt 

fenomenologiyasini uning turli shakllarida bayon qilishga qurilgan. 

3.10. Etnokonfliktologiya 

Ayni davrda etnik konfliktlar muammosi o‘ta dolzarb muammolardan biriga aylandi. 

Turli mamlakatlarning ko‘plab davlat va jamoatchilik tashkilotlari, xalqaro muassasalar 

ularning hal etilishi borasida shug‘ullanib kelmoqda. Zamonaviy aholining keng 

qatlamlarining, ayniqsa, o‘sib kelayotgan yosh avlodning etnik jarayonlari bilan tanishish 

muhim vazifalardandir. Etnik konfliktologiyaning nazariy-metodologik jihatdan ishlab 

chiqilganligi darajasi haqida gap ketganda etnik konfliktlar sohasidagi mashhur 

amerikalik mutaxassis, fikrlari xalqaro etnokonfliktologiyada ko‘p marotaba sitata sifatida 

foydalanib kelingan “Etnik guruhlar konflikti” nomli asarning muallifi D.Xorotsivning 

so‘zlari bilan berilgan ta’rifga to‘xtab o‘tmasdan iloji yo‘q. 1985 

yillardayoq u “Biz etnik muammolar bo‘yicha material borasida deyarli 

etishmovchiliklarga ega emasmiz. Bizga guruhlar orasidagi munosabatlarning strukturasi 

va mohiyatini o‘rganish, konfliktlarning mexanizmini tushunish uchun faktlarni 

tasniflashtirishimizning imkonini beruvchi tamoyillarni tushuntirish uchun asos 

etishmayapti... Eng muhimi bilimimiz ko‘p bo‘lsa-da, izohlarimiz kamroq, faktlar juda 

ham ko‘p, lekin tushunchalar kam”, – deb yozgan [133]. 

O‘tgan yillar davomida etnik konfliktologiya bo‘yicha ishlar ko‘paygan bo‘lsada, 

lekin vaziyat ko‘p ham o‘zgarmadi. Mazkur muammo 1980 yillar oxiri – 1990 yillar 

boshida Rossiailm vakillari tomonidan faol tarzda o‘rganilmaguncha konfliktlar umumiy 

nazariyasining, uning ijtimoiy-falsafiy asoslariga oid nazariy-metodologik 

ishlanmalarning etarli emasligi Rossiajamiyatshunoslikda tez-tez sezila boshlandi. 

Bu to‘laqonli ravishda “etnik konflikt” toifasiga ham tegishli. Chet el adabiyotlari, 

nashrlaridan, siyosiy arboblarning chiqishlarida, ommaviy axborot vositalaridan farqli 

o‘laroq Rossiavositalarda u yoki bu konfliktni etnik deb atasa bo‘ladimi degan 

muhokamalar tez-tez uchrab turadi. Masalan, V.A.Tishkov quyidagicha yozadi: 

“Pribaltikadagi mustaqillik uchun harakatlar nafaqat sovet, balki chet el mutaxassislari 

tomonidan ham etnik konfliktlar deb talqin etib kelingan. Mazkur harakatlarni 

ta’minlovchi harakatlar sifatida siyosiy omil – muayyan fuqarolik jamoalarining ilgari ega 

bo‘lmagan yoki podshohlik davri, keyin esa sovet imperiyasi sharoitlarida mahrum bo‘lib 

qolgan o‘z suverenitetiga ega bo‘lish hamda o‘z davlatchiligini rasmiylashtirib olishga 

intilishida namoyon bo‘ladi... Bugungi kunda MDH mamlakatlari hududida milliy harakat 

bayrog‘i ostida sodir bo‘layotgan, lekin aslida esa ushbu siyosiy birlashmalarning keyingi 

tarqalishi (detsentralizatsiya)ga intilishlarni takrorlayotgan suverenlashuv yoki avtonom 

jarayonlarni etnik konfliktlar sifatida tushuntirish to‘g‘ri bo‘lmaydi” (Tishkov V.L. 

Rossiya: ot mejetnicheskix konfliktov k vzaimoponimaniyu // Etnopolis. 1995. 2. 45-b). 

Mashhur etnologning nazariy qarashlarida uchta holatni ajratish mumkin. 

Birinchidan, g‘arb jamiyatshunoslari haqiqatan ham bu (va boshqa ko‘plab shunga 

o‘xshagan) holatlar etnik konfliktga kiradimi yoki yo‘qligi haqidagi fikr-mulohazalarni 

davom ettirmayapti, aksincha ular bunga olib kelgan voqealar, mexanizmlar va boshqa 

sohalarni tahlil qilib, buning asosida nazariy xulosalar chiqarmoqdalar. Ikkinchidan, 

mazkur konfliktlardagi siyosiy komponentning shubhasiz mavjudligi oqibatida bu 

konflikt etnik (shuningdek, boshqa konfliktlar, masalan, iqtisodiy, biror tabaqaga oid yoki 

qaysidir boshqa komponent) bo‘lmay qolishidan dalolat beradimi, etnosiyosiy, 

etnolingvistik va boshqa shunga o‘xshash konfliktlar etnik bo‘lib hisoblanadimi? 

Uchinchidan, agar ushbu konfliktlarni etnik sifatida talqin qilish to‘g‘ri bo‘lmasa, unda 

qay tarzda to‘g‘ri bo‘ladi? 

V.A.Tishkov o‘z maqolasida keltirishicha, konfliktlarning o‘zi o‘z tabiatiga ko‘ra 

ko‘p uchraydi, ular orasidagi chegara omonat bo‘lib, uning bir shakli o‘zida boshqa 

shaklni ifodalaydi yoki o‘zgartirib yuboradi, degan fikrni izohlaydi. 

Garchi uning bu ishida “etnik konflikt” toifasi bir necha marotaba qo‘llanilgan 

bo‘lsa-da, buning oqibatida ijtimoiy reallikni aks ettiradimi yoki u shunchaki intellektual 

konstruksiyadan ortiq narsa emasmi, buni xulosa qilish qiyin. Bu boradagi 

D.Xorovitsaning fikrlari qiziqdir: etnik konflikt haqida gapirganda uni to‘laqonli ravishda 

Osiyo, Afrika va Karib orollari mamlakatlariga nisbatan qo‘llash mumkin. Uning fikricha, 

G‘arb olamida etnik konfliktning siqib chiqarilishi konseptual imperativ emas, ko‘proq 

konseptual qulaylik hisoblanadi. 

Etnik konfliktlarga bir nechta misollarni keltiramiz: “Etnik konflikt, – deb yozadi 

“Etnos, Millat, Jamiyat” nomli etnologik lug‘at mualliflari, – bu ijtimoiy, guruhlararo 

konfliktning shakli bo‘lib, bunda insonlar o‘rtasidagi qarama-qarshilik yuzaga kelib, 

ularning etnik farqliklari (til-madaniyat-maishiy) negizida kuchayadi yoki yangi 

ko‘rinishda aks etadi”. V.A.Tishkov ushbu fenomenning boshqacha talqinini taklif etadi: 

“Etnik konflikt deganda biz tashkiliy siyosiy harakatlarni, jamoatchilik harakatlarini, 

ommaviy tartibsizliklarni, separatistik chiqishlar va xatto fuqarolik urushlarini nazarda 

tutamiz. Bunda qarshi kurashishlar etnik umumiylik negizida sodir bo‘ladi. Odatda bu 

ozchilikni tashkil qiluvchi va davlatda hukumatni hamda resurslarni nazorat qiluvchi 

ustuvor bo‘lgan etnik guruhlar o‘rtasidagi konfliktlardir” (Tishkov V.A. Ukaz. soch. 45- 

b.). K.P.Nastasyuk etnik konflikt fenomeni yuzasidan qiziqarli talqinni taklif etadi: 

“Ijtimoiy konflikt o‘zlarini etnik xususiyatlari bo‘yicha tenglashtirayotgan bir guruh 

insonlar ularning sub’ekti sifatida ishtirok etayotganda etnik ko‘rinishga ega bo‘ladi. 

Qachonki etnik farqliklar konflikt vaziyatida bir-biriga nisbatan qarshi kurashayotgan 

shaxslarni tavsiflash uchun ongli yoki ongsiz ravishda qo‘llanilganda etnik jamoa 

konfliktning mohiyati va dinamikasini belgilab beradi” ([47. 52] asosidagi sitata). 

Etnik konfliktning mohiyati va tabiatini ochib beruvchi yana bir muammo chet el, 

ayniqsa, Rossiajamiyatshunoslikda etniklik, etnosning mazmuni, uning belgilari 

fenomenini talqin etilishidagi sezilarli farqliklarda ifodalanadi. 

Etnik konfliktlarning o‘ziga xosligini aniqlashtirish uchun quyidagilarni inobatga 

olish zarur. 

Birinchidan, etniklik – bu jamiyatning sinflargacha, qatlamlar, siyosiy birlashmalar 

va b. lar paydo bo‘lgungacha ijtimoiy jihatdan yuzaga kelishining ilk shakllaridan biri. 

Etnik konfliktlar butun insoniyat tarixi davomida kechayotgan ijtimoiy konfliktlarning 

qadimiy shakllaridan biridir. 

Ikkinchidan, etnik tuyg‘ular – insoniyat tarixidagi, inson shaxsining chuqur 

strukturalariga tegishli dastlabki ijtimoiy tuyg‘ulardan biri. Etnik tuyg‘ular mohiyatan, 

qarindoshlik, oila tuyg‘ularining rivojlanishi va kengayishi bilan bog‘liq. SHu sababli 

etnik konfliktlar nisbatan emotsional to‘yingan hisoblanib, boshqa turdagi ijtimoiy 

konfliktlardan farqli o‘laroq unda shaxsiy-psixologik komponenti ko‘proq sezilib turadi. 

Shaxsiy-psixologik komponentida, masalan, ijtimoiy adolatsizlik, o‘zining iqtisodiy, 

ijtimoiy yoki siyosiy ahvolidan norozilik tuyg‘ularida, muayyan hisob-kitob va 

boshqalarda aks etuvchi shaxsiy bilan bir qatorda ijtimoiy-psixologik hodisalar ko‘proq 

uchrashi mumkin. 

Uchinchidan, etniklik insonning erkin tanloviga tegishli predmet bo‘lib 

hisoblanmaydi. Inson aksariyat holatlarda o‘zining etnik guruhga tegishliligini butun bir 

hayoti davomida ijtimoiylashuvi jarayonida bir marotaba belgilaydi; bunda ba’zi 

holatlarda etnik o‘zini identifikatsiyalashtirish ongli bo‘lmaydi ([47, 69 b.] ga qarang). 

Agar inson o‘z ijtimoiy ahvolidan qoniqmasa, u hech bo‘lmasa, tarixining feodalizmdan 

so‘nggi davrida uni o‘zgartirishga urinib ko‘rishi mumkin, xuddi shu kabi bir siyosiy 

partiyadan boshqasiga o‘tishi, o‘zining siyosiy va boshqa qarashlarini qaytadan baholab 

ko‘rishi, yangi dinni qabul qilishi mumkin. Lekin inson, odatda o‘zining etnik kelib 

chiqishini o‘z ixtiyori bilan va muayyan maqsadga yo‘naltirilgan tarzda o‘zgartira 

olmaydi, bundan faqatgina etnik kelib chiqishini o‘zgartirishning haqiqiy emasligi, balki 

ko‘pincha konyuktur motivlar sababli o‘zining asl etnik kelib chiqishini berkitishga 

intilishi sifatida xulosa chiqarish mumkin bo‘ladi. 

Shunday qilib, etnik jihatdan o‘zini muayyan guruhga kiritishi askriptiv, ya’ni 

deyarli insonning o‘z irodasi va istaklariga bog‘liq bo‘lmagan tarzda belgilangan ijtimoiy 

mansublik turidir. Bu shuningdek etnik konfliktning emotsional to‘yinganligini oshiradi. 

Insonlar konfliktli vaziyatlarda ongga tayanmay, elementar tarzda tahlil qilmay, aksincha 

etnik tuyg‘ulariga bo‘ysungan holda harakat qilishlari kuzatiladigan vaziyatlar ko‘plab 

uchraydi. Ular bunday harakatlar bilan nafaqat yaxshilash imkoniyaga ega bo‘ladilar, 

balki o‘z holatlarini yanada og‘irlashtirib qo‘yadilar”. 

To‘rtinchidan, etnoslar hududiy tashkil topgan strukturalar bo‘lganligi sababli agar 

uning predmeti hudud yoki hududiy kelib chiqish (hududga, erga, uning boyliklariga, 

davlatning hududiy joylashuvi va b. ) bilan bog‘liq bo‘lsa etnik konfliktlar kuchayib 

ketadi. 

Beshinchidan, etnik konfliktlar o‘z tabiatiga ko‘ra konfliktli munosabatlarga predmet 

va ob’ekti sifatida etnik munosabatlarga deyarli aloqasi bo‘lmagan moddiy, ijtimoiy-

siyosiy yoki ma’naviy reallikka daxldor bo‘lgan turli-tuman sabablarni aralashtirish 

qobiliyatiga ega (masalan, ko‘pincha iqtisodiy, ekologik, ahloqiy va boshqa muammolar 

etnik xususiyatga ega bo‘lishi mumkin). 

80 yillar oxiri va 90 yillar boshida sovet jamiyatida uch turdagi etnomilliy konfliktlar 

aniqlandi. Ulardan biri rus xalqi ustunligi va rasmiy davlat mustaqilligiga ega bo‘lgan 

boshqa millat guruhlaridan (soyuz shaklida) iborat bo‘lgan yagona federativ davlat 

bo‘lgan sovet ko‘pmillatli jamoalari orasida shakllandi. Mazkur guruhlarning turli-

tumanligi sababli (15 ta respublika bo‘lgan) konfliktning umumiy tipi muayyan turlarda 

konkretlashtirildi; turlaridan har biri shakllanib, rivojlandi va tugatildi. 

Shunga qaramay ularning umumiy xususiyatlari mavjud edi. Bu haqida keyinroq fikr 

yuritamiz. 

Konfliktning boshqa turi – respublika ichidagi konflikt: tub aholi bo‘lgan millat va 

ozchilikni tashkil etuvchi millat vakillari orasidagi. Har bir sobiq soyuz respublikalarida 

umumiy Soyuzdan ajralganidan so‘ng rusiy zabon va boshqa millatlar vakillaridan iborat 

ozchiliklar hosil bo‘ldi. Va yuzaga kelgan ko‘pgina mustaqil davlatlarda shu kabi 

konfliktlar sodir bo‘la boshladi. 

Konfliktning uchinchi turi shaxsan Rossiyaning ichida ham o‘ziga xos 

etnomillatlararo munosabatlarni shakllantirdi (bugungi kunda ham shakllanishda davom 

etmoqda); bu “qayta qurish”ga qadar davlat maqomiga ega bo‘lmagan, Rossiya 

Federatsiyasi sub’ektlari tarzidagi sobiq avtonomlar va umuman Rossiya jamiyati 

birlashmalari o‘rtasidagi konfliktlar. Albatta, konfliktning ushbu turi barcha joyda ham 

bir xil namoyon bo‘lmagan. Tatariston va Chechenistondagi milliy harakatlar o‘rtasidagi 

farqliklarni: ham manbalari, rivojlanishi xususiyati, shu bilan bir qatorda, natijalari 

asosida tushunish uchun ularning o‘zini solishtirishning o‘zi kifoya. 

Shunday qilib, xalqlar o‘rtasidagi konfliktlar – o‘tmishda xal etilmagan yoki hozirgi 

kunda xal etilayotgan qarama-qarshilikning namoyon bo‘lish tarzi bo‘lib, u alohida 

vakillar, turli xalqlarning qarama-qarshi mazmundagi maqsadlari, anglanilgan yoki 

anglanilmagan harakatlar, ziddiyatlarni olib tashlashda yoki xal etilishiga yo‘naltirilgan 

vaziyatni idrok etish xususiyatlari sababli ijtimoiy guruhlar o‘rtasidagi bevosita o‘zaro 

munosabatlarga kirishishi vaziyatida yuzaga keladi. 

Xalqlararo konfliktlarning sabablari. 

Ob’ektiv bilan bir qatorda sub’ektiv omillar ham etnokonfliktli vaziyatlarning 

umumiy ko‘rinishidagi determinatsiyasi sifatida kuzatilishi mumkin. 

Xalqlararo konfliktlarning ob’ektiv sabablarini faqatgina bu hodisaning barcha 

sohalarini: etnopsixologik, ijtimoiy-iqtisodiy, siyosiy, ijtimoiymadaniy sohalarini tahlil 

qilish hisobigagina o‘rganish mumkin bo‘ladi. 

1. Etnopsixologik omil konfliktli vaziyatdagi millatlar manfaatlarining umumiy 

komponentidir. Odatdagi hayot tarzi, uning moddiy va ma’naviy madaniyatining 

zo‘ravonlik bilan buzilishiga nisbatan xavf, qadriyatlar tizimi va an’analar me’yorlari 

emirilishi xalq ichidagi ijtimoiy guruhlar va individlar tomonidan turlicha idrok etiladi. 

Umuman olganda bu etnik jamoaning himoya reaksiyasini uyg‘otadi, ya’ni odatdagi 

qadriyatlardan voz kechish ustuvor bo‘lgan etnosning qadriyatlarini tan olishni nazarda 

tutadi, shu sababli bu o‘zini ikkinchi darajali deb his etish, milliy tengsizlik bilan bog‘liq 

tasavvurlarining uyg‘onishiga sabab bo‘ladi. 

2. Ijtimoiy madaniy farqliklar asosida yuzaga keluvchi xalqlararo konfliktlar odatda 

majburiy tarzda jadallashtirilgan til assimilyasiyasi (o‘zlashtirilishi), diniy yoki 

sivilizatsiya bilan bog‘liq xususiyatlarga oid me’yorlar hamda madaniyatning buzilishi 

oqibatida sodir bo‘ladi. Bu etnosning kelgusida ijtimoiy madaniy jamoa tarzidagi 

dezintegratsiyasiga yuz tutishini taqozo qilganligi sababli himoya reaksiyasini uyg‘otadi. 

3. Ijtimoiy-iqtisodiy omil barcha xalqlararo konfliktlarga katta ta’sir ko‘rsatadi, 

lekin ularning ta’sir darajasi turlicha kechadi: u belgilovchi rolni o‘ynashi, konfliktning 

sabablaridan biri bo‘lishi, real ijtimoiy-iqtisodiy tengsizlikni, soxta diskriminatsiya yoki 

kichik guruhlarning iqtisodiy manfaatlarini aks ettirishi mumkin. 

4. Siyosiy omil. Har qanday mamlakatda etniklikning tiklanishi ozchilikni tashkil 

qiluvchi xalq vakillaridan o‘z Rossiasharoitlarida markazda yoki avtonomiyada katta 

siyosiy hukumatga erishgan yangi siyosiy liderlarning paydo bo‘lishi bilan kechishi 

kuzatiladi. Ular ilgari o‘rnatilgan g‘oyaviy-siyosiy ittifoqlarni bekor qilib, davlatning 

mavjud tizimning ligitimligini shubhaga solib qo‘yadilar. Bunda ular ozchilikni tashkil 

qiluvchi xalqning xalqaro siyosiy tizimning tenghuquqli a’zosi, millatlar orasidagi bir 

millat sifatida o‘zligini tasdiqlattirib olishga bo‘lgan huquqini himoya qilishga urinadilar. 

O‘zida sub’ekt-sub’ekt munosabatlarini aks ettiruvchi xalqlararo o‘zaro 

munosabatlar xalqqa nisbatan tashqi omillar bilan shartlangan ob’ektiv sharoitlar, balki 

etnik o‘zligini anglash xususiyatlari bilan sub’ektiv determinallashtirilgan omillarga  ham 

bog‘liq. 

Etnik hodisalarga nisbatan sub’ektiv, shaxsiy munosabat etnik mansubligini anglash 

hodisasiga aylanadi. Bu esa, birinchi navbatda, etnik elementlarning shaxsga uning 

ijtimoiylashuvi va psixologik shakllanishi jarayonida ta’siri darajasining ifodalanganligi 

va intensivligi darajasiga bog‘liq bo‘ladi. 

Etnik mansublik hodisasi o‘zining paydo bo‘lishi tarzi bo‘yicha bir xil 

kechavermaydi. G.Tedjfel ta’kidlaganidek, individuumlarning o‘z mansubliligini 

anglashi o‘zlarini identifikatsiya qilayotgan (o‘xshatayotgan) gurux xususiyatlari, ya’ni 

ularning ijtimoiy mansubligini aniqlashga yordam beruvchi xarakteristikalar bilan uzviy 

aloqadordir. V.A.Kirsanov etnik o‘z mansubliligini anglashning asosiy uchta turini 

ajratib ko‘rsatadi: etnotsentrizm, polietnizm, transetnizm. Etnotsentrizm – shaxsning faqat 

bitta, o‘zining etnik umumiyligiga yo‘nalganligini anglatadi. Bunda shaxs u bilan o‘z 

kutilmalarini, hayotiy rejalarini, ustanovkalarini, o‘z taqdirini bog‘lagan bo‘ladi. Bunda 

barcha bilan qon bo‘yicha aloqador bo‘lishi majburiy shart emas. Buyuk tilshunos V.I.Dal 

qondosh bo‘lmagan etnotsentrizmga yaqqol misol bo‘la oladi. Uning butun hayoti rus 

lug‘atini yaratishga bag‘ishlangan edi. Etnotsentrik yo‘nalganlik muayyan etnosga ega 

bo‘lgan insonlarning mansubligini birlashtiruvchi pasport tizimida ifodalanadi. 

Polietnizm bir qancha etnoslarga nisbatan teng munosabatlarda bo‘lishi, bir nechta 

tillarni bilishi yoki buni istashi, bir vaqtning o‘zida ikki yoki undan ortiq madaniy muhitda 

bo‘lish istagi bilan farqlanadi. Etnik o‘zining mansubligini anglashni mazkur tipi 

Shveysariya aholisiga qadimdan xos bo‘lib, AQSHda dolzarbdir. Bir vaqtlar Qo‘shma 

Shtatlarda rasmiy tarzda tan olingan doktrina tufayli “amerika patriotizmi” o‘rnatilgan 

bo‘lib, AQSH hududida yashovchi barcha insonlarni o‘zining haqiqiy etnik kelib 

chiqishini unutib, haqiqiy amerikalik bo‘lishga majbur qilgan edi. Hozirgi davrda amerika 

madaniyatini qabul qilish bilan bir qatorda tarixiy vatanining madaniyatini, ya’ni o‘z 

vatanining tilidan foydalanilishi, uning o‘z diniga taalluqli bo‘lishi, farzandlarini qadimiy 

an’analar ruhida tarbiyalashi kabi an’analarni saqlab qolishini nazarda tutuvchi polietnik, 

binar (bilingv) shaxs etalon bo‘lib hisoblanadi. Mazkur etalon ikki xil loyallikka ega 

bo‘lib, buni go‘yoki bizning pasportimizda bitta emas, balki bizning milliy kelib 

chiqishimizni cheklovchi bir nechta millatlarning yozilgani bilan barobar tushunish 

mumkin. Masalan, B.S.Erasov ikki turli xalq madaniyati va an’analari ruhida yashovchi 

va ongli tarzda bunda ishtirok etuvchi insonni marginal shaxs sifatida tavsiflaydi. Bunday 

inson sira ham o‘zini o‘z o‘tmishi, an’analaridan uza olmaydi (hatto unga bunday 

imkoniyat berilgan bo‘lsada), hech qachon o‘z o‘rnini topishga intilayotgan yangi jamiyat 

tomonidan to‘laqonli ravishda qabul qilinmaydi. 

Ta’kidlash joizki, V.A.Kirsanov tomonidan etnik o‘z mansubligini anglashning 

mazkur tipi namoyon bo‘lishining faqat bir tomonigina ochib beriladi. Polietnizm bizning 

mamlakatimizda o‘zining namoyon bo‘lishi tarzining variativligi bilan tavsiflanadi. 

Masalan, 1968, 1979-1980 yillarda Udmurt shahrida o‘tkazilgan tadqiqot 

doirasida Udmurt etnosi doirasida asta-sekin etnik tuyg‘ularning qisqarishi tendensiyasi 

mavjud bo‘lishi aniqlandi. 

An’ana va marosimlar rolining pasayishi, ba’zi holatlarda esa ular turmush 

odatlarining ham yo‘qolishi etnik o‘z mansubligini anglash jarayonida ular mohiyatining 

pasayib ketishiga olib keladi. Etnik imkoniyatlarning an’anaviy moddiy madaniyat hamda 

odatiy hayot tarzi sohasidan professional ma’naviy madaniyat sohasiga ko‘chib o‘tishi rus 

tilida faoliyat yurituvchi madaniyatga umumiy yo‘nalganligi bilan  shartlangan edi. 

Shunday qilib, etnogenez jarayonida muayyan etnointegratsiyalashuvchi belgilarning 

mohiyati va mazmuni, ahamiyatining o‘zgarishi polietniz namoyon bo‘lishiga sabab 

bo‘ladi. 

Etnik o‘z mansubligini anglashning kamdan-kam uchraydigan yana bir turlaridan 

biri trans-etnizmdir. Bunda shaxs o‘zini hech bir millat vakili sifatida ko‘rmay, o‘zining 

“Men”ini xalqaro hamjamiyat sub’ekti sifatida xalq darajasidan yuqori tutib, butun 

insoniyatga tegishli vakil sifatida ko‘radi. Bunga misol qilib tarixiy shaxslardan 

Rossiyadagi Lev Tolstoyni, Xindistondagi Maxatma Gandini, Amerikadagi Ralf 

Emersonni keltirish mumkin. Transetnik yo‘nalganlikning noyob misoli sifatida 

avstraliyalik yozuvchi Frans Verfelni keltirish mumkin. 1915 yilda armanlar genotsid 

joylarida bo‘lib qaytib, u nemis tilida genotsid voqealarini aks ettirgan “Musadagning qirq 

kuni” nomli romanini yozadi. Arman tiliga tarjima qilingan ushbu roman butun arman 

xalqining iftixori hisoblanadi. Etnik o‘zini anglashning asosi sifatida o‘xshashligining 

anglanilishi natijasida shaxs o‘z etnik muqarrarligini topadi. 

O‘rganilgan psixologik sharoitlarning transformatsiyasi natijasida, ya’ni o‘zining 

boshqa etnik tuzilmalar hayot tarzi shakllanishi tamoyillarining hamda ularga nisbatan 

munosabat tarzining o‘zgarishi sharoitida etnik o‘zini anglashning mavjudligi muammosi 

asosli hisoblanadi. 

Etnik guruhning xususiyatlari aks etishining boshqa tamoyili “eng yaxshi”-“eng 

yomon” (baholovchi komponent) tushunchalari bilan uyg‘unlashgan anglash mexanizmi 

hisoblanadi. Mazkur mexanizmni amalga oshirish asosida o‘zining hamda boshqalarning 

etnoslariga nisbatan munosabati tarkibida baholovchi aspekt yotadi. Uning affektiv 

tomoni giperbolizatsiya bilan birga litotizatsiya tomoniga nisbatan yonbosilganligining 

noto‘g‘riligini aks ettiradi. 

Shu sababli etnik o‘zini anglash o‘z etnosiga nisbatan mansubligi polyusiga aloqador 

tarzda boshqa shakllarida namoyon bo‘ladi. Giperbolizatsiya bo‘yicha ortiq darajada 

“pozitiv jihatdan o‘zining mansubligini anglash” quyidagi shakllarda namoyon bo‘ladi: 

1. Etnotsentrizm – o‘zini uning etnikligiga nisbatan dahldorligi borligi bilan o‘zini 

tasdiqlatish hisobiga affektatsiya bilan o‘zining umumiyligini anglash. Namoyon bo‘lishi 

shakli – agressiv bo‘lmagan izolyasionizmni belgilab beruvchi “bir jamoani boshqasidan 

ajratib turuvchi hamda o‘ziga xos etnik odatlarda bo‘rttirishi va intensifikatsiyasi”. 

2. Etno hukmronlik – giperetniklik bo‘yicha o‘zining affektatsiya bilan 

umumiyligini anglashi. Namoyon bo‘lishi shakli – absorbatsiya. Jamoalarning son 

bo‘yicha ko‘pligi, uning siyosiy va tashkiliy jihatdan etukligi, ayniqsa diniy mohiyati 

infuppa madaniyatining autfuppaga nisbatan ustuvorligini ta’minlaydi. 

3. Etnofanatizm – o‘zining affektatsiya bilan butkul ravishda umumiyligini 

anglashi. Namoyon bo‘lishi shakli – guruhli dogmaga fanatik, hatto patologik jihatdan 

sodiqlikkacha, o‘zga xalqdan iborat muhitga nisbatan intolerantlik. 

4. Millatchilik (natsionalizm) – maksimalizmga asoslangan affektatsiya bilan 

o‘zining etnik umumiyligini anglashi. Namoyon bo‘lishi shakli – diskriminatsiya. “Bir 

etnik jamoa vakillarining boshqa jamoa tomonidan xatarni idrok etishi xalqlar ichidagi 

xayrihoxlik yuqori bo‘lgan taqdirda ham ular o‘rtasidagi dushmanlikni oshiradi” [48, 83 

b.] (“fuppova konflikti realistik nazariyasida”gi tamoyillardan biri). 

Shunday qilib, giperbolizatsiyalashtirilgan shakldagi etnik o‘zini anglash ortiq 

darajada ijobiy jihatdan emotsional-baholovchi munosabati bilan tavsiflanadi hamda 

autgruppaga (geterostereotiplar) nisbatan salbiy munosabatning turli darajada 

ifodalanganligini o‘zida aks ettiradi. 

O‘z etnosini boshqa etnik tuzilmalar bilan solishtirish va lipotizatsiyasi davomida 

o‘zining mansubligini salbiy tarzda anglash bilan tavsiflanuvchi etnik o‘zini o‘zi 

anglashning yana boshqa shakllari quyidagicha namoyon bo‘lishi mumkin: 

1. Etnonegativizm – o‘zining umumiyligini salbiy affektatsiya bilan anglash. 

Namoyon bo‘lish tarzining mazmuni – etnosini salbiy mazmunda talqin etilayotganda o‘z 

etnosiga nisbatan yo‘nalganlik, bu o‘z navbatida etnik jamoalarning bir maromda  

rivojlanmaganligi, iqtisodiy va madaniy taraqqiyotning turlichaligi sababli sodir bo‘ladi. 

Namoyon bo‘lishi darajasi – baholanayotgan boshqa etnik ob’ektlarning jozibadorligi 

darajasi. 

2. Etnoeliminatsiya – o‘z kamchiliklarini bartaraf etishga nisbatan affektatsiya bilan 

o‘zining umumiyligini anglash. Namoyon bo‘lish tarzining mazmuni – o‘zining etnosiga 

tegishliligini anglagan holda boshqa etnosga (referent) yo‘nalganlik. Namoyon bo‘lishi 

darajasi – boshqa etnik qadriyatli “ehtiyojlarning” marginal shaxsni motivatsion 

tuzilmasiga qo‘shilishi darajasi. 

3. Etnonigilizm – o‘zini inkor etuvchi affektatsiya bilan o‘z umumiyligini anglash. 

Namon bo‘lish tarzining mazmuni – o‘zining shu etnosga taalluqligini anglagan holda 

boshqa etnosga yo‘nalganlik. Bu etnik tanloviga nisbatan intilish, shu etnosning 

madaniyati, hayoti tarzi, strategik afzalliklarini izlash kabilarda namoyon bo‘ladi [1]. 

Litotizatsiyalashgan shakldagi etnik o‘zini anglash autguruhni (geterostereotiplar) 

nisbatan ijobiy munosabatda bo‘lish bilan bir vaqtda inguruh (avtostereotiplar) ga 

nisbatan salbiy emotsional-baholovchi munosabatni nazarda tutadi. Ma’lumki, o‘zini 

haddan ziyoda “biz” – “ular” tarzida qarama-qarshi qo‘yishning “zo‘r – “yomonrog‘i”, 

“o‘zimizniki” – “begona” kabi dixotomiyaga transformatsiyasi ijtimoiy tuzilmalarning 

etnik reallikka (iqtisodiy, siyosiy, demografik vaziyatlar) nisbatan moslasha olmaganligi 

sababli sodir bo‘ladi. Giperbolizatsiyalashtirilgan o‘zligining mansubligini pozitiv tarzda 

anglash hamda litotizatsiyalashtirilgan salbiy munosabat etnosning etnik  hayot tarzining, 

etnik turmush sharoitlarining divergensiyasidan ijtimoiy-psixologik himoyalash 

funksiyasini bajaradi. Konfliktning eskalatsiyasi bosqichida uning ishtirokchilarining 

kognitiv sohasida muayyan o‘zgarishlar sodir bo‘ladi. Etnik konfliktli vaziyatlarning 

kechishi tarziga ta’sir etuvchi kognitiv jarayonlar orasida individlarning dunyodagi 

yo‘nalganligi tizimini ta’minlovchi ijtimoiy kategorizatsiya markaziy o‘rinni egallaydi. 

Bu esa ularning jamiyatdagi o‘rnini belgilab beradi. Konfliktlar davomida ijtimoiy 

kategorizatsiyaning ikki muhim oqibatlarining ahamiyati ortib boradi: 

1. Bir guruh a’zolari avval boshidan qanday bo‘lganidan farqli ravishda bir-biriga 

ko‘proq o‘xshash sifatida idrok etiladi. Guruh ichidagi o‘xshashlikka urg‘u berilishi 

deindividuallashuviga olib keladi, bu o‘zining shaxsiy anonimligini his qilishida va 

boshqa guruh vakillariga nisbatan differensiallashmagan tarzdagi munosabatda namoyon 

bo‘ladi. Deindividualizatsiya esa dushmanlariga nisbatan tajovuzkor harakatlarining 

amalga oshirilishini engillashtiradi. An’anaviy madaniyatni o‘rganish davomida 

qanchalik qabila a’zolarida deindividualizatsiyaga olib keluvchi tashqi bezaklardagi 

o‘xshashliklar ko‘p bo‘lsa (kiyim, soch turmagi, yuzi va badanini bo‘yash), shunchalik 

tajovuzkor bo‘lib hisoblanadi. SHakl deindividualizatsiyani kuchaytiruvchi element 

sifatida, shubhasiz bir-biriga qarshi kurashayotgan armiyalarning tajovuzkorligi 

ifodalanishini osonlashtiradi. 

2. Ikki guruhning a’zolari aslida bo‘lgan holatidan ko‘ra bir-biridan farqlanuvchi 

sifatida idrok etiladi. Ba’zan etnik jamoalar orasidagi madaniy, hatto til bilan bog‘liq 

bo‘lgan chegaralar muayyan tarzda o‘rnatilgan bo‘lib, ularni payqash qiyin kechadi. Biroq 

konfliktli vaziyatlarda sub’ektiv tarzda ular yorqin va aniql tarzda idrok etiladi. Mazkur 

tendensiyaning yaqqol namunasi: Ruandadagi tutsiixutu xalqlari orasidagi farqliklarga 

urg‘u berib, ularning bo‘rttirilishi; bu raundiyalik xalqlarning uzoq yillar davomidagi 

fojeasi – etnik belgilariga ko‘ra insonlarni o‘ldirish va tozalashga, oqibatda esa xutu va 

tutsi xalqlarining millionlab kishilarining o‘limiga sabab bo‘lgan. Armaniston va 

Azarbayjon o‘rtasidagi konfliktli munosabatlardan birmuncha vaqt oldin Nagorniy 

Qorabox masalasi bo‘yicha har ikki respublikaning ommaviy muloqot vositalarida sekin-

astalik bilan geografik yaqin, biroq madaniy jihatdan uzoq bo‘lgan dushman obrazi 

shakllana boshlagan edi. 

Shunday qilib, etnik konfliktlar mobaynida guruhlararo differensiatsiya o‘zining va 

boshqa guruhlarga nisbatan qarama-qarshi qo‘yish shaklida kechadi: ko‘pchilik – 

ozchilikka qarshi qo‘yiladi, xristianlar – evreylarga, tub aholi – begonalarga. Konflikt 

vaqtida boshqa guruhning salbiy tusdagi birdamligi jamoa uchun nafaqat foydali 

funksiyani bajaradi, balki konfliktli vaziyatda g‘alaba qozonish uchun ham zarur sharti 

hisoblanadi. Tashkiliy aksiyalarda o‘z guruhi foydasiga xal bo‘ladigan tarzdagi baholash 

asosidagi solishtirishlarga yo‘l qo‘yiladigan bo‘lsa, muvaffaqiyatning ahamiyati ham 

shunchalik yuqori bo‘ladi. Bunda guruh faqat o‘zining shaxsiy qarashlari, fikr- 

mulohazalari, e’tiqodi tizimida qolishi lozim, dushmanlar haqidagi ma’lumotlar esa 

realistik bo‘lishi shart emas. Bunda qisman yoki to‘liq holda tashqi ma’lumotlar 

bo‘lmasligi mumkin. Masalan, XX asrda barcha qaynoq va sovuq urushlardagi ayovsiz 

kurashlar radiodan boshlangan – radioqurilmalarni olib qo‘yishdan tortib, to dushman 

ovozlarini o‘chirishgacha. 

Yana bir kognitiv fenomen, aniqrog‘i – etnik konfliktlarning kechishiga ta’sir 

ko‘rsatuvchi ijtimoiy ma’lumotni (Andreeva G.M., Psixologiya sotsialnogo poznaniya. – 

M., 1997) qabul qilishda e’tibor illyuzor korrelyasiyaga qaratiladi. So‘nggisi ikki turdagi 

hodisalar o‘zaro aloqador sifatida idrok etiladi, garchi ularning o‘rtasida aloqa umuman 

mavjud emas, yoki u idrok etilayotganida ko‘ra birmuncha kuchsiz. 

Illyuzor korrelyasiya fenomeni ijtimoiy stereotiplarning shakllanishi mexanizmlarini 

va barqarorlashuvi sabablarini tushunish imkoniyatini beradi. Masalan, etnik stereotiplar 

guruh vakilliklari va guruhga oid salbiy fazilatlar orasidagi illyuzor korrelyasiya sifatida 

talqin qilinishi mumkin: negrlar – dangasa, turklar – kir, nemslar – militaristlar. Bu kabi 

tasdiqlarni tahlil qilishda illyuzor korrelyasiya tushunchasidan foydalangan holda etnik 

konflikt vaziyatida ozchilik guruhlari haqidagi mavjud bo‘lgan salbiy stereotiplar ikki 

sinfga xos bo‘lgan hodisalar hamda boshqasidan ko‘ra farqliklari asosida kuchaytirilishi 

mumkin. 

Bir tomondan, ushbu guruh farqlanuvchi guruh hisoblanadi, chunki uning a’zolari 

bilan o‘zaro munosabatlarga kirishish kamdan-kam uchraydigan hodisalardandir. Bundan 

tashqari ozchilikni tashkil etuvchi guruh a’zolari ko‘pincha yaqqol seziladigan 

farqliklarga ega, masalan, tanasining rangi bo‘yicha. Boshqa tomondan esa, ijobiy 

baholanadigan insondan ko‘ra salbiy baholanayotgan xulq-atvorli, masalan, jinoiy xulq- 

atvorli inson kamroq uchraydi, shu sababli ham u odatdagidan ko‘ra farqliroq sifatida 

talqin etiladi. 

Qabul qilinayotgan ma’lumotdagi ushbu ikki hodisalarning o‘zaro mos kelishi 

oqibatida illyuzor korelyasiyaning shakllanishiga hamda xuddi “barcha chechenlar – 

jinoyatchilar” qabilidagi salbiy stereotiplarning kuchayishiga olib keladi. Etnik konfliktlar 

mobaynida “ezilishi kerak bo‘lgan” yoki “bosim ostiga olinadigan”larni 

izlash ijtimoiy kauzal atributsiya mexanizmi shaklida amalga oshiriladi. Jahon tarixida 

salbiy hodisalar uchun javobgar bo‘lgan boshqa guruh a’zolariga to‘g‘ridan-to‘g‘ri 

yo‘naltirilgan tajovuzkor xulq-atvorning bir qancha misollariga duch kelamiz: 

kasallikning keng tarqalishi, ochlik va boshqa baxtsizliklar. Masalan, o‘rta asrdagi 

Angliyada shotlandiyaliklarning o‘ldirilishini go‘yoki ularning quduqlarini 

zaxarlaganliklari uchun sodir etilgan deb tushuntirilgan. YA’ni ko‘pchilikni tashkil 

etuvchi guruhlar atributsiyasi yordamida begona guruhlarga nisbatan qilinayotgan yoki 

rejalashtirilayotgan harakatlarni oqlashga harakat qilinadi. 

Birinchidan, etnokonfliktologik tadqiqotlar tajribasi ko‘rsatishicha, ba’zi 

etnokonfliktologik konsepsiyalar bir konfliktlarni o‘rganishda mahsuldor bo‘lgan bo‘lsa, 

boshqalarni o‘rganishda besamar bo‘ladi. Bir qancha nazariy modellar yaratilgan 

bo‘lsada, ular xali xanuz konfliktlarni prognozlashtirish, o‘rganish va etnokonfliktli 

vaziyatlarni boshqarishda qo‘llanilmagan. 

Ikkinchidan, er kurrasining turli qismlarida etnik konfliktlar sodir bo‘lishining 

ijtimoiy madaniy muhiti turlichadir. SHu sababli etnokonfliktologlarning ko‘pchiligi Er 

kurrasining muayyan hududlaridagina konfliktlarni maxsus tarzda o‘rganish hamda ularni 

tushuntirishga harakat qiladilar. Bunda asosan ijtimoiy madaniy belgilarga asoslanadilar 

(masalan, industrial jamiyatga qadar bo‘lgan yoki modernizatsiyalashgan jamiyatda). 

Uchinchidan, konfliktlar kechishining muayyan sharoitlari xuddi o‘sha hududning 

o‘zidayoq farqlanishi mumkin (masalan, kolonizatorlarga qarshi milliy-ozodlik kurashi 

tabiiyki qabilalar to‘qnashuvlaridan farqlanadi). 

Etnosning turli qatlamlarining konfliktlarida ishtirok etishi motivlari, mexanizmlari 

turlicha bo‘lishi mumkin. Shu sababli etnokonfliktologiya bo‘yicha ishlarda maxsus 

sabablar, omillar, sharoitlar va konflikt mexanizmini o‘rganishga qaratilgan muayyan 

konfliktli vaziyatlarning tahliliga ko‘proq e’tibor qaratiladi. Shunga qaramay etnik 

konfliktlarning qiyosiy tarzda o‘rganilishi guvohlik berishicha, ularning kelib chiqishi, 

tuzilmasi, mazmuni, evolyusiyasida takrorlanuvchan xislatlari va komponentlari mavjud. 

Shunga muvofiq etnokonfliktli jarayonning ba’zi qonuniyatlarini ajratib ko‘rsatish 

mumkin, bu esa ilmiy tahlilning predmeti bo‘lishi lozimligini ko‘rsatadi. Bu esa etnik 

konfliktlarning   alohida   tomonlari va  sohalarini prognozlashtirish va natijalarning 

etnokonfliktli jarayonga ta’sirini oldindan tahmin qilish imkoniyatlaridan dalolat beradi. 

 
3.11. Pedagogik konfliktologiya 

Konfliktologiya rivojlanishi barobarida u borgan sari ilmiy bilimning turli tarmoqlari 

bilan integratsiyalashishga intilmoqda. 

Ta’lim jarayonidagi konfliktlilikni bartaraf etish bilan bog‘liq bo‘lgan pedagogik 

muammolarni o‘rganishning dolzarbligi maktab ehtiyojlari, uning demokratizatsiya va 

gumanizatsiya jarayonlari bilan aloqadordir. Uzoq yillar davomida konfliktologiya 

nazariyasi va amaliyotida pedagogik jarayondagi konfliktlar istalmagan hodisa sifatida bir 

tomonlama baholanib kelingan edi. Uni guruh rahbarining ojizligi ko‘rsatkichi, xatto 

rahbar, tarbiyachi etarli darajada talabchan emas, o‘quvchining esa xulq-atvori noto‘g‘ri 

yo‘nalishda shakllanmoqda qabilidagi faktni tan olish holatlari mavjud edi. 

Pedagogik muloqot masalalari tadqiq etilgan yangi ilmiy paradigmaning paydo 

bo‘lishi (V.A.Kan-Kalik, G.A.Kovalev, V.P.Pantyushin va b.) muloqot hamda ta’lim 

jarayonida shaxsning xususiyatlarini aniqlash, o‘quvchini hamkorlikdagi faoliyat 

sub’ektiga aylanishi uchun imkoniyat berdi. O‘qituvchining kasbi konfliktogen (ob’ektiv 

va sub’ektiv sabablarga ko‘ra knfliktni yuzaga keltiruvchi) ekanligini inobatga olgan 

holda, o‘qituvchining salbiy mazmundagi, o‘quvchilar bilan samarali muloqotga halaqit 

beruvchi va oqibatda o‘quvchilarning shaxsiy rivojlanishiga ta’sir ko‘rsatuvchi individual 

xususiyatlarini inobatga oluvchi tadqiqotlarning o‘tkazilishi maqsadga muvofiq bo‘lib 

qoldi. Masalan, T.I.Margolinaning tadqiqotlarida birmuncha konfliktli xususiyatga ega 

bo‘lgan o‘qituvchida o‘qigan o‘quvchilarga ko‘proq xavotirlanuvchanlik, janjalkashlik, 

konfliktlilik kabi shaxs fazilatlari shakllanishi xosligi aniqlangan. Bu esa mazkur sinflarda 

bolalarning rivojlanishi uchun qulay imkoniyatlar ko‘p emasligini tahmin qilish 

imkoniyatini berdi. 

O‘z vaqtida mashhur Rossiapsixolog va pedagoglar pedagogik jarayondagi 

konfliktlarni o‘rganish zaruriyatiga e’tibor qaratishgan: V.M.Bexterev (1921), 

P.P.Blonskiy (1925), A.R.Luriya (1930), A.S.Makarenko (1934) va b. B.M.Bexterev, 

A.R.Luriya, V.N.Myasiщev shaxslararo konflikt bolalar, ayniqsa shu vaziyatda bevosita  

ishtirok etganlar tomonidan psixologik jihatdan juda qiyin va og‘ir kechishini, ushbu 

konfliktlar har xil bolalarga turlicha ta’sir ko‘rsatishini ta’kidlaganlar. Bir tomondan ular 

bolaning psixologik hayotini murakkablashtiradi, hayoti faoliyatining o‘zgacha yangiroq, 

lekin birmuncha murakkabroq darajalariga o‘tishiga, boshqa tomondan esa atrofidagi 

insonlar bilan o‘zaro munosabatlar uyg‘unligining buzilishiga, shaxsi ijtimoiylashuvi 

jarayonining orqada qolishiga sababchi bo‘ladi. Chunki hatto katta o‘smirlik davridagi 

bolada noqulay vaziyatlardan mustaqil chiqish yo‘llarini topish, ichki shaxsiy o‘zini 

boshqarish hisobiga ichki salbiy emotsional zo‘riqishni olib tashlash qobiliyati etarli 

darajada shakllanmagan bo‘ladi. Konfliktlar esa maktab hayotining deyarli doimiy 

hamroxi bo‘lganligi sababli pedagogik konfliktlarni o‘rganish ob’ektiv sabablarga ko‘ra 

dolzarb va muhim bo‘lgan masalalardandir. Umuman olganda, pedagogik konfliktlar 

deganda “o‘qituvchi – o‘quvchi” tizimida yuzaga keluvchi konfliktlar hisoblanadi, ularni 

maxsus texnologiyalardan foydalangan holdagina bartaraf etish mumkin bo‘ladi. Aynan 

ular eng ko‘p tarqalgan konflikt turi bo‘lib, uning xal etilishi uchun o‘qituvchidan 

muayyan kasbiy mahorat va psixologik jihatdan salohiyat talab etiladi. 

O‘qituvchilarning o‘z hamkasblari, o‘quvchilarning ota-onalari, maktab ma’muriyati 

bilan bog‘liq konfliktlari borasida fikr yuritiladigan bo‘lsa, ular ishbilarmonlik 

muloqotining umum qabul qilingan me’yorlariga bo‘ysunadilar, bu esa maxsus o‘rganish 

uchun predmet bo‘lib xizmat qiladi. Pedagogik konflikt muammosi va uning determinanti 

tadqiqotchilar tomonidan asosan “munosabatlar” toifasi nuqtai nazaridan o‘rganiladi. Bu 

esa o‘z navbatida tadqiqotchilarni o‘qituvchilarning konfliktlarga sabab bo‘luvchi 

faoliyatining o‘ziga xos xususiyatlarini aniqlashga nisbatan qiziqishlari ortishiga sabab 

bo‘lmoqda. 

Ya.L.Kolominskiy va N.A.Berezovinalarning ishlarida ko‘rsatilishicha, sinf 

jamoalarida shaxslararo munosabatlarning shakllanishinida pedagogning munosabati tarzi 

muhim omil sifatida xizmat qiladi. Ijtimoiy psixologiyada keng qo‘llanilib kelinadigan 

pedagog munosabatining tarzi tushunchasidan farqli o‘laroq “rahbarlik uslubi” ikki asosiy 

tuzilmalardan iborat: umuman olganda, bolalarga hamda pedagogik faoliyatga 

yo‘naltirilgan emotsional-qadriyatli pozitsiyasi ostida tushuniluvchi 

motivatsion tuzilma hamda mazkur pozitsiyani amalga oshiruvchi xulq-atvorli 

munosabatlari tizimini o‘zida aks ettirgan operatsional tuzilma.  

O‘qituvchi hamda o‘quvchining o‘zaro munosabatlari shakllanadigan ichki 

psixologik fon bo‘lgan munosabatlar uslubi turlicha yo‘llar bilan uyg‘unlashishi mumkin: 

ijobiy pedagogik ta’sirlar tizimigina ichki ijobiy munosabatga monand bo‘lishi mumkin 

(barqaror-ijobiy uslub), salbiysiga esa – salbiy (barqaror-salbiy uslub). Shu bilan bir 

qatorda ichki bir-biriga mos bo‘lmagan muloqot uslublari bo‘lishi ham mumkin: passiv-

ijobiy, passiv-salbiy, beqaror. G‘arb psixologiyasi uchun xos bo‘lgan qator ishlarda 

o‘qituvchi xulq-atvori tarzining bola xulq-atvori tarziga  ta’siri o‘rganilgan. Masalan, 

N.N.Apderson, J.E.Brewer va boshqalarning tadqiqotlarida, avtoritar o‘qituvchida 

o‘qigan o‘quvchi xulq-atvori bilan demokratik o‘qituvchining o‘quvchilaridagi sezilarli 

farqlar bo‘lishi mumkinligi tasdiqlangan. Avtoritar xulq-atvor deganda zo‘ravonlikning 

qo‘llanilishi, turli do‘q-po‘pisalar, uyaltirish, koyishlar, bo‘ysuntirish maqsadidagi qattiq 

talablarni o‘zida jamlovchi munosabatlar majmui tushuniladi. 

Demokratik xulq-atvor esa ma’qullashni, nimalarnidir qilishga taklif etish, bolaning 

simpatiyalari, qiziqishlarini inobatga olish, o‘qituvchi va o‘quvchining hamkorligini 

nazarda tutadi. 

Mazkur tadqiqotlarda aniqlanilishicha, demokratik o‘qituvchidagi bolalar avtoritar 

o‘qituvchidagi bolalardan ko‘ra o‘zlarini birmuncha mehribon tarzda tutishadi. Ularning 

xulq-atvorlarida ko‘proq samimiylik, tashabbuskorlik va boshqalarga nisbatan 

konstruktiv ijtimoiy pozitsiyani kuzatish mumkin. Avtoritar o‘qituvchining bolalari esa 

xulq-atvorlarida tajovuzkorlikni namoyon etib, o‘qishga e’tiborni kamroq qaratardilar, 

ko‘proq “boshqalarni kuzatish va o‘z do‘stlari haqidagi yolg‘on  fikrlarni  tarqatish” bilan 

shug‘ullanardilar. 

Pedagogik faoliyatning psixologiyasi muammosi bo‘yicha jiddiy ishlardan biri 

N.V.Kuzminaning tadqiqotlari hisoblanadi (qarang: [101, 64b.]). 

Muallif o‘qituvchi faoliyatidagi turli komponentlarning o‘zaro aloqadorligini tadqiq 

etib, ularning ichidan etakchilarini aniqlaydi. Muallifning fikricha, shunday etakchi 

komponentlardan biri, birinchi navbatda, bu o‘zaro munosabatlar sohasi bo‘lib, keyingi 

o‘rinlarda esa konstruktiv va tashkilotchilik faoliyati turadi. 

Tadqiqot natijalari muallifni o‘qituvchining mahorati bilan uning o‘quvchilar bilan 

o‘zaro munosabati tarzi, ishiga nisbatan munosabati, o‘ziga hamda o‘quvchilariga 

nisbatan talabchanligi o‘rtasida to‘g‘ridan-to‘g‘ri aloqadorlik mavjud degan xulosa 

chiqarishiga olib keladi. Muallifning fikricha, tashkilotchilik ko‘nikmalari va o‘rgatishlari 

ba’zan dars berish sohasidagi konstruktiv qobiliyatlari yo‘qligining o‘rnini to‘ldiradi, bu 

umuman olganda faoliyati samaradorligini ta’minlab berishi mumkin; uning xuddi shu 

qobiliyatlari o‘quvchilar bilan o‘zaro munosabatlarini yanada yaxshiroq va tezroq 

o‘rnatish imkoniyatini beradi; ma’lum bo‘lishicha o‘quvchilar bilan to‘g‘ri 

munosabatlarni o‘rnatish ko‘nikmalari har doim ham bolani sevganligi sababli ro‘y 

beravermasligi mumkin: “Bolalarni juda ham yaxshi ko‘rish mumkin, lekin shu bilan  bir 

qatorda ular bilan muntazam ziddiyatli munosabatlarda bo‘lish, uning yo‘rig‘ida yurish, 

egoistni o‘stirish ham mumkin”. Bolalar bilan o‘zaro to‘g‘ri munosabatlarni o‘rnatish 

uchun muhim asos, deb hisoblaydi muallif, o‘z faoliyatini toliqmasdan, muntazam 

ravishda uni takomillashtirishga bo‘lgan intilishida aks etadi. 

Muallifning ta’kidlashicha, bolalar bilan to‘g‘ri munosabatlarni o‘rnatish ko‘nikmasi 

– mahoratdan dalolat beruvchi muhim belgilardan, bu o‘z navbatida o‘qituvchining o‘z 

ishiga nisbatan ijobiy munosabatda bo‘lishini talab qiladi. 

A.I.Sherbakov ham o‘z ishlarida o‘qituvchi va o‘quvchining o‘zaro munosabatlari 

tarziga jiddiy e’tibor qaratadi (qarang: [102, 44 b.]).Pedagogika sohasidagi ilmiy ishlarda 

o‘qituvchi va o‘quvchi munosabati muammolari kam o‘rganilganligini e’tirof etadi, u 

maxsus tadqiqotlarning predmeti bo‘lib xizmat qilishi lozimligiga alohida urg‘u beradi, 

deb yozadi A.I.Sherbakov: “O‘quvchilar o‘qituvchisi bilan tanishishining birinchi 

kunidanoq uning bilim va xulq-atvorini, faniga hamda o‘quvchilarining  hayotiga nisbatan 

qiziqishini baholay boshlaydilar. Ular har doim uning o‘z ishiga, bolalarga, shaxsan o‘ziga 

nisbatan munosabati tarziga e’tibor qaratadilar. Bu esa ularning ta’lim hamda mehnatga 

nisbatan shaxsiy munosabatlariga ta’sir ko‘rsatadi. Afsuski, o‘qituvchilar bularning 

barchasini har doim ham tushunavermaydilar va ishlarida inobatga olavermaydilar” [Shu 

erda]. Uning fikricha, o‘qituvchi va 

o‘quvchilarning munosabatlari xususiyatlari o‘qituvchining ijobiy yoki salbiy shaxsiy 

fazilatlari sifatiga to‘g‘ridan-to‘g‘ri aloqadordir. Yaxshi va yomon o‘qituvchiga xos 

bo‘lgan fazilatlarni aniqlash maqsadida pedagogika institutining 1-kurs talabalari orasida 

so‘rovnoma o‘tkazilgan. 

Buning uchun ikkita savol berilgan: 1. Eng yaxshi va sevimli o‘qituvchini tasavvur 

qiling va nimaga u siz uchun sevimli ekanligini tushuntirib bering. 2. Eng yomon va 

yoqtirmaydigan o‘qituvchingizni tasavvur qiling va nimaga u siz uchun yomon ekanligini 

tushuntirib bering. Muallif 228 ta javobni oladi. Natijalar tahlili ko‘rsatishicha, yaxshi 

ijobiy fazilatlari sifatida talabalar fanni bilishi (98,8 %) ni belgilagan bo‘lsalar, 

fikrlarining yorqinligi va bayonining aniqligi (100 %), faniga hamda chinf hayotiga 

nisbatan qiziqishi (88,7 %), shuningdek o‘qituvchi shaxsining xususiyatiga – uning 

tartibliligiga (92 %), talabchanligi (94,3 %), haqqoniyligi (73,7 %), muloqotchanligi (64,6 

%)ga alohida e’tibor qaratganlar. Eng yomon o‘qituvchida esa birinchi navbatda fanini 

yomon bilishi (97,8 %) chizilgan, ishiga nisbatan rasmiy munosabat va o‘quvchilarga 

nisbatan qiziqishining yo‘qligi (82 %), shuningdek o‘quvchining qadr-qimmatini 

kamsitish (86,4 %) kabilarga e’tibor qaratilgan. A.I.Sherbakovning e’tirofi bo‘yicha, 

o‘qituvchi va o‘quvchi o‘rtasidagi munosabatlar o‘rnatilishida o‘qituvchining e’tiborliligi, 

uning o‘quvchiga nisbatan talabchanligi, o‘quvchilarning erishgan natijalariga qo‘yadigan 

bahosining ob’ektivligisezilarli darajada ta’sir ko‘rsatadi. 

Hozirgi kunda konfliktologiya bo‘yicha nashr etilgan ishlar ko‘paymoqda, biroq 

pedagogika va boshqa fanlar bilan tutash o‘rganiladigan tadqiqotlar juda ham kam. 

Ma’lumki, pedagogik konflikt tabiati boshqa shaxslararo konfliktlardan mohiyatan farq 

qiladi. Chunki bu holatda ziddiyatlar vaziyatida rivojlanayotgan shaxs sifatidagi bola 

hamda katta yoshdagilar ishtirok etadilar. Bunda katta yoshdagi inson muayyan hayotiy 

tajribaga, ko‘nikmalargaega, o‘zini nazorat qila oladi, boshqa fazilatlarga ega, bolada esa 

uning xulq-atvori impulsiv xarakterga ega bo‘ladi. Chunki uning irodaviy sohasi xali 

etarlicha darajada rivojlanmagan. Pedagogik muloqotda o‘quvchi va o‘qituvchilarning 

sub’ektiv olami ochib beriladi, ularning o‘ziga xos shaxsiy fazilatlari oydinlashadi. 

Shunday qilib, ular o‘zaro munosabatlarining konfliktliligi ularning individual 

xususiyatlari, dolzarb emotsional holati, yoshi, eruditsiyasi, hayotiy tajribasi, madaniyati, 

tarbiyalanganligiga, bajarayotgan ijtimoiy rollari va b. bog‘liq ravishda 

determinantlashgan. Maktab, ijtimoiy institut jamiyatning zamonaviy holatidagi barcha 

qarama-qarshiliklarni o‘zida aks ettiradi. Bu esa shaxslararo qarama-qarshiliklarni yanada 

murakkablashtirib yuborishi mumkin. 

O‘qituvchiga bolalar, ularning ota-onalari, hamkasblari, ma’muriyat bilan murakkab 

kasbiy munosabatlar tizimiga kirishishiga to‘g‘ri keladi. O‘quvchilar bilan muloqot sohasi 

muntazam ravishda psixologik-pedagogik jihatdan boshqarilishi va korreksiyasiga muhtoj 

bo‘ladi, chunki uning asosiy ustuvor vazifasi ta’limiy maqsadlarni amalga oshirish, shaxs 

rivojlanishini boshqarishdan iborat. 

Pedagogik o‘zaro munosabatlarga rivojlanishning ichki (sub’ektiv) va tashqi 

(ob’ektiv) sabablari bilan shartlangan muayyan dinamikasi xosdir. 

Shunday qilib, ob’ektiv shart-sharoitiga konfliktli vaziyatning manbasi bo‘lib xizmat 

qiluvchi va real ob’ektiv qarama-qarshiliklar berkitilgan sharoit va vaziyatlar kiradi. 

Konfliktning sub’ektiv shart-sharoitlari o‘zining muayyan qiziqishlari va 

maqsadlariga, xarakter xislatlari va psixologik fazilatlarga, ehtiyojlar va faoliyat 

motivlariga ega bo‘lgan insonlarning individual xususiyatlari bilan bog‘liq. 

Konfliktlarning ob’ektiv va sub’ektiv shart-sharoitlari bir-biriga o‘zaro dinamik ta’sir 

qiladi. Bunda ob’ektiv shart-sharoitlar konfliktli vaziyatga sub’ektiv shart-sharoitlardan 

ko‘ra ko‘proq ta’sir ko‘rsatishi mumkin. Biroq unisi ham boshqasi ham o‘zining nisbiy 

avtonomligini saqlab qoladi. 

Konfliktlarning ob’ektiv va sub’etiv shart-sharoitlari uzoq vaqt davomida konfliktli 

vaziyatni hosil qilgan holda mavjud bo‘lishi mumkin. Biroq bu konfliktli vaziyat albatta 

konfliktga aylanadi degani emas. Konfliktli vaziyat uzoq vaqtga cho‘zilib ketadigan va 

tomonlarning ochiq tarzdagi to‘qnashuviga sira ham olib kelmaydiganmisollar hayotda 

ko‘p uchraydi. 

Ob’ektiv va sub’ektiv shart-sharoitlarning o‘zaro bir-biriga ta’siri pedagogik 

konfliktlarning yuzaga kelishi sabablarini tushunish uchun asosiy manba bo‘lib xizmat 

qiladi. Agar ob’ektiv sharoitlar to‘planishi hamda sub’ektiv omilning deyarli yuqori 

faolligi tomonlarning to‘g‘ridan-to‘g‘ri to‘qnashuviga olib keladigan bo‘lsa konflikt sodir 

bo‘ladi. Bundan kelib chiqadiki, konfliktli vaziyatlarning asosiy belgilariga quyidagilar 

kiradi: 

1. Konfliktlarning ob’ektiv shart-sharoitlarining mavjudligi. Odatda bu ob’ektiv 

qarama-qarshiliklar, manfaatlarning to‘qnashuvi shaklida namoyon bo‘ladi. 

2. O‘z manfaatlari, maqsadlarini hamda ularga erishishga to‘liq ishonchini 

anglovchi sub’ektiv omillar, individlar va ijtimoiy guruhlarning faolligi. 

Har qanday konkret konfliktli vaziyat ko‘plab konfliktli belgilarga – ochiq va 

yashirin, katta yoki nisbatan kamroq darajada ahamiyatli bo‘lgan belgilarga ega bo‘ladi. 

Pedagogik jarayondagi konfliktli vaziyatlarning o‘ziga xos belgilarini aniqlash 

konfliktlarni oldini olishning muhim shartlaridan biridir, chunki bu ob’ektiv qarama- 

qarshiliklarni yumshatish yoki bartaraf etish yo sub’ektiv omillarning faolligini 

neytrallashtirish bo‘yicha zarur choralarni qabul qilish imkoniyatini beradi. Shubhasiz, 

ma’qulrog‘i bu birinchi yo‘lidir, biroq ba’zan ikkinchi usulini ham qo‘llash tavsiya 

qilinadi. Agar qarama-qarshiliklarni xal etishning imkoniyati bo‘lmaganida bunga rioya 

qilish zarur, agarda konflikt sodir bo‘lib qolsa, u taqdirda bu kurashayotgan tomonlar yoki 

ularning atrofidagilar uchun xalokatli oqibatlarni olib kelishi mumkin. 

Pedagogik vaziyat va konfliktlar turlari. Potensial konfliktogen pedagogik vaziyatlar 

orasida quyidagilarni ajratib ko‘rsatish mumkin: 

– o‘quvchi tomonidan o‘quv topshiriqlarni bajarish, o‘zlashtirish, o‘qishdan 

tashqari faoliyat sababli sodir bo‘ladigan vaziyatlar (yoki konfliktlar); 

– o‘quvchi tomonidan maktabda, ko‘pincha darslarda, darslardan tashqari vaqtlarda 

tartib-intizom qoidalarini buzganligi sababli sodir bo‘ladigan xulq-atvorli (xatti-

harakatlari) vaziyatlar (konfliktlar); 

– o‘quvchi hamda o‘qituvchilarning emotsional shaxsiy munosabatlari sohasida 

hamda pedagogik faoliyat jarayonidagi muloqoti sohasida sodir bo‘luvchi munosabatlar 

bilan bog‘liq vaziyatlar (konfliktlar). 

Quyida tavsiya qilinadigan pedagogik vaziyat hamda konfliktlarning ro‘yxati amaliy 

maqsadga qaratilgan – o‘qituvchilarni maktablardagi turli tarzdagi vaziyatlar va 

konfliktlarga yo‘naltirish. 

Faoliyat vaziyatlari va konfliktlari. O‘quv faoliyatiga dahldor bo‘lgan vaziyatlar 

ko‘pincha dars vaqtida o‘qituvchi va o‘quvchi, o‘qituvchi va o‘quvchilar guruhi o‘rtasida 

sodir bo‘ladi hamda o‘quvchining o‘quv mashg‘ulotidagi topshiriqni bajarishdan bosh 

tortishi bilan namoyon bo‘ladi. Bu turli sabablar tufayli sodir bo‘lishi mumkin: toliqish, 

o‘quv materialini o‘zlashtirishdagi qiyinchiliklar, uy topshirig‘ini bajarmaslikda, 

ko‘pincha esa o‘qituvchining o‘quvchi qiynalgan vaqtida yordam berish o‘rniga unga 

qilgan noo‘rin tanbehi. 

Xatti-harakatlar vaziyatlari va konfliktlar. Agar o‘qituvchi o‘quvchining xatti- 

harakatlarini talqin qilishda xatolikka yo‘l qo‘ygan bo‘lsa, asoslanmagan xulosa 

chiqargan bo‘lsa va motivlarni aniqlamagan bo‘lsa pedagogik vaziyat konflikt tusini olishi 

mumkin. Shuni ham inobatga olish joizki, bitta xatti-harakatning o‘zi umuman turli 

motivlar sababli sodir etilgan bo‘lishi mumkin. O‘qituvchi bo‘lib o‘tgan vaziyat hamda 

asosiy sabablari bo‘yicha etarlicha ma’lumotga ega bo‘lmagani holatida o‘quvchining 

xatti-harakatlarini baholashi hisobiga ularning xulq-atvorini korreksiyasini qilib borishiga 

to‘g‘ri keladi. O‘qituvchi har doim ham bolaning hayoti tarzining guvohi bo‘la olmaydi, 

shunchaki faqat xatti-harakatlari motivlarini taxmin qilishi mumkin, bolalar o‘rtasidagi 

munosabatlar haqida yaxshi bilmaydi, shu sababli ularning xulq- atvorini baholashda 

xatoliklarga yo‘l qo‘yishi tabiiy. Bunday vaziyatlarda esa o‘quvchilarning e’tirozi 

o‘rinlidir. 

Bolaning xatti-harakatlarini tashqi nuqtai nazardan idrok etish va uning motivlarini 

qisqagina talqin qilishi oqibatida o‘qituvchiko‘pincha nafaqat bolaning xatti- 

harakatlariga, balki uning shaxsiga nisbatan ham baho beradi. Bu esa ba’zan o‘quvchining 

asosli e’tirozi va noroziligiga sabab bo‘ladi. Ba’zan esa bola o‘qituvchining ishonchini 

oqlash uchun o‘zini o‘qituvchiga yoqadigan qilib tutishga intilishida namoyon bo‘lad. 

O‘smir yoshida bu xulq-atvoridagi konfliktlarga, namuna asosida ko‘r-ko‘rona taqlid 

qilishiga, “o‘ziga e’tibor qaratish”ga intilishi, o‘z xulq- atvorini o‘zi baholashiga olib 

keladi. 

O‘qituvchilar ko‘pincha o‘quvchilarning pozitsiyasi va xulqini o‘zi qanday 

baholayotganiga e’tibor bermay bolaga nisbatan biron choralarni qo‘llashga, 

o‘quvchilarni jazolashga harakat qiladilar. Natijada vaziyat o‘zining tarbiyaviy 

mohiyatini yo‘qotadi, ba’zan esa konflikt darajasigacha ham o‘tib ketadi. 

Munosabatlar vaziyati va konfliktlari. Munosabatlar konfliktlari ko‘pincha pedagog 

tomonidan vaziyatlarni uzoq vaqt mobaynida noto‘g‘ri xal etishi natijasida sodir bo‘ladi. 

Munosabatlar konflikti shaxsiy ahamiyatga aylanib borib, uzoq vaqt mobaynida 

o‘qituvchini yoqtirmaslik yoki o‘qituvchiga nisbatan nafrat yuzaga kelishiga, uzoq vaqt 

davomida o‘quvchi va o‘qituvchi o‘rtasidagi munosabatlarning buzilishiga, o‘quvchi 

kattalar tomonidan nohaqlikka yo‘l qo‘yilayotgani va tushunilmayotganligidan himoya 

qilinishi zaruriyati paydo bo‘lishiga sabab bo‘ladi. 

O‘qituvchi va o‘quvchi o‘rtasida yuzaga kelayotgan vaziyatning mazmuniga qarab 

ular o‘rtasida shakllangan munosabat tarzi, o‘quvchi va o‘qituvchi pozitsiyasi haqida 

ma’lumotga ega bo‘lish mumkin. Aynan shu masalalarda pedagogik vaziyat va 

konfliktlarning o‘rganilishi lozim bo‘lgan sohalari yaqqol seziladi. 

O‘qituvchining sinf o‘quvchilari bilan o‘zaro munosabatlari haqida muayyan fikr 

yuritish qiyin: ular orasida o‘qituvchi pozitsiyasiga qo‘shiladigan, betaraf bo‘lgan, 

ko‘pchilik ketidan og‘ishib o‘z fikrini bildirmaydigan, o‘z e’tirozini bildiruvchi, 

o‘qituvchi bilan fikran qo‘shila olmaydiganlar chiqib qolishi mumkin. 

Konflikt bitta o‘quvchi bilan emas, balki butun sinf o‘quvchilari tomonidan qo‘llab-

quvvatlangan vaziyatlar munosabatlar konfliktidan chiqib ketish qiyinchiligini uyg‘otadi. 

Bu ayniqsa o‘qituvchi o‘zining munosabatlari tarzini boshqalarga singdirishga harakat 

qilib, ulardan shu tarzdagi hurmat va mehrli javobni kutadigan bo‘lsa sezilarlidir. 

O‘qituvchi va o‘quvchilar o‘rtasidagi munosabatalar mazmunan turli- tuman bo‘lib 

boradi, agar o‘qituvchi o‘quvchilar bilan, ularning yashashi sharoitlari, maktabdan 

tashqari mashg‘ulotlar mazmuni bilan qiziqadigan bo‘lsa rolli mazmun chegarasidan biroz 

chiqib ketadi. Bu vaziyat yoki konfliktning tarbiyaviy mazmunini amalga oshirish 

imkoniyatini beradi. Aks holda munosabatlar buzilishi mumkin. 

Pedagogik konfliktlarning ba’zi xususiyatlari. Ular orasida quyidagilarni ajratish 

mumkin: 

– o‘qituvchi vaziyatning xal etilishi uchun kasbiy mas’uliyatga ega: chunki maktab 

bu jamiyat modeli, unda o‘quvchilar insonlar o‘rtasidagi o‘zaro munosabatlar 

me’yorlarini o‘zlashtiradi; 

– konfliktlar ishtirokchilari turli ijtimoiy mavqe’ga ega bo‘ladilar (o‘qituvchi – 

o‘quvchi), bu bilan konflikt vaziyatidagi turli xulq-atvor mazmuni belgilanadi; 

– ishtirokchilarning yoshidagi va hayotiy tajribasidagi farqliklar ularning konflikt 

vaziyatidagi pozitsiyalarini turlicha bo‘lishini belgilaydi, shu sababli ularni hal etish 

jarayonida xatoliklar uchun mas’uliyatning turli darajada bo‘lishini ta’minlaydi; 

– ishtirokchilar hodisani va ularning sabablarini turlicha idrok etadilar (“o‘qituvchi 

nigohi bilan” va “o‘quvchi nazarida” turlicha talqin etiladi), shu sababli ham o‘qituvchiga 

bolaning kechinmalari chuqurligini, o‘quvchiga esa – o‘z emotsiyalarini boshqara olish, 

ongli tarzda fikr yuritishni uddalash oson bo‘lavermaydi; 

– konfliktli vaziyatda boshqa o‘quvchilarning ishtiroki ularni guvohlik bo‘lish bilan 

birga ishtirokchi sifatida ham o‘rnini belgilab qo‘yadi, konflikt esa ular uchun ham 

tarbiyaviy ahamiyatga ega bo‘ladi; o‘qituvchi bularni doim yodda tutishi lozim; 

– o‘qituvchining konflikt vaziyatidagi kasbiy pozitsiyasi uning konfliktli vaziyatni 

bartaraf etishda va birinchi navbatda o‘quvchini shakllanayotgan shaxs sifatida uning 

manfaatlarini ustunroq qo‘yish tashabbusini o‘z “qo‘liga olishiga” majbur etadi; 

– konfliktli vaziyatni xal etish davomida o‘qituvchining har qanday xatosi boshqa 

o‘quvchilar ham aralashib qolishi mumkin bo‘lgan yangi vaziyatlar va konfliktlarni 

yuzaga keltiradi; 

– pedagogik faoliyatdagi konfliktlarning oqibatlarini xal etgandan ko‘ra ularni 

boshlanishida oldini olish osonroqdir. 

Konfliktlar psixologiyasida shaxs ijtimoiylashuvi har xil bosqichlarda o‘rganiladi: 

– maktabgacha yoshda (A.A.Royak, T.I.Yuferova); 

– maktab yoshida (V.M.Afonkova, S.M.Suleymanova); 

– o‘smirlik yoshida (T.V.Dragunova, E.V.Pervisheva). 

D.B.Elkonin ko‘rsatganiday, yoshga oida davrlar almashinuvining asosiy mexanizmi 

atrofdagi odamlar bilan munosabatlarni rivojlantirish darajasi va bilimlar, qobiliyatlarning 

rivojlanish darajasi o‘rtasidagi aloqa bilan belgilanadi. Bola rivojlanishi 

jarayonining bu ikki turli tomonlari o‘rtasidagi nisbatning o‘zgarishi keyingi yoshga oid 

bosqichga o‘tishda harakatlanuvchi kuchni tashkil etadi. 

Bola hayotining ob’ektiv sharoiti unga bevosita ta’sir ko‘rsatadi. Bir xil tashqi sharoit 

turli bolalarga turlicha ta’sir ko‘rsatadi va bu ta’sir bola shaxsining avval rivojlangan qaysi 

psixologik xususiyatlari orqali qaytarilishiga bog‘liq. O‘smirning rivojlanish jarayonida 

uning o‘z organizmidagi o‘zgarishlarni qanday boshdan kechirishi, ijtimoiy aloqalar 

tizimida o‘z o‘rnini qanday belgilashi va h.k. lar juda muhim hisoblanadi. Bu va boshqa 

muammolarning echimi, o‘z navbatida, o‘smirda odamlar bilan avval shakllangan 

munosabatlar xarakteriga, u tomondan oldingi yillar boshdan kechirilgan hodisalarga 

bog‘liq. 

O‘smir yoshida qachonki bola hayotiy sharoitini o‘zgartirish va avvalgi davrdagi 

yutuqlar majmui kattalar tomonidan unga bo‘lgan munosabat shakllarining o‘zgarishi, 

atrofdagi odamlar bilan uning o‘zaro munosabatlari mazmuni hamda usullarining zarur 

bo‘lishiga olib keladigan vaziyat shakllanadi. 

T.V.Dragunovaga muvofiq, rivojlanishning inqirozli yoki konfliktli shakllari 

tarbiyaning quyidagi: qachonki bolalarning o‘zaro munosabatlarga o‘zgargan talablari 

inobatga olinmagan, qachonki bolalarning bu davr davomida rivojlangan yangi 

imkoniyatlari hamda kattalar bilan o‘zaro munosabatlarining usullari avvalgi bosqichlar 

uchun xarakterli bo‘lgan va yuzaga kelganlari o‘rtasidagi muvofiqlik buzilgan 

sharoitlaridagina yuzaga keladi (qarang: [38, 30 b.]). 

Bolaning kattalar va tengdoshlari bilan munosabatlarining xususiyatlari yoshning 

muhim tavsifnomasini tashkil etishini boshqa mualliflar: L.I.Bojovich, A.A.Bodalev, 

Ya.L.Kolominskiy, M.I.Lisina, V.S.Muxina, D.B.Elkonin va boshqalar ham 

ko‘rsatganlar. Demak, po spravedlivomu utverjdeniyu D.B.Elkonin va uning 

xodimlarining haqqoniy ta’kidiga ko‘ra, “muloqot faoliyati” o‘smir yoshida bolaning 

rivojlanishi va hayotining o‘ziga xos sohasi hisoblanadi. Faoliyat mazmuni, predmeti 

boshqa odam bo‘ladi. Jamoada o‘rtoqlari bilan shaxsiy o‘zaro munosabatlar sohasi o‘smir 

uchun o‘ta muhim bo‘ladi (qarang: [119, 29 b.]). 

Ya.L.Kolominskiy [59] olib borgan sotsiometrik tadqiqotlar o‘quvchining shaxsiy 

o‘zaro munosabatlar tizimidagi muvaffaqiyatli holati unda ijobiy sifatlar – 

muloqotchanlik, xayrihoxlik, vijdonlilik, haqqoniylik va h.k. shakllanishining 

poydevoridan biri hisoblanadi; va aksincha, boshqalarga  yaxshilikni  ravo ko‘rmaydigan, 

nizoli o‘zaro munosabatlarning mavjudligi o‘quvchida tashvishlilik, tushkunlik, umumiy 

yomon hissiy kayfiyatni uyg‘otadi. 

O‘smir yoshida konflikt muammosini tahlil qilish shuni ko‘rsatdiki, bu vaqtda 

kattalar bilan avvalgi munosabatlarni qayta qurish va sifat jihatidan aynan katta odamlarga 

xos bo‘lgan hamda bola va kattalarning avvalgi munosabatidan tubdan farq qiluvchi yangi 

munosabatlarga o‘tish sodir bo‘ladi. Bu o‘zgarishlar bevosita o‘smirning o‘z-o‘zini 

anglashini rivojlanishi, unda ulg‘ayganlik tuyg‘usining va atrofdagi odamlar tomonidan 

unga nisbatan bola kabi emas, kattalarday munosabatda bo‘lishlari ehtiyojining paydo 

bo‘lishi bilan bevosita bog‘liq. O‘smir o‘zini shaxs deb his qiladi, shu asosda kattalar bilan 

teng huquqni istaydi, o‘z insoniy nufuzini hurmat qilishlariga, ishonch va mustaqillikka 

da’vo qiladi. O‘smir kattalardan u bilan munosabatda axloqning tegishli etik me’yorlariga 

amal qilishini kutadi va talab qiladi. Kattalarning o‘smirni bu talablari bilan hisoblashishni 

istamasliklari ularning munosabatlarida qiyinchilik va konfliktlarni tug‘diradi. Agar 

kattalar o‘smir bilan uning yoshga oid psixologik xususiyatlarini inobatga olgan holda 

munosabat qursalar, qiyinchilik va konfliktlar bo‘lmaydi yoki kamroq bo‘ladi. 

Tajriba ko‘rsatdiki, hamma tarbiyachilar ham o‘smirlik yoshida sodir bo‘ladigan 

o‘zgarishlarni tushunmaydilar, o‘smirlar axloqidagi turli-tuman noxush ko‘rinishlarga 

barobar reaksiya qilmaydilar. Kattalardan ba’zilar ongli ravishda, boshqalari – 

bexabarlikdan bu davr xususiyatlariga kam e’tibor qaratadilar. Bu esa o‘zaro 

tushunmaslik, begonasirash, o‘zaro munosabatlarda psixologik to‘siqlar va konfliktlarga 

olib keladi. O‘qituvchi (ota-onalar kabi) o‘quvchilarga nisbatan ko‘plab majburiyatlarga 

ega, biroq u katta inson sifatida ko‘pgina huquqlarga ham ega. U buyruq berish, nazorat 

qilish, taqiqlash, jazolash, bo‘ysunishni talab qilish huquqlariga ega, shu bilan birga, bu 

huquqlar unda katta va kichik o‘smirlar bilan munosabatlarda ham saqlanib qoladi. Bunda 

butun o‘qish davri davomida o‘qituvchi va o‘quvchi munosabatlarining yo‘l qo‘yiladigan 

o‘zgarmas asosi fakti rasman qayd qilingan. Munosabatlarning bunday o‘zgarmasligida 

shaxs rivojlanishining jadal shakllanishi davrida bu jarayonni inkor 

etish aks etadi. Buning sharofati bilan qachonki shaxs rivojlanishida o‘ta muhim siljishlar 

sodir bo‘ladigan ayni davr – o‘smirlik yoshi davrida shunday sifat yaqqol aniqlanadigan 

murakkab va ob’ektiv jihatdan muvaffaqiyatsiz tarbiyaviy vaziyat yaratiladi. 

Ma’lumki, o‘smirning o‘qituvchi bilan muvaffaqiyatsiz munosabati ko‘p sonli salbiy 

oqibatlarga ega. Maktabda va ko‘chada o‘ziga jalb qiluvchi o‘qishga bo‘lgan qiziqishning 

pasayishi, barcha narsaga befarq munosabat, muloqotsizlik, odamovilik ko‘pincha 

o‘qituvchining o‘quvchiga har doim ham barobar bo‘lmagan munosabati oqibati 

hisoblanadi, o‘quvchining bu munosabatga salbiy javobi bo‘ladi. 

M.A.Alemaskin ko‘rsatganiday, salbiy affektiv kechinmalar, o‘qituvchilar va 

o‘rtoqlari bilan konfliktlar o‘smirni huquqbuzarga aylanishiga qulaylik  yaratuvchi zamin 

bo‘ladi (qarang: [9, 46 b.]). 

A.N.Leontev butkul haqqoniy ta’kidlaganidek, bolaning maktabda 10 yil o‘qishi 

davomida uning shaxsida ulkan o‘zgarishlar sodir bo‘ladi. Uning atrofga munosabatlari 

tizimi, uning muloqot xarakteri, jamiyatdagi pozitsiyasi – bir so‘z bilan aytganda, uning 

butun turmush tarzi o‘zgaradi va tegishli ravishda uning motivatsion sohasi o‘zgaradi. 

Dars shakli, uning tuzilmasi va h.k. o‘zgarmasdan qoladi. “Muloqotda g‘aroyib bir xillik 

saqlanadi, – ta’kidlaydi keyin A.N.Leontev. – Nima uchun, masalan, maktabda hatto 

yuqori sinf o‘quvchilariga murojaatda “sen”lash, kichraytiruvchi nomlar bilan atash 

taomilga kirgan. Bu, aytaylik, birinchi sinfda, tabiiy, biroq, menimcha, bu 16-18 yoshdagi 

qizlar va o‘g‘il bolalarga nisbatan butkul noto‘g‘ri murojaat bo‘ladi. Bu mayda narsa 

bo‘lib ko‘rinishi mumkin, ammo aslida bu unchalik mayda narsa emas  ([60,  31 b.] 

bo‘yicha sitata). 

Yuqori sinf o‘quvchilari orasidagi konfliktlar xususiyatlarini o‘rgangancha, 

V.M.Afonkova katta maktab yoshida kommunikativ konfliktlarning ustunlik qilishini 

ta’kidlaydi. O‘quvchi hayotining bu davrida birmuncha tipik bo‘lganlari – bu qadriyatli 

konfliktlar, axloq stereotipini buzish konfliktlari va lahzalik hissiy bo‘shanish konfliktlari 

(“arzimas narsalar” bo‘yicha konfliktlar) hisoblanadi. 

Yuqori sinf o‘quvchilari orasidagi konfliktlarning ko‘pchiligini boshqarish mumkin. 

Yuqori sinf o‘quvchilari orasida yuzaga keluvchi konfliktlarni boshqarish 

jarayoni guruh ichidagi munosabatlarni o‘zgartirishni ko‘zda tutadi, bu konfliktlarga 

pedagogik aralashuvni maqsadga muvofiq qilib qo‘yadi. Oxirgisi ko‘p hollarda 

o‘qituvchi, tarbiyachining konfliktga munosabati, pozitsiyasiga bog‘liq. Natijada 

konfliktli vaziyatlarni hal qilish nafaqat va konfliktning o‘zini xarakteri, balki 

pedagogning vaziyatga munosabati bilan belgilanadi. U konfliktni qanday idrok etadi, 

unga qanday munosabatda bo‘ladi – bu murakkab vaziyatni bartaraf qilish uchun hal 

qiluvchi bo‘ladi. Pedagogik oliy ta’lim muassasalarida talabalar kontingentida olib 

borilgan tadqiqotlar bo‘lg‘usi pedagoglarning konfliktlar bo‘ladigan murakkab pedagogik 

vaziyatlarda repressiv choralardan foydalanishga etarlicha yuqori darajada tayyor 

ekanliklarini aniqladi. Konfliktni shaxsiy tahdid sifatida idrok etish tarqalgan: shu 

munosabat bilan boshdan kechiriladigan asabiy-psixik zo‘riqish ko‘pincha “obro‘ni 

saqlash”ga intilishga olib keladi; bu zo‘riqishni, masalan, tarbiyalanuvchilar obro‘sini 

kamsituvchi tavsifnomalar, jazolash tahdididan foydalangancha olib tashlash, tabiiy. 

Salbiy hissiy holat natijasida konfliktli vaziyat olib tashlanadi yoki eng kam darajaga 

tushiriladi, biroq haqiqatan hal etilmaydi. 

Tadqiqot davomida pedagogning yuqori sinf o‘quvchilari orasida konfliktni samarali 

boshqarishga olib keladigan birmuncha tarqalgan uchta: xolis, avtoritar aralashuv va 

konfliktga oqilona pedagogik ta’sir ko‘rsatish pozitsiyalari aniqlandi. Konfliktlarni 

oqilona pedagogik hal qilish ikkita yo‘lni qo‘zda tutadi: bevosita va bavosita. Maktab 

hayoti amaliyoti konfliktlarni pedagogik hal qilishning bavosita yo‘li ko‘pincha sezilarli 

pedagogik samara berishini ko‘rsatdi. Barcha holatda me’yor tuyg‘usini unutmaslik 

muhim. 

Konfliktlarni oqib o‘tishi va hal qilishning umumiy, tipik chiziqlari mavjudligiga, 

ularning xarakteridagi va ishtirok etuvchi tomonlarning o‘xshashligiga qaramay 

retsepturali maslahat berish mumkin emas, chunki hal qilishning o‘zi inkor etish mumkin 

bo‘lmagan o‘ziga xos omillarning bir butun guruhiga bog‘liq. Shuning uchun hal bir aniq 

holatda pedagog o‘z individualliligi va o‘quvchilarning individual xususiyatlaridan kelib 

chiqqancha o‘zining vositalari va usullari majmuidan foydalanib, o‘zining, o‘ziga xos 

tarzdagi qarorini qabul qiladi. 

3.12. Tashkiliy-boshqariluvchi konfliktologiya 

Tashkiliy-boshqariluvchi konflikt – bu boshqaruv va tashkiliy faoliyat maqsadlari, 

usullari va vositalari, shuningdek, uning natijalari hamda ijtimoiy oqibatlari bo‘yicha 

boshqarish yuzasidan tashkilotning boshqaruvchi a’zolari, rahbarlar va ijrochilar 

o‘rtasidagi, dastlabki guruhlar va mazkur tizimning hal xil bo‘linmalari o‘rtasidagi 

konflikt. 

Konfliktning boshqa tiplari kabi tashkiliy-boshqaruvchi konflikt u yoki bu ziddiyatli 

pozitsiyalar, maqsadlar, qadriyatlar va odamlar hayotining ijtimoiy jarayoni to‘g‘risidagi 

tasavvurlari bilan bog‘liq sub’ektlar to‘qnashuvini anglatadi. 

Tashkilot doirasida konfliktli harakatlar ortida tashkilot a’zolarining (ular tashkilot 

yaratilgan manfaatga sodiqlar) ijtimoiy manfaatlarini qarama-qarshiligi emas, bu 

individuallik bilan umumiy manfaatlarning mos tushmasligi lahzalari, oxirgilarining 

ranjitilganlik elementi yoxud rahbar bo‘ladimi yoki ijrochi bo‘ladimi sub’ekt faoliyati  va 

axloqi uchun u yoki bu rolni tushunishdagi ziddiyat turadi. Konfliktli harakatlarga 

boshqaruvchi va boshqariluvchilarning ular ham, bular ham tashkilot maqsadlarini tan 

olgancha unga integratsiyalanadilar) qarama-qarshi maqsadlari emas, balki aslida umumiy 

maqsadlar, ularga erishish yo‘llari va vositalarini bir xil talqin qilmaslik undaydi. 

Tashkilot a’zolarining pozitsiyalari, qadriyatlari va tasavvurlari bilan ish birmuncha 

boshqachadir. Ular rasmiy ifodalangan va norasmiy namoyon bo‘luvchi, shu bilan 

birgalikda, har doim ham mos tushmaydigan, ko‘pincha bir biriga qarama-qarshi 

turadigan bo‘lishi mumkin. 

Boshqaruvchi guruhda asosan ob’ektiv xarakterdagi, ya’ni ushbu tizim uchun 

qonuniylaridan kelib chiquvchi ziddiyatlar va rahbarlar hamda ijrochilar axloqining 

individual stilini shaxsiy tavsifnomasiga bog‘liq ravishda asosiy tarzda sub’ektiv sabablar 

tufayli dunyoga keladigan konfliktlar yuzaga keladi va rivojlanadi. Bu erda reallik 

belgilari bo‘yicha konfliktlarni chegaralarini belgilash o‘ta muhim: ob’ektiv qarama-

qarshiliklar bilan shartlangan asl konflikt va o‘z asosida faktik sabablarga ega bo‘lmagan  

aldamchi konflikt; haqiqiy va qaonchik konfliktga boruvchi tomonlar sifatida kurash 

holatida turgan agentlar idrok qilinmaydigan qo‘shimcha ravishda yozib qo‘yilgan 

konfliktlar; shartli, hali anglanmagan holda mavjud bo‘luvchi konfliktlar va  

tashkilot uchun doimiy bo‘lgan hayotiy konfliktlar. Tashkiliy-boshqariluvchi 

munosabatlarning har bir elementi yashirin imkoniyatda ziddiyatga aylanishi mumkin, 

garchi, albatta, hamma ziddiyat ham konflikt bo‘lib rivojlanmaydi, ammo barcha qarama-

qarshilik, agar u ro‘yobga chiqsa, natijada munosabatlarga borib taqaladi: rahbar 

– xodim, hukmronlik qiluvchi – hukm ostidagilar, boshqaruvchi – boshqariluvchi. 

Munosabatlar va faoliyatni ichki boshqarish asosi, yagona ma’muriy tartib, ierarxiya, 

subordinatsiya, yagona mavjud bo‘lish tamoyili, oqilonalik, intizom ushbu tashkilot va 

xususiylar uchun umumahamiyatli bo‘lganlar o‘rtasidagi ziddiyatni muntazam ravishda 

bartaraf qilishni ko‘zda tutadi. Bunda umumqiymatlilar, me’yoriylar va h.k. lar idealda 

rahbar faoliyatida gavdalanadi. Biroq haqiqatda qachonki ijobiy tashuvchi sifatida rahbar 

qarshiligi bilan to‘qnashgan maqsadli guruhning faol qismi yuzaga chiqsa boshqacha 

bo‘ladi. 

Ma’muriy tartib shuning uchun ham tashkilot a’zolari tomonidan umummajburiy 

me’yorlarni majburiy bajarish imkoniyatini kafolatlaydi, ko‘pincha ular shaxsiy, 

individual manfaatlar va intilishlar bilan ziddiyatga keladi. Boshqaruv guruhida ob’ektiv 

tarzda asosiy, rasmiy uyushtirish bilan bir qatorda norasmiylari mavjud bo‘ladi. Birinchisi 

aniq rollar, lavozim, axloq namunalari va tasdig‘idan tarkib topadi, huquqiy yo‘l bilan 

mustahkamlanadi. 

Ikkinchisi kundalik o‘zaro harakat jarayonida beixtiyor yuzaga keluvchi rollar, 

institutlar va axloq namunalari, sanksiyalari, mo‘ljali va baholaridan yuzaga keladi, bu 

tuzilmalar o‘rtasidagi qarama-qarshilik tabiiy, chunki tezkor rasmiy tashkillashtirish 

maqsadli birlashmalarning ishlashini “shaxssiz” usulini ta’minlaydi, ma’muriy 

hukumatga, norasmiysi esa tashkilot a’zolarining shaxsiy chiziqlariga bog‘liq bo‘lagn va 

shakllangan jamoatchilik fikrining obro‘si, kasbiy-etik me’yorlari bilan boshqariladigan 

faoliyat va munosabatlar usullariga tayanadi. Har safar guruhda rasmiy sardor bilan bir 

qatorda norasmiy sardorning paydo bo‘lishi bilan yuzaga keluvchi vaziyat ommaviy 

namuna bo‘lib xizmat qiladi. Ular o‘rtasidagi guruh a’zolariga ta’sir ko‘rsatish va rasmiy 

sardor hukmronligining norasmiy sardor tomonidan cheklanishi tufayli raqobat – bu 

vaziyatning asosiy ko‘rinishi bo‘lib, yuqori ehtimollik bilan konfliktga o‘sib o‘tadi. 

Boshqaruv munosabatlarini rasmiy uyushtirish byurokratiyada mujassamlashadi. 

SHaxslararo bevosita aloqalarga kelsak, ular o‘zida har kuni yonma-yon ishlovchi jonli 

odamlar o‘rtasidagi ijtimoiy-psixologik qarama-qarshilik hamda konfliktlarning o‘ta 

murakkab gammasini namoyon bo‘lish maydonini o‘zida aks ettiradi. U yoki bu 

ziddiyatlar va konfliktlar ijobiy bo‘lganidek, parchalovchi planda ham namoyon bo‘lishi 

mumkin. 

Bu aniq vaziyat, tashkilot holati va uning a’zolarini ziddiyatlar hamda konfliktlarga 

munosabati bilan belgilanadi. Konfliktlarni o‘z vaqtida hal qilish yoki oldini olish bitta 

oqibatga (konstruktiv), konfliktning o‘sishi esa – boshqa (dekstruktiv) oqibatga olib 

keladi. Albatta, yaxshi sozlangan tashkilotlarda mazkur ziddiyatlarni olib tashlashning: 

ishchining bajarayotgan faoliyati sifati va malaka darajasiga bog‘liq ravishda karerasini 

o‘stirish, ehtimoliy ilgari surish ko‘rinishidagi muayyan mexanizmlari mavjud va 

harakatlanadi. Biroq bu yo‘lda qancha to‘siqlar bor: lavozimlarning  cheklangan miqdori, 

tashkilotda qabul qilingan ishchini rasmiy va norasmiy baholash, rahbar munosabati, 

guruhli fikrlar, nufuzli vakansiya tufayli raqobat va h.k. konflikt manbai qoladi: rahbariyat 

va tashkilot a’zolari o‘rtasida, shuningdek, karera maydonida shaxsiy manfaatlari 

to‘qnashadigan individlar o‘rtasida. Tashkilot tarkibining kasbiy tayyorgarligi va kareraga 

intilish darajasi qancha yuqori bo‘lsa, bu turdagi konfliktlar ehtimoli shuncha baland 

bo‘ladi. Ularning keskinlashuvi ehtimoli to‘g‘ridan-to‘g‘ri yosh kadrlar miqdorining 

ortishiga bog‘liq. Ob’ektiv lahzaga kadrlar siyosatini amalga oshiruvchi rahbarlik qiluvchi 

byurokratiya sub’ektivizmi qo‘shiladi. Mashhur ingliz publitsisti-hajviyachisi 

S.Parkinson davlat ma’muriyatini tadqiq etgancha, shunday xulosa qildi: “har qanday 

ma’muriy apparat miqdori muayyan ish hajmidan qat’i nazar muayyan foizga o‘sadi”. U 

buni Parkinson qonuni deb atadi: “Amaldor qo‘l ostidagilarni ko‘paytirish bilan 

raqobatchilarni ham ko‘paytiradi. Amaldorlar bir birlariga ishlaydilar”. 

Boshqaruv ob’ekti va byurokratiya qonunlari bilan o‘zgarish ehtiyojlari bilan amr 

qilinadigan kadrlarga bo‘lgan to‘xtovsiz ehtiyoj ma’muriyatni doimiy ravishda kadrlar 

tanlovi bilan shug‘ullanishga majbur qiladi. Kadr tanlashning ko‘plab usullari ma’lum. U 

yoki bu usulni qo‘llash mazkur tashkilotda mavjud bo‘lgan ish tizimiga bog‘liq. Ular 

orasida, masalan, Min dinastiyasi vaqtidayoq foydalanilgan qadimgi xitoy usuli mavjud. 

Bu usul klassik ma’lumot va badiiy qobiliyatlarni tekshirishdan iborat. Zamonaviy usullar 

intellektual daraja va psixologik testlashni ham tekshirishni o‘z ichiga oladi. Sobiq 

sho‘rolar davrida kadrlarni tanlashda anketali-nomenklaturali usul keng tarqaldi. 

Qanday usullar tashkilotda shaxslararo destruktiv konfliktlarni eng kam darajaga olib 

kelishi mumkin? Tashkilotda qonun bilan belgilanganlariga zid bo‘lmagan, mazkur 

tashkiliy-boshqariluvchi tuzilma ehtiyojlariga muvofiq keluvchi shaxsning bo‘lg‘usi 

xizmatchi sifatidagi ob’ektiv, avvalo, kasbiy, shuningdek,  ijtimoiy-psixologik xislatlarini 

aniqlaydiganlaridir. 

Tashkilotda konflikt sabablar ko‘p bo‘lishi mumkin. Biroq ular orasida kadrga 

oidlari – hal qiluvchidir. Parkinson xodimlar orasida o‘z ishiga to‘la layoqatsizlikni 

boshqalar muvaffaqiyatiga hasad qilish bilan uyg‘unlashtiruvchi odamni kasallikning 

paydo bo‘lishini birinchi belgisi, deb aytadi. Kasallik qachonki bunday arbob qandaydir 

darajada hukmronlikka yorib o‘tsa, boshqa fazaga o‘sib o‘tadi. 

Demak, tashkiliy lahzalarni ro‘yobga chiqarishda konfliktning o‘ziga xos turlarini 

belgilaymiz: 

1. Maqom va hukmronlikni taqsimlash bilan bog‘liq bo‘lgan konfliktlar. 

2. Tashkilotda ob’ektiv bo‘lganiday sub’ektiv sharoitlar bilan ham shartlangan 

turli-tuman disfunksiyalarning paydo bo‘lishi bilan tug‘iladigan konfliktlar. 

3. Tashkilot  xodimlari o‘rtasida  mehnatning nobarobar taqsimlanishi va tegishli 

ravishda jamoaning noadekvat rolli tuzilmasi bilan bog‘liq bo‘lgan konfliktlar. 

4. Rasmiy va norasmiy me’yorlar, “o‘yin qoidalari” ning buzilishi asosida yuzaga 

keladigan konfliktlar. 

5. Me’yorning buzilishi va shu bilan bog‘liq konflikt. 

6. Integratsiyani oshirishga yo‘naltirilgan stimullar tizimi o‘rtasidagi konfliktlar. 

Bundan tashqari, tashkiliy-boshqaruvchi konfliktlarning yana qator ob’ektiv 

sabablari ajratiladi: 

1. Bo‘lish kerak bo‘lgan resurslarning cheklanganligi. Hatto eng yirik 

tashkilotlarda ham resurslar hamisha chegaralangan. Rahbariyat materiallar, inson 

resurslari va moliyani turli guruhlar o‘rtasida tashkilot maqsadiga birmuncha samarali 

erishish uchun qanday taqsimlashni hal qilishga majbur. 

2. Vazifalarning o‘zaro bir biriga bog‘liqligi. Modomiki barcha tashkilotlar 

o‘zaro bog‘liq elementlardan tarkib topuvchi tizimilar bo‘larkan bir bo‘linma yoki 

odamning nobarobar ishida vazifalarning o‘zaro bir biriga bog‘liqligi konflikt sababi 

bo‘lishi mumkin. 

3. Maqsadlardagi farqlar. Konflikt ehtimoli tashkilotlar ancha ixtisoslashgan 

bo‘lishi va bo‘linmalarga bo‘linishi darajasi bo‘yicha ortadi. Bu shuning uchun sodir 

bo‘ladiki, ixtisoslashgan bo‘linmalar o‘z maqsadlarini ifodalaydilar va tashkilot 

maqsadiga qaraganda o‘zlarinikiga erishishga ko‘proq e’tibor ajratishlari mumkin. 

4. Tasavvurlar va qadriyatlardagi tafovutlar. Vaziyat to‘g‘risidagi noto‘g‘ri 

tasavvur muayyan maqsadga erishish imkonini bermaydi. Odamlar vaziyatni ob’ektiv 

baholash o‘rniga, ularning fikriga ko‘ra, ularning guruhlari va shaxsiy ehtiyojlari uchun 

yoqimli bo‘lgan qarashlar, vaziyat alternativasi va aspektlarinigina ko‘rib chiqishlari 

mumkin. Qadriyatlardagi tafovut konfliktning nihoyatda tarqalgan sababidir. 

5. Axloq maneralari va hayotiy darajadagi tafovutlar. Bu farqlar konfliktning 

yuzaga kelish imkoniyatini oshiradi. Doimiy ravishda tajovuzkorlik va dushmanlikni 

namoyon qiladigan odamlar uchraydi, ular har bir so‘z uchun bahslashadilar, shu bilan 

o‘zlarining atroflarida konfliktni keltirib chiqaradigan muhitni yaratadilar. Avtoritar, 

dogmatik chiziqlarga ega bo‘lgan shaxslar boshqalardan ko‘ra ko‘proq konfliktga 

kirishadilar. 

6. Qondirilmagan kommunikatsiya. Axborning yomon uzatilishi alohida 

ishchilarga yoki guruhga vaziyatni yoki boshqalarning nuqtai nazarini tushunishga xalaqit 

qilgancha konflikt katalizatori sifatida harakatlanadilar. Agar rahbariyat qo‘l ostidagi 

xodimlariga ishlab chiqarishga muvofiqlashtirib ish olib borish uchun mehnatga haq 

to‘lashning yangi tizimi ishchilar sokini siqishga chorlanmagani, balki korxona 

daromadini oshirish va uning holatini raqobatchilar o‘rtasida yaxshilashga chorlanganini 

etkaza olmasa, ular ish tezligini susaytirgancha bunga noto‘g‘ri reaksiya qilishlari 

mumkin. Konfliktni uyg‘otuvchi ma’lumot uzatishning boshqa muammolari – bir xil 

bo‘lmagan sifat mezonlari, bo‘linma xodimlarining lavozim majburiyatlari va vazifalarini 

aniqlashga layoqatsizlik, shuningdek, ishga o‘zaro istisno qiluvchi talablar qo‘yish 

bo‘ladi. 

Konfliktologlar tomonidan konfliktlarni oldini olish, bartaraf qilish yo‘llari va ularni 

hal qilish usullari ishlab chiqildi va ishlab chiqish davom ettirilmoqda. Ideal holatda 

rahbar konfliktni yo‘q qilishi emas, balki uni boshqarishi va undan samarali foydalanishi 

zarur. Konfliktni boshqarishdagi birinchi qadam uning manbaini tushunishdan iborat. 

Rahbar bu: resurslar to‘g‘risidagi oddiy bahs, qandaydir muammo bo‘yicha 

tushunmovchilik, odamlar qadriyatlariga turli yondoshuvlar yoki o‘zaro chidamsizlik, 

psixologik nomuvofiqlik oqibatida yuzaga keluvchi konflikt ekanini aniqlashi kerak. 

Konfliktning yuzaga kelish sabablari aniqlanganidan keyin konfliktli o‘zaro harakat 

ishtirokchilari, shaxslar, guruhlar, bo‘linmalarni aniqlash zarur, shuningdek, uning 

ishtirokchilari miqdorini eng kam darajaga tushirishga urinish darkor. Konfliktda 

qanchalik kam shaxs ishtirok etsa, uni hal qilish uchun shunchalik kam kuch sarflanishi 

belgilandi. Tomonlarning pozitsiyalari va munosabatlarini, ularning o‘zaro bog‘liqligini, 

kutilmalari, shaxsiy munosabatlarni, keyin – konfliktning tarjimai holini, ya’ni uning 

tarixi, u taraqqiy qilgan fon, konflikt, krizislarning o‘sishi va uning rivojlanishidagi 

aylanma nuqtalarni aniqlash kerak. SHuningdek, konfliktga dastlabki munosabatni 

aniqlash lozim: tomonlar konfliktni o‘zlari echishni istaydilarmi yoki echa oladilarmi, 

ularning umidlari, kutilmalari, ustanovkalari, sharoitlari qanday yoxud konfliktni doimiy 

zo‘riqish darajasini tutib turgan tomonlarning birini manfaatida atay qo‘zg‘atishganmi? 

Konfliktli vaziyatlar mohiyatini aniqlashtirish, uni tomonlarning har biri adekvat 

tushunishi bo‘lg‘usi qarorni ishlab chiqish asosi bo‘lib xizmat qilishi mumkin. SHu 

maqsadda tashhis natijalari jadvalga kiritiladi. Konfliktni tashhis qilishni o‘tkazishda 

konflikt sub’ektlarini aniqlash, ular daxl qilgan ehtiyojlar, manfaatlar, xavfsirash, 

konfliktli o‘zaro harakat sabablarini aniqlash etarlicha murakkab hisoblanadi. 

Konflikt sabablarini aniqlash uchun mohiyati konfliktlarni tashkil etuvchilarini 

grafik tarzda aks ettirishdan, konfliktli o‘zaro harakat ishtirokchilari axloqini izchil tahlil 

qilishda, asosiy muammolarni, ishtirokchilarning ehtiyojlari va xavfsirashlarini, 

konfliktga olib keluvchi sabablarni bartaraf qilish usullarini ifodalashda konfliktni 

kartografiyalash usulidan foydalanish mumkin. Bu ish bir necha bosqichdan iborat. 

Birinchi bosqichda muammo umumiy tarzda bayon qilinadi, konflikt predmeti 

aniqlanadi. Mazkur bosqichda konflikt tabiatining o‘zini aniqlash muhim va bu hali 

muammo mohiyatini to‘liq aks ettirmasligi muhim emas. Ikkinchi bosqichda konfliktning 

asosiy ishtirochki (sub’ekt) lari aniqlanadi. Ro‘yxatga alohida shaxslar  yoki butun 

guruhlar, bo‘limlar, tashkilotlarni kiritish mumkin. Konfliktga kiritilgan odamlarning 

ushbu konfliktga munosabati bo‘yicha umumiy ehtiyojlarga ega bo‘lishi darajasida ularni 

birga qo‘shib yuborish mumkin. 

Uchinchi bosqich bu ehtiyoj bilan bog‘liq asosiy ehtiyojlar va xavfsirashni, konfliktli 

o‘zaro harakatning barcha asosiy ishtirokchilarini sanab o‘tishni ko‘zda tutadi, ushbu 

masalada ishtirokchilar pozitsiyasi ortida turgan axloq motivlarini aniqlash zarur, 

odamlarning harakatlari aniqlanishi zarur bo‘lgan ularning istaklari, ehtiyojlari, motivlari 

bilan belgilanadi. 

Ehtiyojlar va xavfsirashning grafik aks ettirilishi kartografiyaning barcha jarayoni 

tugallanganidan keyin mumkin bo‘ladigan echimlarning hiyla keng doirasi uchun 

sharoitni yaratadi va imkoniyatlarni kengaytiradi. 

Konflikt turiga bog‘liq ravishda echimni izlash bilan turli xizmatlar: tashkilotni 

boshqarish, xodimlarni boshqarish xizmati, psixologlar, kasaba uyushmasi qo‘mitasi, 

militsiya, sud shug‘ullanishi mumkin. Konfliktning echimi konflikt tug‘diradigan 

sabablarni to‘la yoki chala bartaraf qilishni yoxud konflikt ishtirokchilari axloqi va 

maqsadlarini o‘zgartirishni o‘zida aks ettiradi. Konfliktni boshqarish – bu maqsadli 

yo‘naltirilgan: konfliktni tug‘diruvchi sabablarni bartaraf qilish bo‘yicha, konflikt 

ishtirokchilari axloqini korreksiyalash bo‘yicha, zaruriylarini, biroq konfliktlilik 

darajasining chegarasidan chiqmaydiganlarini qo‘llab-quvvatlash bo‘yicha ta’sir 

ko‘rsatishdir. Konfliktlarni boshqarish va oldini olishning etarlicha ko‘plab usullari 

mavjud: shaxs ichidagi usullar – alohida shaxsga ta’sir ko‘rsatish usullari; tuzilmaviy 

usullar – uyushtirilgan konfliktlarni oldini olish va bartaraf qilish usullari; konfliktda 

axloq stillari yoki shaxslararo usullar; shaxsiy usullar; muzokaralar; shaxs axloqini 

boshqarish va xodimlar hamda ularning ba’zida xodimlarni manipulyasiya qilishga 

o‘tuvchi funksiyalarini tashkiliy rollarga muvofiqlashtirishga olib kelish usullari; javob 

tariqasidagi tajovuzkor harakatlarni o‘z ichiga oluvchi usullar. Bu usullar guruhi 

qachonki barcha avvalga usullar imkoniyatlari ishlatib tugatilgach oxirgi holatda 

qo‘llaniladi. 

Konfliktli vaziyatlar yuzaga kelganida yoki konfliktning o‘zini avj olishini 

boshlanishida uning ishtirokchilari tomonidan bu ularning manfaatlarida eng kam 

darajada aks etishi uchun o‘z axloqining kelajakdagi stili, shaklini tanlashlari zarur. 

Konfliktli vaziyat yuzaga kelganida shaxs axloqning bir necha ehtimoliy 

variantlaridan birini tanlashi mumkin: 

1) o‘z manfaatlari uchun faol kurashish, har qanday qarshilikni bartaraf qilish yoki 

bostirish; 

2) konfliktli o‘zaro harakatdan ketish; 

3) o‘zaro maqbul kelishish, murosani ishlab chiqarish; 

4) konflikt natijalaridan o‘z manfaatlari yo‘lida foydalanish. 

Axloqning ushbu variantlari amerikalik mutaxassislar – K.Tomas va R.Kilmen 

tomonidan umumlashtirildi. Ular konflikt shaxs axloqining ehtimoli variantlarini grafik 

jihatdan aks ettirish va bunday axloqni test ko‘rinishida o‘lchash instrumentini taklif 

qildilar. Mualliflar diqqatni konfliktli vaziyatda axloqning ikkita aspektiga jamladilar: 

odamlar uchun qanday shakllar birmuncha xos, axloqning bu shakllaridan qaysilari 

birmuncha mahsuldor, qaysilari esa destruktiv bo‘ladi, konstruktiv axloqni qay tarzda 

rag‘batlantirish mumkin. 

Tomas konfliktli vaziyatlarda odamlar axloqining tiplarini tavsiflash uchun 

konfliktni boshqarishning asosiy o‘lchovi ikkita mustaqil parametr bo‘ladigan ikki 

darajali modelidan foydalanishni taklif qildi: 

1) shaxsiy qiziqishlarini amalga oshirish, o‘z maqsadlariga erishish darajasi; 

2) kooperativlik darajasi, boshqa tomonlarning qiziqishlarini inobatga olish. 

Konfliktda axloqning quyidagi beshta asosiy usuli ajratildi: bosh tortish, qarshi 

kurashish, yon berish, hamkorlik, murosa qilish. Barcha yondoshuvlarni 

umumlashtirgancha konfliktni boshqarish texnologiyasini taklif qilamiz. 

Amaliy mashg‘ulotlarda muhokama qilish uchun savollar: 

1. Konfliktlar va hukumat. 

2. Konflikt – siyosat instrumenti sifatida. 

3. Siyosiy konfliktlar. 

4, Konfliktning rivojlanishida ob’ektiv va sub’ektiv omillarning o‘zaro nisbati. 

5. Tashkilotning strukturasi va madaniyati o‘zgarishi strategiyasi. 

6. Ish tanlashlar va konflikt. 

7. Konflikt ijtimoiy madaniy muhit. 

8, Pedagogik faoliyatning o‘ziga xosligi. 

9. Maktabdagi vertikal va gorizontal konfliktlar. 

10. Pedagogik faoliyatdagi konfliktlarni oldini olish yo‘llari 

2-modul. Konfliktni yuzaga kelishi va uning hal qilish muammosi 

5-mavzu. Konflikt – ijtimoiy-psixologik hodisa sifatida 

O‘zgarayotgan ijtimoiy vaziyat individuumning sodir bo‘layotgan barcha narsalarga 

shaxsiy dahldorligi tuyg‘usini keskin tarzda kuchaytirdi hamda munosabat bildirish va 

xulq-atvor erkinligi chegaralarini kengaytirdi, bu esa, o‘z navbatida, insonlar orasidagi 

konfliktga moyilligining ortishiga olib keladi. 

Konflikt muammosiga bag‘ishlangan adabiyotlarni tahlil qilayotganda nafaqat 

eksperimental materiallarni to‘plash jarayoni kechayotganligini, balki nazariy 

ishlanmalarning ham ko‘payishi sodir bo‘layotganligini e’tirof etish lozim. Konfliktning 

definitsiyalari muammolari ham shunga taalluqlidir. 

Konflikt tushunchasi turli xil falsafiy va psixologik adabiyotlarda qo‘llanilib, juda 

keng ma’noda talqin etiladi. 

“Konflikt” tushunchasining juda ko‘plab ta’riflari mavjud. Mak va Snayder 60 

yillarning o‘zidayoq “konflikt” har doim qo‘llaniladigan tarzida “mujmal” tushuncha 

hisoblanadi. Uni istaklarimizdan kelib chiqib “cho‘zish” ham mumkin. “Konflikt keng 

ma’noda urushdan boshlab, sutli va qaymoqli muzqaymoq o‘rtasidagi tanlovgacha 

bo‘lgan barcha narsalarni o‘z ichiga oladi, – “konflikt” va “konflikt emas” tushunchalari 

orasidagi farq noaniq, ehtimol balki yo‘q hamdir”([8.2] asosidagi sitata). 

Psixologiyada xaligacha konflikt tushunchasining umumtan olingan ta’rifi va 

klassifikatsiyasi yo‘q. “Conflictus” so‘zining o‘zi lotin tilidan tarjima qilinganda 

to‘qnashuv degan ma’noni bildiradi. Aynan nima to‘qnashishi masalasi turli mualliflar 

tomonidan turlicha tushuntiriladi, bu, birinchi navbatda, tadqiqotchining umumiy 

metodologik yo‘nalganligiga bog‘liq. Psixodinamik konseptual sxemalar tarafdorlari 

konfliktni bir vaqtning o‘zida ikki va undan ortiq motiv, istaklarning faollashuvi deb 

tushuntiradilar. Bixeyvioristik yondashuv tarafdorlari “munosabat bildirishning muqobil 

variantlari bo‘lgan taqdirdagina konflikt haqida so‘z yuritish mumkin” deb ta’kidlaydilar. 

Kognitiv psixologiya nuqtai nazaridan konflikt vaziyatida g‘oyalar, istaklar, maqsadlar, 

qadriyatlar, bir so‘z bilan aytganda, ong fenomenlari to‘qnashadilar. Mazkur uch 

paradigmalar ba’zi olimlarda kompromiss “sintagmatik” konstruksiyaga birlashadi, agar 

bunday birikuvlar ko‘proq eklektik bo‘ladigan bo‘lsa, u taqdirda bunday sintez 

g‘oyasining o‘zi juda istiqbolli bo‘ladi. Aslida nomlari keltirilgan uchta paradigma ortida 

zamonaviy psixologiyaning rivojlanishi uchun fundamental bo‘lgan uchta toifa – har bir 

aniq vaziyatda uyg‘unlashishi lozim bo‘lgan motiv, harakat va obrazlarni oson anglash 

mumkin. 

Dialektiv materializm pozitsiyasidan kelib chiqib, konflikt qarama-qarshiliklar 

rivojlanishining oliy darajasini, bevosita uning xal etilishidan oldin namoyon bo‘luvchi 

bosqichni nazarda tutiladi. Shu munosabat bilan, qarama-qarshiliklar tushunchasini o‘zini 

aniqlashtirish, insonlar orasidagi ziddiyatlarning turlarini belgilash, konfliktlarga olib 

keluvchi qarama-qarshiliklarni ajratib olish zarur. Ma’lumki, maqsadlar, ehtiyojlar, 

manfaatlar, motivlar, ustanovkalar va qarashlar qarama-qarshi bo‘lishi mumkin. Masalan, 

mashhur polyak sotsiolog Ya.Shepanskiyning yozishicha, “Konflikt – bu ustanovkalar, 

maqsadlar va muayyan predmet yoki vaziyatga nisbatan munosabat 

bildirish usulidir” [126, 202 b.]. A.A.Ershov fikriga ko‘ra, “shaxslararo konflikt – bu 

shaxslarning bir-biriga mos kelmagan ehtiyojlar, motivlar, maqsad, ustanovkalar, 

qarashlari va ushbu shaxslarning muloqoti jarayonida hamda natijasidagi to‘qnashuvi 

degani” [42]. Shuningdek, konflikt vaziyatidagi manfaatlar, nuqtai nazar, kutilma va 

harakatlardagi qarama-qarshiliklar haqida ham fikr yuritiladi [129; 137]. 

Bundan konfliktning manbai sifatida turli tuman qarama-qarshiliklar yotishini 

payqash qiyin emas. Qarama-qarshiliklar, farqlilik – konflikt uchun zarur, lekin etarli 

bo‘lmagan sharoitidir. Tafovutlar va qarama-qarshiliklar uning manbai bo‘lgan kuchlar, 

ya’ni muayyan insonlar, guruhlar, ijtimoiy tabaqalar, siyosiy partiyalar va davlatlar 

harakat qilishni boshlaganda konfliktga aylanadi. Shunga mos ravishda psixologiyada 

konfliktlarning uch xil turlari farqlanadi: ijtimoiy, ijtimoiy-psixologik, psixologik. 

R.Darendorf, L.Kozer, T.Bottomorva boshqa chet el sotsiologlarining sa’y- 

harakatlari bilan “ijtimoiy konfliktni” ijtimoiy o‘zgarishlar uchun R.Darendorfning fikriga 

ko‘ra, “ijtimoiy konflikt – bu sub’ektiv (ochiq) yoki ob’ektiv (yopiq) qarama- qarshiliklar 

xos bo‘lgan elementlarning har qanday birikuvi. Agar konfliktni ijtimoiy birliklar 

strukturasidan chiqarishning imkoni bo‘lsa, u taqdirda bu konflikt ijtimoiy bo‘lib 

hisoblanadi, ya’ni u individualdir” [30, 9]. Ushbu qarash tarafdorlari ijtimoiy konfliktlar 

– jamiyatning empirik voqe’ligi bo‘lib, ular universal hamda umuman jamiyat va alohida 

hududlar uchun xos bo‘lgan vaziyat ekanligini tasdiqlashga urinmoqdalar. Shu sababli 

konflikt ijtimoiy o‘zgarishlarning sezilarli omili hisoblanadi. Jamiyatning konliktsiz 

modeli chetga suriib, xomxayol, asossiz fikrlar sifatida e’lon qilinadi [31]. Darendorfning 

fikriga ko‘ra, konfliktlar turli-tuman xususiyatga ega bo‘lishi mumkin: parlament 

muhokamasi va fuqarolik urushi, tinch tarif muzokaralari va ish tashlashlar, individ va 

kasb o‘rtasidagi norozilik sababli engil ichki zo‘riqish, sodir bo‘layotganlar bilan ayni 

holat o‘rtasidagi rolli konflikt sharoitidagi ruhiy kasallik – bularning barchasi ijtimoiy 

konflikt sohasiga taalluqli. Ijtimoiy konflikt destruktiv disfunksional hodisa bo‘lmay, 

aksincha ijtimoiy tizimdagi muvozanatni o‘z vaqtida o‘rnatib turishga imkon beradi, deb 

ta’kidlaydi Darendorf. 

Rossia adabiyotlarda ijtimoiy konflikt muammosiga to‘liqroq ta’rif bergan 

olimlardan biri E.M.Bobosovning fikricha, “Ijtimoiy konflikt – ijtimoiy qarama- 

qarshiliklarning kuchayishi bilan bog‘liq me’yoriy vaziyat bo‘lib, manfaatlari, maqsad va 

rivojlanish tendensiyalarida sezilarli darajadagi farqliklarga ega bo‘lgan turli ijtimoiy 

jamoalarning – sinflar, millatlar, davlatlar, ijtimoiy guruhlar, ijtimoiy institutlar va 

b.larning to‘qnashuvida ifodalanadi”. 

“Ijtimoiy konflikt xal etilishi lozim bo‘lgan ijtimoiy muammoning paydo bo‘lishi 

sababli muayyan ijtimoiy vaziyatda yuzaga keladi va hal etiladi. U o‘zining ijtimoiy 

tashuvchilarining (sinflar, millatlar, ijtimoiy guruhlar) muayyan sabablaridan iborat 

bo‘lib, muayyan ijtimoiy funsiyalarga, davomiylikka va kuchliligi darajasiga ega”  ([109. 

21] asosidagi sitata). 

Sotsiologlar va psixologlarning konfliktni nazariy muammolariga, shuningdek, uni 

ijobiy funksiyalari nuqtai nazardan tahlil qilishga e’tibor qaratishlarida L.Kozerning 

ijtimoiy konflikt konsepsiyasi katta rol o‘ynadi. Nems sotsiologi G.Zimmelning 

asarlaridan ilhomlanib, Kozer asosiy tushuncha va ularning mazmunini mavjud tadqiqot 

natijalariga asoslangan holda talqin etadi. L.Kozer G.Zimmelning ortidan konfliktni 

ijtimoiylashuvning bir shakli sifatida tushuntiradi. Chunki “ijtimoiylashuv “intilish va 

itarilish, garmoniya va disgarmoniya” kuchlari harakatlarining natijasi, shu sababli o‘zaro 

munosabatalarga kirishuvchi mazkur toifalar barcha aloqalarni strukturalashtiruvchi va 

ularga davomiyli shakl beruvchi “ijobiy” tarkib bo‘lib xizmat qiladi” ([130. 12] sitata 

asosida). Shu munosabat bilan, deydi Kozer, empirik jihatdan “garmoniya va intilish” 

kuchlarigina harakatlanuvchi guruhlar mavjud bo‘la olmaydi. Guruh bu ikki turdagi 

jarayonlar – birlashuv va uzoqlashuv, kopperatsiya va konfliktlarning natijasidir. Shu 

sababli konfliktda “guruhning tashkil topishi hamda uning faoliyat yuritishi uchun asos 

bo‘la oladigan funksional holatlarning muayyan soniga ega bo‘lish lozim” ([130, 12 b.] 

sitata asosida). Kozer shaxslar va guruhlar o‘rtasidagi (mikroijtimoiy daraja) konfliktni 

tahlil qilgach, birinchi navbatda, konflikt va dushmanona tuyg‘ular hamda ustanovkalarni 

farqlab olish zarur deb ta’kidlaydi. Konflikt deganda Kozer “mavqe’ borasidagi 

etishmovchiliklar, hukumat va pul sababli dushmanlarning raqiblari tomonidan ularni 

maqsadlari kuchsizlanishi, ziyon ko‘rishi yoki cheklanilishidan iborat bo‘lgan qadriyatlar 

va intilishlar uchun kurashni” nazarda tutishni taklif etadi [shu erda]. 

Shundan kelib chiqqan holda, Kozer konfliktlarni “realistik” va “nonrealistik” ka 

bo‘ladi. Ularning asosida konfliktni – muayyan natijaga erishish vositasi hamda asosiy 

maqsadi ziddiyatga kirishishdan iborat bo‘lgan konfliktni farqlash lozim. Birinchi turdagi 

konflikt muayyan natijaga erishishga yo‘naltirilgan bo‘lganligi sababli, ular o‘zaro 

munosabatlarga kirishishning muqobil modellari bilan almashtirilishi mumkin. Bunda 

mazkur muqobil modellar yakuniy natijaga erishish uchun qulay imkoniyat yaratib bera 

olishi lozim. Nonrealistik konfliktlar “ishtirokchilarning maqsadlari bilan 

raqobatlashmayotgan, aksincha zo‘riqishni, hech bo‘lmasa ulardan birini kamaytirish 

zaruriyati tufayli yuzaga keluvchi” nonrealistik konfliktlardan farqli qiladi [shu erda]. 

Mazkur vaziyatlarda g‘anim, dushmanni tanlash bevosita ob’ekt bilan aloqador emas 

hamda muayyan natija uchun yo‘naltirilmagan, aksincha vaziyatga tobedir. Shu tariqa, 

nonrealistik konfliktlarda muqobil modellar zo‘riqishni pasaytirish uchun “nishon”ni 

tanlash uchun tegishli bo‘lsa, realistik konfliktda – muqobil variantlar istalgan natijaga 

olib kelishi mumkin bo‘lgan o‘zaro hamkorlik modeliga xosdir. 

Mazkur fikrlar realistik konfliktlar dushmanga nisbatan “tajovuzkorlik” bilan 

kechishi mumkin degan faktni inkor etmaydi, realistik konfliktlar – emotsiyalar bilan 

bog‘langan. O‘z navbatida, “zo‘riqish” har doim ham konfliktli vaziyat tufayli yuzaga 

kelgan bo‘lmasligi mumkin. Yakun yasagan holda, ta’kidlash joizki, konflikt Kozer 

tomonidan ko‘proq ijtimoiy-psixologik mazmunda o‘rganilgan. Bu shaxslararo 

konfliktlar va ularning latent oqibatlarining (guruhdagilarning birdamligini oshirish, 

konflikt tufayli yangi ijtimoiy aloqalarning o‘rnatilishi, yangi me’yorlarning shakllanishi 

hamda eskilarining tasdiqlanishi, tashqi konflikt tabiati bilan guruh ichidagi struktura va 

b.) qator qiziqarli va muhim mexanizmlarini ochib berish imkonini beradi. Ijtimoiy- 

psixologik konflikt konfliktlarning bir turi sifatida uning kelib chiqish belgisini – 

ziddiyatlarning to‘satdan kuchayishi xususiyatini saqlab qoladi. Bunday qarama- 

qarshilikning o‘ziga xosligi shundaki, u insonlarning bevosita muloqoti davomida yuzaga 

keladi, kechadi va hal etiladi. Aynan uning shu xususiyati ijtimoiy-psixologik konfliktni 

ijtimoiy va psixologik konfliktdan farqlash mmkoniyatini beradi. Ijtimoiy- psixologik 

konfliktning u yoki bu vaziyatda namoyon bo‘lishi xususiyatlari uning xususiy boshqa 

turlarini ajratish imkoniyatini beradi. 

Shu tariqa, ijtimoiy-psixologik konflikt insonlarning bevosita muloqot davomida 

yuzaga keluvchi, kechuvchi va rivojlanuvchi qarama-qarshiliklarning shiddat bilan 

kuchayishidir. 

Mazkur muammoni nazariy jihatdan o‘rgangan ishlarning tahlili shuni ko‘rsatadiki, 

aksariyat tadqiqotlar shaxslararo konfliktni ta’riflashda quyidagi fikrga asoslanadilar: bu 

muayyan maqsadga erishishga intilayotgan insonlarning o‘zaro muloqoti jarayonida 

qarashlaridagi qarama-qarshiliklar, xulq-atvori tarzi, ulardagi ustanovkalar sababli yuzaga 

keluvchi ziddiyatli to‘qnashuvi vaziyatidir. Masalan, V.I.Brudniy va V.A.Semov ishlab 

chiqarish jamoalaridagi konfliktlarni o‘rganib, konflikt tushunchasiga “qarama- qarshi 

manfaatlar, fikrlar hamda intilishlarning to‘qnashuvi” deb ta’rif beradilar [17]. 

A.A.Ershov mazkur tushunchani kengaytirib, chuqurroq yondashib, “shaxslararo konflikt 

shaxslarning muloqoti natijasida o‘z shaxsiy ehtiyojlari, motiv, maqsadlari, ustanovka va 

qarashlari, xulq-atvori mos kelmaganligi sababli to‘qnashuvidir” [41, 72 b.]. 

A.A.Ershovning fikricha, “Konflikt har doim anglanilgan bo‘lsada, biroq uning motivlari 

sub’ekt uchun har doim ham aniq va anglanilgan bo‘lavermaydi” [41]. 

K.A.Abulxanova-Slavskaya konflikt tushunchasini ta’riflashga birmuncha 

boshqacharoq yondashadi. “Instrumental nuqtai nazardan konflikt o‘zini tasdiqlatish, 

shaxs tomonidan rad etilayotgan tendensiyalarning bir vositasi sifatida namoyon bo‘ladi”. 

“Konfliktni jarayon sifatida ham tushunish mumkin: bunday holatda konflikt chiqish yo‘li 

topilmagan vaziyat, munosabatlarni yaxshilash uchun turli usul va vositalarni izlash 

yo‘lidagi sa’y-harakatlarning rivojlanishi sifatida tushuniladi” ([8] asosidagi sitata). 

Ushbu yondoshuv bilan qo‘shilish ham mumkin, chunki ijtimoiy- psixologik konfliktni 

ilmiy izlanishning boshqa predmetida bo‘lgani singari turli tomonlarini inobatga olgan 

holda ta’riflash mumkin. Konfliktning sanab o‘tilgan tomonlari juda ham muhim, biroq 

etarli emas. 

“Konflikt” tushunchasida o‘rganilayotgan hodisaning alohida bir qismlari yoki 

tomonlari emas, balki mohiyatiga tegishli sohalari aks ettirilishi lozim. Shaxslararo 

konfliktning qarama-qarshilik sifatidagi muhim ta’riflaridan birini G.Kovalevning 

ishlarida ko‘rish mumkin. “Konflikt bu insonlar o‘rtasida ijtimoiy yoki shaxsiy hayotidagi 

u yoki bu masalalarning hal etilishi bilan bog‘liq yuzaga keluvchi 

ziddiyatlardir” [56, 129 b.]. Biroq muallifning fikriga ko‘ra, har qanday qarama- 

qarshiliklarni ham konflikt deb atash mumkin emas. Qachonki qarama-qarshiliklar 

ijtimoiy guruh yoki shaxsning ijtimoiy mavqe’iga, uning moddiy yoki ma’naviy qadr- 

qimmatiga “tegib” o‘tsa konfliktga olib kelishi mumkin. Shaxslararo konfliktlar fikr- 

mulohazalarga sabab bo‘ladi, o‘z xulq-atvori hamda opponenti, salbiy emotsiyalari 

baholanishi zaruriyatini uyg‘otadi. “Shundan kelib chiqib, konfliktni  insonlar o‘rtasidagi 

qarshi kurashish bilan tavsiflanuvchi qarama-qarshiliklar sifatida belgilash zarur” [44, 121 

b.]. Bu erda shuni ham ta’kidlash joizki, konflikt vaqt davomiyligida ifodalanadigan 

harakat sifatida tushuntiriladi. Konfliktning bunday muhim xususiyatiga ishora qilsada, 

afsus, muallif uni ochib yoki rviojlantirib bermadi. 

Shunday qilib, shaxslararo konflikt murakkab majmuaviy tuzilma sifatida 

o‘rganiladi, shuning uchun uning tavsifi uchun mazkur ijtimoiy-psixologik hodisani to‘liq 

ravishda tushuntiruvchi tushunchalar doirasini belgilab olish zarur. L.A.Petrovskaya 

shaxslararo konfliktni “to‘rt asosiy toifalar guruhi doirasida: konflikt strukturasi, uning 

dinamikasi, funksiya va tipologiyasi” tahlil qilishni taklif etadi [95, 

127 b.]. Ko‘pgina Rossiatadqiqotchilar o‘zlarining muayyan ishlarida shaxslararo 

konfliktni o‘rganish uchun mazkur sxemadan foydalanib, yuqoridagi nuqtai nazarga rioya 

qilib kelmoqdalar. Bizning tadqiqotimizda ham biz taklif qilingan ushbu sxemadan 

foydalanganmiz. 

4.2 Konflikt strukturasi 

Konflikt strukturasini tahlil qilib, L.A.Petrovskaya quyidagi asosiy tushunchalarni 

ajratib ko‘rsatadi: “konflikt tomonlari (ishtirokchilari)”, “konfliktning kechishi 

sharoitlari”, “konfliktli vaziyat obrazlari”, “konflikt ishtirokchilarining ehtimoliy 

harakatlari”, “konfliktli harakatlar oqibatlari”. Shaxslar yoki bir guruh insonlar 

shaxslararo konfliktning ishtirokchisi yoki tomonlari bo‘lishlari mumkin. Shu sababli 

konfliktning quyidagi turlari kuzatilishi mumkin: shaxs – shaxs; shaxs – guruh; guruh – 

guruh. Ishtirokchilarning o‘ziga xos xususiyatlaridan tashqari konflikt sezilarli ravishda 

muayyan o‘ziga xos strukturaga, dinamikaga, me’yorlar, qadriyatlar va b.larga ega 

bo‘lgan turli ijtimoiy guruhlar tomonidan ifodalangan ijtimoiy-psixologik muhitga ham 

bog‘liq. Ushbu parametrlarning ta’sirini inobatga olmasdan konfliktning mazmun va 

mohiyatini tushunib bo‘lmaydi. 

Shunday qilib, har qanday shaxslararo konfliktni, birinchi navbatda u sodir bo‘lgan 

joyning ijtimoiy muhiti hamda ishtirokchilarining xususiyatlari tavsifidan kelib chiqib 

tahlil qilish lozim. Aynan shu parametrlar tomonlarning konfliktli xulq-atvorini belgilab 

beradi. Umuman olganda hozirgi kunda psixologiyada konfliktning  (ayniqsa, shaxslararo 

konfliktning) umumqabul qilingan ta’rifi xali yuzaga kelmagan, deb xulosa chiqarish 

mumkin. Psixologlarning sezilarli qismi (V.N.Kovalev, O.V.Luneva, E.A.Xoroshilova, 

R.X.SHakurov va b.) ularni qarama-qarshiliklar sifatida o‘rganadi. Boshqa psixologlar 

V.M.Afonkova, A.I.Alekseeva, A.D.Sergodeev, I.F.Fedenko va b.) uni to‘qnashuvlar 

yoki qarshi kurashish sifatida o‘rganadilar. Biroq, shubhasiz, bu yondashuvlar bir-birini 

inkor etmaydi, aksincha, o‘rganilayotgan konflikt muammosining umumiy tasvirini 

to‘ldirib beradi, chunki barcha tushuntirishlarda mazkur hodisaning kelib chiqishi 

belgilari – ziddiyatlarning keskinlik bilan kuchayishi, qarama-qarshi tendensiyalarning 

to‘qnashuvi kabi belgilari saqlanib qolingan. Biroq, agar ijtimoiy konfliktda mazkur 

ziddiyatlarning tashuvchilari makrostrukturalar bo‘lsa, psixologik konfliktda esa shaxsdir. 

Zero ijtimoiy-psixologik konflikt – bevosita munosabatlarga kirishadigan insonlar, 

guruhlar o‘rtasidagi qarama-qarshiliklardan iborat. 

Mazkur ishimizda konflikt o‘tmishda bevosita muloqotga kirishish davomida 

ziddiyatlarni hal etish yoki ularni olib tashlashga yo‘naltirilgan bir-biriga zid 

maqsadlarning, ishtirokchilar tomonidan anglanilgan yoki anglanilmagan harakatlarning 

tanlanilishi sababli yuzaga keluvchi xal etilmagan yoki hozirgi kunda xal etilayotgan 

qarama-qarshiliklarning namoyon bo‘lishi shakli sifatida ifodalanadi. Mazkur ta’rif 

konflikt muammosini uning o‘rganilishini operatsional darajasiga o‘tish hamda 

konfliktlarni oldini olish, hal etish va boshqarish bo‘yicha muayyan dasturni ishlab 

chiqish imkoniyatini beradi. 

 
4.3 Konflikt dinamikasi 

Konflikt har qanday ijtimoiy-psixologik hodisa sifatida vaqt damomida sodir 

bo‘ladigan ham struktura, ham jarayon holida ko‘rib chiqilishi mumkin. Bundan kelib 

chiqadiki, u o‘zining paydo bo‘lishi, davom etishi va tugashida ma’lum bir fazalar va 

bosqichlarga ega bo‘lishi lozim. Ushbu holatda konfliktning dinamikasi haqida so‘z 

boradi. Adabiyotlarning tahlili ko‘rsatishicha, hozirgi vaqtda konfliktlar dinamikasining 

bochqichlari va shakllari bo‘yicha turlicha nuqtai nazarlar mavjud. Konfliktni 

rivojlanishida uning davrlarini bilish konflikt ishtirokchilari, ushbu konfliktga ta’sir 

etuvchi atrofdagi kuchlar orqali ta’sir etish yo‘li bilan boshqarishning yanada samarador 

dasturlarini ishlab chiqish imkoniyatini yaratadi. 

Konflikt dinamikasini yoritib berishda uchraydigan qiyinchiliklar, har qanday 

ijtimoiy hodisalarni ko‘rib chiqishda undagi bir holatning ikkinchisi bilan o‘rtasidagi aniq 

bir chegaraning mavjud emasligi bilan ifodalanadi. Bu esa, o‘z navbatida, bir tomondan 

konfliktologiyadagi tashqi va ichki ongli hamda ongsiz, ob’ektiv va sub’ektiv, 

munosabatlarga asoslangan shunday muammolarni qo‘yish va hal etishga imkon beradi. 

Ikkinchi tomondan esa konfliktni rivojlanish bosqichlarini aniqlash mezonlarini ishlab 

chiqishni takozo etadi. Ma’lumki, amalda konfliktni boshlanishini, konfliktli vaziyatda 

ochiq va keskin kurashga o‘tish chegarasini juda aniq belgilashning har doim ham imkoni 

bo‘lavermaydi. Konflikt dinamikasining chegaralarini aniqlash esa yanada murakkabdir. 

G‘arb ijtimoiy-psixologik adabiyotida konflikt dinamikasi shaxs xususiyatlariga ikki 

planda: keng va tor doirada tushuniladi. Dinamika so‘zi keng ma’noda konfliktli vaziyatni 

uni paydo bo‘lishidan to uni hal etish davrigacha bo‘lgan bosqichlarining ketam-ketligi 

almashinishi sifatida talqin etiladi. 

Tor ma’noda esa konflikt dinamikasi tushunchasi konfliktning bitta, ammo uning 

yanada o‘tkir bosqichi – konfliktli o‘zaro qarama-qarshi faoliyatni ochib beradi. 

Rossiava xorijiy tadqiqotchilar tomonidan konflikt dinamikasining rivojlanishi 

bochqichlarini soni turlicha ko‘rsatiladi. 

E.E.Vendrov 1969 yilda konfliktning rivojlanish sxemasini taqlif etdi, ushbu 

sxemaga ko‘ra, konflikt dinamikasi quyidagi bochqichlardan iborat bo‘ladi: 

– konflikt sabablarining paydo bo‘lishi; 

– qoniqmaslik hislarining paydo bo‘lishi (araz, xafa bo‘lish, norozilik); 

– konflikt sabablarini bartaraf etishni taklif qilish; 

– ushbu talablarni bajarmaslik (qabul qilmaslik); 

– konflikt. 

Ushbu holatda konfliktning boshlanishi amalda ochib berilgan, ammo konfliktning 

dinamikasi uning boshlanishidan to uni hal etilishigacha bo‘lgan davri ko‘rsatilmagan.  

A.I.Kitov konfliktning “davomiyligi”, ya’ni “konfliktli psixologik holat dolzarb 

bo‘lib qoladigan vaqt” ([8, 36 b.] asosidagi sitata) ni bir qator (fon holati, konflikt holatni 

konfliktoldi vaziyat sifatida anglash, konflikt holat, o‘tish holati, ongda konflikt natijasini 

mustahkamlash holati kabi) bir-biridan farq qiladigan bosqichlarni ajratib bergan. 

Bu erda konflikt bosqichlarini ajratishning asosi shaxsning psixik zo‘riqish darajasi 

hisoblanadi. A.D.Sergodeev konfliktning kechishini bosqich va fazalarga ajratdi. 

Birinchi bosqich – konfliktoldi bosqichi – qarama-qarshilikarning yashirin 

rivojlanish fazasi, qarama-qarshiliklarning aniqlanishi va qarama-qarshiliklarning 

kuchayishi fazalarini o‘z ichiga oladi. 

Ikkinchi bosqich – konfliktning ayni o‘zi – to‘qnashish fazasi va konfliktni so‘nish 

fazalarini o‘z ichiga oladi. 

Uchinchi bosqich konflikt oqibatlarini o‘z ichiga olgan davrdan iborat. 

V.V.Boyko va A.G.Kovalevlar konflikt dinamikasini “konflikt vaziyatning paydo 

bo‘lishi, uni anglash, uning mavjud bo‘lishi, konfliktni barataraf etish bo‘yicha xatti - 

harakatlar va uni so‘nishi hal etilishi)” kabi tushunchalar bilan ta’riflaydilar ([8, 38 b.] 

asosidagi sitata). Shunga yaqin nuqtai nazarni L.A.Petrovskaya, V.A.Kuznetsov va 

V.F.Safinlar bildiradilar. 

Konfliktni rivojlanish dinamikasini“muloqot qilayotan shaxslar o‘rtasidagi 

munosabatlarni to‘satdan yoki asta-sekin almashishi, ularning emotsional 

munosabatlaridan, oldiga qo‘ygan maqsadlarining ahamiyati va xarakteri xususiyatlari 

hamda ularga ta’sir ko‘rsatadigan real va haqqoniy omillarini”tushunish asosida 

N.F.Fedenko va V.P.Galitskiylar quyidagi bosqichlarni ajratib ko‘rsatadilar: 

– konfliktli vaziyatning paydo bo‘lishi; 

– konfliktli zo‘riqishning kuchayishi; 

–konfliktni   keltirib   chiqaruvchi   sabab,   turtki bo‘ladigan  holatlarning paydo 

bo‘lishi; 

– konfliktning o‘zini yuzaga kelishi; 

– konfliktning hal etilishi yoki konflikt vaziyatining yanada keskinlashishi; 

– konfliktdan keyingi davr. 

Konflikt dinamikasi bo‘yicha mualliflar tomonidan bildirilgan nuqtai nazarlarni 

umumlashtirgan holda biz quyidagi bosqichlarni qayd etamiz: 

– ob’ektiv konfliktli vaziyatning yoki konfliktoldi vaziyatning paydo bo‘lishi; 

– vaziyatni konfliktli holat sifatida anglash; 

– konfliktli xatti-harakat (yoki konfliktning ayni o‘zi); 

– konfliktni hal etish (qarang: [8]). 

Shunday qilib, mualliflar konflikt dinamikasini tadqiq etib, asosan sub’ektiv 

(konfliktli vaziyatni tomonlardan juda bo‘lmaganda biri tomonidan anglashi) asosiy o‘rin 

tutadigan ob’ektiv va sub’ektiv omillarning nisbatiga urg‘u beradilar. Konfliktli vaziyatni 

anglashning muhimligini ko‘rsatgan holda ular ijtimoiy holatlar va jarayonlarni oldindan 

bashorat qilish va ularni boshqarish mumkinligini ta’kidlaydilar. Ba’zida o‘zining irodasi 

va ongidan qat’iy nazar voqelikka jalb etilgan shaxs  vaziyatning rivojlanishiga o‘z 

hissasini qo‘shishi mumkin. Ikkinchi tomondan, mualliflar Rossiakonfliktologiyada 

ob’ektiv va sub’ektivlikning dialektik birligi konfliktlarni keyingi o‘rganishning asosi deb 

ko‘rsatadilar. 

Shunday qilib, biz konflikt – bu murakkab dinamik tuzilma bo‘lib, o‘zining 

chegaralari, tarkibi, bosqichlari va dinamikasining shaklariga ega ekanligini qayd etamiz.  

Konfliktlar dinamikasi shakllarining turli tumanligini uchta asosiy guruhga jamlash 

mumkin. 

1. Konflikt siklik xarakterga ega va bosqichlarning oldindan bashorat qilish mumkin 

bo‘lgan ketma-ketlikni bosib o‘tadi. Konflikt tuziladi, rivojlanadi, ziddiyatlar intensivligi 

eng yuqori nuqtaga etadi, keyin esa vaziyatni yumshatishga qaratilgan chora-tadbir 

qo‘llanilganidan so‘ng asta-sekin yoki tezlik bilan zo‘riqishlar pasayadi. 

2. Konflikt – bu fazaviy jarayon. Sub’ektlarning o‘zaro xatti-harakati ijtimoiy 

vaziyatning o‘zgarishiga olib keladi. Hayot faoliyati sharoitlari, jamoat munosabatlarining 

xarakteri va tarkibi, shaxsning xulq odobi qoidalari, shaxs yoki ijtimoiy guruhlarning 

ijtimoiy strukturasi va mavqei o‘zgaradi. 

3. Konflikt ikki sub’ekt (individ, ijtimoiy guruhlar)ning birining ikkinchisini hatti- 

harakatiga nisbatan munosabati hisoblanadi. 

Konfliktlar dialektikasining bu shaklini bixeyvioristik deb atash mumkin, 

chunkiuning tarkibi sub’ektlarning o‘zaro xatti-harakatini tashkil etadi va 

bixeviorizmning asosiy formulasiga muvofiq keladi: stimul -> reaksiya (S -> R). Bunda 

har qaysi tomonning xatti-harakati qarama-qarshi tomoning yanada qiziqarli va qulay 

tuyuladigan pozitsiyasini egallab olishga yo‘naltirilgandir. 

Bunda konfliktli o‘zaro xatti-harakatning shiddati va xarakteri, qarama-qarshiliklar 

predmeti, kuchlarning nisbati va tashki ta’sirlar (ijtimoiy-siyosiy, tashkiliy, ijtimoiy- 

psixologik, fazoviy va hokazo) bilan belgilanadi. Ko‘pgina shaxslararo konfliktlar 

bixevioristik shaklga egadir. 

Haqiqiy ijtimoiy hayotda ushbu shakllar sof holda kam uchraydi. Ma’lumki, 

konfliktlar aralash shaklga ega bo‘ladi. Konflikt ko‘pincha avval boshida bir shaklga, 

keyin esa boshqa shaklga o‘tadi. Bu, ayniqsa, uzoq cho‘ziladigan konfliktlarda kuzatiladi. 

Hatto, siklik konfliktning nisbatan sof shakliga ega bo‘lgan ish tashlash ham fazaviy 

shaklga o‘tishi mumkin. 

Amalda, konfliktning siklik shakli ko‘proq uchraganligi sababli uni chuqurroq ko‘rib 

chiqamiz. Konflikt rivojlanishining dinamikasini tushuntirishning deyarli universal 

sxemasi amerikalik olim R.Ramel tomonidan taklif etilgan va  u  katta e’tiborga loyiqdir. 

R.Ramel konflikt rivojlanishining beshta ketma-ket bosqichlarini ajratib bergan. 

Birinchisi – latentli, to‘qnashishdan oldin yuz beradigan bosqich. Bu bosqichda tashqi 

kuzatuvga sezilmaydigan va qarama-qarshi ziddiyatlarning ehtimolini shakllantiradigan 

dispozitsiyalardagi, qadriyatlardagi, holatlardagi, xulq qoidalaridagi farqlanishlar paydo 

bo‘ladi. Konfliktli vaziyatning mavjudligidan xabar beruvchi ijtimoiy zo‘riqish paydo 

bo‘ladi. 

Ikkinchi bosqich – ilgari suruvchi (tashabbuskor), bunda biror bir hodisa individlarni 

faol harakatlarga undaydi. 

Keyingi bosqich – kuchlarning muvozanati. Tomonlar bir-birining salohiyati va 

imkoniyatlarini baholaydilar, kuchlarini to‘playdilar, muamoning echimini izlaydilar. 

Bunday harakatlar natijasida tomonlar sharoitlarga moslashadilar va to‘rtinchi bosqich 

boshlanadi, ya’ni kuchlarning muvozanati yuzaga keladi. Bu bosqichda holatni 

o‘zgartirish, muammoni hal etish, qarama-qarshiliklarni bartaraf etish uchun harakatlar 

amalga oshiriladi. Ushbu o‘zgarishlar keyingi – beshinchi bosqichga – tomonlarning yana 

ajralishi va ixtilofga – yakkama-yakka kurashga olib keladi. 

Mazkur yondoshuv ijtimoiy ziddiyatning doimiy saqlanishiga imkoniyat yaratuvchi 

jamiyatning konflikt holati modeliga javob beradi. Bunda muammoni echimini topish 

bosqichi mohiyatiga ko‘ra konfliktni rivojlanishining navbatdagi bochqichining latent 

davri, ya’ni keyingi konfliktning yuzaga kelishini anglatadi. 

Industrial konfliktlar, xususan, ish tashlashlarni tahlil qilish uchun A.K.Zaysev 

quyidagi to‘rt bosqichni ajratishni maqsadga muvofiq deb hisoblaydi: 

– tug‘ilish; 

– shakllanish; 

– etilgan; 

– qayta shakllanishi. 

Konfliktni tug‘ilish bosqichida ko‘pgina hodisalar tashqi ko‘rinishidan yashiringan 

holatda bo‘ladi. Harakatlar asosan ijtimoiy-psixologik darajada rivojlanadi va faqat so‘zli 

xarakteriga ega bo‘ladi. A.K.Zaysevning fikriga shakllanish bosqichiga ko‘ra 

tomonlarning talablari shakllanadi. 

Tomonlarning kuchlarini dastlabki tenglashishi muzokaralar shaklida olib boriladi. 

Bosqich yoki insedent, yoki ish tashlashni e’lon qilish bilan tugallanadi. Uchinchi bosqich 

– konfliktning etilshi. Bu faol harakatlar vaqti bo‘lib, bunda ishlab chiqarishni to‘liq yoki 

qisman to‘xtashi kuzatiladi. Ishtirokchilarning soni maksimal darajaga etganda 

eskalatsiya o‘zining eng yuqori nuqtasiga chiqadi. Manfaatlarni kelishib olish 

muzokaralar olib borish bilan amalga oshiriladi. Qo‘zg‘olon ko‘mitasi, kasaba uyushmasi, 

kelishtiruv komissiyasi faol ishlaydi. To‘rtinchi bosqich – konfliktning 

so‘nishi. Bu bosqich bir yoki ikkala tomonning resurslari tugaganidan so‘ng, yoki 

muzokaralar natijasida kelishuvga erishilganidan keyin boshlanadi. Odatda, bu bosqich 

ish (mehnat) ni tiklash bilan yakun topadi. 

Shunday qilib, industrial konflik o‘zining avvali va oxiriga egaligi taxmin qilinadi. 

Konflikt xarakterini o‘zgarishi, ziddiyatning keskinlashishi yoki so‘nishi har qaysi 

bosqichda yuz berishi mumkin. 

A.Ya.Ansupov va A.I.Shipilovlar konflikt dinamikasida latent (konfliktoldi) davr, 

ochiq davr (konfliktning ayni o‘zi), latent davr (konfliktdan keyingi vaziyat) ni ajratib 

ko‘rsatadilar. 

Latent davr (konfliktoldi davri) quyidagi bosqichlarni o‘z ichiga oladi: ob’ektiv 

muammoli vaziyatning paydo bo‘lishi; ob’ektiv muammoli vaziyatni o‘zaro sub’ektlar 

tomonidan anglashilishi; tomonlarning ob’ektiv muammoli vaziyatni konfliktsiz usullar 

bilan hal etishga urinishi; konfliktoldi vaziyatning paydo bo‘lishi. 

Ob’ektiv muammoli vaziyatning paydo bo‘lishi. Agar yolg‘on konflikt paydo 

bo‘lishini hisobga olinmasa, unda odatda konflikt ob’ektiv muammoli vaziyatda tug‘iladi. 

Bunday vaziyatning mohiyati sub’ektlar o‘rtasida qarama-qarshilik (ularning maqsadlari, 

harakatlari, motivlari, intilishlari va hokazo) yuzaga kelishidan tashkil topadi. 

Qarama-qarshilik hali anglashilmagan va konfliktli harakatlar mavjud bo‘lmasa, u 

holda bu vaziyat muammoli deb ataladi. U, odatda, ob’ektiv sabablarning natijasi 

hisoblanadi. Har kuni ishlab chiqarishda, tijoratda, maishiy hayotda, oilada va hayotning 

boshqa sohalarida ko‘pgina muammoli vaziyatlar o‘zini namoyon etmagan holda uzoq 

davom etadi. 

Bunday yondoshuvning shartlaridan biri – ob’ektiv muammoli vaziyatni  anglashdir. 

Reallikni muammoli vaziyat sifatida qabul qilish, qarama- qarshilikni hal etish uchun 

qandaydir choralarni qabul qilish ushbu bochqichning mohiyatini tashkil etadi. 

Manfaatlarni amalga oshirish uchun to‘siqlarni mavjudligi muammoli vaziyatni sub’ektiv, 

xatoliklar bilan birga qabul qilishga olib keladi. Tasavvurning sub’ektivligi nafaqat 

psixikaning tabiati, balki kommunikatsiya ishtirokchilarining ijtimoiy tafovutlari bilan 

ham paydo bo‘ladi. 

Bularga qadriyatlar, ijtimoiy ustanovkalar, ideallar va manfaatlar kiradi. 

Anglashning individualligi muloqot ishtirokchilarining bilimlari, ehtiyojlari va boshqa 

xususiyatlaridagi tafovutlar natijasida vujudga keladi. Vaziyat qanchalik murakkab 

bo‘lsa, u shunchalik tez rivojlanadi, opponentlar tomonidan xatoliklar paydo bo‘lish 

ehtimoli ortadi. 

Tomonlarning ob’ektiv muammoli vaziyatni konfliktli uslublar bilan hal etishga 

urinishi. Ziddiyatlarni anglash har doim ham tomonlarning konfliktli qarama- 

qarshiliklarini avtomatik ravishda kelib chiqishiga olib kelmaydi. Ko‘pincha, juda 

bo‘lmaganda, tomonlardan biri muammoni konfliktsiz uslubda (ishontirishi,  tushuntirish, 

iltimos qilish, ma’lumot berish) bilan hal etishga urinadi. 

Ba’zida muloqot ishtirokchisi muammoli vaziyatni rivojlanib konfliktga aylanishini 

istamagan holda yon bosadi. Har qanday holatda, ushbu bosqichda tomonlar o‘zlarining 

manfaatlarini asoslaydilar va pozitsiyalarini qayd etadilar. 

Konfliktoldi vaziyatning yuzaga kelishi. Konflikt tomonlarning birini xavfsizligiga 

tahdid sifatida, qandaydir ijtimoiy muhim manfaatlarga tahdid sifatida qabul qilinadi. 

Bunda opponentning hatti-harakati ehtimoliy tahdid (bu muammoli vaziyat uchun 

xarakterlidir) sifatida emas, balki bevosita tahdid sifatida qabul qilinadi.  Aynan  bevosita 

tahdidni his etish vaziyatning rivojlanishida konflikt tomoniga o‘tishiga imkon yaratadi 

hamda konfliktli xulqning “ishga tushirish mexanizmi” hisoblanadi. 

Ochiq davrni ko‘pincha konfliktli o‘zaro munosabatlarga kirishish yoki konfliktning 

aynan o‘zi deb ham atashadi. U o‘z ichiga quyidagilarni oladi: insident; konflikt 

eskalatsiyasi; bir maromdagi qarshi kurashishlar; konfliktning tugallanishi. Insedent 

deganda tomonlarning ilk to‘qnashuvi, kuchlarni sinab ko‘rish, kuch ishlatish yo‘li bilan 

muammoni o‘z foydasiga hal etishga urinishlar tushuniladi. Agar tomonlardan birining 

foydalangan resurslari ishni o‘z foydasiga hal etish uchun etarli bo‘lsa, u taqdirda konflikt 

insedentning o‘zidayoq hal bo‘lishi mumkin. Biroq keyinchalik konflikt ko‘pincha 

konfliktli hodisalar, insedentlarning davomi sifatida rivojlanadi. O‘zaro konfliktli 

harakatlar keyingi harakatlar uchun yangi stimullarni qo‘shgan holda konfliktning 

dastlabki strukturasini o‘zgartirishi, murakkablashtirishi mumkin. Mazkur jarayonni 

quyidagi tarzda ifodalash mumkin: muzokaralardan 

kurashishga o‘tish – kurashish emotsiyalarni qizdiradi – emotsiyalar idrok qilishdagi 

xatoliklar ehtimolini oshiradi – kurashishning intensifikatsiyasi va sh.k. Bu jarayon 

“konflikt eskalatsiyasi” degan nomni oldi. 

Eskalatsiya deganda opponentlar kurashining keskin ravishdagi intensifikatsiyasi 

tushuniladi. 

Bir maromdagi (balanslashtirilgan) qarshi kurashishlar. Tomonlar o‘zaro 

kurashishda davom etadilar, biroq kurashish intensivligi pasayadi. Tomonlar konfliktning 

davom etishi barobarida kuch ishlatib qo‘llaniladigan usullar foyda bermayotganini 

anglaydilar, lekin kelishuvga erishish bo‘yicha harakatlar xali ko‘rilmaydi. 

Konfliktning yakunlanishi konfliktli qarshi harakatlardan muammoning echimini 

izlashga o‘tilishida va har qanday sabablarga kura konfliktga barham berishida 

ifodalanadi. 

Konflikt tugallatilishining asosiy shakllari: xal etilishi, boshqarilishi, so‘ndirilishi, 

bartaraf etilish va boshqa konfliktga o‘sib o‘tishi. 

Konfliktdan so‘nggi davr ikki bosqichni o‘z ichiga oladi: opponentlar 

munosabatlarining nisbatan me’yorlashuvi va ular munosabatlarining to‘liq 

me’yorlashuvi. Munosabatlarning qisman me’yorlashuvi konflikt bilan bog‘liq salbiy 

emotsiyalar xali butkul yo‘qolmaganda sodir bo‘ladi. Mazkur bosqich turli kechinmalar, 

o‘z poziyasini anglab etish kabilar bilan tavsiflanadi. O‘zini baholash tarzi, intilishlar 

darajasi, hamroxiga nisbatan munosabati korreksiyasi sodir bo‘ladi. Konflikt  davomidagi 

o‘z xatoliklari uchun aybdorlik hissi kuchayadi. Bir-biriga nisbatan salbiy ustanovkalari 

munosabatlarini darhol me’yorlashtirib olish imkoniyatini bermaydi. 

Munosabatlarning to‘liq me’yorlashuvi keyingi konstruktiv munosabatlarga 

kirishishning muhimligini anglaganidan so‘nggina sodir bo‘ladi. Bunga salbiy 

ustanovkalarni bartaraf etish, hamkorlikdagi faoliyatda mahsuldorlik bilan ishtirok etish, 

ishonchning o‘rnatilishi kabilar yordam beradi. 

Ko‘rib o‘tilgan davrlar va bosqichlar vaqt bo‘yicha turli davomiylikka ega bo‘lishi 

mumkin, shu sababli konfliktlarda tomonlarning differensiatsiyasi bilan kechuvchi 

muayyan vaqt davriyligini ajratish lozim. Konflikt o‘sib boruvchi tartibda rivojlanadi, 

tomonlar o‘rtasidagi kelishmovchiliklar kuchayadi. Konfrontatsiya keyingi ekskalatsiya 

o‘z mohiyatini o‘zgartirmaguncha davom etaveradi. SHu vaqtdan boshlab integratsiya 

jarayoni boshlanadi. Ishtirokchilar har iiki tomonga ma’qul bo‘lgan kelishuvga kelishga 

intiladilar (R.Valton). 

Konflikt ko‘pincha opponentning imkoniyatlarini va o‘z resurslarinpi “o‘rganish” 

kabi vaziyatlar bilan kechadi, ular orasida to‘g‘ridan-to‘g‘ri konfrontatsiya mavjud 

bo‘lmaydi. Bu esa vaqtga, atrof muhitiga va munosabatlar xususiyatlariga bog‘liq bo‘ladi. 

Shunday qilib, konfliktni murakkab dinamik hodisa sifatida tahlil qilayotganda, ta’kidlash 

joizki, u o‘zining muayyan chegaralariga ega. Bugungi kunda konflikt chegaralarini 

belgilashning uchta aspektini ajratish mumkin: fazoviy, vaqt bilan bog‘liq va tizim 

ichidagi. 

Konfliktning fazoviy chegaralari konflikt sodir bo‘layotgan joyga bog‘liq. 

Vaqt bilan bog‘liq chegaralar – bu konfliktning davomiyligi, uning boshlanishi va 

tugashi. 

Konfliktning tizim ichidagi chegaralarini belgilash barcha ishtirokchilari ichidan 

konflikt sub’ektlarini xatosiz aniqlash bilan chambarchas bog‘liqdir. Tizim ichidagi 

aloqalar murakkab va serqirradir, chunki tizim ichidagi konfliktlar chegaralari unga 

qanchalik keng miqyosdagi ishtiokchilar jalb etilganligiga bog‘liq. Tizim ichidagi 

konfliktlarni bilish bo‘lib o‘tayotgan jarayonlarga samarali ta’sir ko‘rsatish uchun 

muhimdir. 

Amaliy mashg‘ulotlarda muhokama qilish uchun savollar: 

1. Konfliktning o‘rganilishida nazariy hamda eksperimental tadqiqotlarning nisbati. 

2. “Konflikt” tushunchasini belgilashdagi farqliklar va yondoshuvlardagi 

umumiylik. 

3. Konflikt strukturasi 

4. Konflikt dinamikasini o‘rganishga nisbatan asosiy yondashuvlar. 

5. Konflikt dinamikasida latent davrning mohiyati. 

6. Konflikt – ko‘pqirrali dinamik hodisa ekanligini isbotlab bering. 

5- mavzu. Konfliktning xal etilishi 

Konfliktlar tipologiyasining bir xil emasligi, ularning o‘zaruvchanligi va bir-biriga 

o‘xshamasligi sababli bogungi kunda konfliktlarni xal etishning va ularni tugatishning 

universal shakllarini izlashning yagona shaklini tavsiya qilish qiyin. Biroq empirik va 

nazariy tajribadan foydalangan holda ba’zi xulosalarni chiqarish mumkin. 

Eng avvalo, konfliktning hal etilishi va tugatilishi tushunchalarini farqlab olish zarur. 

Amerikalik tadqiqotchi R.Dal tugatishning uchta ehtimoliy variantlarini ajratib ko‘rsatadi: 

tupik, zo‘ravonlikning qo‘llanilishi va tinchlik bilan boshqarish. Mazkur fikrni boshqacha 

qilib aytish mumkinki, konflikt bir yoki har ikki tomonning tanazzuli bilan tugaydi, “qulay 

vaqtga qadar to‘xtatiladi” yoki “u yoki bu konstruktiv jihatdan hal etilish tarzini topadi”. 

Biroq har ikki yoki bir tomonning tanazzulga uchrashi konflikt  hal etildi, degani emas. 

Agar konfliktning yakunlanishi deganda uning har tomonlama tugashi, har qanday 

sabablarga ko‘ra to‘xtatilishi nazarda tutilsa, hal etilish deganda konflikt 

ishtirokchilarining yoki uchinchi tomonning faqat u yoki bu ijobiy harakatlari (qarori) 

qarshi kurashishning tugatilishi va ziddiyatlarning tinch yoki kuch ishlatish yo‘li bilan olib 

tashlanishi tushuniladi. 

Kofliktlarning konstruktiv tarzda hal etilishi ma’lum bir daradjada boshqa 

ishtirokchilarning ham imkoniyatlariga bog‘liq bo‘ladi. Konflikt tugatilishining asosiy 

sharoiti mazkur konflikt vaziyatni yuzaga keltirgan ob’ektiv sabablarga barham berishdan 

iborat. 

Shunday qiliyu, konflikt yuzaga kelishining ob’ektiv-sub’ektiv xususiyati so‘nggisi 

xal etilishining ob’ektiv-sub’ektiv xususiyatlarga ega bo‘lishini nazarda tutadi. 

L.A.Petrovskaya mazkur fikrni rivojlantirib, quyidagiga ishora qiladi: “birinchidan, 

ob’ektiv konfliktli vaziyatning o‘zgarishi hisobiga, ikkinchidan, tomonlar ega bo‘lgan 

vaziyat obrazlarining o‘zgarishi hisobigakonflikt hal etilishi mumkin” [95, 128 b.]. 

Muallifning fikriga ko‘ra, konflikt ob’ektiv darajada, shu bilan birga sub’ektiv darajada 

ham to‘liq yoki qisman hal etilishi mumkin. 

Tadqiqotchilarning fikriga ko‘ra konfliktni boshqarib, uni hal etish uchun quyidagi 

sharoitlarni aniqlashtirib olish zarur: 

1) konfliktning xal etilishi, institutsionalizatsiyasi va boshqarilishi uchun zarur 

bo‘lgan; 

2) konfliktning unga jalb etilgan ishtirokchilarning o‘zi tomonidan boshqarilishi 

imkoniyatini yaratuvchi; 

3) konfliktning raqobatli yoki kooperativ xal etilishiga yordam beruvchi. 

Konfliktni boshqarish uchun asosiy shart-sharoitlari: 

1. Konfliktlashayotgan tomonlarning o‘zlari hamjihat bo‘lishlari lozim. 

2. Konfliktlashayogan tomonlarning har biri boshqa tomonning talablari qonuniy 

ekanligini tan olishga va konflikt boshqarilishi natijasini qabul qilishga tayyor bo‘lishi 

lozim, garchi bu uning manfaatida xal etilmagan bo‘lsada. Agar bu tarzdagi tayyorlik 

kurashuvchi tomonlar ishtirokchilari tomonidan his qilinmasa, u taqdirda ularda konfliktni 

boshqarish istagi ham bo‘lmaydi, ayniqsa qaysidir sohada ularning manfaatlari inobatga 

olinmagan bo‘lsa. 

3. Konfliktlashayotgan tomonlar bitta ijtimoiy umumiylikka tegishli bo‘lishlari 

lozim. Ushbu vaziyatda me’yoriy tizimlardagi yaqinlik, ular qadriyatlari va an’analarining 

umumiyligi konflikt ishtirokchilari orasidagi muloqotni yaxshilaydi va uning xal etilish 

imkoniyatini tezlashtiradi.. 

Hozirgi kunda ob’ektiq-sub’ektiv yondashuv doirasida konfliktni xal etishning ikki 

xil modeli mashhur: arbitraj va vositachi modeli. Arbitr muammoning mohiyatini 

o‘rganadi, konflikt ishtirokchilari bilan uni muhokama qiladi, keyin esa bajarish uchun 

yakuniy va majburiy qaror chiqariladi. 

Mazkur yondashuv an’anasida I.V.Chernov va A.I.Sherbakolarning tadqiqotlari 

amalga oshirilgan. Mazkur tadqiqotlarda ilmiy jamoalarda konfliktlarning xal etilishi 

usullari o‘rganilib, o‘zaro yon bosishlar, kechirim so‘rashlar ajratiladi, muhimi – 

jmoatchilik yoki ma’muriyatning aralashuvi alohida yoritiladi. A.G.Kovalev ishlab 

chiqarish korxonalaridagi konflikt xal etilishining turli yo‘llarini tushuntirishda u 

fikrlarini pedagogik va ma’muriy jihatdan xal etilishi bilan asoslaydi. 

Peagogik yo‘li deganda konfliktning ob’ektlashuvini (uni emotsional holatdan 

ratsional holatga o‘tkazilishi), konflikt ishtirokchilarining manfaatlari va pozitsiyalarini 

farqlay olishi, vaziyatni xal etish zarurligida ularning individual psixologik. 

Ma’muriy yo‘li deganda esa har ikkisi yoki bir tomonining affekti imkoniyatlari 

inobatga olish, konfliktlashayotgan tomonlar haqidagi ma’lumotlarni to‘plash hamda 

konfliktni hal etishning tegishli uslubini tanlash, konfliktdan chiqqan tomonlarning xulq- 

atvorini kuzatib borish kabi jarayonlar nazarda tutiladi.  T.M.Dankovaning  fikri bo‘yicha 

konfliktni hal etishning eng samarali usuli bu mazkur masalaning jamoa muhokamasiga 

qo‘yilib, guruh tarzda qaror qabul qilinishidir [29]. 

S.E.Aksenenko konfliktlarni hal qilishning ikki usulini ajratib ko‘rsatadi: 

“o‘zini umumlashtirish”, ya’ni “konfliktda mahsuldor axborot almashishga sharoit 

yaratish”, “boshqa shaxslarning aralashuvi”, atrofdagilarva eng avvalo, barcha rasmiy 

shaxslarning aralashuvi. Bunday yo‘lni muallif tashkiliy va pedagogik ishda 

foydalanishda eng mos keluvchi usul deb hisoblaydi [2]. 

A.B.Dobrovichning fikricha, konfliktning ibtidosi ko‘pincha muloqot 

ishtirokchilarining bir-biridan kutadigan rolli vazifalarning bajarilmasligi va bir-biri bilan 

muloqot qilishga majbur bo‘lgan insonlarning nisbiy psixologik mos kelmasligidir. 

Muallif konfliktni so‘ndirishning quyidagi to‘g‘ridan-to‘g‘ri uslublarini taklif etadi: 

1. Rahbar bir-biri bilan ziddiyatga borayotgan xodimlarini o‘z qabuliga taklif etib, 

ulardan ziddiyat mohiyati, mavhum holatlarni bayon qilishni so‘raydi va tegishli qaror 

qabul qiladi. 

2. Pedagog yoki rahbar ziddiyatga kirishgan tomonlarga o‘z noroziliklarini 

yig‘ilishda jamoa oldida bir-biriga so‘zlab berishni taklif etadi. So‘nggi qaror yig‘ilish 

ishtirokchilarining mazkur masala bo‘yicha chiqishlari asosida chiqariladi. 

3. Agar ko‘rsatilgan choralar ham naf bermasa va konflikt so‘ndirilmasa, u holda 

pedagog yoki rahbar tomonlarga nisbatan tanbeh beradi yoki zarur bo‘lsa ma’muriy jazo 

choralarini ko‘rishiga to‘g‘ri keladi. 

4. Agar bu ham yordam bermasa, ziddiyatga kirishgan tomonlarni turli bo‘limlar, 

sinflar, sexlarga taqsimlaydi. 

Muallifning fikricha, konfliktni so‘ndirishning to‘g‘ridan to‘g‘ri usullari bilvosita 

usullarga nisbatan kam samara bergani uchun konfliktni so‘ndirishning ba’zi bir bilvosita 

tamoyillari tavsiya etiladi. 

“Tuyg‘ularning ifodasi” tamoyiliga ko‘ra, insonga o‘zining salbiy emotsiyalarini 

hech qanday to‘sqinliksiz gapirishiga imkon berish va shu yo‘l bilan salbiy 

emotsiyalarning ijobiy emotsiyalar bilan almashishiga erishish va shu bilan uning 

atrofdagilarning o‘rinli fikrlarini oson qabul qilishga imkon yaratish zarur. 

“Emotsional to‘ldirish” tamoyili. Bunda siz o‘zini jabrdiyda va qurbon sifatida his 

etayotgan (aslida bunday bo‘lmasa ham) tomonning fikriga qo‘shilasiz, shunda uning 

ongi va qalbiga murojaat o‘rinli bo‘ladi va u o‘zning nohaqligini tan olishiga olib keladi. 

“Nufuzli uchinchi” prinsipiga ko‘ra, tomonlardan biriga “uning o‘zi haqida raqibining  

yaxshi  fikri”ni etkazish lozim. Muallifning  fikricha, bunday usul raqib 

tomonlar o‘rtasida kelishuvga erishishga turtki bo‘ladi 

“Tajovuzning ochilishi” tamoyili. Bu usulga ko‘ra psixolog yoki pedagog raqib 

tomonlarga ataylab bir-biriga bo‘lgan nafratini bildirishga imkoniyat beradi, ularga 

o‘zining oldida “ochilib” bahslashishga va munozaraga kirishishga imkoniyat beradi, 

shundan so‘ng esa tashabbusni qo‘liga olib ularni kelishtirish bo‘yicha “ishlash”ga o‘tadi. 

“Raqibni majburan tinglash” tamoyili. Muallifning hisoblashicha, ushbu tamoyilga 

ko‘ra, odatda, bahs vaqtida raqib tomonlar o‘z raqiblarida mavjud bo‘lmagan “hislatlar”ni 

“to‘qib-sochib” bir-birini tinglaydilar. Ularning e’tiborini ushbu holatga qaratib, 

ziddiyatni so‘ndirish yoki pasaytirish mumkin. 

“Pozitsiyalarni almashish” tamoyili. Bunda yuzaga kelgan kelishmovchilikka 

raqibning ko‘zi bilan qarashga undash asos qilib olingan. Bu usul A.B.Dobrovichning 

fikricha, universal samaraga ega bo‘lgan usul bo‘lib, har qanday turdagi konfliktli 

vaziyatda bemalol qo‘llash mumkin. 

“Ma’naviy gorizontni kengaytirish” tamoyili. Unga ko‘ra raqib tomonlarga bahs va 

ziddiyatni isloh qilish, vajlarning mantiqsizligi va argumentlarning vijdonan 

bildirilmayotganligi, konflikt sababining arzimasligi va noprinsipialligi tushuntiriladi. 

Raqiblarga ularning bundan yuksak ma’naviy masalalar va qadriyatlarda ularning 

dushman emas, balki hammaslakligi eslatiladi. 

Konfliktlarni hal etishning yuqorida sanab o‘tilgan tamoyillaridan tashqari, muallif 

shaxslararo konfliktlarni muvaffaqiyat bilan hal etish va ularni oldini olishga imkon 

beruvchi maxsus psixologik o‘yinlardan foydalanishni taklif etadi [34]. 

V.M.Afonkova esakonfliktlarni hal etishning xususiyatlarini tahlil etib, jamoa 

rivojlanishining yuqori bosqichida konfliktni o‘z-o‘zini boshqarishi mumkinligini 

ko‘rsatadi. Bunday holat kuzatilmasa, u holda konfliktga qisman yoki to‘liq, bevosita yoki 

bilvosita yo‘l bilan aralashish maqsadga muvofiqdir. 

Konfliktlarni hal etishning to‘g‘ridan-to‘g‘ri usullari sifatida A.S.Makarenkoning 

“portlash” usuli, individual va guruhli suhbatlar, jamoaviy qaror qabul qilish, jamoaviy 

terapiya, kompromisslarni keltirish mumkin. 

Bilvosita usullarga esa (pedagogik manevr) – konflikt ishtirokchilari sonini, faoliyat 

turini o‘zgartirish, analogik vaziyatlarning nazariy tahlili, raqiblarning e’tiborini boshqa 

ob’ektga jalb etish kabilar misol bo‘ladi [9]. 

Rossiava xorijiy adabiyotlarning tahliliga asosan muallif konfliktlarni muvaffaqiyatli 

hal etishning mezonlarini bayon etadi: 

– real raqobatni to‘xtatish; 

– jarohatlovchi omillarni bartaraf etish; 

– raqobatchi tomonlardan birining uning xulqining muvaffaqiyatli strategiyasi va 

taktikasi natijasida o‘z maqsadiga etishi; 

– individ pozitsiyasining o‘zgarishi (emotsional ziddiyatning bartaraf etilishi yoki 

zaiflashishi nazarda tutilmoqda); 

– individning kelajakdagi analogik vaziyatlarda qo‘llashi uchun faol xulq 

ko‘nikmalarining mavjudligi. 

V.M.Afonkova har bir mezonni tahlil qilib, afzalliklar va nuqsonlarni qayd etadi va 

ularning “faoliyat sohalarini” belgilab beradi [9]. 

Biz muallifning hozirgi vaqtda konfliktni muvaffaqiyatli yoki muvaffaqiyatsiz hal 

etilganligini darrov aniqlaydigan qandaydir universal mezonning mavjudligi haqida 

gapirish murakkab ekanligiga oid fikrlariga qo‘shilamiz. CHunki, bizning fikrimizcha, 

mezonlarning xarakteri va tarkibi konfliktning o‘z toifasi, paydo bo‘lgan umumlashtirish 

xususiyatiga, ishtirokchilarning tarkibi va konfliktni rivojlanishiga sezilarli ta’sir 

ko‘rsatuvchi boshqa bir qator parametrlarga bog‘liqdir. 

Biroq muallifning konfliktlarni hal etishning mezonlarini tizimlashtirishga urinishi, 

bizningcha, muvaffaqiyatli natijadir va amalda foydalanilishi mumkin. 

Biz tomonimizdan ko‘rib chiqilgan konfliktlarni hal etishning yondoshuvlari arbitraj 

modeli doirasida bajarilgan. Ushbu modelning muayyan afzalliklarini “siz – haqsiz, siz 

esa – yo‘q” kabi usulda ko‘rsatish muammoli vaziyatdan chiqishda konfliktni hal 

etishning echimi sifatida ko‘rilmaydi. 

“Bundan tashqari – deb hisoblaydi N.V.Grishina, – insonlar o‘rtasidagi 

munosabatlarda hakamlik qilish zaruriyatini bo‘yniga olish yoki hakamning huquqini 

o‘zlashtirib olish ma’naviy jihatdan og‘ir mas’uliyat va shubhalidir [26, 150 b.]. 

Arbitraj modelini vositachilik modeli bilan taqqoslashda vositachilik modelining 

psixologik afzalliklari yaqqol namoyon bo‘ladi: vositachi rolida rahbar yoki psixolog 

konflikt ishtirokchilarining o‘zlari qaror qabul qiladigan dialog tashkil etadi va ular qaror 

uchun javobgar bo‘ladilar, asosiysi – konfliktlarni birgalikda hal etishning ijobiy 

tajribasini egallaydilar. 

Konfliktlarni hal etishda vositachilik (mediatorlik) faoliyati –alohida o‘rganish va bu 

yo‘nalishda mutaxassislarni tayyorlash lozim bo‘lgan bizning hayotimizdagi yangi 

psixologik reallikdir. Ushbu masala N.V.Grishinaning ishlarida jiddiy tahlil etilgan. 

Uning fikricha, “amaliyotda rahbarlar, o‘qituvchilar, amaliy faoliyat bilan 

shug‘ullanuvchi sotsiologlar va psixologlar “tabiiy” vositachilarga kiritilishi mumkin”. 

Muallifning qayd etishicha, “vositachilikka o‘qitishning umumiy muvaffaqiyati ikki 

asosiy shartlar bilan belgilanadi: 

1) vositachilik tabiatining xususiyatlari, vositachining xulqi prinsiplari; 

2) vositachining o‘z odatiy professional tajribasi doirasidan chiqish imkoniyatlari” 

[27, 48 b.]. 

Konflikt ishtirokchisining nuqtai nazariga nisbatan muayyan xolislikni (ham tashqi, 

ham ichki) saqlashga qodir bo‘lgan, ham uning “advokati”ga aylanib, shu bilan o‘zining 

asosiy vositachilik vazifasi chegarasidan chetga chiqib qolmaydigan vositachining 

ishtiroki, konfliktni hal etishning muvaffaqiyatiga ta’sir etuvchi o‘ta muhim omil 

hisoblanadi. 

J.Makgrat (qarang: [36, 130 b.]) fikriga ko‘ra, vositachi ishtirokidagi munozaralar 

vaziyati turli tomonga yo‘naltirilgan va har bir ishtirokchining xulq va maqsadlariga ta’sir 

ko‘rsata oladigan uchta asosiy “kuch” sifatida qayd etilishi mumkin: 

1) topshirilgan pozitsiyani himoya qilish; 

2) raqib tomonning roziligini topish; 

3) shunday qaror ishlab chiqish lozimki, konfliktga “o‘ralashgan” ijtimoiy guruhni 

namoyon etuvchivositachi tomonidan sifatli va konstruktiv baholangan bo‘lsin. 

Vositachining o‘zi esa turli maqsadlarni ko‘zlagan ikki “kuch”larning faoliyat 

ob’ekti hisoblanadi: 

1) muzokaralar ishtirokchilarini ularning orqasida turgan ijtimoiy tizim 

ma’qullaydigan pozitsiyaga keltirish; 

2) tomonlar o‘rtasida kelishuvga erishish. 

N.Vidmar i J.Makgrat tomonidan amalga oshirilgan eksperimental tadqiqotlar 

(qarang: [36, 130 b.]), umuman olganda ushbu modelning: muzokaralar 

muvaffaqiyatining darajasiga salbiy ta’sir ko‘rsatadigan bo‘lsa har qanday holatda ham 

boshlang‘ich pozitsiyani saqlab qolishga intilish asosliligini tasdiqladilar. 

Shunisi qiziqki, guruhli munozaralar vaziyatida ishtirokchilar faqatgina o‘zlarini 

namoyon qildilar va bundan boshqasini emas. 

Konfliktlarni vositachilar orqali hal etishga oid ko‘pgina qo‘llanmalarda 

konfliktlarni boshqarishning usul va uslublari bayon etilgan. Masalan, Osgud (Osgood) 

tomonidan taklif etilgan ZPKKRST (ziddiyatni pasaytirishda ketma-ket va re-siprok 

tashabbuslar) usuli turli darajadagi: xalqaro, guruhlararo va shaxslararo konfliktlarni hal 

etishda muvaffaqiyatli qo‘llanib kelinmoqda. 

Ushbu usul quyidagi qoidalarni o‘z ichiga oladi: 

1. Konfliktdagi tomonlardan biri ziddiyatni pasaytirish va konfliktni kuchayishini 

to‘xtatishni istasa samimiy ommaviy bayonotlar orqali tarqatadi; 

2. Yarashtiruv qadamlari albatta amalga oshirilishini tushuntirish. Nima, qanday va 

qachon amalga oshirilishini xabar berish o‘ta muhimdir. 

3. Va’da qilinganlarni bajarish. 

4. Raqibini o‘zaro yon berishlarga jalb etish, ammo undan o‘z va’dalarini 

bajarishning shartlari sifatida talab qilmaslik. 

5. Yon berishlar etarli darajada uzoq vaqt mobaynida amalga oshirilishi lozim va 

xatto boshqa tomon bunday yon bosishlar bilan javob bermayotgan bo‘lsa ham. 

E’tiborda tutish lozimki, bajarilgan yon bosishlar ularni amalga oshirayotgan 

tomonlarning himoyasizligi va zaifligini ortishiga olib kelmasligi lozim. 

Turli darajadagi konfliktlarni tinch yo‘l bilan hal etish bo‘yicha taniqli mutaxassis 

A.Mindell batafsil tushuntirib berishicha, muzokaralarni o‘tkazish taktikasi va usullari, 

konfliktlardan chiqish usullarining har biri o‘zini rivojlantirish  imkoniyati,  ikkala tomon 

ham manfaat topadigan o‘zaro hamkorlik faoliyati sifatida ko‘rib chiqiladi [90]. 

Konfliktni tahlil qilish va hal etishni boshqa bir misoli sifatida 56 qoida (qadam)ni 

o‘z ichiga olgan Burtonning yondoshuvi xizmat qilishi mumkin. 

A.Filli tomonidan taklif etilgan Interativ qaror qabul qilish tizimi (IQQQT) olti 

qadamdan iborat. Malakali va o‘rinli bajarilgan vositachilik kundalik hayotning bir 

qismiga aylanishi mumkin. X.Kornelius va Sh.Feyrlarning ta’kidlashlaricha: 

“Vositachilik texnikasi yordamida siz insonlarning xulqini ochiq va halol o‘yinga 

yo‘naltirishingiz mumkin” [64, 86 b.]. Mualliflar fikriga ko‘ra konfliktlarni hal etishda 

ko‘nikmalarni qo‘llash imkoniyatining mohiyati ayni shundadir. 

Konfliktni hal etish bu, mohiyatan, ishtirokchilar o‘rtasidagi bahsli masalada 

kelishuvga erishishdir. Shuning uchun konfliktni hal etishning barcha xatti-harakatlari 

faqatgina uchinchi tomondan emas, balki ushbu ishtirokchilarning o‘zlari tomonidan 

amalga oshirilishi o‘ta foydali va samaralidir. 

Konflikt vaziyatning mohiyatini tushuntirish, konflikt ishtirokchilari tomonidan uni 

to‘g‘ri anglashkonstruktiv qaror tayyorlash uchun asos bo‘lib xizmat qilishi, ba’zi 

hollarda esa konfliktni ishtirokchilari tomonidan vaziyatni noto‘g‘ri talqin qilish sabab 

bo‘lgan bo‘lsa, konfliktni to‘liq hal etishi mumkin. 

Keyingi vaqtlarda psixologik adabiyotlarda konfliktni muvaffaqiyatli hal etish uchun 

bu sohada o‘zini psixologik kompetentsiyasini oshirish va o‘z ustida ishlash zaruriyatiga 

katta e’tibor va urg‘u berilmoqda. 

Masalan, bir qator [23; 61; 67; 68; 104] mualliflarning fikricha, konfliktni 

muvaffaqiyatli hal etish uchun unda ishtirok etayotgan shaxslar bir qator shartlarga rioya 

etishlari lozim: ko‘rib chiqishda ob’ektivlik [104], konfliktda refleksiya ko‘nikmasining 

mavjudligi [70], konfliktda pozitsiya va shaxsiy xususiyatlarga emas, balki konflikt 

predmeti va manfaatlariga e’tiborni jamlash [67], shoshma-shosharlik bilan birlamchi 

xulosalar chiqarishga yo‘l qo‘ymaslik, opponentlarning o‘zaro ijobiy bahosi [68], 

muloqotning hamkorlik uslubi ko‘nikmasini o‘zlashtirish [66]. 

Shunday qilib, faoliyatning turli shakllari orqali muloqotning psixokorreksiyasi, 

ulardan biri konfliktlarni hal etishning ijtimoiy-psixologik treningi haqida so‘z boradi. 

Muloqotning qonuniyatlari va qoidalari, ularni amaliyotda o‘zlashtirish nisbatan 

konfliktsiz muloqotga erishishga olib kelishi taxmin qilinadi. 

Biroq, A.A.Reanning fikricha, “e’tiborda tutish lozimki, tashqi nokonstruktiv va 

konfliktli muloqot har doim ham faqatgina sub’ektning kommunikativ kompetenligining 

past darajasi bilan bog‘liq emas” [97, 149 b.]. 

A.A.Rean haqli ravishda qayd etishicha, bu endi muloqot texnikasiga taaluqli 

bo‘lmagan, balki shaxs psixologiyasining muammolari qatoriga qo‘shiladigan holatdir. 

Konflikni hal etishning muvaffaqiyatida asosiy e’tibor shaxsga, uning moslashuv 

imkoniyatlari va resursiga qaratiladi. Mazkur holatda so‘z muloqotning “sub’ekt – ob’ekt” 

shaklidan “sub’ekt – sub’ekt” shakliga o‘tishi haqida boradi. Bunda vaziyatning har bir 

ishtirokchisi faoliyatning sub’ekti sifatida o‘zi bilan ayni vaqtda sodir bo‘layotgan barcha 

narsa va holat uchun javobgardir. 

O‘zimizning tadqiqotimizda biz muloqot vaziyati – ikkala tomonlarning ijodi, 

insonlar o‘rtasidagi har qanday qarama-qarshilik har bir individuallikka nisbatan 

hurmatga asoslanishi va shu bilan bir vaqtda inson ko‘p qirrali imkoniyatlarga egaligi, 

odatda o‘zini boshqarishga va o‘z ustida ishlashga qodirligiga ishonish lozim. 

B.S.Merlin esa tizimlarning nazariyasi qoidasiga tayanib, individuallikni o‘zini 

boshqaruvchi va o‘zini isloh etuvchi, haqqoniyatning turli tartibdagi kichik tizimlaridan 

iborat katta tizim sifatida ko‘rib chiqadi. Konfliktni hal etish muammosi sababidan 

quyidagi savollar paydo bo‘ladi: korreksiyaga nima ta’sir etishi lozim? Integral 

individuallikning qaysi kichik tizim konfliktini hal etishda asosiy rol o‘ynaydi?  

V.S.Merlin o‘z rahbarligida olingan salmoqli eksperimental materialga asoslanib, 

shunday xulosaga keldiki, faoliyatning va muloqotning individual uslubi integral 

individuallikning turli darajadagi xususiyatlarining tizim hosil qiluvchi funksiyasini 

muvofiqlashtiradi. 

Individning individual uslubi uning hayoti davomida shakllanadi va muayyan 

usullarni o‘z ichiga oladi. Inson o‘zi o‘zining olamda hayot kechirishning faoliyat 

ko‘rsatish usulini tuzishi va tashkil etishi, mustaqil ravishda o‘z faoliyati va xulqini 

boshqarishning psixologik usullarni ishlab chiqishi lozimligi haqida tasavvur mavjud. Shu 

nuqtai nazardan olganda, konfliktda xulqning hayot davomida shakllanadigan va 

o‘zgarishlarga uchraydigan individual uslubi haqida so‘zlash mumkin. 

5.2 Konfliktda xulq uslubi 

Bizning davrimizda “uslub”so‘zi etarli darajada qo‘llaniladi va falsafa, adabiyot, 

biologiya, san’at kabi boshqa sohalarda foydalaniladi. “Uslub” — yunon tilidan stylos 

— qadimgi yunonlar mum taxtachalarga yozuv yozishda foydalaniladigan tayoqchani 

anglatadi. Avval boshdanoq, uslub tushunchasi insonni asbob bilan ta’minlanishi bilan 

bog‘liqdir. Uslub bu qo‘l (yoki inson psixikasi) va yozuv taxtachasi (yoki tashqi olam) 

o‘rtasidagi birlashtiruvchi bo‘g‘in, ko‘prikdir. 

San’atda uslub deganda “san’at asari yoki asarlar yig‘indisidagi obraz tizimining, 

badiiy ifoda vositasining, obrazli usullarning barqaror yahlitligi yoki umumiyligi 

tushuniladi”. 

Uslub tushunchasi umumiylikning bir necha darajasiga egadir. Eng umumiy 

uslublarga yirik ijtimoiy-madaniy guruhlar vakillari tomonidan saqlanuvchi va etkazib 

beriluvchi tarixiy (barokko, gotika va hokazo) va milliy (yapon, italyan, qadimgi rus va 

hokazo) uslublar kiradi. O‘rta daraja insonlarning ba’zi guruhlari tomonidan namoyon 

etiladigan alohida badiiy maktablar va yo‘nalishlar uslublari bilan bog‘liqdir. Va 

nihoyat, bir inson yaratuvchisi va sub’ekti sifatida namoyon bo‘ladigan indvidual uslub 

mavjuddir. 

Avval ta’kidlanganidek, uslub individuallik va muhit o‘rtasidagi bog‘lovchi holatni 

anglatadi. Bir tomondan, uslub inson tomonidan yaratiladi, ikkinchi tomondan esa – 

muhitga (xat, surat, tushunish va hokazo)ga aylanayotgan biror faoliyat yoki faollik uslubi 

shaklida namoyon bo‘ladi. Ushbu vaziyatda, uslub holatining va uning shakllanishi, 

mavjud bo‘lishining ba’zi ikkilamchi shartlari kelib chiqadi. 

Tadqiqotchi uchun uslub fenomeniga ikki tomonlama yondashish imkoniyati 

ochiladi: uslubni yuzaga keltirgan insonning individualligini o‘rganish hisobiga, yoki 

ushbu uslub paydo bo‘lgan faoliyatning xususiyatlarini tahlil qilgan holda. 

Ushbu ikkala imkoniyatlar psixologiyada amalga oshirilgan bo‘lib, bunda birinchisi 

g‘arb psixologiyasi tomonidan, ikkinchisi Rossia psixologiya tomonidan amalga 

oshirilgan [111]. 

G‘arb psixologiyasida “hayot uslubi” tushunchasini kiritgan A.Adler uslublarni 

tadqiq  etishga  bag‘ishlangan  tadqiqot  ishlarini boshlab berdi. Adler yozganidek: 

“Moyillik, muhit va hodisalardan qat’iy nazar, barcha psixik kuchlar o‘ziga xos 

g‘oyaning hukmida bo‘ladi va fikr, his, istak, xatti-harakat,  tush ko‘rish va 

psixopatologik fenomenlar ifodalashning barcha harakatlari yagona hayotiy reja bilan 

yo‘g‘rilgandir” ([128, 22 b.] asosidagi sitata)1. Inson o‘z oldiga qanday maqsadlarni 

qo‘yishi va unga erishishning qanday usullarini tanlashini insonning hayot uslubi 

belgilaydi. 

A.Adler quyidagi asosiy holatlarga tayanib qurilgan g‘arb psixologiyasining 

uslublarini tadqiq etish metodologiyasini aniqladi: 

1) uslub indviduallikning yaxlitligini namoyon etadi; 

2) uslub ma’lum yo‘nalishlar va tizimlar, shaxs qadriyatlari bilan bog‘langandir; 

3) uslub individuallikka yanada samarali darajada muhit talablariga yordam 

beradigan kompensatorlik vazifasini bajaradi. 

A.Adlerning g‘oyalari  ko‘plab g‘arb psixologlariga ta’sir ko‘rsatdi. Nazariy 

psixologiya hayot uslublarini tasniflashga va ushbu tushunchaning o‘zini o‘rganishga 

1 Adler, A. Understanding of Human nature / A. Adler. — N. Y., 1927.-286 p. 160 

o‘tib ketdi. Ma’lumki, shunday mezon sifatida shaxsning dominant yo‘nalishi yoki 

hayotiy muammolarni hal qilish usulidan foydalaniladi. 

Hayot uslubini tasniflashning yana bir usuli D.Roys va E.Pouellga tegishli bo‘lib, 

unga muvofiq, hayot uslubi “olamda individual qadriyatlar va hissiyotlarga etishishning 

strategiyasi bo‘lib, unda har bir individshunday yashashi lozimki, u o‘z shaxsiy 

maqsadlarini maqbullashtirishga qaratilishi kerak”. Shunga muvofiq ravishda ular 

hayotning uchta uslubini ajratib beradilar: insonlarga xizmat qilishdan iborat bo‘lgan 

altruistik, o‘zini faollashtirishga yo‘naltirilgan individuallistik, ijodga yo‘naltirilgan 

ikaristik uslublar. 

XX asr o‘rtalarida g‘arb psixologiyasida o‘zida axborotni qabul qilish va qayta 

ishlash usullarini mujassam etgan barqaror indvidual-o‘ziga xos kognitiv uslub 

tushunchasi paydo bo‘ldi [138]. 

Bizning mamlakatimizda birinchi uslubiy xarakteristikasi sifatida faoliyatning 

indvidual uslubi tushunchasi hisoblanadi. Uning birinchi tadqiqotchilaridan biri bo‘lgan 

E.A.Klimovning fikriga ko‘ra, faoliyatning indvidual uslubi – bu “psixologik vositalarga 

inson o‘zining indviduallik muvozanatiga ongli yoki ongsiz ravishda intiladigan o‘ziga 

xos – individual (tipologik shartli) tizimi bo‘lib, bunda faoliyatning predmeti tashqi 

sharoitlarga individual yondashadi” [54, 15 b.]. Ushbu tushunchada uslubning ikki 

tomonlama shartlanganligi ta’kidlanadi: individuallik va muhit. 

Faoliyatning indvidual uslubini tadqiq etish asoschisi V.S.Merlin bo‘lib, u alohida 

yaxlit ilmiy yo‘nalishni taklif etadi. Uning fikricha, har qanday faoliyatni bajarish insonga 

oraliq maqsadlarni rejalashtirish, ularga erishish vositalarini tanlash va bosh maqsadni 

amalga oshirish yo‘lida o‘zining individualligini namoyon etish erkinligini saqlash 

imkoniyatini qoldiradi [87]. 

Shuning uchun uslub o‘zini namoyon etish erkinligi mavjud bo‘lgan joyda paydo 

bo‘ladi. Faoliyatning ko‘plab usullarini ko‘rgan inson qaysidir bitta, uning hayot uslubini 

tashkil etuvchi bitta faoliyat bilan chegaralanishi lozim. Mavhumlik chegarasi sub’ektiv 

ravishda bir inson bir nechta echimlarni ko‘rayotgan joyda boshqa bir inson faqat yagona 

echimni ko‘ra olishi bilan farqlanadi. Shunday qilib, faoliyatning ichki va 

tashqi erkinligi – uslubning paydo bo‘lish shartidir. Shuningdek, indvidual uslubning 

shakllanishi uchun faoliyatga shaxsiy yondoshuv ham zarurdir. 

Faoliyat uslubi uni iloji boricha yaxshilashga qaratilgan ijobiy munosabat mavjud 

bo‘lgandagina shakllanadi. 

V.S.Merlin individuallikni o‘zida tashkiliy jihatdan biokimyoviydan tortib to 

ijtimoiy-psixologik ularni bog‘lab turuvchi faoliyatning individual uslubi hisoblangan 

turli darajadagi murakkab tuzilgan ierarxik tizim sifatida ko‘rib chiqqan. Uslubning 

bunday holati kech shakllanadigan shaxsiy tuzilma sifatida u shakllanib bo‘lgan 

individuallik va shaxsiy xususiyatlarga tayanishi hamda ularni yaxlitlikka bog‘lab turishi 

bilan ajralib turadi. 

Uslubning turli ierarxik darajadagi indvidualligi xususiyatlari bilan aloador 

muammolariga nisbatan olganda, xususiyatlar uslubning xossalari va uning tuzilishi 

hamda shakllanishida asosiy ustun sifatida ko‘riladi. 

V.S.Merlin individual uslubning ikki darajasini ajratib ko‘rstadi: 

– motor faollik uslubi yoki reaksiya uslubi; 

– operatsiyalarning individual tizimi. 

Uslubiy yondoshuvning rivojlanishida keyingi qadam sifatida V.S.Merlin tomonidan 

muloqotning individual uslubi tushunchasining kiritilishi hisoblanadi. Muloqot uslubi 

xuddi shu komponentlarni ajratib ko‘rsatiladigan faoliyatning xususiy holati sifatida 

ko‘rib chiqiladi. 

Muloqotning individual uslubining darajalari mavjudmi? 

Muloqot reaksiyasi indvidual uslubiga tarkibida nutq reaksiyalarining individual 

xususiyatlari mavjud bo‘lgan simptomokomplekslar kiradi: impulsivlik, tezlik, ovoz 

balandligi, nutq tembri, fonning individual spektri. V.S.Merlinning yozishicha, muloqot 

reaksiyasining individual uslubini biz ta’riflashda imkonsizmiz, u ta’kidlaganidek, 

indvidual uslubning boshqa ikki darajasini: operatsion va maqsadli darajalari ko‘rib 

chiqiladi. SHuning uchun, faoliyatning individual uslubi V.S.Merlin laboratoriyasida faol 

ishlab chiqilishi tabiiy va asoslangan holatdir [21; 50; 54]. 

Perm psixologik maktabida yana ikki uslubiy xarakteristikalar: faollik uslubi va 

emotsional uslub keltirib o‘tilgan. 

B.A.Vyatkin esa V.S.Merlin nazariyasi asosida insonning faollik uslubini integral 

indviduallik rivojlanishida oraliq bo‘g‘in sifatida ajratib ko‘rsatadi. Faoliyatning talablari 

o‘zgarganda (ortganda), ya’ni inson o‘zi muayyan faolikni namoyon etganda yanada 

samarali usullarni topishdagi izlanishdagi faollik ortishi paydo bo‘ladi. B.A.Vyatkin 

faolik uslubi tushunchasini taklif etgan holda, uni “tizimli ta’lim – faoliyatda 

muvaffaqiyatga yo‘naltirilgan turli darajadagi indvidual xususiyatlar tizimi shaklidagi 

ko‘p darajali va ko‘p komponentli tizim” deb ko‘rsatadi [21, 75 b.]. Mazkur uslub 

faollikning turli shakllarida namoyon bo‘lishi mumkin: motorli, sensor, intellektual va 

hokazo – bu V.S.Merlin tomonidan ajratib ko‘rsatilgan faoliyatning individual uslubining 

barcha asosiy belgilarini o‘zi ichiga oladi. 

Individual emotsional uslub tushunchasi L.Ya.Dorfman tomonidan taklif etilgan 

bo‘lib, faoliyatning individual uslubini faoliyat – kechinma shaklidagi xususiy holat 

sifatida ko‘rib chiqadi. 

Yakuniy xulosa sifatida qayd etish lozimki, umumiylikning har qanday darajasida 

(faoliyat uslubi yoki kognitiv uslub) biror bir usul yoki xulq-atvor tarzini ochib beruvchi 

shaxsning xarakteristikasi tushunilishi lozim. 

Predmetli faoliyatning individual uslubiga bag‘ishlangan tegishli tadqiqot ishlariga 

nisbatan muloqotning indvidual uslubining tizim hosil qiluvchi vazifasiga oid  tadqiqotlar 

nisbatan kam olib borilgan. SHunga qaramasdan, muloqotning individual uslubiga 

bag‘ishlangan tadqiqotlar ko‘rsatishicha, muloqotning individual uslubi predmetli faoliyat 

individual uslubi kabi funksiyalarni bajaradi va xuddi uning kabi xususiyatlarga egadir. 

Bundan tashqari ular o‘rtasida o‘zaro bog‘lanish mavjud. Ushbu bog‘lanish predmeli 

faoliyatning muayyan uslubiga ega insonning qaysidir darajada tegishli muloqot uslubini 

o‘zlashtirishga moyillik paydo bo‘ladi. SHunday qilib, muloqot sub’ektning mustaqil 

maxsus faolligi shakli sifatida namoyon bo‘ladi. Uning natijasi o‘zgarishga duchor 

bo‘lmagan predmet, moddiy yoki ideal emas, balki boshqa insonlar bilan yuzaga 

keladigan munosabatlardir. 

Muloqot uchun, juda bo‘lmaganda, har biri aynan sub’ekt sifatida o‘zini ko‘rsata 

oladigan ikki insonning mavjud bo‘lishi shartdir. Shundan kelib chiqqan holda muloqot 

har bir ishtirokchining navbatma-navbat xatti-harakatlari emas, balki ularning o‘zaro 

faoliyatidir. 

“Muloqot – bu paralell rivojlanayotgan (simmetrik) faoliyatlarning ustma-ust 

qo‘yilishi yoki qo‘shilishi emas, balki unda hamkorlar sifatida ishtirok etayotgan 

sub’ektlarning o‘zaro xatti-harakatidir” [79, 111 b.]. 

K.S.Stanislavskiy qayd etganidek “Muloqotning har bir ishtirokchisi o‘zining 

hamkoriga xuddi o‘zi psixika, ongga ega bo‘lgan sub’ekt sifatida munosabatda bo‘ladi. 

Muloqot qilish uchun har bir sub’ekt o‘zaro almashish uchun, avvalo o‘z fikr, 

kechinmalari, hissiyotlariga ega bo‘lishi lozim” ([79, 95 b.] asosidagi sitata). 

Albatta, muloqotning doirasi va dinamikasi muloqotga kirishayotgan insonlarning 

ijtimoiy pozitsiyalarini, ularning jamoat munosabatlari tizimidagi mavqei belgilab beradi. 

Ammo biz uchun qayd etish lozimki, muloqot jarayoni – o‘zaro jaryon va uning har bir 

ishtirokchisi hamkorlikdagi o‘zaro faoliyat bo‘lgan muloqotning muvaffaqiyatli yoki 

muvaffaqiyatsiz bo‘lishini belgilab beruvchi ongli mavjudotdir. 

Muloqot jarayoni, uning tuzilishi, shakli, vositalari, usullari, vazifalari va insonning 

psixik rivojlanishidagi ahamiyati psixologiyada xuddi shunday faoliyat 

xarakteristikalaridan bo‘lgan xulq toifalariga nisbatan kamroq o‘rganilgan. 

Xulq harakatlari (hatto eng oddiy) haqida so‘z yuritilar ekan, shuni nazarda tutish 

lozimki, biz doimo ajratib himoyalangan ta’sirlar bilan ishlamaymiz, balki xulqning 

harakatlari sabablari emas, balki ta’sirlar tizimi haqida fikr yuritamiz. 

Shu erdan xulq harakatlari va unga kiritiladigan psixik jarayonlarni insonning ongli 

va ongsiz, shuningdek, iroda, (ixtiyorsiz) harakatlari o‘rtasidagi qarama-qarshiliklarni, 

shu inson yashayotgan ob’ektiv real hayot qonunlarini o‘z ichiga olgan yagona tizim 

shaklida ko‘rib chiqish zaruriyati paydo bo‘ladi. 

Biror bir xulq xatti-xarakatining sababi sifatida, odatda, alohida ro‘y bergan hodisa 

emas, balki hodisalarning tizimi yoki holat ko‘rsatiladi. Bunda holat harakatning uning 

faoliyati xossalari va xususiyatlarini hisobga olgan holda ko‘rib chiqiladi. Xulq amalga 

oshirilayotgan holat o‘zgarmagan shaklda saqlanib qolmaydi, balki, u xulqning ta’siri 

ostida o‘zgarib boradi, shuning natijasida sub’ektga yangi ta’sirlar paydo bo‘ladi. 

Xulq toifasini konfliktologiya nuqtai nazaridan ko‘rib chiqishda qayd etish lozimki, 

konfliktni anglash va uni boshqarish jarayonida konflikt xulq, ya’ni ikkala tomon uchun 

destruktiv oqibatlarga olib keluvchi holatlarni o‘rganuvchi psixologik tadqiqotlar muhim 

o‘rin egallaydi. 

O‘zimizning tadqiqotimizda biz shundan kelib chiqamizki, konflikt – bu o‘zining 

ichki tuzilishiga ega bo‘lgan jarayondir, bunda har bir bosqichda konflikt konstruktiv va 

destruktiv yo‘nalishda rivojlanib boradi. 

Ushbu jarayonning tarkibiy birligi bo‘lib tashqi harakatlar va muayyan sharoitlardagi 

individuallikning ichki jarayonlari yig‘indisi hisoblanadi. 

O‘z tadqiqotimizda biz konfliktda xulq uslubining ishchi tushunchasidan kelib 

chiqamiz: “Xulq uslubi – bu shaxs tomonidan o‘zaro birgalikdagi faoliyat natijasida 

muayyan maydonda yuzaga kelgan konfliktni echish yoki undan chiqish uchun 

anglanadigan va anglanmaydigan harakatlar, operatsiyalarhamda reaksiyalar, 

maqsadlarning nisbatan barqaror yig‘indisidir” [135, 65 b.]. 

Konfliktli holatlarda xulqni tizimli tahlil qilish bo‘yicha maxsus tadqiqotlar qayd 

etilmagan, ammo konflikt psixologiyasiga oid tadqiqotlar konfliktli xulqning uslubi yoki 

strategiyasini ajratish imkonini beradi: 

– raqobat qiluvchi – o‘ziga manfaatli bo‘lgan echimni boshqa tarafga o‘tkazishga 

qat’iy urinish; 

– muammoli-echimli – ikkala tomonlarni qoniqtiradigan echimni izlash; 

– yon beruvchi – o‘zining talablarini pasaytirish (kamaytirish) hisobiga yuzaga 

kelgan natijadan qisman qoniqmaslikning yuzaga kelishi; 

– o‘zini olib qochuvchi – konflikt vaziyatdan (jismoniy yoki psixologik) chiqib 

ketish; 

– harakatsizlik – konfliktli vaziyatda bo‘lish, ammo uni echish uchun hech qanday 

xatti-harakat qilmaslik. 

Inson o‘z xulqini konflikt holatda (yoki shaxsning barqaror xarakteristikasi va 

xulqini namoyon qilish) qanchalik tez va keskin o‘zgartirishi bo‘yicha bir nechta nuqtai 

nazarlar mavjud. 

Ba’zilarning hisoblashicha, tanlanadigan strategiya – nisbatan shaxsning barqaror 

aspekti, ya’ni konfliktda faqat kooperativ yoki raqobat qiluvchi strategiyani namoyon 

qiluvchi shaxs xulqidir. 

Biroq bir qator tadqiqotlar natijasida olingan natijalar bunga shubha bilan qarashga 

majbur qiladi. Insonning ijtimoiy xulqi vaziyatga bog‘liq va sezilarli ravishda o‘zgarishi 

mumkin [70]. 

Konfliktda xulq uslubi va dogmatizm, insonlarga hurmat, makiavellizm (insonlarni 

boshqarishga moyillik) kabi shaxsiy xarakteristika o‘rtasida past korrelyasiya mavjud. 

Ammo bu xulqi nisbatan kam korrelyasiya qilinadigan ijtimoiy vaziyat omili 

aksentuatsiyalashgan shaxslar uchun xarakterlidir. 

Jamiyatda muvaffaqiyatli moslashuvdan o‘tgan asosiy insonlarga nisbatan 

strategiyada faqat maxsus xulq tiplari, ya’ni strategiya shaxs tipiga emas, balki xulq 

toifalariga mansub holda ko‘rib chiqilishi kerak. 

Bunday tasavvur vaziyatdan kelib chiqib, xulqni o‘zgarishini e’tiborga olish 

imkoniyatini berib, konfliktda adekvat xulq uchun asos yaratadi va umuman, konfliktni 

hal etishda shaxsning o‘z istiqbolini ko‘tarinkilik bilan baholashiga imkoniyat beradi. 

 
5.3 Konfliktda individual xulq uslubi 

Konfliktologiya konfliktni paydo bo‘lishi, rivojlanishi va hal etilishi qonuniyatlari 

haqidagi ta’limot sifatida o‘zini paydo bo‘lishi bilan birga konfliktsizlik paradigmasini 

konfliktologik paradigma bilan almashtirish bilan mustahkamlaydi. Bunda atrofdagilarni 

ijtimoiy hayotda konfliktdan qochish imkoniyati mavjud emasligi, ba’zi hollarda esa 

konfliktning yuzaga kelishiga bo‘lgan istakni tushunishga qaratiladi. 

Bizning jamiyatimizdagi hayotda o‘zgarib turadigan holatlar har bir individumni 

barcha ro‘y berayotgan hodisalarga nisbatan shaxsiy sababchiligini his etish tuyg‘usini 

keskin oshirib bordi va ta’sir hamda xulq erkinligi chegaralarini kengaytirib borib insonlar 

o‘rtasida konfliktlar yuzaga kelishining ortishiga olib keldi. 

Ushbu muammo tarbiya va ta’lim tizimlarida yanada dolzarb bo‘lib, V.S.Merlinning 

fikricha, “xarakterning yangi qirralarini shakllanishida va shaxsni tubdan qayta qurishda 

psixologik konfliktlar muhim ahamiyat kasb etadi” [89]. 

Pedagogik muhit konfliktga o‘ta moyil muhit (ob’ektiv va sub’ektiv sabablarga ko‘ra 

konfliktni paydo qiluvchi) ekanligini e’tiborga olib, shuningdek, o‘zida stress ehtiolini 

tutib turadi, shu sababli konfliktda o‘qituvchi va o‘quvchining individualligini tadqiq etish 

alohida muhim dolzarblik kasb etadi. 

Bugungi kunda o‘qituvchining konfliktga moyilligini uning boshqa insonlarga 

nisbatan muloqotda (ko‘pincha jamiyatning ma’naviy va huquqiy me’yorlari nuqtai 

nazaridan qabul qilinmaydigan) destruktiv xulq va verbal reaksiyalarda namoyon 

bo‘luvchi ichki psixologik konfliktni boshdan kechirish holati sifatida o‘rganilgan yoki 

o‘ziga qaratilgan reaksiyalarga nisbatan biror agressiv, nevrotik munosabatlarga 

bag‘ishlangan tadqiqotlar natijalari mavjud [83]. 

Ma’lumki, xulqning konfliktga moyil shakllari situativ harakterga egadir, chunki 

konfliktlilik uning nafaqat namoyon bo‘lish shakllari, balki qanchalik aniq strukturaviy 

individual xarakteristikalariga ham bog‘liqdir. 

B.F.Lomovning fikricha, ontogenezda psixikaning o‘zini rivojlantirishning asosiy 

sharti sifatida turli umumiy faollik davomida rivojlanayotgan shaxs bilan katta 

yoshdagilarning “sub’ekt-sub’ekt” tarzidagi o‘zaro munosbatlarga kirishishi fikri ilgari 

suriladi. Bu esa psixologiyada sub’ektning atrofidagilar bilan o‘zaro munosabatlarga 

kirishishi, “shaxsning hayotda o‘zini namoyon etishi amda o‘zini shaxs sifatida amalga 

oshirishi” tarzi sifatida tushuniladi. Bunda uning yaxlit, mustaqil va rivojlanayotgan 

sub’ekt sifatidagi fazilatlariga erishiladi” [79]. 

Shunday  qilib,  ba’zida  o‘zini  noqulay  vaziyatlarda  (masalan,  konfliktda)   o‘zini 

tuta biladigan sub’ekt sifatida namoyon etish insonning universal xususiyatidir. 

Shunday tasavvur mavjudki, unga ko‘ra, inson o‘zi olamda mavjud bo‘lishi 

davomida faoliyat uslubini ishlab chiqishga o‘rganishi va tashkil eta olishi, o‘zining 

faoliyati, xulqi va muloqotini boshqarishning maqbul psixologik usullarini mustaqil 

yaratishi zarur. Mazkur nuqtai nazardan qaraganda konfliktli vaziyatda xulqning 

individual uslubi, rivojlanayotgan shaxsning konflikt o‘zaro faoliyatning sub’ekti sifatida 

namoyon bo‘lishi haqida gapirish mumkin. 

Konfliktli vaziyatning vujudga kelishiga pedagogning konfliktga moyilligi bilan bir 

qatorda o‘quvchilarning ma’lum maqsadlarni tanlashlaridan oldin ularning indvidual 

xususiyatlariga javob beradigan rolli asimmetriya muhim shartlardan biri hisoblanadi. Bu 

esa o‘quvchilarda maqsadlarning barqaror yig‘indisiga nisbatan shaxsning ongli va ongsiz 

ravishdagi xatti-harakatlari, operatsiyalar va reaksiyalar,  konfliktni hal etish  yoki undan 

chiqishda individual xulq uslubini paydo bo‘lishiga olib keladi. 

Konfliktli vaziyatda har bir individual xulq uslubi integral individuallikning o‘ziga 

xos turli darajadagi simptomlar majmui xususiyatlari bilan bog‘liqdir. 

N.I.Leonov tomonidan amalga oshirilgan tadqiqotlarning maqsadi konfliktli 

vaziyatlarda yuqori sinf o‘quvchilarining xulq uslubini o‘rganish edi. Tajriba tadqiqotlari 

1991-1996 yillarda o‘tkazilgan. Tajribada Ijevsk shahridagi maktabning 10-11-sinfidan 

100 nafar o‘quvchilar qatnashdi. Tadqiqotda o‘zini anglash va o‘zining shaxsiy 

salohiyatini kamola etkazishga qiziqishi bo‘lgan o‘smirlar qatnashdilar. 

Tadqiqotni o‘tkazish davomida tadqiqotchining o‘zi psixolog sifatida ishlashi 

natijasida tadqiqotchi va tadqiqotda o‘rganiluvchi o‘quvchilar o‘rtasida ob’ektiv 

ma’lumotlarni to‘plash imkonini beruvchi o‘zaro ishonchli munosabatlarni o‘rnatishga 

asos yaratildi. Bundan tashqari, pedagog va o‘quvchilar konfliktga moyil va moyil 

bo‘lmagan o‘quvchilarni ajratib olishda ekspert sifatida qatnashdilar. 

Mazkur tadqiqotda ikki tajriba bloki ajratib olindi. 

1. Konflikt vaziyatda xulq uslubini tadqiq etish. 

2. Yuqori sinf o‘quvchilarining individualligini tadqiq etish. 

Xulqni o‘rganishning asosiy usuli sifatida qayd etiladigan kuzatishdan foydalanildi. 

V.S.Merlin qayd etganidek, tadqiqotchi tomonidan ishlab chiqilgan konfliktli vaziyatda 

yuqori sinf o‘quvchilarining xatti-harakatlarini kuzatish kartasi “individual uslubning 

mavjudligini belgilab beruvchi asosiy sharoit – bu “noaniq faoliyat zonasidir” degan 

qarashlari asosiga quriladi. Ushbu tushuncha ostida V.S.Merlin “bir maromda 

determinantlashtirilgan chegaralarda doimiy va oraliq maqsadlar, harakatlar va 

operatsiyalarni” tushungan [87. 104]. 

“Noaniqlik sohasi” mavjudligi deganda quyidagilarni nazarda tutadi: vaziyatning 

ayni shu ob’ektiv talablari turli usullar bilan amalga oshirilishi mumkin, sub’ekt uning 

indvidual xususiyatlariga mos ravishda talablarni amalga oshirishning o‘zi uchun yanada 

qulay usulini tanlash imkoniyatiga ega. Tanlashning bunday imkoniyati xulqning 

individual uslubini rivojlantirishning zarur shartidir. 

Xulqning turli ierarxik darajalarining struktura elementlarini ajratishda biz “xulqning 

muayyan komponentlarini noaniqlik sohasi” imkoniyati mavjudligidan kelib chiqdik. 

Mazkur ishda xulq strukturasining quyidagi tahlil birliklaridan foydalanildi: 

maqsad, harakat, operatsiyalar. Kuzatish xaritasini ishlab chiqishda Perm psixologik 

maktabidagi individual uslubni o‘rganish tajribasi e’tiborga olindi: A.G.Ismagilova [50], 

A.A.Korotaev, T.S.Tambovsev [65], R.P.Kozlova [57]. 

Konfliktli vaziyatlarda yuqori sinf o‘quvchilarining xulqi xususiyatlarini kuzatish 

xaritasi o‘zida maqsadga eltuvchi biror bir harakat bajarishga yordam beradigan 

operatsion xarakteristikalarini aks ettiradi. 

Kuzatish davomida olingan ma’lumotlar sifat va miqdor tahlilidan o‘tkazildi. 

Muayyan operatsiyalarning ko‘rsatkichlari sifatida vaqt birligi (bir daqiqa) davomidagi 

operatsiyalarning o‘rtacha soni xizmat qildi. Hammasi bo‘lib 34 operatsiya [74] kuzatildi. 

Yuqori sinf o‘quvchilari xulqining individual xususiyatlarini o‘rganishda 

individuallikning turli darajadagi xossalarini tashxis qiluvchi umumqabul qilingan 

uslublardan foydalanildi: 

a) neyrodinamik – Ya.Strelyau so‘rovnomasi; 

b) psixodinamik – V.M.Rusalov va T.Ayzenkning temperament strukturasi 

so‘rovnomasi (TSS); 

v) shaxsiy – 14 P.F.Cattell; 

g) ijtimoiy-psixologik – sub’ektiv nazorat darajasini aniqlash uslubi (SNDAU). 

Tajriba ma’lumotlari natijalarini qayta ishlash matematik statistikaning  turli usullari 

bilan amalga oshirildi: induktiv statistika usullari (t – Styudent kriteriysi), korrelyasion 

tahlil va bosh komponentlar usulining omil tahlili. Tajriba ma’lumotlarini qayta ishlash 

uchun SPSS ma’lumotlarni qayta ishlash amaliy dasturi paketidan foydalanildi. 



153  

Ushbu tadqiqotda biz konfliktli vaziyat yuqori sinf o‘quvchilari oldida ularning 

individual xususiyatlariga to‘liq javob beradigan ma’lum bir maqsad, harakat, 

operatsiyalarni tanlash zaruriyatini qo‘yishi holatidan kelib chiqdik. 

Bu konfliktda xulq individual uslubining shakllanish shartidir. Shunday qilib, 

xulqning har bir individual uslubi, birinchidan, integral individuallikning kompleks 

xossalarini o‘ziga xos simptomi bilan aniqlanishi lozim, ikkinchidan, konfliktni 

echishning konstruktiv va destruktiv tipi bilan asoslangan bo‘lishi mumkin. 

Olingan ma’lumotlarning yanada sifatli xarakteristikasi uchun o‘smir konfliktli 

vaziyatni konstruktiv va destruktiv uslubda echishga moyil o‘g‘il bolalarning guruhida 

omilli tahlil (faktornыy analiz) o‘tkazildi. Ajratib olingan omillar mualliflar tomonidan 

konfliktli vaziyatda namoyon bo‘ladigan turli shakldagi xulq uslublari sifatida talqin 

etildi. Empirik ravishda konflikt vaziyatdagi quyidagi xulq uslublari aniqlandi. Konfliktni 

konstruktiv uslubda echishga moyil o‘smir o‘g‘il bolalarda hamkorlik, pragmatik va 

psixo-himiyaviy xulq uslublari aniqlandi. 

Xamkorlik uslubining o‘ziga xos individual ko‘rsatkichlarini tahlil qilish ushbu 

tanlab olingan guruhdagi o‘quvchilarning individualligi tormozlanish kuchi, ijtimoiy 

ergiklik (sotsialnaya ergichnost), sur’at, emotsionallik, emotsional barqarorlik, umumiy 

internallik, yutuqlar sohasidagi internallik kabi o‘ziga xos simptomli kompleks xossalari 

to‘g‘risida xulosa qilish imkonini beradi. 

Ushbu individuallik xossalari simptomli kompleksining tahlili ko‘rsatishicha, 

individuallikning barcha darajalarining namoyon bo‘lishi va  ularning  o‘zaro muvofiqligi 

xatti-harakatlarning maxsus tanlanishiga ta’sir ko‘rsatadi va individuallikni vujudga 

kelishini ta’minlaydi. Ijtimoiy muloqotlarga bo‘lgan chanqoqlik, etakchilikka intilish, 

oson muloqot o‘rnatishga kirishish sifatida tushuniladigan yuqori ijtimoiy ergiklilikdan 

kelib chiqqan holda o‘smir o‘g‘il bolalarning mazkur tanlovi yuqori sur’at, emotsionallik 

va bezovtalik bilan ajralib turadi. Neyrodinamik xossalar – tormozlanish esa 

individuallikni barqarorlashishga imkon beradi, bu esa emotsional barqarorlikka olib 

keladi, shu sababdan ular uchun maqsadga erishish yo‘lida maqsad va xatti-harakati bilan 

namoyon bo‘ladigan tanlash xulqining mosligi xarakterlidir. 

Ushbu individuallik xossalari simptomokompleksining maqsadi ishonchdir. 

Qo‘yilgan maqsadga erishishga yordam beradigan xatti-harakatlarni rag‘batlantiruvchi va 

nazorat qiluvchi xossalarga egadir. 

Ya’ni, ushbu tanlovga mansub vakillarning bevosita muloqot vaziyatida hamkorning 

faolligi uyg‘onadi va oshadi, unga o‘z navbatida adekvat teskari aloqa davomida mustaqil 

qaror qabul qilish imkoni yaratiladi. Vaziyat uchun mas’uliyat hamkor bilan teng holatda 

taqsimlanadi. Mazkur usul “hamkorlik” deb belgilangan edi. Pragmatik uslubning 

simptomokompleksiga esa boshqa belgilar xosdir. Masalan, predmet faoliyatining sohasi 

bilan bog‘langan vaziyatda va o‘zining egotsentrik maqsadiga erishish bidan ushbu 

tanlangan guruh vakillari uchun qo‘zg‘aluvchanlik, moslashuvchanlik va mustaqillik kabi 

shaxs xususiyatlarining bo‘lishi xarakterlidir. O‘zaro muvofiqlikdagi faoliyat vaziyatida 

ularning mustaqilligi, tanlangan yo‘ldan og‘ishmay harakat qilishi namoyon bo‘ladi, 

shuningdek, ular jamoaviy fikr bilan hisoblashmasliklari mumkin, ammo bu 

dominantlikni namoyon etmaydi. Ayni shu holatlar qo‘yilgan maqsadlarga erishishda 

xatti-haraktalarni tanlashning asosiy sharti bo‘lib xizmat qiladi: ular turlichadir, interfaol, 

suhbatdosh bilan aloqa o‘rnatishga va unga insbatan qiziqishni ushlab turishga imkon 

yaratadi. 

Korreksiyalovchi harakatlar hamkorni qo‘llab-quvvatlashga xizmat qilsa ham, aslida 

amalda bu hamkorning fikrlashi va harakatlarini kerakli yo‘nalishga burish, ya’ni uni 

boshqarish maqsadiga qaratilgan imperaktiv hatti-harakatlardan foydalanish yo‘li bilan 

amalga oshiriladigan bosimning yashirilgan shaklidir. 

Ushbu uslubni “pragmatik” uslub sifatida begilaymiz. Psixohimiyaviy toifa 

vakillarining individuallik xususiyatlari simptomokompleksini ko‘rib chiqishda, alohida 

qayd etish lozimki, muayyan faoliyatda muvaffaqiyatga erishishga qaratilgan vaziyatda, 

o‘quvchilarning mazkur guruhi yuqori bezovtalik, muloqotdagi omadsizlikqa 

ta’sirchanlik va emotsional tushkunlikqa moyilligi bilan ajralib turadi. 

Qisman va vaqtinchalik hissiy muvozanatni tashkil etish maqsadida psixologik 

himoya mexanizmining faoliyati kuzatiladi. Mazkur uslubni uning maqsadi – o‘zining 

yahlitligi va ichki integratsiyalanganligini saqlashga qartatilgan “psixokimyoviy” uslub 

sifatida belgilaymiz. 

Konfliktli vaziyatni destruktiv shaklda hal etishga moyil o‘smir o‘g‘il bolalarning 

uchta: dominantli, kontaktli, o‘zini tasdiqlatuvchi xulq uslubini ajratib ko‘rsatamiz. 

Xulqning dominantli uslubida yanada yorqin namoyon bo‘ladigan shaxslararo 

munosabatlardagi qo‘zg‘atish kuchi, emotsional beqarorlik, dominantlik, internallik  kabi 

xususiyatlar paydo bo‘ladi. Xususiyatlarning mazkur simptomli kompleksi biror bir 

faoliyatning tanlanishidagi o‘ziga xos xususiyatlarni belgilab beradi. Shaxslararo 

birgalikdagi faoliyat vaziyatida ularning xulqi emotsional beqarorligi bilan ajralib turadi. 

Deyarli ahamiyatga ega bo‘lmagan sabablar bilan ham ularda keskin emotsional 

reaksiyalar paydo bo‘ladi. Ular egoistik kayfiyatda bo‘lib, o‘z shaxsiy manfaatlari yo‘lida 

aldov, yolg‘ondan foydalanishlari va xulqning ijtimoiy normalarini tan olmasliklari va 

mensimaslikka moyillikni namoyon qilishlari mumkin. Aloqani o‘rnatish bosqichida 

tashkiliy xatti-harakatlar o‘z maqsadiga erishish yo‘lida muloqot davomida tashabbusni 

qo‘lga olish va ustunlikni o‘rnatish maqsadida hamkorning xulqini boshqarishga 

qaratilgan bo‘ladi. Xulqning ushbu uslubini “dominantli” uslub deb ataymiz.  

Psixodinamik  darajaning ekstraversiya, moslashuvchan, temp kabi 

ko‘rsatkichlari konfliktli vaziyatlarda xulqning kontakt uslubi vakillarining 

xususiyatlarini belgilab beradi. 

Tasavvur qilish mumkinki, ushbu o‘smir o‘g‘il bolalar dolzarb bo‘lgan faoliyat, 

xulqning yuqori tempi, hatto dam olish uchun qulay vaziyatda ham biror mashg‘ulotsiz 

tura olmaslik kabi xususiyatlar bilan ajralib turadi. Ularning suhbatdosh bilan muloqotga 

kirishishi, uning muammosiga qiziqishni bildira olishi, doimiy faol faoliyat holatidagi 

muloqot davomida yangi ijtimoiy muloqotlarga va qayta boshqa muloqotlarga kirishishi 

ular uchun osonligini ko‘rsatadi. Mazkur guruh vakillari bilan predmetli faoliyat 

sohasidagi keyingi muloqotda esa ularning bunday tempdagi muloqotga chiday 

olmasliklari mumkin. Ularning tashabbuskorligi va faolligi atrofdagilar tomonidan bosim 

sifatida qabul qilinadi, bundan tashqari ularning xulqida suhbatdoshining harakatlarini 

kerakli yo‘nalishga burish va vaziyatga ta’sir ko‘rsatish maqsadidagi suhbatdoshning 

reaksiyalari ustidan nazorat qilishga qaratilgan imperativ  faoliyat yorqin tarzda namoyon 

bo‘ladi. Ushbu holatda biror kishiga ta’sir ko‘rsatish va aloqada bo‘lish maqsadida 

mikromuhitda ishtirok etishi faktining o‘zi faoliyatning ishchi 

holatiga va uni quvvatlab turishga ta’sir etuvchi asosiy omil hisoblanadi. Xulqning 

mazkur uslubini “kontaktli” uslub deb ataymiz. 

Xulqning psixokimyoviy uslubi vakillarining shaxsiy yo‘naltirilganligi yorqin 

namoyon bo‘lishi o‘z farovonligi, shaxsiy etakchiligi, obro‘-e’tiborga intilish motivlariga 

ega bo‘lishini ta’minlab beradi. 

Bunday o‘quvchilar ko‘pincha o‘zi va o‘z his-tuyg‘u va xayollari bilan band va 

atrofdagilar bilan kam muloqotga kirishadigan bo‘ladi. Muloqotlarga, esa avvalo, o‘z 

noroziliklarini qondirish imkoniyati sifatida qaraydilar. Yuqori ishchanlik qobiliyati, 

fikrlash moslashuvchanligidagi giperfaollik va predmet faoliyatining shakllarini 

boyitishga intilish o‘z navbatida ular atrofdagilarni o‘z oldiga qo‘ygan maqsadlariga 

erishish yo‘lidagi vosita sifatida baholaydilar. Konfliktlarni hal etish davomidagi o‘zaro 

faoliyat vaziyatida ular foydalanadigan baholash harakatlari hamkorni muvozanatdan 

chiqarishga va o‘z irodasi hamda hukmini o‘tkazishni maqsad qilgan uning xulqini 

qadrsizlantirishga yo‘naltiriladi. Ushbu uslubni “o‘zini tasdiqlovchi” uslub sifatida 

belgilaymiz. 

Shunday qilib, xulqning individual usulubini o‘rganish quyidagi xulosalarni 

chiqarishga imkoniyat yaratadi. 

1. Konfliktli vaziyatda xulqning individual uslubi – bu konfliktni hal etish yoki 

undan chiqishga qaratilgan hamda integral individuallikning turli darajadagi 

hususiyatlarni belgilab beruvchi, shaxs tomonidan idrok qilinadigan yoki qilinmaydigan 

faoliyat, xatti-harakat, operatsiyalar va reaksiyalar, maqsadlarning nisbatan barqaror 

yig‘indisidir. 

2. Konfliktli vaziyatda namoyon bo‘ladigan xulq uslublarining tadqiqot davomida 

aniqlangan uslublari nafaqat individual xususiyatlarga, balki hal etish toifalariga ko‘ra 

ham ajratiladi. Konfliktni hal etishning konstruktiv uslubining toifasiga ko‘ra biz integral 

individuallikning tuzilishini uyg‘unligiga va bevosita muloqot vaziyatida individuumning 

munosabatlariga imkon yaratuvchi ratsional (konstruktiv) xulq uslubini ajratamiz.  

Biz tomonimizdan aniqlangan noratsional (destruktiv) xulq uslublari konfliktli 

vaziyatlarda ko‘pgina hollarda bevosita muloqot davomida shaxsning chegaralangan 

resursi va muammoni ijobiy hal eta olmasligini tasdiqlovchi kompensator mexanizmi 

vazifasini bajaradi. 

Bu ushbu uslubning vaziyatni anglay olmasligi sababli yoki kommunikativ 

salohiyatning pastligi sababli yuz beradi. 

3. Konfliktli vaziyatda xulq uslubining namoyon bo‘lish shartlarini ko‘rib 

chiqishda konstruktiv (ratsional) xulq uslublari o‘smirlardagi konstruktiv xulqning tabiiy 

neyrodinamik xususiyatlarining darajasiga ko‘p jihatdan bog‘liqligi ko‘rinadi. Boshqa 

tarafdan, konfliktli vaziyatlarda destruktiv (noratsional) xulq uslublari individuallik va 

ijtimoiylashuvning uyg‘unligi yo‘lidagi shaxsning o‘zini kamolga etkazish istiqbolini 

nazarda tutadigan va xulqning individual uslubini shakllanirish orqali individuallikka 

ko‘proq javob beradigan shaxs xususiyatlariga ko‘p jihatdan bog‘liqdir. 

5.4 Konfliktlarni boshqarish texnologiyasi 

Konfliktni boshqarishni ikki: ichki va tashqi aspektda ko‘rib chiqish mumkin. 

Ulardan biri konfliktli o‘zaro harakatda o‘z axloqini boshqarishdan iborat. Bu aspekt 

psixologik xarakterni kasb etadi. Konfliktni boshqarishning tashqi aspekti bu murakkab 

jarayonning tashkiliy – texnologik tomonini aks ettirib, boshqarish sub’ekti bo‘lib rahbar 

(menejer), sardor yoki vositachi (mediator) chiqishi mumkin. Biz mazkur muammoni 

aynan shu aspektda ko‘rib chiqamiz. 

“Boshqarish” tushunchasi juda keng qo‘llash sohasiga ega: “texnik tizimlarni 

boshqarish”, “jamiyatni boshqarish” va h.k. ijtimoiy tizimlarga nisbatan boshqarish o‘zida 

bu tizimlarni ob’ektiv qonunlarga muvofiq maqsadli yo‘naltirish jarayonini aks ettiradi. 

“Konfliktni boshqarish” tushunchasiga kelsak, unga quyidagicha ta’rif berish 

mumkin: konfliktni boshqarish – bu ushbu konflikt daxldor bo‘lgan ijtimoiy tizimni 

rivojlantirish yoki barbod qilish manfaatida uning dinamikasiga ob’ektiv qonunlar bilan 

ta’sir ko‘rsatishi shartlangan, maqsadli yo‘naltirilgan harakatdir. 

Taklif qilingan ta’rifda ijtimoiy tizimning rivojlanishi yoki barbod bo‘lishi 

manfaatida maqsadli yo‘naltirilgan ta’sir ko‘rsatish tushuntirishni talab qiladi. Gap 

shundaki, konfliktlar funksional planda ziddiyatliligi bilan farqlanadi. 

Ulardan birlari konstruktiv xarakter kasb etadi va konfliktlarning adekvat dinamikasi 

sharoitida ular bilan bog‘liq ijtimoiy tizimning  rivojlanishiga ko‘maklashadi. Boshqalari 

dekstruktiv xarakter kasb etadi va ijtimoiy tizimining barbod bo‘lishiga ko‘maklashadi. 

Shuning uchun ijtimoiy boshqaruv sub’ektlari aniq ijtimoiy tizimga taalluqliligiga bog‘liq 

ravishda unda sodir bo‘luvchi konfliktlar dinamikasiga o‘z manfaatlariga muvofiq 

ravishda maqsadli yo‘naltirilgan tarzda ta’sir ko‘rsatishi mumkin. 

Biz uchun konfliktni boshqarishning konstruktiv aspekti muhim. Boshqacha 

aytganda, konfliktni boshqarishdan asosiy maqsad destruktiv konfliktni oldini olish va 

konstruktivlarini adekvat hal qilishga ko‘maklashishdan iborat. 

Konfliktlarni boshqarish mazmuni 

Konfliktlarni boshqarish – faoliyatning quyidagi turlarini o‘z ichiga oluvchi 

murakkab jarayondir: 

1) konfliktlarni prognoz qilish va ularning funksional yo‘nalganligini baholash; 

2) konfliktlarni oldini olish yoki rag‘batlantirish; 

3) konfliktlarni boshqarish; 

4) konfliktni hal qilish. 

Konfliktlarni boshqarish mazmuni ularning jadvalda aks ettirilgan dinamikasiga 

qat’iy muvofiqlikda turadi. 

Jadval 

Konfliktni prognoz qilish – bu yashirin rivojlanishda bo‘lgan mazkur konfliktning 

sabablarini aniqlashga yo‘naltirilgan boshqaruv sub’ekti faoliyatining muhim turlaridan 

biri. Konfliktni prognoz qilishning asosiy manbai odamlar o‘rtasidagi o‘zaro harakatning 

ob’ektiv va sub’ektiv shartlari hamda omillarini, shuningdek, ularning individual- 

psixologik xususiyatlarini o‘rganish hisoblanadi. Tashkilotda, masalan, bunday shart va 

omillar quyidagilar bo‘lishi mumkin: boshqaruv stili; ijtimoiy zo‘riqish darajasi; ijtimoiy-

psixologik muhit, sardorlik va mikroguruhlar hamda boshqa ijtimoiy-psixologik 

ko‘rinishlar. Konfliktlarni prognoz qilishda asosiy o‘rinni konfliktning umumiy 

bo‘lganidek, xususiy sabablarini doimiy tahlil qilish egallaydi. 

Konfliktlarni oldini olish – bu konfliktni yuzaga kelishiga yo‘l qo‘ymaslikka 

yo‘naltirilgan boshqaruv sub’ektining faoliyat turi. Konfliktlarni oldini olish ularni 

prognoz qilishga asoslanadi. Bu holatda pishib etilgan istalmagan konfliktlar sabablari 

to‘g‘risida olingan ma’lumotlar asosida uning determinatsiyalovchi omillarini butun 

majmuini betaraf qilish qo‘yish yuzasidan faol faoliyatga kirishiladi. Bu konfliktlarni 

oldini olishning majburiy shakli deb nomlanadi. 

Biroq konfliktlarni ijtimoiy tizimni umuman samarali amalga oshirgancha oldini 

olish mumkin. Mazkur holatda konfliktni boshqarish (shu jumladan, konfliktni oldini 

olish ham) bu tizimda umumiy boshqarish jarayonining tarkibiy qismi hisoblanadi. 

Tashkilotda konfliktlarni oldini olishning bunday asosiy yo‘llari quyidagilar bo‘lishi 

mumkin: 

1) xodimlarning ehtiyojlari va talablarini qondirish to‘g‘risida muntazam ravishda 

qayg‘urish; 

2) xodimlarni ularning individual psixologik xususiyatlarini inobatga olgan holda 

tanlash va joylashtirish; 

3) tashkilot va shaxs manfaatlariga daxl qiluvchi har qanday qarorda ijtimoiy 

adolat tamoyiliga amal qilish; 

4) xodimlarda muloqotning yuqori psixologik-pedagogik madaniyatini 

shakllantirish va boshqalar. 

Konfliktlarni oldini olishning avvalgisidan farq qiladigan bunday shaklini preventiv 

deb atash mumkin. 

Konfliktni rag‘batlantirish – bu boshqaruv sub’ektining konfliktni uyg‘otish, 

provokatsiya qilishga yo‘naltirilgan faoliyati turi. Rag‘batlantirish konstruktiv konfliktga 

nisbatan o‘rinli deb hisoblanadi. Rag‘batlantirish vositalari o‘ta turli-tuman bo‘lishi 

mumkin: muammoli masalani majlisda, seminarda va h.k. larda muhokama qilish uchun 

olib chiqish; majlisda yuzaga kelgan vaziyatni tanqid qilish, OAV da tanqidiy materiallar 

bilan chiqish qilish va h.k. biroq u yoki bu konfliktni rag‘batlantirishda rahbar ularni 

konstruktiv boshqarishga tayyor bo‘lishi zarur. Bu konfliktni boshqarishda zaruriy shart, 

uni buzish, qoidadagidek, qayg‘uli oqibatlarga olib keladi. 

Konfliktni boshqarish – bu boshqarish sub’ektining konfliktni susaytirish va 

chegaralashga, uning echim tomoniga rivojlanishini  ta’minlashga  yo‘naltirilgan faoliyat 

turi. 

Boshqarish murakkab jarayon sifatida boshqaruv faoliyatida inobatga olish muhim 

bo‘lgan qator bosqichlarni ko‘zda tutadi: 

I bosqich. Konfliktlashayotgan tomonlarning konfliktni realligini tan olishlari. 

II bosqich. Konfliktni rasmiylashtirish, ya’ni belgilangan konfliktli o‘zaro harakat 

qoidalari va me’yorlarini tan olish hamda amal qilish bo‘yicha konfliktlashuvchi tomonlar 

o‘rtasida kelishuvga erishish. 

III bosqich. Konfliktni institutsionallashtirish, ya’ni konfliktli o‘zaro harakatni 

boshqarish bo‘yicha tegishli ishchi guruhlari, organlarni yaratish. 

Bundan tashqarish, konfliktni boshqarish jarayonida ba’zi texnologiyalarni inobatga 

olish muhim. 

Konfliktni hal qilish – bu boshqaruv sub’ektining konfliktni yakunlash bilan bog‘liq 

faoliyati turi. Echim – bu konfliktni boshqarishning yakuniy bosqichi. 

Konfliktni hal qilish to‘la yoki chala bo‘lishi mumkin. Konfliktni to‘la hal qilish 

konflikt predmeti, sabablarini va konfliktli vaziyatlarni bartaraf qilishda erishiladi. 

Konfliktni chala hal qilish konfliktli vaziyatlar yoki barcha sabablarni bartaraf 

etilgan taqdirda sodir bo‘ladi. Bunday holatda konfliktni chala hal qilish uni to‘liq hal 

qilish yo‘lidagi bosqich bo‘lishi mumkin. Konfliktni boshqarish bo‘yicha real amaliyotda 

ularni hal qilishning dastlabki shartlari, shakllari va usullarini inobatga olish muhim. 

Konfliktni hal qilishning dastlabki shartlari: 

1) konfliktning etarlicha pishib etilganligi; 

2) konflikt sub’ektlarining uni hal qilishga bo‘lgan ehtiyoji; 

3) konfliktni hal qilish uchun zaruriy vosita va resurslarning mavjudligi. 

Konfliktni hal qilish shakllari: 

1) tomonlarning biri tomonidan to‘liq bo‘ysunish yoki tugatish (yon berish); 

2) konfliktga kirishgan tomonlarning manfaatlari va pozitsiyalarini yangi asosdagi 

kelishuvi (murosa, konsensus); 

3) konfliktga kirishgan tomonlarning o‘zaro yarashuvi (ketish); 

4) kurashni ziddiyatni birgalikda bartaraf qilish bo‘yicha hamkorlik oqimiga 

o‘girish. 

Konfliktni hal qilish usullari: 

1) ma’muriy (ishdan bo‘shatish, boshqa ishga o‘tkazish, sud qarori va h.k.); 

2) pedagogik (suhbatlashish, ishontirish, iltimos qilish, tushuntirish va h.k.). 

Konfliktlarni boshqarish jarayonida rahbar faoliyatining algoritmi 

Konfliktlarni boshqarish jarayonida rahbar faoliyatining algoritmi ko‘pgina: 

konfliktning o‘zini mazmuniga, uning yuzaga kelish va rivojlanish sharoitlariga va boshqa 

qator omillarga bog‘liq. Shuning uchun konfliktlarni boshqarish bo‘yicha rahbar 

faoliyatining universal algoritmini taklif qilish mumkin emas. Biroq bu algoritmda 

qandaydir asosiy, maqsadga muvofiq qadamlarni ajratish mumkin. 

5.5 Konfliktni boshqarish algoritmi 

Konfliktlarni hal qilish bo‘yicha boshqaruv faoliyati va bunday faoliyat algoritmini 

tanlash jarayonida konfliktni boshqarishning quyidagi tamoyillarini hisobga olish muhim:  

1) konfliktni baholashning ob’ektivligi va barobarligi; 

2) aniq-vaziyatli yondoshuv; 

3) oshkoralik; 

4) demokratik ta’sir, jamoatchilik fikriga tayanish; 

5) ta’sir ko‘rsatishning usullari va yo‘llaridan majmuaviy foydalanish. 

Konfliktni boshqarishda rahbar uchun jadvalda keltirilgan konstruktiv echimlarni 

qabul qilish, shuningdek, X.Kornelius va Sh.Feyr tomonidan ishlab chiqilgan va jadvalda 

aks ettirilgan konfliktni hal qilish bo‘yicha psixologik huquqning har xil turlaridan 

foydalanishning ba’zi salbiy omillarini inobatga olish ham nihoyatda ahamiyatlga ega. 

Konflikt bo‘yicha konstruktiv echimlarni qabul qilishning ba’zi omillari 

Eslatma. Konfliktlarni konstruktiv hal qilish uchun TA’SIR huquqidangina 

foydalanish kerak. 

Konfliktda shaxsning real axloqi ko‘rsatilgan stillardan faqat bittasidan iborat 

bo‘lmaydi, balki axloqning barcha stillari elementlarini, biroq turli “vazn bilan” o‘z ichiga 

oladi. Diqqatni rahbarning konfliktlarga faol qarshi turish imkoniyatlariga jamlagancha 

maxsus usullar guruhini ajratish mumkin, bunda quyidagilar nazarda tutiladi: 

– hokimiyat, ijobiy va salbiy sanksiyalar, bevosita konflikt ishtirokchilariga nisbatan 

rag‘batlantirish va jazolashdan foydalanish; 

– xodimlarning konfliktli motivatsiyalarini ularning ehtiyojlari va qiziqishlariga 

ma’muriy usullar bilan ta’sir ko‘rsatish yordamida o‘zgartirish (masalan, konflikt 

qiluvchi xodimlardan birini boshqa bo‘linmaga o‘tkazish, bajarayotgan ishining bir 

xilligidan darg‘azablik to‘plangan xodimning bajarayotgan ishi xarakterini 

o‘zgartirish, xodimni malaka oshirishga yuqorish); 

– konflikt ishtirokchilarini ishontirish, butun jamoa uchun xotirjam ishlashning 

ahamiyati to‘g‘risida tushuntiruvchi suhbatlar o‘tkazish; 

– konflikt ishtirokchilari tarkibini va ularning o‘zaro harakat tizimini odamlarni 

tashkilot ichida bir joydan boshqasiga ko‘chirish yo‘li bilan o‘zgartirish, bo‘shash 

yoki ixtiyoriy ketishga undash; 

– rahbarning konfliktga ekspert yoki hakam sifatida kirishishi va birgalikdagi 

muzokaralar yo‘li bilan murosaga kelishni izlash. 

Konfliktni tahlil qilish jarayonida agar rahbar hal qilinayotgan muammoning tabiati 

va manbaini o‘zi anglab etish holatida bo‘lmasa, unda buning uchun kompetentli shaxs 

(ekspert) larni jalb qilishi mumkin. ekspertlar fikri ko‘pincha bevosita rahbar fikriga 

qaraganda hiyla asosli bo‘ladi. 

Bu har bir konfliktga kirishuvchi tomonlar hakam-rahbarni muayyan sharoitda va 

sub’ektiv sabablarga ko‘ra opponent tomonini qabul qilishi mumkinligi yuzasidan 

shubhalanishi bilan bog‘liq. Bu holatda konflikt so‘nmaydi, balki kuchayadi, chunki 

ranjigan tomon endi rahbarga qarshi ham kurashishi zarur bo‘ladi. 

Rahbar tomonidan vositachi sifatida konfliktlarni samarali hal qilishga 

ko‘maklashuvchi qator shartlar mavjud: 

– pozitsiyaga oid xolislik; 

– hissiy jihatdan jalb etilmaganlik; 

– konfliktlarni ijobiy hal qilish malakasi; 

– oqillik. 

Amaliy mashg‘ulotlarda muhokama qilish uchun savollar: 

1. Konfliktda “strategiya” va “xulq uslubi” tushunchalarining o‘zaro nisbati. 

2. Konfliktda xulqning optimal (maqbul) strategiyasini tanlashning zaruriyati. 

3. Konfliktda xulq uslubi va uning funksiyalari. 

4. Konsultant va mijoz o‘rtasidagi o‘zaro munosabatlar turlari. 

5. Konflikt masalalari bo‘yicha konsultant ishining psixologik ta’minoti. 

6. Vositachilik etikasi. 

7. Konfliktlarni oldini olish bo‘yicha jarayonni tashkil etishning o‘ziga xosligi 

6 Mavzy. Nizolar bilan ishlash an’analari 

 

 
1. MEDIATSIYA JARAYONI 

Nizolarni hal qilish shakllari orasida mediatsiya – mediator (vositachi) ishtirokida 

muzokara olib borish alohida o‘rin egallaydi. 

Nizolarni vositachi yordamida hal qilish o‘z-o‘zicha yangilik emas. Biroq garchi 

uzoq vaqtlardan buyon bahslarni hal qilish uchun uchinchi tomonni jalb qilishning turli 

shakllari mavjud bo‘lsa-da, hech qachon kelishmovchiliklarni bu tarzda bartaraf qilish 

usuliga hozirgi vaqtdagidek ulkan ehtiyoj bo‘lmagan. Vositachilik usullarini ishlab 

chiqish va qo‘llash bizning kunlarda kasbiy konfliktolog-mediatorlarning ishiga aylandi. 

Bunda sud amaliyotida to‘plangan vositachilik tajribasi ahamiyatli rol o‘ynaydi. Axir 

sudya yoki hakam ajrim ishiga tayyorgarlikda bo‘lganiday ajrim ishi jarayonida ham 

ko‘pincha bahslashayotgan tomonlarning murosaga kelishiga yordamlashadi. Bu ishni 

kelgusida to‘xtatish imkonini beradi. Biroq nizoni sudda hal qilish va uni mediatsiya 

yordamida hal qilish o‘rtasida katta farq mavjud. Hozir shu farqni ko‘rib chiqamiz:  

1. Sudlashishdan farqli ravishda har ikki tortishuvchi tomonning mediatsiya 

jarayoniga kirishi ixtiyoriy, mediator esa – erkin tanlangan hiisoblanadi (bu munosabatda 

mediatsiya hakamlik sudi shaklidagi hakamga o‘xshash). 

2. V sudda tortishuvchilar qarorni ishlab chiqish va qabul qilishda ishtirok 

etmaydilar – bu sud vazifasi hisoblanadi. Mediatsiyada esa tortishuvchilarning o‘zlari 

qarorni ishlab chiqadilar va qabul qiladilar. Mediator tortishuvchilar va nizo hisobidan 

hech qanday qaror qabul qilmaydi. 

3. Sudda tortishuvchi tomonlar, hatto agar (bu kamdan-kam bo‘ladi) bitta, 

ba’zida ikki tomon qarordan norozi bo‘lsa-da, sud qaroriga bo‘ysunishga majbur. 

Mediatsiya bo‘lsa – bu sizning roziligingizsiz hech narsa hal bo‘lmaydigan jarayon. 

Mediatsiya davomida barcha qarorlar har ikki tomonning o‘zaro kelshuviga ko‘ra qabul 

qilinadi va har ikkala tomon birgalikda qabul qilingan qarorni bajarish majburiyatini 

ixtiyoriy tarzda zimmalariga oladilar. Tomonlarning buni shu qarordan qoniqqan 

taqdirdagina qilishlari tushunarli, albatta. 

4. Tortishuvchilardan kim haq, kim aybdor ekanini aniqlash (yoki aybni ular 

o‘rtasida taqsimlash) sud vazifasiga kirmaydi. Mediatsiya boshidanoq boshqa narsaga – 

kelishuvni izlashga yo‘naltirilgan; uning davomida tortishuvchilar “haq” va “aybdor”ni 

izlashdan to‘xtaydilar, vositachi yordamida esa nizoni hal qilishning turli variantlarini 

muhokama qiladilar va ulardan har ikkala tomon eng yaxshi, deb hisoblaydiganlarini 

birgalikda tanlaydilar. Mediatsiya ko‘pincha har bir tomonning yuridik qonunlar, 

o‘xshash va qoidalarda yozilganidan ko‘ra adolat tushunchasi ostida nimani 

tushunishlarini mo‘ljalga oladi. 

5. Mediatsiya xavfi eng kam darajada, modomiki har bir tomon istalgan vaqtda 

jarayonning davom etishidan bosh tortishi mumkin. Mediatsiya maxfiy tarzda o‘tadi. 

Barchasi ikkala tomon va mediator o‘rtasida qoladi. U butun suhbatni va barcha 

ma’lumotni sir tutadi. Sudda tomonlar istalgan vaqtda muzokarani  to‘xtatishlari mumkin 

emas, maxfiylik esa, umuman olganda, mumkin emas. 

6. Mediatsiya jarayoni nisbatan davomli emas. Bu mediatsiyaning, ayniqsa, 

qachonki sudlar ishi nihoyatda ko‘pligi va ishlarni ko‘rib chiqish oylab, ba’zida hatto 

yillab cho‘ziladigan bizning sharoitda ahamiyatli ustunligidir. SHu bilan birga, mediatsiya 

an’anaviy sudga oid protseduralardan arzonroq tushishi mumkin. 

Har qanday rahbarga ko‘pincha qachonki uning qo‘l ostidagilari orasida nizo 

yurazaga kelganida va u qay tarzdadir uni so‘ndirishga majbur bo‘lganida mediatorga 

birmuncha o‘xshash rolda chiqishiga to‘g‘ri keladi. Rahbarlarning shu maqsadda murojaat 

qiladigan bir necha usullar ma’lum (qarang: 6-bob, § 4). Ko‘p hollarda rahbar janjallashib 

qolgan xodimlarni yarashtirish yoki o‘zi rahbarlik qilayotgan tashkilot bo‘linmalari 

o‘rtasida yuzaga keluvchi kelishmovchilikni bartaraf qilish uchun vositachilik vazifasini 

ham zimmasiga oladi. SHu bilan birgalikda, bunda u tortishayotganlarga o‘z 

kelishmovchiligini o‘zlari hal qilishlarida yordamlashuvchi xolis vositachi rolidan 

zahiradagi – nizolashayotganlarning o‘zaro munosabatlariga aralashuvchi faol kuch roliga 

o‘tish imkoniyatga ega. U tortishayotganlarning bittasini tarafini olishi yoki har ikki 

tomon taklifini rad etgancha ularga o‘zining har  ikkala tomon nizoni hal qilish sharti 

sifatida qabul qilishga majbur bo‘ladigan “amal qilinadigan ko‘rsatmalari”ni berishi 

mumkin. Agar rahbar nizolashayotganlarni kelishuvga ko‘ndira olmasa, u, odatda, 

“hukmronlikni qo‘llash kerak bo‘lgan joyda nutq behuda sarflanmaydi” deguvchi o‘z 

huquqidan foydalanadi. 

Mediator rahbarlarga xos bo‘lgan vakolatga ega emas. Biroq u nizo ishtirokchilari 

o‘rtasida muzokaralarni tashkillashtiradigan turli-tuman metodik va texnik vositalarning 

keng zahirasiga ega. Mediatorning asosiy vazifasi – tomonlarning kelishuvga erishishida 

yordamlashishdan iborat. 

Sudya yoki hakam kabi mediator mustaqil, xolis va adolatli bo‘lishi zarur, biroq 

ulardan farqli ravishda mediator hech qanday qaror qabul qilmaydi. U faqat 

tortishuvchi tomonlarga o‘z kelishmovchiligini boshqarishda va har ikki tomonni 

birmuncha darajada qanoatlantiradigan kelishuvga erishishida yordamlashadi. 

Mediatsiya jarayonida tomonlarning o‘zlari qandaydir tashqi aralashuvchiz 

yakuniy kelishuvga keladilar. Bunda mediator tomonlarning har birini manfaatlari 

qondirilishini ta’minlashga intiladi. Muvaffaqiyatli mediatsiya barcha ishtirokchilarning 

har ikki tomonga tegishli yutug‘iga olib keladi. 

Mediatsiya usullari asosan muzokaralarni hamkorlik oqimiga olib kirish 

va ularni “yutuq – yutuq” tipidagi natijaga yo‘naltirishga tayanadi. 

Mediatsiya qachonki kelgusida o‘zaro harakat (ajrimda bolalarga vasiylik qilish, 

kompaniyalarning birlashishi, buyurtmachi va pudratchi o‘rtasidagi munosabatlar va 

boshqalar) saqlanib qolishi zarurligida odamlar o‘rtasidagi munosabatni tiklash kerak 

bo‘lganida, ayniqsa, samarali bo‘ladi. Sudlashish yoki hakamlar sudi tomonlarning har 

birida zaruriy va istalgan munosabatlarni qayta tiklash juda qiyin bo‘ladigan bitmas 

yaralar qoldirishi mumkin. SHu bilan birgalikda, mediatsiya uchun muayyan cheklovlar 

ham mavjud. Demak, mediatsiyadan kriminal nizolar yoki ruhiy kasalliklar bilan 

azoblanadigan odamlar o‘rtasidagi nizolarni hal qilish uchun foydalanish mumkin emas. 

 

 

Mediatsiya har ikkala tomon nizoni boshqarishni istagan holdagina 

samarali bo‘ladi. 

 

 
Biroq agar bu shart bajarilsa, unda nizoni mediatsiya yordamida muvaffaqiyatli hal 

qilish ehtimoli o‘ta yuqori: 80 % dan ortiq holatda uning natijasi har ikki tomon amal 

qiladigan mustahkam va uzoq muddatli kelishuv hisoblanadi. 

Mediatsiyaning asosiy tamoyillarini ifodalaymiz. 

Mediatsiyaning birinchi tamoyili – ixtiyoriylik. Sudlashishdan farqli ravishda 

barcha tortishayotgan tomonlarning mediatsiya jarayoniga kirishishi ixtiyoriydir, mediator 

esa – erkin tanlanadi (bu munosabatda mediatsiya hakamlik sudiga o‘xshaydi). Hech kim 

tomonlarni, agar ular qandaydir sababga ko‘ra buni istamasalar, mediatsiyada ishtirok 

etishga majburlashi mumkin emas. Bu tamoyil barcha qarorlarning faqat 

tomonlarning o‘zaro kelishuviga ko‘ra qabul qilinishida ham, har bir tomonning istagan 

vaqtida mediatsiyadan bosh tortishi va muzokaralarni to‘xtatishi mumkinligida ham 

namoyon bo‘ladi. 

Ikkinchi tamoyil – tomonlarning teng huquqliligi. Tomonlarning hech biri 

protseduraga oid ustunlikka ega emas. Ularga o‘z fikrini aytish, muzokara tartibini 

belgilash, takliflar va kelishuv shartlarining maqbulligini baholash va h.k. larda bir xil 

huquq taqdim etiladi. 

Mediatsiya jarayonida amal qilinishi zarur bo‘lgan uchinchi tamoyil – 

mediatorning xolisligi tamoyili. Mediatorning tomonlarni har biri bilan mustaqil, adolatli 

munosabatni saqlashi va ularga muzokaralarda ishtirok etishda teng huquqni ta’minlashi 

juda muhim. Tabiiyki, mediator – inson va unda tomonlarning birini axloqini to‘g‘riligi 

yoki adolatliligi bo‘yicha o‘z tuyg‘ulari va bahosi, nizolashuvchi tomonlarga nisbatan 

simpatiya yoki noto‘g‘ri tushuncha yuzaga kelishi mumkin. Biroq vositachi o‘zining 

barcha tuyg‘ulari va baholarini mediatsiya jarayoni chegarasidan tashqarida qoldirishi 

shart. O‘z ishining mohir ustalarida shunday qoida bor: mediatsiyaga “bo‘sh”, ya’ni hech 

qanday oldindan paydo bo‘lgan fikrlarsiz borish kerak. Agar mediator xolislikni saqlab 

qolishi qiyinligini his qilsa, u o‘zida yuzaga keluvchi emotsional baholardan qutula 

olmaydi, u jarayonni olib borishdan voz kechishi zarur. 

Mediatsiyaning to‘rtinchi tamoyili – maxfiylik. Bu tamoyilga amal qilish mediatsiya 

jarayonida gapiriladigan yoki muhokama qilinadigan barcha fikrlar shu jarayon ichida 

qolishini nazarda tutadi. Mediatsiya shu bilan ham suddan nihoyatda farqlanadi, chunki 

maxfiylik sud ajrimining oshkoraligi tamoyiliga zid bo‘lgan bo‘lardi (mediatsiya 

jarayonida sodir etilgan yoki tayyorlanayotgan qattiq jinoyat to‘g‘risidagi ma’lumot, 

shubhasiz, mediator tomonidan adliyadan yashirin tutilishi mumkin emasligini oldindan 

kelishib olish kerak). Mediatorning ish jarayonida qayd qilish uchun yuritgan barcha 

yozuvlari yo‘q qilinadi. Agar ish sudga oshirilsa, vositachi guvoh sifatida chiqishi 

mumkin emas. Vositachi agar ma’lumotni etkazgan shaxsning iltimosi yoki maxsus 

ruxsatini olmasdan individual suhbat jarayonida bitta tomondan olgan ma’lumotini 

boshqa tomonga ma’lum qilish huquqiga ega emas. 

Bu tamoyillarni amalga oshirishni ta’minlash uchun mediator katta kuch sarflashiga 

to‘g‘ri keladi. Nizoga kirishganlar ko‘pincha quyidagilarga: 

■ opponentni o‘ziga bo‘ysundirish, uni manipulyasiya ob’ekti qilish, qo‘rqitish, 

huquq, iqtisodiyot, psixologiya masalalarida yuqori vakolati yoki so‘zga chechanligi 

hisobiga “rol o‘ynashga”; 

■ mediatorni o‘z tomoniga og‘dirishga (o‘z manfaatlarini o‘ta qat’iy himoyalashda 

– ba’zida o‘zining zaifligi, himoyasizligi, tajribasizligini namoyish qilish vositasida);  

■ o‘zidan qaror uchun mas’uliyatni kelajakda uni buzish huquqini o‘zida olib 

qolgancha soqit qilishga intiladilar. 

SHuning uchun mediator munozarali muammolarni odobli, xizmatga oid, oqilona 

muhokama qilish muhitini yaratishga imkon beruvchi usullarni yaxshi egallagan  bo‘lishi 

va manipulyasiyaning har qanday turini istisno qilishi zarur. 

 

 
2. MEDIATORNING VAZIFALARI 

Mediatsiya jarayonida vositachi tomonlarga turli vazifalarni hal qilishda 

yordamlashadi. 

Birinchidan, mediator tahliliy vazifani bajaradi – tomonlarni nizoli vaziyatni izchil 

tahlil qilishga undaydi. Bu rolda chiqqancha u tomonlarning bahs  predmetiga oida 

mavjud ma’lumotlarni va barcha nuqtai nazarlarni aytishlariga, har bir tomon uchun bu 

bahsdagi birmuncha ahamiyatli lahzalarni, har bir taraf tomonidan qaror qabul qilish 

uchun foydali bo‘ladigan ma’lumotlarning mukammallik darajasini belgilashlariga 

intiladi. Mediator bunday tahlil uchun avval barcha tomonni tinglaydi, keyin esa bahsning 

u yoki bu holati yuzasidan savollar beradi, masalan: 

– siz qanday hisoblaysiz, mazkur sharoit qarama-qarshi tomon uchun 

ahamiyatlimi? 

– Sizning fikringizcha, bu holatni ancha batafsil muhokama qilish kerakmi? 

– Qarama-qarshi tomon sizning so‘zlaringizga o‘zining noroziligini yaqqol 

ifodaladi. Siz o‘z nuqtai nazaringizda, nimadan norozi ekanligini tushuntirib 

bera olasizmi? 

– Siz biz bugun muhokama qilayotgan nizoga o‘xshash qandaydir holatlarni bilasizmi? 

– Siz nima deb o‘ylaysiz, nima uchun boshqa tomon sizning taklifingizga qarshilik 

ko‘rsatyapti? va h.k. 

 

Adabiyotlarda mediator bahsni hal qilishda tahliliy vazifani bajarishi uchun uning 

o‘zi bu sohada mutaxassis bo‘lishi zarurmi, degan savolga turlicha yondashuvlar mavjud. 

Konfliktologiya bo‘yicha Amerika adabiyotlarida bu shart emas: axir mediator bahsli 

muammolarni hal qilishni zimmasiga olmaydi, balki faqat nizolashayotgan tomonlar 

o‘rtasidagi muloqotni ta’minlaydi, buning uchun bahs predmetiga ko‘ra maxsus bilimlar 

talab qilinmaydi, degan fikr ustunlik qiladi. Ko‘plab amerikalik mualliflar mediatorga 

mediatsiya boshlanishiga qadar nizoli vaziyat va nizolashuvchilar to‘g‘risidagi qandaydir 

dastlabki ma’lumotlarni olishga urinish kerak emas, chunki bu unda xolis bo‘lmagan 

tasavvurlarni yaratishi va uning xolisligini buzishi mumkin, degan fikrni ilgari suradilar. 

Boshqa yondashuvga ko‘ra, mediator bahs predmetini anglab olishi zarur, chunki bu unga 

nizolashuvchi tomonlarga ularning manfaatlarini 

kelishtirishning noyob usullarini ixtiro qilishi va taklif etishida yordamlashishi mumkin. 

Bu nuqtai nazarda tahliliy vazifani bajarishi uchun mediatorning mediatsiya boshlanishiga 

qadar nizoning tabiati va sabablari to‘g‘risidagi imkoni boricha ko‘proq ma’lumotlarni 

to‘plashi foydali bo‘ladi. Bu ma’lumotlarni bahslashuvchilar tomonidan taqdim etilgan 

materiallar, hujjatlar, gazeta maqolalari va nizo ishtirokchilari bilan dastlabki suhbatlar va 

h.k. dan olish mumkin. Rossiya sharoitida, aftidan, ikkinchi yondashuv ko‘proq samarali 

ko‘rinadi. 

Ikkinchidan, mediator faol tinglovchi bo‘lishi zarur. U tortishuvchilar nutqining 

mazmuniy bo‘lganiday, emotsional tarkibiy qismini ham o‘zlashtirishi zarur, keyin esa u 

tortishuvchilarga o‘zining haqiqatan ularni tinglaganini namoyon qiladi. Bu rolda 

mediator aytilganlarni mediatorning o‘zi va boshqa tomon to‘g‘ri tushunganligiga ishonch 

hosil qilish uchun so‘zlayotganning fikrlarini so‘zma-so‘z takrorlaydi va qayta ifodalaydi. 

Biroq bunda u nizo kelib chiqqan hodisa (yoki faktlar) ni, ishtirokchilar tomonidan bu 

hodisalarning bahosini va bu hodisa tufayli ishtirokchilar boshdan kechirayotgan 

tuyg‘ularni ajratishga harakat qiladi. SHuni nazarda tutish kerakki, ko‘pchilik odamlar 

faktlarni ularning izohi va bahosidan farqlay olmaydilar, bu ko‘pincha boshqa tomonlar 

pozitsiyasini etarlicha tushunmaslikka olib keladi. Axir bitta faktning barcha ehtimoliy 

sharhlarini hatto sanab o‘tish mumkin emas. 

Tipik namunalar. 

Fakt: charchagan xotin ishdan qaytgan turmush o‘rtog‘ini kutib olmadi; ko‘pchilik 

erlar bu faktni baho sifatida sharhlaydilar: u meni hurmat qilmaydi. 

Boshqa fakt: bir xodim boshqa xodimning salomiga alik olmadi; ko‘pchilik, 

boshqa sharhga yo‘l qo‘ymagancha buni haqorat sifatida idrok etadi, garchi bu faktning 

sharhi juda ko‘p (masalan, o‘z fikrlari bilan band bo‘lishi va shunchaki u bilan 

salomlashayotgan xodimni payqamagan) bo‘lishi mumkin. 

 

 
Faol tinglovchi mediatorning standart matni quyidagi ko‘rinishda: 

– Demak, siz ......... deb hisoblaysiz (keyin aytilganlar takrorlanadi). Men sizni to‘g‘ri 

tushundimmi? 

 

Bunday exo-takrorlash mediatsiyada nihoyatda muhim rol o‘ynaydi: takrorlash 

tomonlarning bir birlarini eshitganlari va ishonchli tushunganliklarini kafolatlaydi; 

mediator ijrosida emotsional bo‘yoqdan mahrum qilingancha aytilganlarni takrorlash 

muhokamada tomonlarni bahsning mazmuniy tomoniga yo‘naltiradi; takrorlash 

so‘zlayotganga o‘z matnidagi noaniqlikni his qilish va javobida ularni tuzatish imkonini 

beradi. SHuni nazarda tutish kerak: so‘zlayotganning so‘zlariga diqqatni namoyish  

qilish uning mediatorga ishonchini oshiradi, axir odamlar (ayniqsa, Rossiyada) ularni 

eshitayotganliklariga butkul ko‘nikmaganlar. 

Mediator nizolashayotganlarning emotsiyalarini fakt sifatida idrok etishlari zarur 

(ular yig‘lashlari yoki kulishlari, g‘azablanishlari yoki quvonishlari mumkin), biroq bunda 

ular tomonidan hodisaga beriladigan emotsional baho faqat hodisaning o‘ziga izoh kabi 

ko‘rib chiqiladi. Shuning uchun mediator tomonlarga ularning emotsional holatidan o‘z 

taassurotlarini xabar qilishi mumkin (masalan: “Men ko‘ryapmanki, sizlar bu so‘zlardan 

norozisizlar”). Bunday xabar, bir tomondan, emotsional zo‘riqishni his qilayotgan tarafni 

o‘z tuyg‘ularini namoyon etishni nazorat qilishga va qoidadagiday, zo‘riqishni 

pasaytiradi, boshqa tomondan esa qarama-qarshi tomonga o‘z raqibining tuyg‘ularini 

yaxshiroq tushunishga yordamlashadi va shu bilan muammoning amaliy echimiga 

ko‘maklashadi. Biroq mediator vaziyatni mazkur  emotsional  holatni uyg‘otishi muqarrar 

vaziyat sifatida baholamasligi zarur. U, masalan, shunday deyishi mumkin emas: “Siz 

qahrli narsalarni gapiryapsiz. Shuning uchun qarama-qarshi tomon Sizning 

so‘zlaringizdan norozi”. 

Uchinchidan, mediator muzokaralar jarayonini tashkillashtiradi. Bu rolda u 

tomonlarga muzokarani olib borish taomili to‘g‘risida kelishib olishga yordamlashadi, 

keyin esa protseduraga oid erishilgan kelishuvning bajarilishi kabi muzokaralar 

jarayonida tomonlar o‘rtasidagi xushmuomala munosabatlarni ham qo‘llab-quvvatlaydi. 

Mediator o‘z savollari va mulohazalari bilan hamma vaqt muzokara jarayonini boshqaradi 

va butun jarayonga ton beradi. U reglamentga amal qilishlarini nazorat qiladi va 

tomonlarga agar ular muzokara yuritish qoidalarini buzsalar, tanbeh beradi (masalan, 

“To‘xta! Hammaga baravar gapirish mumkin emas!” deb aytishi yoki agar tomonlar 

tajovuzkor “janjal-suron”dan to‘xtashni holatida bo‘lmasalar, mediatsiya jarayonini 

butkul to‘xtatishi mumkin). Mediator ish jarayonida tanaffuslar e’lon qiladi. Har bir 

tomon bilan navbatma-navbat maxfiy suhbat (kokus deb nomlanuvchi) ni talab qilishi 

mumkin. 

To‘rtinchidan, mediator g‘oyalar generatori sifatida chiqadi. Bu rolda u 

tortishuvchilarda hozirgi vaqtga qadar ular ko‘rib chiqayotganlaridan boshqa yechimni 

topishga yordamlashishga harakat qiladi. Ko‘pincha o‘z tajribasidan kelib chiqqancha, u 

ishtirokchilarni qanoatlantirishi mumkin bo‘lgan qandaydir takliflarni darhol ko‘radi. 

Ammo mediator, avvalo, turli-tuman savollar yordamida ishtirokchilarning o‘zlarini 

echimning turli variantlarini izlashga rag‘batlantirishi zarur. Masalan: 

– Siz nima deb o‘ylaysiz, bunga alternativ bo‘lib nima xizmat qilishi mumkin? 

– Sizning pozitsiyangizni o‘zgartirishga biryo‘la boshqa tomonning manfaatlarini 

qanoatlantirishi mumkin bo‘lgan usul yo‘qmi? 

Tomonlarning o‘zlari ishlab chiqqan g‘oyalar, odatda, tomonlarning o‘zaro 

munosabatlaridagi mediatorga ma’lum bo‘lmagan nozik jihatlarni ancha yaxshi inobatga 

oladi. Ammo qachonki tortishayotganlarda hech qanday g‘oya yuzaga kelmagan holatda 

mediator echimning o‘z variantini majburlamagan holda taklif qilish huquqiga ega. 

Masalan, u aytadi: 

– Siz mana bu g‘oyaga qanday munosabatdasiz? 

– qilsak, nima bo‘ladi? 

Biroq quyidagi tipdagi mulohazalarni butkul istisno qilish kerak: “Mening 

taribamga ishoning. Bu yondashuv ancha yaxshi”; “Mening aytganlarimga quloq soling, 

men sizga eng yaxshi echimni taklif qilyapman”; “Men sizning yondashuvingizga rozi 

bo‘lolmayman”; “Bunchalik qaysar bo‘lish mumkin emas”; “Sizning g‘oyangiz ishonch 

qozonmaydi” va h.k. 

Beshinchidan, vositachi tortishuvchilarning imkoniyatlarini kengaytiradi. U bahs 

ishtirokchilarini ma’lumot bilan ta’minlaydi yoki ularga zaruriy ma’lumotni izlashda 

yordamlashadi. Biroq u hech qanday sharh, tushuntirish yoki javob bermaslik uchun juda 

ehtiyotkor bo‘lishi zarur. Barcha taqdim etilayotgan ma’lumot faqat haqiqiy faktlardan 

iborat bo‘lishi va har qanday turdagi yolg‘on ma’lumotlar, tafsilotlar va sharhlarga bog‘liq 

bo‘lmasligi lozim. Agar tomonlar ega bo‘lgan ma’lumotlarning noto‘liq, noto‘g‘ri 

ekanligi ehtimoli bo‘lsa yoki turli izohga yo‘l qo‘yilsa, mediator tomonlarga to‘g‘ri 

ma’lumotni, aniqlik yoki maslahatni olishlari mumkin bo‘lgan tegishli ishonchli 

manbalarga murojaat qilishni tavsiya etadi. Masalan, u tortishayotganlarga qonun yoki 

boshqa yuridik hujjatning ta’rifini o‘qishga berishi, lekin bunda u bu hujjatni sharhlash 

huquqiga ega emas, muammolar yuzaga kelgan holatda esa ularga yuristga murojaat 

qilishlarini tavsiya etishi mumkin. Vositachi tomonlarning uning fikrlariga ko‘r-ko‘rona 

ishonib qolmayotganliklarini ishonch hosil qilishi kerak. U tomonlarning pozitsiyasini, 

masalan, “Siz mepnga aytdingizki, ..... Men sizlarga ishondim, ammo bu noto‘g‘ri” deb 

e’lon qilgancha baholash huquqiga ega emas. 

Oltinchidan, mediator aytiladigan g‘oyalar va qabul qilingan kelishuvlarning 

realligini nazorat qiladi. Reallikka test ko‘pincha quyidagi tipdagi savollarga bog‘liq: 

– Siz aniq nima qilishni taklif qilasiz? 

– Siz nima deb o‘ylaysiz, agar nima sodir bo‘ladi? 

Demak, agar mediatsiya jarayonida tomonlardan biri barcha takliflarni astoydil rad 

etsa, mediator shunday deyishga haqli: 

– Tasavvur paydo bo‘lyaptiki, siz kelishuvga kelishni istamayapsiz. Siz nima deb 

o‘ylaysiz, agar sizlar kelisha olmasangizlar, nima bo‘ladi? 

Aytaylik, masalan, tomonlar qandaydir band bo‘yicha kelishib oldilar. Mediator 

ularning haqiqatan ham bu bandni bajarish zaruriyatini tushunganliklarini tekshirishi 

shart. Tipik savol: 

– Agar tomonlardan biri mazkur kelishuvni buzsa, unda nima sodir bo‘ladi? 

Mana mediatorlik amaliyotidan bitta tipik holat: ajrim bo‘yicha mediatsiyada er-xotinlar 

otaning farzandlari bilan ko‘rishish vaqti to‘g‘risida uzoq bahslashadilar. Ota bolalar bilan 

hamisha o‘zi istagan vaqtda uchrashish huquqini da’vo qilmoqda. Bu talab ota uchun uning 

adolat to‘g‘risidagi tasavvurini aks ettiradi: ota – bu ota. Biroq bu talab sobiq xotini tomonidan 

uning hayot tartibiga hech qanday tarzda nazorat qilib bo‘lmas tajovuz qilish, adolatsizlik sifatida 

idrok etiladi. U bolalarning o‘qishlarini, band bo‘lishlari mumkinligini va h.k. ni dalil 

keltirgancha shiddat bilan e’tiroz bildiradi. Mazkur muammoni adolat to‘g‘risidagi mavhum 

tasavvurlar darajasida hal qilish mumkin emas. Shuning uchun mediator «reallikni testlaydi». U 

otadan so‘raydi: “Iltimos, aytingchi, siz uchrashuv uchun vaqtga oid qanday imkoniyatlarga 

egasiz?” Ota butun hafta davomida ishlashini, ko‘pincha shanba kunlari ham bandligini aytib, 

bir kun – yakshanba qolayotganini bildiradi. Va bunday variantga ona darhol rozi bo‘ladi, faqat 

avval o‘ziga telefon qilishini so‘raydi. 

Mediatsiya jarayonining yakunida vositachi nizolashayotganlarning boshqarish 

to‘g‘risidagi kelishuvning barcha shartlarini aniq va yaqqol tushunishlariga  ishonch hosil 

qilishi zarur. Bundan tashqari, tomonlar kelishuv shartlariga, bu kelishuv oqibatlariga 

to‘la rozi bo‘lishlari hamda kelishuvning o‘z qismini bajarishga qodir bo‘lishlari darkor. 

Mediator erishilgan kelishuvning realligini tekshiruvchi sifatida kelishuvning ishonchli va 

uzoq muddatli bo‘lishi haqida qayg‘urishi shart. 

Ettinchidan, mediator tomonlarni muzokara olib borish jarayoniga o‘rgatadi. 

Vositachiga bu rolda tomonlarni o‘ylash, harakat qilish va muzokaralarni hamkorlikka 

ustanovka bilan yuritishga o‘rgatishi kerak. Bahsda ishtirok etuvchi ko‘pchilik 

muzokaralarni qanday olib borishni bilmaydilar va taqiqlangan usullar (“muzokara 

nayrang”lari) ni qo‘llashga urinadilar, ba’zida ular “soxta emotsiyalar”ngi namoyish 

qiladilar, yolg‘on ma’lumotni kiritadilar, o‘zlari istagan narsani olish umidida nihoyatda 

qat’i talablarni ilgari suradilar, raqibni qo‘rqitadilar. Ular bu kabi manipulyativ 

texnikalarni qarama-qarshi tomonning ularni pozitsiyalarini qabul qilishga majburlash 

uchun qo‘llaydilar. Ko‘pincha bu yolg‘on muvaffaqiyatga olib kelsa-da, faqat o‘ta 

vaqtinchalikka, qarama-qarshi tomon o‘zini aldaganliklarini tushunib etgunigacha davom 

etishi haqida o‘ylab ko‘rmaydilar. 

Muzokaralarning ko‘plab ishtirokchilari mediatsiya seansidan keyin qarama- qarshi 

tomon bilan baqiriq va tahdidlarsiz, hiyla-nayrang va makrlarsiz gaplashish va bunda 

boshqa odamlar bilan o‘zaro harakatlanishda ijobiy natijalarga erishish mumkinligidan 

haqiqatan taajjubga tushadilar. Ko‘p yillar bahslashib yurgan qarindoshlarning 

mediatorga muammoni ilk bor qarama-qarshi tomon nuqtai nazaridan 

ko‘rganlarini va ular boshqa tomon pozitsiyasini to‘liq tushunmaguncha kelisha 

olmasliklarini tushuna boshlaganlarini tan olganlaridagi hayratlarini tasavvur qilish 

mumkin. To‘g‘ri uyushtirilgan muzokara taribasi hatto agar u muvaffaqiyatli kelishuvga 

olib kelmasa-da, mediatsiya ishtirokchilarini murakkab hayotiy vaziyatlarda o‘zini 

qanday tutish kerakligiga o‘rgatadi, ularga samarali kommuniatsiya namunalarini beradi, 

o‘z-o‘zini kutilmagan nuqtai nazar bilan ko‘rishni shakllantiradi. Mediatsiyaning bu roli 

shunchalik yuqoriki, mediatsiyaning ba’zi ishtirokchilari hatto muvaffaqiyat bilan 

tugallamasalar-da, bir necha oylardan keyin mediatsiya jarayonining o‘zini 

minnatdorchilik bilan esllaydilar. 

3. MEDIATSIYA BOSQICHLARI 

Mediatsiya jarayonining qanday o‘tayotganini bosqichma-bosqich bayon qilamiz. 

Muzokaraga kelgan barcha tomonlar stol atrofiga o‘tirdilar, mediator ular 

o‘rtasidan joy egalladi va o‘z kirish so‘zini boshladi. 

Kirish so‘zida mediatsiya nima, mediatsiya tamoyillari nima ekani tushuntiriladi, 

sodir bo‘layotgan jarayonning maxfiyligiga alohida e’tibor ajratiladi, ishtirokchilarning 

axloq qoidalari so‘zlab beriladi, kokus o‘tkazish huquqi tushuntiriladi, muzokaralarda 

qaror qabul qilishda qatnashadigan barcha tomonlarning ishtirok etishi to‘g‘risidagi 

fikrlar aniqlashtiriladi va ishtirokchilarga mediatsiyada ishtirok etish haqidagi kelishuvni 

imzolash taklif etiladi. Kirish so‘zidan maqsad – mediatsiya jarayonini muzokara 

shtirokchilari uchun aniq va oldindan aytish mumkin bo‘lgan qilishdan, jarayonga 

bo‘lgani kabi mediatorga ham ishonch muhitini yaratishdan iborat. 

Kirish so‘zi namunasi 

Hamma joylashib olgach va salomlashgandan keyin (qog‘oz va ruchka stolda, soat 

mediator oldida): 

– Mening ismim .... , men sizning bahsingiz (nizoingiz) ni hal qilishda ishtirok etish 

uchun tayinlangan mediatorman. Iltimos, o‘zingizni bu erda qanday nomlashlarini 

istaganingizday nomlang. 

………. 

Siz qancha vaqtga egasiz? Men bu haqda sizlardan mediatsiya, odatda, 2,5-3 

soatni talab qilishi uchun so‘rayapman. 

………. 

Rahmat, vaqt etganida men jarayonni to‘xtatish yoki uni davom ettirishni hal qilish 

uchun sizlarni ogohlantiraman. Sizlardan kimdir chekadimi? Muzokara davomida 

tanaffuslar qilish kerakmi va qanchalik tez-tez kerak? 

Men sizlarga o‘zingizda yuzaga kelgan muammoli vaziyatni boshqarish uchun 

bizga murojaat etishga qaror qilganingizdan minnatdorchilik bildiraman. Mediatsiya va 

bu jarayonda sizlarni nimalar kutayotgani haqida bir necha og‘iz so‘z. Mediatsiya – bu 

uchinchi xolis tomon ishtirokida nizolashayotgan tomon o‘rtasidagi bahsni hal qilish 

jarayoni. Bahsni boshqarishga barcha tomonlarning ixtiyoriy va teng huquqli asosda, 

manfaatdor tomonlarni bir xilda qanoatlantiradigan qarorni qabul qilish yo‘li bilan 

erishiladi. Biz barchamiz birgalikda bahsning barcha ishtirokchilari qanoatlanishi 

mumkin bo‘lgan ishga intilamiz. Demak, mediatsiya – ixtiyoriy jarayon. Men sizlardan 

so‘rashni jarayondagi sizning ishtirokingiz ixtiyoriy iroda va sizning yuzaga kelgan 

vaziyatni muhokama qilish hamda uni boshqarish usulini topishga bo‘lgan samimiy 

maqsadingizni ko‘rinishi hisoblanadimi? Jarayon ixtiyoriy. ………. 

Rahmat. Ishga daxldor bo‘lgan yana kimnidir jarayonda ishtirok etishi talab 

qilinmaydimi? 

Muzokara jarayonlarida o‘rtangizda uchinchi, xoli tomonning ishtirok etishiga 

rozilik bildirasizmi? 

………. 

Rahmat, bu uchinchi, xolis tomonni men aks ettiraman va mening xolisligim 

shundan iboratki, men sudya, hakam, ayblovchi yoki himoyachi rolida chiqmayman. Men 

sizning vaziyatingiz mohiyati bo‘yicha hech qanday baho bermayman, men hech kimni 

himoya qilmayman va kim haq, kim nohaqligini hal qilmayman. Bundan tashqari, sizga 

qandaydir maslahat berish mening vazifamga kirmaydi. Mediatsiya jarayonining 

maxfiyligini ta’kidlayman. Bu erda aytilgan barcha ma’lumot qat’iyan maxfiy va bu 

xonadan tashqariga chiqarilishi mumkin emas. Jarayon davomida men qaydlar qilib 

boraman, jarayon tugaganida ularni yo‘q qilaman. Siz ham o‘z yozuvingizni qilishingiz 

mumkin, bu bizga samarali ishlashda yordamlashadi. Siz jarayonning maxfiyligi 

tamoyiliga amal qilishga rozimisiz? 

………. 

Rahmat. Mediator sifatida men siz qabul qiladigan qaror uchun mas’ulman, 

mening rolim sizga muzokara olib borishda yordamlashishdan, jarayonni siz nizoni 

boshqarishda va u bo‘yicha shaxsiy o‘zaro maqbul qarorni qabul qilishga urinish qilish 

imkoniyatini olishda yordamlashishdangina iborat. Mening vazifam – har ikki tomonning 

jarayonda teng huquqli ishtirokini, har birining fikr bildirishi va tinglanish huquqini 

ta’minlashdir. Siz jarayonda asosiy rol o‘ynaysiz. Bu sizning vaziyatingiz, bu siz uning 

muhokama qilish va undan chiqish yo‘lini topishga urinish bilan tashvishlanayotgan 

narsa, bu siz ikkalangizni qanoatlantiradigan echim izlaysiz va siz qanday qaror qabul 

qilish hamda ularning qanday bajarilishiga javobgarlikni zimmangizga olasiz. 

Muzokaralar jarayonida siz navbatma-navbat o‘z pozitsiyangizni bayon qilish va mening 

savollariga javob qaytarish imkonini olasiz. Keyin sizda muhokama qilinayotgan vaziyat 

bo‘yicha munozarada ishtirok etish imkoniyati bo‘ladi va siz muammo mohiyati, siz uni  qanday 

ko‘rayotganingiz yuzasidan nafar fikringizni aytishingiz, balki sodir bo‘layotganlarga o‘z 

bahoingizni bayon qilishingiz mumkin. Bizga yuzma-yuz uchrashish kerak bo‘ladi. Biz ularni 

kokuslar deb aytamiz. Ular tomonlar kabi mediator tomonidan ham initsiatsiya qilinishi mumkin. 

Agar sizga kokus kerak bo‘lsa, siz menga bu haqda bildiring va kokus tayinlanadi. Kokuslarning 

davomiyligi, odatda, 20-30 daqiqa bo‘ladi. Mediator sifatidagi mening vazifam har ikkala tomon 

uchun barobar davomiylikdagi teng miqdordagi kokuslar bilan ta’minlashdan iborat. Keyin 

umumiy kuchlanish bilan muhokama va u bo‘yicha qaror qabul qilish uchun bandlar ro‘yxati 

belgilanadi. Qaror, agar unga erishilsa, men esa sizlarga buni juda tilayman, og‘zaki yoki yozma 

bo‘lishi va hatto notarial tasdiqlangan bo‘lishi mumkin. Siz o‘zingiz zarur deb hisoblaganingizni 

tanlab olasiz. 

Bizning jarayonni hiyla mahsuldor va muvaffaqiyatli qilish uchun men sizlarga taomilga 

oid kelishuv tuzishni taklif qilaman. Uning mohiyati tomonlarning o‘zlarini jarayonda odobli 

tutish, munozarada bir birlarining gapini bo‘lmaslikni va ranjituvchi so‘z va ifodalarni 

qo‘llamaslik majburiyatini olishdan iborat. Siz bunday majburiyatni zimmangizga olasizmi? 

Rahmat. Mening chiqishim davomida siz turli savollar bo‘yicha tasdiqlovchi javoblarni 

bergancha bir necha bor o‘xshash nuqtai nazarni bayon qilganingiz bilan sizni tabriklashga ruxsat 

bering. Bu, umuman olganda, sizlar o‘rtangizda, ayniqsa, sizlarning har biringiz jarayon 

boshidagi maqsadlaringiz yorug‘ida kelishuvchanlik ehtimoli borligidan dalolat beradi. Men 

sizlarga amaliy va muvaffaqiyatli ishlashni tilayman. Sizlarda menga savollar bormi? 

Kirish qismi etarlicha uzoq, masalan 15-20 daqiqa davom etadi. Bunchalik uzun va 

standart taomil, odatda, boshlovchi mediatorga ortiqcha bo‘lib tuyuladi va ular bu qismni 

qisqartirishga intiladi. Tajriba ko‘rsatdiki, kirish taomilining qisqartirilishi, 

qoidadagiday, vaqtning keskin ortishiga, hatto butun mediatsiya jarayonining barbod 

bo‘lishiga olib keladi. Agar tomonlar mediatsiyaga tayyor bo‘lmasalar va protseduraga 

oid kelishuvni imzolashdan bosh tortsalar (chunki mediatorga ishonmaydilar yoki 

omadsizlik holatida “o‘z qiyofasini yo‘qotish”dan cho‘chiydilar), unda mediatsiyani 

umuman boshlamagan ma’qul. 

Mediatsiyaning muzokaralar protsedurasi to‘g‘risidagi kelishuvdan keyingi 

bosqichi – tomonlarning tasavvurlari bilan tanishish. Mediator tomonlardan biriga 

(odatda, mediatsiya o‘tkazish haqidagi iltimos bilan chiqqaniga) murojaat qiladi va uning 

nazarida muhokama qilinadigan muammoning nimadan iboratligini batafsil so‘zlab 

berishni taklif qiladi. Mediator faol tinglaydi va o‘z qaydlarida unga birmuncha muhim 

bo‘lib tuyulganlarini belgilab boradi. So‘zlab berish jarayonida u, qoidadagiday, 

aralashmaydi, faqat o‘ziga nimadir tushunarsiz bo‘lganida qayta so‘raydi, xolos. Birinchi 

tomonning nutqi yakunlanganida mediator savol beradi: 

– Siz barcha ahamiyatli holatlarni bayon qildingiz yoki yana nimanidir qo‘shimcha 

qilasizmi? 

Keyin u eshitganlarini qisqacha qayta aytib beradi (exo-takrorlash). Mediator qayta 

aytib berishda o‘ziga faqat bayonni strukturalashtirishga imkon bergancha hech qanday 

baho bermaydi, hech nimani izohlamaydi. Qayta aytib berish quyidagi tipdagi standart 

savol bilan tugallanadi: 

– Men sizni to‘g‘ri tushundimmi? 

– Men ahamiyatli bo‘lgan hech narsani e’tiborsiz qoldirmadimmi? 

Shundan keyin mediator boshqa tomonga murojaat qiladi va undan muammoni 

qanday ko‘rayotganini so‘zlab berishini iltimos qiladi. Bunda ham u aniqlashtiruvchi 

savollar beradi va eshitganlarini takrorlaydi. 

Tomonlarning tasavvurlari bilan tanishish bosqichida mediator oldida turadigan 

tipik muammolarni ko‘rib chiqamiz. 

Ko‘pincha bitta tomon boshqa tomonning hikoyasiga qizg‘in emotsiyalar bilan 

reaksiya qiladi, hamma vaqt aralashishga va aytilganlarni “Men bu erda aniqlashtirish 

kiritishim zarur!” degancha tuzatishga urinadi. Shu kabi holatlarda mediator taxminan 

shunday deydi: 

– Hayajonlanmang! Ozgina sabr qiling. Sizda hali vaziyat yuzasidan o‘z 

fkiringizni aytishga imkon bo‘ladi. 

 
Agar tomonlardan biri “U aldayapti! Hammasi bunday bo‘lmagan! Bunday 

deyishga uning tili qanday aylanyapti” va h.k. tarzida keskin shaklda reaksiya qilsa, unda 

mediator ham qat’iy reaksiya bildirishi zarur: 

– Siz bir biringizni haqoratlamaslik to‘g‘risidagi protseduraga oid kelishuvga 

imzo chekkansiz. Keling, unga rioya qilamiz, aks holda biz hech narsaga kelisha 

olmaymiz. Agar siz kelishib olishni istamasangiz, unda vaqtni behuda o‘tkazmaylik va 

yaxshisi darhol tarqalaylik. Siz imzo chekkan kelishuvga amal qilasizmi? 

Shunday hollar bo‘ladiki, tomonlardan biri (ko‘pincha birinchisi) muammo 

to‘g‘risida juda qisqa xabar beradi. Masalan: 

– Nima deyish mumkin? Biz sherigim bilan do‘kon uchun binoni ijaraga olgandik, u 

bo‘lsa meni aldadi va mening pullarimni o‘g‘irladi. Mening pullarimni qaytarib bersin. 

Yoki yanada qisqa: 

– U ajrashishni istaydi, men esa istamayman. 

Mediatorda ikkita imkoniyat bor. Birinchidan, u quyidagi tipdagi aniqlashtiruvchi 

savollar berishi mumkin: 

– Siz ijaraga qanday bino olgansiz? Qanday do‘kon ochishni istagandingiz? Siz nima 

uchun  sherigim  meni  tunadi, deb hisoblayapsiz? (E’tibor qiling! “Sherigingiz sizni 

qanday tunadi?” savoli odobdan emas, chunki mediator bunday savol bergancha go‘yoki 

birinchi tomondan berilayotgan bahoga qo‘shilayotganday bo‘ladi). 

Ikkinchidan, u birinchi tomon bilan suhbatga kechroq qaytish uchun darhol boshqa 

tomonning tasavvuriga o‘tishi mumkin. Masalan: 

– Men turmush o‘rtog‘ingiz bilan ehtimoliy ajrim bo‘yicha nimani his 

qilayotganingizni va sizga muammo to‘g‘risida batafsil gapirib berish og‘ir, sezib 

turipman. Agar siz hech narsa qo‘shimcha qilishni istamasangiz, men eringizdan u 

muammoni qanday ko‘rayotganini so‘zlab berishini so‘ragan bo‘lardim. Odatda, boshqa 

tomon so‘zlab berganidan keyin birinchi tomonda muammoni qanday ko‘rayotganini 

aytib berish istagi tug‘iladi. 

Mediatsiyaning keyingi bosqichi o‘ziga xos – emotsiyalar ventilyasiyasi nomiga 

ega. Tomonlarga eshitganlarini muhokama qilish va o‘z sharhlarini aytish  taklif qilinadi. 

Bu bosqichda mediator barcha ishtirokchilarga sodir bo‘lgan voqealar bahosini aytish va 

bunda o‘zlarida yuzaga kelgan o‘z tuyg‘ularini ifodalash imkoniyatini beradi. O‘z 

tuyg‘ulari to‘g‘risida ochiq va odob bilan gapirish imkoniyati tomonlarda mediatsiya 

jarayonining o‘ziga bo‘lgan ishonchni oshiradi. Bu bosqichda asosiy vazifa 

– barcha tomonlar qabul qilgan muammoning kelishilgan aniq ta’rifiga erishishdan 

iborat. 

Agar mediator tomonlarning nimanidir aytmayotgani, atayin bir birlaridan 

nimanidir yashirayotganligini his qilsa, u kokus – har bir tomon bilan navbatma-navbat 

suhbat o‘tkazish zaruriyati to‘g‘risida ma’lum qiladi. Kokusda bitta yoki har ikkala tomon 

ularning fikriga ko‘ra, boshqa tomon bilishi shart bo‘lmagan ma’lumotlarni e’lon 

qilishlari mumkin. Shuning uchun mediator kokus yakuni bo‘yicha  mediatsiya davomida 

boshqa tomon ishtirokida aytilganlardan aynan nimani gapirish mumkinligini, albatta, 

aniqlab olishi zarur. Kokusda vositachi ba’zida bahs davomida tomonlar tomonidan tutib 

turilgan pozitsiyaning kuchayishini qo‘zg‘agancha qandaydir “shayton advokati” bo‘lib 

chiqadi. Buning uchun u boshqa tomonning pozitsiyasini asoslashga urinadi (“Menga 

sizning opponentingiz ..... deganida o‘z fikrini ancha asosli ifodalayotganday tuyulyapti. 

Sizning pozitsiyangiz esa anchagina tushunarsiz. Keling, birgalikda sizning dalillaringiz 

ustida o‘ylab ko‘ramiz”). Bu rolli funksiya bahslashayotgan tomonlarga raqibining dalil 

keltirishiga yaxshiroq tayyorlanish imkonini beradi. Bunda tomonlardan biriga go‘yoki 

mediator qarama-qarshi tomonning pozitsiyasiga moyil, qandaydir shaxsiy qiziqishlarini 

aytayotgan yoki shunchaki dimog‘dor bo‘lib ko‘rinmasligi uchun ehtiyotkor bo‘lish 

darkor. 

Emotsiyalar ventilyasiyasi (shu jumladan, kokuslarda) bosqichida 

ishtirokchilarning manfaatlari sharhlanadi; bunda vositachi tomonlarning yaqinlashuv 

yoki pozitsiya  hamda  manfaatlarining bevosita kesishuv nuqtasini aniqlashga harakat 

qiladi. 

Masalan, ajrimdan keyin er va xotin o‘z farzandi bilan o‘zaro munosabatlarida har biri o‘z 

talabida qat’iy turadi. Bu talablar turlicha bo‘lishi mumkin. Biroq, qoidadagiday, ularning har 

ikkisi rozi bo‘ladigan asosiy vazifasi – o‘z manfaatlari yo‘lida emas, bola manfaatlari yo‘lida 

harakat qilish lozim. Shu bilan kelgusidagi kelishuvga fundament qo‘yiladi. 

Keyingi bosqich – muzokara kun tartibini shakllantirishdir. Mediator tomonlarga 

avvalgi bosqichda mahsuldor ishlaganlari uchun minnatdorchilik bildiradi, topilgan 

yaqinlashuv nuqtalarini qayd qiladi va mediatsion sessiyada hal qilinishi talab etilayotgan 

masalalarni aniq ifodalashni taklif etadi. Bunday masalalar ro‘yxatiga (ya’ni muzokara 

kun tartibiga) tomonlarning yaqqol hammaga bildirilgan manfaatlarini muhokamaga 

kiritish kerak emas (bu bilan mediatsiya u yoki bu harakatlar va qarorlarning motivlariga 

asosiy e’tibor qaratiladigan psixologik konsultatsiya berishdan prinsipial jihatdan 

farqlanadi). 

Demak, agar er ajralishga qaror qilganini ma’lum qilgan bo‘lsa, uning bu istagi 

muhokama qilinmaydi, balki kun tartibiga faqat mulkni bo‘lish bilan bog‘liq masalalar 

kiritiladi. 

Mediator kun tartibi tuzilganidan keyin har ikkala tomonning mazkur tahrirni 

tasdiqlashi va unda hech nimani o‘zgartirish, olib tashlash yoki qo‘shishni istamasligiga 

ishonch hosil qilishi zarur. 

Mediatsiyaning asosiy bosqichi – takliflarni ishlab chiqish. Bu bosqichda ishning 

muvaffaqiyati ko‘p holda tomonlarning intellektual imkoniyatlariga bog‘liq (agar 

tomonlardan loaqol bittasi oqilona mulohaza yuritishga qodir bo‘lmasa, mediatsiya hech 

qachon muavffaqiyatga olib kelmaydi). Biroq jarayonning natijaviyligiga amaliy 

g‘oyalarning yuzaga kelishiga yordamlashuvchi mediator mahorati ham ta’sir ko‘rsatadi. 

Qator hollarda mediatsiya jarayonida foydalaniladigan mantiqiy dalillar va oqilona 

asoslar amaliy takliflar ishlab chiqishga olib kelmaydi. Mijoz unga taklif qilingan nizoni 

hal qilish yondashuviga yoxud salbiy reaksiya qiladi, yoxud avval rozilik bildirgancha 

keyin undan bosh tortadi. Bunga alohida e’tibor qaratish kerak emas. Ehtimol, nizo ushbu 

odamning shu qadar ahamiyatli shaxsiy muammolariga daxl qiladiki, uning o‘zi buni 

anglamasdan himoyaning ulkan mexanizmlarini ishga soladi. Bunday hollarda shu 

insonga psixolog-konsultantga murojaat qilishni, keyin esa nizodan chiqish yo‘llarini 

izlashni tavsiya etish maqsadga muvofiq. 

Ammo mana takliflar shakllantirildi va tomonlar kelishuvni tayyorlash bosqichiga 

o‘tdilar. Bu erda bu takliflar realligini tekshirish, barcha tomonlarni teng darajada 

qanoatlantiruvchi yozma matnning yakuniy tahriri sodir bo‘ladi. Keyin kelishuv 

buzilgan holatda tomonlardan har biri qabul qilishi mumkin bo‘lgan choralar muhokama 

qilinadi. Ba’zida tomonlar ular o‘rtasida kelgusida yuzaga kelishi mumkin bo‘lgan nizoli 

vaziyatlarni hal qilish usullari to‘g‘risida ham kelishuv imzolaydilar. 

Mediatsiyadan chiqish – bu uning oxirgidan oldingi bosqichi. Odatda, mediator 

tomonlarga amaliy muvaffaqiyatli ish uchun minnatdorchilik bildiradi, o‘zining ham 

tomonlarni ishonchini oqlaganligiga umid bildiradi va h.k. Bu bosqichning vazifasi – 

mediatorning ish natijalari haqida qaytma aloqa olishidir. Tomonlar, birinchidan, 

erishilgan kelishuvdan qanchalik qanoatlanishlari; ikkinchidan, mediator ishtirokida 

muzokama protsedurasining o‘zidan qanchalik qoniqqanliklarini baholaydilar; va 

nihoyat, ular o‘z emotsional holatlarini baholaydilar: mediatsiya seansidan keyin ularda 

engillashish bo‘ldimi, psixologik zo‘riqish pasaydimi yoki aksincha oshdimi va h.k. 

Shuni ta’kidlash zarurki, evropalik va amerikalik hamkasblarning hayratlanishicha, 

Rossiyada tortishuvchi tomonlar uchun psixologik qanoatlanish ba’zida natijalardan 

qoniqishdan ko‘ra muhimroq. Bunday muayyan xavf bor: tomonlar mediatorga shunday 

shaxsiy minnatdorchilik his qilishlari mumkinki unga yoqimli bo‘lishi uchun (axir u 

shuncha harakat qildi!), ijro qilishni istamaydigan kelishuvni imzolashga tayyor 

bo‘ladilar. 

Mediatsiya jarayonining eng oxirgi bosqichi – bu vaziyatni kelgusidagi 

rivojlanishini kuzatib borishdir (nizodan keyingi bosqich). Bu bosqichda mediatsiyaning 

real natijaviyligi (tomonlar haqiqatan ham erishilgan kelishuvni ijro etishga harakat 

qiladilarmi?), kelgusida yordam ko‘rsatish imkoniyati (yana bir mediatsiya o‘tkazish, 

yuridik yoki psixologik konsultatsiyaga yo‘naltirish va h.k.) baholanadi. 

 

 
4. TASHKILOTDA NIZOLARNI HAL QILISH YUZASIDAN MEDIATOR 

ISHI 

 

 
Mediator yordamida tashkilotda nizolarni hal qilish klassik mediatsion protsedura 

sxemasi bo‘yicha o‘tishi mumkin. Biroq bu erda mediator tushadigan vaziyatning ba’zi 

xususiyatlari bor. 

1. Mediatorni jalb qilish, qoidadagiday, tomonlarning tashabbusiga ko‘ra emas, 

ma’muriyati tashabbusi bo‘yicha amalga oshiriladi. Bunda mediator rolida bu tashkilot 

bilan ishlayotgan yoki buyurtmachi bilan ijobiy o‘zaro harakat tarixi bo‘lgan 

konsultatsion firmaning vakili konsultant bo‘lib chiqadi. Tabiiyki, konsultant- 

mediatordan tomonlar ishonchini qozonishi uchun qo‘shimcha kuchlar talab qilinadi. 

Dastlab har bir tomon mediatorda yoxud qarama-qarshi tomonning, yoxud 

ma’muriyatning vakilini ko‘rishga moyillar. Har ikkala holda mediatorning adolatdan 

manfaatdor bo‘lmay, faqat har qanday yo‘l bilan nizoning ishlab chiqarish jarayoniga 

keltirayotgan zararini bartaraf qilishga erishishi ko‘zlanadi. Bu kayfiyat mediator 

xizmatiga ma’muriyat tomonidan haq to‘langanligi uchun kuchayadi. 

2. Mediator vaqtga oid qat’iy limit sharoitida harakat qilishga majbur, chunki 

ma’muriyat, odatda, uzoq muddatli mediatsion protseduraga haq to‘lashga moyil emas. 

Ko‘p holatlarda nizo ishtirokchilaridan kimnidir shunchaki ishdan bo‘shatib yuborish yoki 

ishni tortishuvchi tomonlarni ng ishga oid masalalarda to‘qnashishlari uchun sabab 

bo‘lmaydigan darajada qayta tashkillashtirilishi oson va arzon tushadi. 

3. Mediatorga, odatda, buyurtmachi hududida va ish vaqtida ishlashga to‘g‘ri 

keladi, chunki ma’muriyat tomonlarning o‘z bo‘sh vaqtini sarflashiga majburlashga haqli 

emas, agar u bunday qadamni qo‘ysa, unda bu muzokara vaziyatiga faqat keskinlikni 

qo‘shadi va mediatorga qarshi noto‘g‘ri tushunchani yaratadi. Mediatsiyaning 

buyurtmachi hududida va ishchi vaqtida o‘tkajilishida istalgan daqiqada tomonlardan 

qaysi birinidir shoshilinch ishlab chiqarish masalalariga chaqirib qolishlari mumkin 

bo‘lgan qo‘shimcha to‘siqlar paydo bo‘ladi. Shuning uchun tomonlar bilan 

ishtirokchilarni muzokara vaqtida chalg‘itmasliklarini avvaldan kelishib olgancha 

muayyan vaqtni kiritgan holda ish sharoitini oldindan shartlashib olish kerak. 

Kelishuvga erishishni yengillashtiruvchi xususiyatlar ham bor. 

Birinchidan, tashkilotdagi nizo vaziyatining o‘zi munosabatlarning ancha qat’iy 

rasmiyligi sharoitida rivojlanadi. Tortishuvchi xodimlar maishiy nizolardagi vaziyat kabi 

o‘zaro yaqin aloqada bo‘lmaydilar. Ishchi muhiti hatto agar nizo pozitsion yoki dinamik 

nizolar holatidagi kabi emotsional asosda rivojlansa-da, o‘z-o‘zidan ancha ratsionalistik 

yondashuvga moyil qiladi. 

Ikkinchidan, tomonlardan har birida, qoidadagiday, nizoli vaziyat hal qilinishi 

uchun manfaatdorlik bor. 

Shuning uchun mediator psixoterapiyaga yaqin ish olib borishiga to‘g‘ri keladigan 

maishiy nizolarni muhokama qilishdan farqli ravishda tashkiliy nizolarni hal qilishda, 

odatda, tashqi axloqni tahlil qilish darajasida qolish mumkin. 

Vvaziyatni munosabatlar va emotsiyalar emas, balki axloq va harakatlar 

atamasida muhokama qilishga o‘rgatish asosiy qiyinchilik hisoblanadi. 

Qachonki nizoning ishtirokchilari emotsiyani ifodasini topmaslikdan to‘lib 

toshganlarida bu deyarli mumkin emas. Shuning uchun, avvalo, har ikki tomonga ularning 

emotsiyalari qanday bo‘lsa shundayligicha qabul qilingancha o‘zlarining alamlari va 

e’tirozlarini aytib olish imkoniyati beriladi. 

Shundan keyin tomonlarning har biriga boshqa tomonning qanday harakatlarini u 

istalgan, qaysilarini esa istalmagan, deb hisoblashi to‘g‘risida savol berish mumkin. 

Amaliyotda  o‘zini  yaxshi oqlagan namunaviy protsedura quyidagicha bo‘lishi 

mumkin: 

Birinchi bosqich – har ikkala tomon bilan hamkorlikdagi uchrashuv. Bu 

uchrashuvda quyidagi vazifalar hal qilinadi: 

■ mediatorga ishonch o‘rnatish, 

■ tomonlarning har biri vaziyatni qanday ko‘rishini aniqlashtirish, 

■ salbiy emotsiyalardan ozod bo‘lish, 

■ munosabatlarni emas, harakatlarni muhokama qilishga ustanovkani 

shakllantirish. 

Tajriba ko‘rsatdiki, tomonlar ishonchini qozonishning eng yaxshi usuli 

mediatorning to‘la ochiqligi va samimiyligidir. U darhol “kartani stolga qo‘ygancha” 

nima uchun bu yerda ekanini: u tashkilotda yuzaga kelgan vaziyatdan shunchalik 

xavotirda bo‘lganki, hatto haq to‘lanadigan tashqi konsultant xizmatidan foydalanishga 

qaror qilgan rahbarning topshirig‘i bo‘yicha ishlashini tushuntiradi. Ta’kidlash kerakki, 

konsultantning vazifasi kim haq, kim nohaqligini aniqlashtirish emas, balki tomonlar bilan 

birgalikda barchani qanoatlantiradigan vaziyatdan chiqish yo‘lini izlash hisoblanadi. 

Kirish so‘zining matnini o‘zi ikki ma’noli izohlarga yo‘q qo‘ymasligi  zarur. Barcha 

yuzaga keluvchi savollarga aniq va ravshan javob berilishi darkor. Ta’kidlash lozimki, 

rahbariyatning tashvishlanayotgani va konsultant xizmatiga haq to‘lashga tayyorligi 

to‘g‘risidagi eslatma ikkita mazmunga ega. Bir tomondan, mediatorning samimiyligi, 

uning “ochiqchasiga o‘ynash”ga tayyorligi namoyish qilinadi; boshqa tomondan, nizo 

ishtirokchilarining ahamiyati ularning ko‘z o‘ngida ko‘tariladi. Aslida agar rahbariyat 

ularning o‘zaro munosabatini tahlil qilish uchun pul to‘lashga tayyor bo‘lsa, demak, ular 

tashkilotda oxirgi odamlar emas ekan. Va bunda haqiqat bor, chunki aks holda 

rahbariyatga foydasiz xodimlarni bo‘shatib yuborish eng oddiy yo‘l bo‘lardi. 

Keyin qat’iy reglament o‘rnatish va tomonlarning qaror qabul qilishiga erishish 

kerak. Bu bir necha asoslarga ko‘ra: birinchidan, tilga olingan vaqt limiti tufayli; 

ikkinchidan, nizoning ishga oid, rasmiylashgan o‘zaro munosabatlar doirasida ko‘rib 

chiqilishi shaxsga ehtimoliy hujum nuqtai nazari bilan ancha xavfsiz sharoitni yaratishini 

namoyish qilishi uchun zarur. E’tibor shaxsning o‘ziga emas, axloqiga jamlanadi. 

Uchinchidan, to‘planib qolgan emotsiyalardan hiyla tezroq ozod bo‘lish uchun zarur. Va 

bu erda mediator emotsional to‘kilib olish uchun yetarlicha vaqt ajratgancha reglament 

o‘rnatishda haddan oshmaslikni namoyish qilishi zarur. 

Keyin har bir tomonga vaziyatni qanday ko‘rayotganini bayon qilish taklif etiladi. 

Bu qadam barcha odamlarning turlichaligi, har bir odamda o‘z nuqtai nazaribo‘lishi, har 

bir inson narsalarni o‘zicha idrok etish huquqiga egaligi va hamisha boshqa odam 

vaziyatni aynan qanday ko‘rayotganini bilish to‘g‘risidagi umumiy e’lon haqida ma’lum 

qilishi bilan foydali. Shu bilan tomonlarga mediatorning o‘ziga sudya rolini 

olmayotganligi va barcha ishtirokchilar tomonidan aytiladigan fikrlarga barobar e’tibor 

bilan munosabatda bo‘lishga tayyorligini tushunishlariga imkon yaratiladi. Bundan 

tashqari, bunday murojaat tomonlarni ham bir birlarini eshitishlari uchun rag‘batlantiradi. 

Odatda, vaziyatni bayon qilish bosqichidaeq tomonlarning har biri o‘zi uchun 

opponent pozitsiyasida juda ko‘p yangiliklarni ochadi. Opponentlar o‘z nuqtai nazarlarini 

bayon qilishda har bir tomon boshqasiga nisbat beradigan munosabatlar va maqsadlar 

tishidan keng foydalandi. Bu vaqtda mediatorning axloq chizig‘i ishtiyoqning qizg‘inlik 

darajasiga bog‘liq. Agar emotsiyalar kuchli bo‘lsa, yaxshisi gapirayotganni gapini 

bo‘lmaslik, unga fikrini, va nihoyat barcha yig‘ilib qolgan alamlarini aytib olish imkonini 

berish kerak. Agar suhbat ancha xotirjam ohangda borsa, quyidagi tipdagi 

aniqlashtiruvchi savollarni berish mumkin: “Opponentning sizni haqorat qilishi aynan 

nimada, qaysi harakatlarda namoyon bo‘ladi?”, “Qaysi harakatlarda uning Sizga bo‘lgan 

adovatli (xayrihox bo‘lmagan, hasadgo‘y va h.k.) munosabati namoyon bo‘ladi?”. 

Mediator pozitsiyalar bayon qilinganidan keyin tomonlardan har biridan hozir 

eshitganlarini inobatga olgancha nizoning mohiyatini nimada ko‘rayotganini qisqacha 

ta’riflab berishini so‘raydi. 

Mediatorning kelgusidagi harakatlarida samarali usullardan biri har bir tomonga 

ikkita ehtimoliy harakatlar ro‘yxatini tuzishni taklif qilishdan iborat: biri istalganlar 

uchun, boshqasi istalmaganlar uchun. Birinchi urinish, odatda, omadsiz bo‘ladi: ro‘yxatni 

tuzib bo‘lmaydi. Biroq u diqqatni emotsiyalar, munosabatlar va maqsadlardan harakatga 

o‘tkazadi. Nizo ishtirokchilariga vaziyatni qayta fahmlash va uni ifodalashning ichki 

usullarini o‘zgartirish uchun qandaydir vaqt talab qilinadi. Shuning uchun bu bosqichda 

yakuniy ro‘yxatni tuzishga erishish kerak emas. Protseduraning o‘zi bu erda natijaviydan 

ko‘ra o‘rgatuvchi rol o‘ynaydi. Uni ishtirokchilarda omadsizlik va shaxsiy puchligi 

tuyg‘usi uyg‘onmasligi uchun kuchli cho‘zib yuborish kerakmas. 20-30 daqiqadan keyin 

bugungi sessiya vaqti tugaganini, ro‘yxat tuzish bo‘yicha ish davom etishini ma’lum 

qilish va keyingi sessiya vaqti to‘g‘risida kelishib olish zarur. 

Protseduraning ikkinchi bosqichi – tomonlar bilan alohida uchrashuvlar 

(kokuslar). Bu uchrashuvlarning vazifalari: 

■ birinchi sessiya davomida oydinlashtirilmay qolgan narsalarni aniqlashtirish; 

■ kutilayotgan va istalmagan harakatlar atamasida kelishuvlar loyihasini tuzish. 

Odatda, birinchi sessiya vaqtida tomonlar pozitsiyasini oxirigacha aniqlashtirish 

imkoni bo‘lmaydi va qandaydir jihatlar yashirinligicha qoladi. Bu qisman vaqtning 

etishmasligi tufayli bo‘lsa, qisman esa bu jihatlar dastlab nizo ishtirokchilariga yoxud 

ahamiyatsiz, yoxud aksincha u haqida gapirish uchun o‘ta og‘riqli tuyulganligi sabab sodir 

bo‘ladi. Bundan tashqari, opponent pozitsiyasini tinglash, odatda, vaziyatning avval 

sizning diqqatingiz maydonidan tashqarida bo‘lgan va anglanmagan yangi jihatlarini 

ko‘rishga majbur qiladi. 

Bularning barchasi har bir tomon bilan uchrashuvlar (kokuslar) ikki qismga 

bo‘linishiga olib keladi. Birinchi qismda tomonlar egallagan pozitsiyalar aniqlanadi, 

ularni tuzilmalashtirish, muhim va ahamiyatlsiz qismlarni ajratish sodir bo‘ladi. Shu bilan 

yakuniy kelishuv bo‘yicha takliflarni ifodalash uchun zamin tayyorlanadi. 

Ikkinchi qism opponentning istalgan va istalmagan harakatlari atamasida tuzilgan 

yakuniy kelishuv variantlarini muhokama qilishdan iborat. Bu erda mediatordan nizoli 

vaziyatning ratsional va emotsional jihatlarini chegaralash bo‘yicha, ishtirokchining 

chuqur manfaatlariga oydinlik kiritish bo‘yicha, shuningdek, uni opponentning aynan 

qaysi harakatlari unda salbiy emotsiyalar uyg‘otayotgani va nima uchunligini tushunishga 

olib kelish yuzasidan mashaqqatli ishlash talab qilinadi. Ishning bu bosqichida 

ishtirokchilar bilan birgalikda opponent uchun kelishuvning har bir bandini maqbulligini 

baholash juda muhim lahza hisoblanadi. 

Mediatsiyaning uchinchi bosqichi – har ikkala tomonning hamkorlikdagi 

sessiyasi – asosiy vazifani hal qilish, aynan esa: kelishuvga erishishga yo‘naltirilgan. 

Uyushtirilgan nizolarda tuzilgan kelishuvlar ikki sinfga bo‘linadi. Birinchisi – 

nizoli vaziyat to‘liq hal qilinadigan nizo predmeti bo‘yicha kelishuv. Biroq cheklangan 

vaqt davomida har doim ham bunday kelishuvga erishib bo‘lmaydi. Bundan tashqari, 

vaziyatning qandaydir jihatlari ishtirokchilar nazoratidan chetda bo‘lishi mumkin. 

Demak, tuzilmaviy nizolarda opponentlarning o‘zini xizmatga oid pozitsiyalari muqarrar 

tarzda nizoli vaziyatni yuzaga keltirib chiqaradi. Bunday holatlarda ikkinchi tipdagi 

kelishuv bilan cheklanish mumkin (va kerak). 

Kelishuvning ikkinchi tipi – tomonlar o‘zlari uchun muammoli vaziyatni aks 

ettiruvchi nizoli vaziyatlarda kelgusida qanday o‘zaro harakatlanishlari to‘g‘risidagi 

kelishuv. 

Mediatsiya uchinchi bosqichdan keyin tugallanishi ham, qo‘shimcha sessiyalarni 

talab qilishi ham mumkin. erishilgan natijalarga bog‘liq ravishda bu hamkorlikdagi 

sessiyalar kabi tomonlardan biri yoki har ikkalasi bilan – o‘z-o‘zidan ma’lumki, alohida- 

alohida o‘tkaziladigan kokuslar bo‘lishi mumkin. 

Guruhlararo nizolarda mediatsiya bosqichlarning ketma-ketligi bo‘yicha prinsipial 

farqqa ega emas. Farq shundan iboratki, guruh bilan ishlaganda mediatordan guruh 

tuzilmasi, pozitsiyalari va guruhning alohida a’zolarini kayfiyatlariga tezkor mo‘ljal olish 

ham talab qilinadi. Individual sessiya vaqtida mediator ancha ijobiy kayfiyatda bo‘lgan 

ishtirokchilarga tayanadi. Bunday guruhda uning fikrini manipulyasiya qilishayotgani 

taassuroti yuzaga kelmasligi, mediator guruhni parchalashga urinayotgani va bu ixtilofdan 

foydalanib, kelishuvning o‘z variantini majburlab o‘tkazayotgani haqida shubha 

tug‘ilmasligi muhim. Sessiyani o‘tkazish vaqtida mediatorning tashqi faolligi eng kam 

darajaga keltirilishi zarur. Uning roli – majlis boshlovchisining roli. U regalmentga amal 

qilishga majbur, yanada yaxshisi esa guruh a’zolaridan kimningdir buni qilishidir. 

Mediator guruhga uning pozitsiyasini siqiq ko‘rinishda taqdim etish, ziddiyatini 

ko‘rsatish, konstruktiv g‘oyalarni ta’kidlash vazifasi qoladi. Va garchi mediatorda har 

doim ishtirokchilar fikrlarini ifodalashda o‘z g‘oyasini qo‘shish vasvasasi mavjud bo‘lsa-

da, buni qilish xavfli. Guruhda buni sezishlari bilanoq u mediatorni o‘z ishonchidan 

maxrum qiladi, ishonchni tiklash agar umuman mumkin bo‘lsa ham nihoyatda qiyin 

kechadi. 

 
 

5. MEDIATSIYA SAN’ATI 

Mediatsiya texnologiyasi mediatorning o‘zi kamroq gapirib, ko‘proq savol 

berishini talab etadi. Ammo o‘z vaqtida to‘g‘ri savol berish, o‘z vaqtida konstruktiv 

takliflar kiritish – bularning barchasi vositachidan nafaqat texnologiya bilimini, balki 

shablon bo‘lmagan tafakkurni talab qiladi. Ba’zida mediator texnologiyani ongli buzishda 

hatto ko‘prog‘ini topishi mumkin. Masalan, mas’uliyatni o‘z zimmasiga olishi va 

tomonlarga qandaydir muammolarni tushuntirishi – aytaylik, ularga shaxsning himoya 

mexanizmlari to‘g‘risida so‘zlab berishi va bu mexanizmlarning nizo ishtirokchilari 

axloqida qanday namoyon bo‘lishini ko‘rsatishi mumkin. Mediator ijrosidagi uzun 

hikoya, umuman aytganda, yo‘l qo‘yib bo‘lmaydigan hol. Biroq ba’zi holatlarda bu 

kelishuvga erishishning yagona usuli bo‘lishi mumkin. 

Mediatsiya – nihoyatda ratsional jarayon, u muammolarni xotirjam va oqilona 

muhokama qilishga mo‘ljallangan. Qachonki, ishtirokchilarning nizoga emotsional 

kirishuvchanligi o‘ta yuqori bo‘larkan ular haddan tashqari emotsiya ta’siri ostida harakat 

qiladilar, faqat mediatorning mahorati muzokarani muvaffaqiyatga olib kelishi mumkin. 

Axir agar ishtirokchilar nizoni, masalan, “o‘zimni ko‘zimni o‘yaman, qaynonamning 

kuyovi g‘ilay bo‘lishi uchun” tamoyili bo‘yicha muhokama qilsalar, unda bu holatda 

ratsional asoslar ta’sir ko‘rsatmaydi. 

Bizning mamlakatimizda mediatsiya jarayonining tipik xususiyati – tortishuvchi 

tomonlarning ko‘tarinki emotsionalligi. Ko‘plab amaliyotchi mediatorlarning psixologik  

ma’lumot borligi tasodif emas. Evropa va AQSH da, aksincha, psixologik ma’lumot 

ko‘pincha mediatsiyani o‘tkazishga yordam berishdan ko‘ra xalaqit qiladi, deb 

hisoblanadi, psixolog go‘yo ishtirokchilar motivlariga chuqur kirishga urinadi, bu 

mediatsiya uchun ziddir. Shunga qaramay, agar psixolog mediatsiya texnikasini egallagan 

bo‘lsa, tuyg‘ularni “yuqtirmaydigan” bo‘lsa, tortishuvchi tomonlarga nisbatan xotirjamlik 

va xolislikni saqlasa, bu holda u mediator sifatida butkul samarali ishlashi mumkin. 

Ammo bunda u psixolog sifatida mijozlarning emotsiyalari bilan  maxsus ishlay oladi. 

Mediator san’ati faoliyatning tomonlardan birining nizoni hal qilish iltimosi bilan 

murojaatidan boshlab, barcha bosqichlarida namoyon bo‘ladi. Barcha tomonni 

muzokaralar stoliga olib kelish – o‘ta murakkab vazifa. Har bir tomon bilan dastlabki 

alohida suhbatlar (bunday suhbat (konsiliatsiya deb ataladi) ba’zida ko‘p vaqt egallaydi, 

ko‘p ruhiy kuchni oladi va mediator tomonidan nostandart qadamlarni talab qiladi. Shu 

boisdan ba’zida konsiliatsiya jarayonida muammoning echimi topiladi. Biroq 

hammasidan ko‘ra mediator mahorati uning muzokaralarda ishonch muhitini qanday 

yarata olishida namoyon bo‘ladi. Rossiyada muzokaralarni tashkillashtirish tajribasi 

ko‘rsatdiki: mediatsiya istalgan bahslarni hal qilish uchun muvaffaqiyatli shakl 

hisoblanadi. Mediatsiyaning yuqorida bayon qilingan texnologiyasi turli vaziyatlar 

(biznesdagi nizolarda, xizmat ko‘rsatish sohasida, kommunal kvartirada, oilada va h.k.) 

da qo‘llanadi. Tabiiyki, texnologiyani egallash uchun maxsus tahsil talab qilinadi. Biroq 

yodda tutish kerakki, mediatsiya tayyor shablon bilan amalga oshirilishi, mediatorning 

ishi to‘liq algoritmlashtirishi mumkin emas. 

Mediatsiya – bu hamisha san’at. 

Mavzuni mustahkamlash uchun savollar: 

Xulosa 

Hozirgi vaqtda rivojlanuvchi konfliktologiya konfliktning yuzaga kelishi, 

rivojlanishi va hal qilinishi qonuniyati to‘g‘risidagi ta’limot sifatida omma ongini ijtimoiy 

o‘zaro harakatlarda qarama-qarshi turishni tan olishga yo‘naltiruvchi konfliktologik 

paradigmani konfliktlarsiz paradigmaga almashtirishga ko‘maklashadi. Bu konfliktologik 

kompetentlilikni oshirish va konfliktologiya – bu fanlararo ilk, biroq psixologik 

yondoshuv ustuvor bo‘lib qolishi faktini tan olish zaruriyatiga olib keladi. Bu inson 

biologik va ijtimoiy majmui sifatida makro- va mikromuhit sharoitlarining ta’sir ob’ekti 

bo‘lgancha o‘z axloqini sub’ekt mantig‘i bo‘yicha qurishga majbur bo‘lishi bilan 

shartlanadi. Shubhasiz, faollikning barcha: individuallikdan guruhlargacha shakllari aks 

etgan sub’ektiv omil roli ortadi. Bularning barchasi, o‘z navbatida, nazariy anglashni va 

xususan, faollik muammosini konflikt sifatidagi fenomenga o‘zgartirishda ko‘rib 

chiqishni talab qiladi. 

Individuallilikning rivojlanish sharoitlarini o‘rganish ko‘rsatdiki, inson faoliyat va 

muloqotning birmuncha samarali usullarini faqat faoliyat talablari o‘zgarganida 

(ortganida) o‘zi faol izlashni boshlaydi, ya’ni muayyan faollikni namoyish qilishga 

majbur bo‘ladi. 

Mazkur qo‘llanmada psixologiyada konfliktli vaziyatlarda axloqning individual stili 

ilk bor tadqiq etiladi. Axloqning individual stili mazmunli nuqtai nazardan ob’ektiv 

vaziyatning barcha atributlarini va undagi shaxsni o‘z ichiga olgancha aloqador 

faollikning har xil turlari kontekstida shaxs faolligining chegarasi sifatida yuzaga chiqadi. 

Konfliktli vaziyat insonni uning individual xususiyatlariga birmuncha to‘la javob 

beruvchi maqsadlar, harakatlar operatsiyalarni tanlash zaruriyati oldiga qo‘yishi 

tasdiqlanadi. Bu konfliktda axloqning individual stilini shakllanish sharti bo‘ladi. 

Biroq konflikt (jarayon yoki vosita) ni o‘tishi turiga bog‘liq ravishda odam o‘z 

faolligini turlicha tashkillashtirishi mumkin. Agar unda o‘z-o‘zini uyushtirish uchun 

etarlicha imkoniyat bo‘lmasa uchinchi shaxsning qo‘llab-quvvatlashi talab qilinadi, bu 

o‘z-o‘zida vositachilik faoliyatining mexanizmini ishga tushiradi. 

Shunday qilib, konflikt – bu uni hal qilishdamajmuaviy yondoshuvni va ob’ektiv 

hamda sub’ektiv omillarning barcha turli-tumanligini inobatga olishni talab qiluvchi 

murakkab dinamik ko‘rinishdir. Bu muammolarning bari ushbu qo‘llanmada ko‘rib 

chiqilgan. 

Ilovalar 

 
1 MAVZU. KONFLIKTOLOGIYAGA KIRISH. 

 

1 Mustaqil ta'lim uchun savollar 

 

1. Konflikt (ziddiyat)larni o‘rganishning ahamiyati nimalardan tashkil topgan? 

 

2. Konflikt (ziddiyat)larning asosiy tushunchalarini ayting va ularga ta’rif 

bering. 

 

3. Ixtilofli fikrlar shakllanishining qanday shartlari bor? 
 

4. Konfliktologiyaning fan sifatida rivojlanishining tarixi qanaqa? 
 

5. Konfliktologiyaning Rossiyada rivojlanishining kanday bosqichlari bor? 

 

6. Ziddiyatlarni o‘rganishnining asosiy yo‘nalishlarini ta’riflab bering. 
 

7. Ziddiyatlarni tadqiq qiluvchi fanlarning bir biriga bog‘liqligi haqida 

gapirib bering. 

8. Xozirgi zamon Rossiya jamiyatida ijtimoiy konflikt (ziddiyat)larning xususiyatlarini 

tushuntirib bering. 
 

9. Konfliktologiya ob’ekti va predmetida konfliktning asl mohiyatini ta’riflab bering. 

10.Konfliktologiyaning asosiy maqsad va vazifalari qanday? 

11. Ziddiyatlarni o‘rganishning metodologik prinsiplari (rivojlanish, umumiy 

munosabatlar prinsipi, nazariya, tajriba va amaliyotning dialektik birligi prinsipi)ni 
ta’riflab bering. 

 

12. Ziddiyatlarni o‘rganishga tizimli yondoshishning mohiyati nima? 

 

13. Ziddiyatlarning universal sxemasi tushunchasigni ta’riflang va xar bir elementiga 

ta’rif bering. 

 

14. Ziddiyatlarni analiz qilish bosqichlarini ayting. 

 

15. Konfliktologiyani o‘rganish dasturi qaysi tarkibiy elementlardan tashkil topgan? 

 

1 bobga testlar. 

 

1. Uzil˗kesil qarorni raqiblar tomonidan qabul qilish uchun qoldirilgan ziddiyatda 

muammolarni konstruktiv muhokama qilishdagi uchinchi tomon ishtirokining ko‘rinishi 

- ...... tushunchasiga taalluqli. 
 

2.Ziddiyatlarni ilmiy tadqiq qilishning xar hil darajadagi dissiplinar zonasiga ....... 

deyiladi 

A.konfliktologiya 
B.ijtimoiy psixologiya 

V.konflikt falsafasi 

G.Sotsiologiya 

 

3.Chet el psixologiyasi tarixida ziddiyatni shartli ravishda ikki bosqichga ajratish 
mumkin: 

A.XX asr boshlari ˗ 50˗yillar 

B.50˗yil oxiri va xozirgi vakt 

V.60˗yil oxiri va xozirgi vaqt 
G.XX asr boshi ˗ 60˗ yillar 

 
4.Qayd etilgan moddalardan: 1) ayrim shaxslar; 2) insidentlar; 3)odamlar to‘dasi; 4) 

tashkilotlar, ziddiyat sub’ektlariga ...... taalluqli. 

5.Siznikiga qarama˗qarshi ishonch, dalilga ega ziddiyatli holat ishtirokchisi ˗bu ....... 

6.“Ziddiyat sotsiologiyasi” ziddiyati nazariyasining birinchilardan bo‘lgan muallifi 

A. L. Kozer 

B. G. Zimmel 
V. R. Darendorf 

G. K. Bulding 

7.Tergov sabablarini bir˗biriga bog‘laqligini izlash ˗ bu eng avvalo ..... sabablarini 

izlashdir. 

8.Hayotda ziddiyatli xolatlar kelib chiqarishiga olib keluvchi predmet, holat, voqea, 

maqsad, xarakat ˗ bu ziddiyatning ..... 
9.Ishtirokchilar, ob’ekt, ziddiyatli holat, insident ˗ bu .......elementidir. 

10.Konfliktologiya (ixtilofli fikrlar) psixologiyaning ..... deb ataluvchi qismi. 

 

Javoblar: 

 

1. vositachi 
2. A 

3. A, B 

4. 1,3,4 

5. raqib 

6. B 
7. katta ziddiyat 

8. ob’ekt 

9. ziddiyatning 

10. ijtimoiy 

11. Bir˗birlari bilan bir maqsadda bog‘liq bo‘lgan metodologik, teoretik, metodik va 

tashkiliy˗texnik tizim, ...ni xarakterlaydi 

A.konfliktlarni ilmiy asoslash 

B.konfliktologiya metodologiyasi 

V.konfliktlar tizimi 

G.konfliktdan chiqish strategiyasi. 

12. Teoretik va amaliy faoliyatni tashkil etish va tuzish tizimining prinsip va usullari, 

shuningdek bu tizimni o‘rganish ......deb ataladi. 
A. tipologiya 

B. kartografiya 

V. metodologiya 
G. texnologiya 

 

13. Jo‘shqin holatda bir˗biri bilan bog‘liq yaxlit tizim va jarayon sifatida mavjud bo‘la 

olmaydigan ijtimoiy hayotning boshqa ko‘rinishlaridan farqli konfliktning, uning aynan 
o‘ziga o‘xshashligi, yaxlitligini ta’minlovchi barqaror munosabatlari yig‘indisi ˗ bu 

konfliktning ..... 

14. Konflikt paydo bo‘lishi, rivojlanishi va tugashining hamma bosqichlarida 

ishtirokchilar yoki uchinchi tomonning konfliktga nisbatan ongli ravishda faoliyat olib 

borishiga, ..... deyiladi. 
A. ruhsat berish 

B. tartibga solish 

V.tugallash 

G.konfliktni boshqarish 

 

15. Raqiblar o‘rtasidagi qarama˗qarshiliklarni uchinchi tomonning ishtiroki bilan bartaraf 

etilishiga ..... deyiladi. 

A. ziddiyatni tartibga solish 
B. ruxsat berish 

V. ogoxlantirish 

G. boshqarish 
 

16. Ziddiyatlarni sistemali vaziyatda taxlil qilishda, taxlil birligi sifatida .... dan 

foydalaniladi. 

A. ziddiyat ishtirokchisi 

B. konflikt holat 

V. Insident 

G. Eskalatsiya 

17. Ziddiyatga ta’sir etish natijasida uning asosiy tarkibiy elementlari yo‘qqa 
chiqarilishiga, ....... deyiladi. 

A. ziddiyatni bartaraf etish 

B. eskalatsiya (o‘sish, ko‘payish) 
V. So‘nish, yo‘qqa chiqarish 

G. Adaptatsiya, moslashish 

 

18. Farazni tekshirishda operatsiyalarni mantiqan batartib, qoidalari bilan ko‘rsatish 

orqali ziddiyatning asosiy vazifalari, dastlabki metodologik nuqtai nazari va farazini 
bayon etishga .......deyiladi. 

A. kartografiya 

B. metodologiya 
V. sistemalashtirish 

G. dasturlashtirish 

 

19. Konfliktologiyani kompleks o‘rganishning ob’ekti ...... deb ataladi. 
A. qarama˗qarshiliklar 

B. nizolar 

V. ziddiyatlar 

G. Adovat, dushmanlik 

 
20. Har qanday sababga ko‘ra ziddiyatni bartaraf etish, ziddiyatni ..... deyiladi. 

A. eskalatsiyasi 

B. tugatilishi 

V.tartibga solish 
G. Profilaktika, oldini olish 

Javoblar: 

11. A 16. B 
12. V 17. A 

13. tuzilishi 18. G 
14. G 19. V 

15. A 20. B 

3 mavzu. NIZOLARNING TIPOLOGIYASI 

1 Mustaqil ta'lim uchun savollar 

1.Konfliktologiyada tasniflash muammosi nima? 

2.Ziddiyatlar tasnifini kim ishlab chiqkan? 

3.Ziddiyatlarning asosiy turlarini ayting va ularga ta’rif bering. 

4.Tashkilotdagi shaxs va gurux o‘rtasidagi nizolarning sabablari nima? 

3 bo‘limga testlar: 

1. Ijtimoiy sohada yoki bir insonning ongida axloqiy ziddiyat asosida kelib chiqadigan va 

taraflarning to‘qnashuvi va qarshiligi, fikrlarni, baholarni, aniq ma’naviy tomonga ega 

bo‘lgan qadriyatdir – bu ...... ziddiyatdir. 

A. axloqan 
B. axloqiy 

V. Rol o‘ynash 

G.qiymatga asoslangan 
 

2. Ijtimoiy o‘zaro ta’sir jarayonida yuzaga keladigan jiddiy qarama-qarshiliklarni bartaraf 

etishning eng keskin yo‘li, konflikt (ziddiyat) sub’ektlariga qarshi va bir-birlariga 

nisbatan salbiy emotsiyalar orqali qayg‘urish, ...... ziddiyat deyiladi. 

A. siyosiy 

B. iqtisodiy 

V.guruh 
G. ijtimoiy 

 

3. Barcha ob’ektlar majmuini bo‘lish va keyinchalik ularni qaysidir bir belgilari asosida 

guruxlarga jamlashning ilmiy usuli – bu .... 

A. strukturizatsiyalash 
B. klassifikatsiya (tasniflash) 

V. ob’ektivlashtirish 

G. ijtimoiylashtirish 

 

4. Salbiy hissiy kechinmalar orqali bog‘liq shaxslarning o‘zaro munosabatidagi qarama- 

qarshi yo‘nalgan bir-biriga mos kelmaydigan tendensiya (odat)larning to‘qnashuvi- ..... 

A. Shaxslar o‘rtasidagi nizolar 
B. ishdagi nizolar 

V. Shaxslararo nizolar 
G. Tashkiliy nizolar 

 

5. Agar ishlab chiqarish talablari shaxsiy ehtiyojlar yoki qadriyatlarga mos kelmasa, unda 
bu ...... ziddiyatdir. 

 

6. Qayd etilganlardan: 1)ziddiyatli vaziyat; 2)insident (to‘qnashuv); 3)stresli vaziyat – 
ziddiyat bosqichiga ...... kiradi. 

 

7. Agar shaxs guruxning pozitsiyasi (xolati)dan farq qiladigan pozitsiya (xolat)ni 

egallasa, .... ziddiyat kelib chiqishi mumkin. 

8. Ma’muriy xodimlar va rahbariyat o‘rtasidagi ziddiyat, ...... ziddiyatga misol bo‘la oladi. 
9. ”Nizolar qarama-qarshiliklarning keskinligi darajasi, muammo-faoliyat ko‘rsatkichi, 

nizolarda odamlarning jalb etilganlik darajasiga qarab” tasdiqlash, ..... uchun asosdir. 

10. Ziddiyat ishtirokchisi bo‘lgan aynan shu shaxs, xar qanday boshqa nizolarda ham 
ishtirok etishi – bu ..... ziddiyatdir. 

javoblar: 

1. A 6. 1, 2 
2. G 7. SHaxs va guruhlar o‘rtasida 

3. B 8. disfunksional 

4. A 9. tasnifi 
5. shaxslararo 10. shaxslararo 

 

3.2 mavzu. SHAXSLARARO ZIDDIYAT 

1 Mustaqil ta'lim uchun savollar 

 

1.Shaxslararo ziddiyat tushunchasiga asosiy yondoshuvlarni nomlang. 

2.Adabiyotda shaxslararo ziddiyatning qanday turlari ajralib turadi? 

3.Shaxslararo ziddiyatning o‘ziga xos hususiyatlari qaysilar? 

4.Shaxslararo ziddiyatlar kuchayib borishining asosiy sabablarini ayting. 

5.Psixologik himoya deganda nima tushuniladi? Uning vazifalari nima? 

6.Shaxslararo ziddiyatning natijalari qanday? 

7.Suitsid (o‘z joniga qasd qilish) deganda nimani tushuniladi? 

8.O‘z joniga qasd qilishga moyil xulq-atvorning belgilari qanday? 

1 bo‘limga testlar: 

1. SHaxsning boshqa odamga, guruhga nisbatan yoqtirmasdan, yovqarashlik bilan, 
shafqatsiz ravishdagi barqaror, salbiy hissiy munosabati ....... deb nomlanadi. 

 

2. Salbiy fon bilan tavsiflangan, motivatsion sohadagi o‘zgarish, xatti-harakatning 
umumiy passivligi hissiy xolati .... deb ataladi. 

 

3. Muayyyan vaziyatda shaxs o‘zining tashvishli xatti-harakatini namoyon etishi ..... deb 

ataladi. 
 

4.A.I.SHipilov ta’limoti bo‘yicha shaxslararo ziddiyat turlari ..... tani tashkil etadi. 

A. 4 

B. 5 

V. 6 
G. 7 

 

5. Ijtimoiy muhit bilan bog‘liqlikka karshi uzoq davom etgan kurash natijasida yuzaga 
kelgan keskin salbiy xolatlarni boshdan kechirish, qabul qilingan qarorlarni to‘xtatib 

turadigan ziddiyat, deyiladi. 

A.ichki ziddiyat 

B.tashkiliy 
V.ichki 

G.biznes 

6.Shaxsning faoliyatida maksimal kuch saflamasdan, jazolamasliklari uchun minimal 

(eng kam) kuch sarflash bilan qoniqish tendensiyasi – bu muvaffaqiyatlardan qochish 

..... 
 

7.Hissiy tushkunlikning vaqtinchalik xolati, oldiga qo‘ygan maqsadiga erishishda 

omadsizlikka uchrash, qilingan harakatlarining samarasizligi- bu ...... 
 

8.Turli salbiy xususiyatlarga ega bo‘lgan qiyinchiliklar manbaini, uning fazilatlarini rad 
etish va o‘zini o‘zi qabul qilishi uchun oqilona asos sifatida  belgilash....... psixologik 

himoya mexanizmiga kiradi. 

A. identifikatsiya qilish 
B. chiqarib yuborish 

V. Ratsionalizatsiya qilish (tartibga solish) 

G. Proeksiya qilish 

9.Shaxsning ichki dunyosi uyg‘unligini tiklash, ong birligini tashkil etish, xayotiy 

munosabatlardagi ziddiyatlar keskinligini kamaytirish shaxslararo ziddiyatning ....... 
deyiladi. 

 

10.Boshqa shaxsning xatti-harakatlarini o‘zini o‘zi qadrlanishini oshishi, 
muvofiqlashtirishni kuchaytirishda modellashtirish psixologik himoyaning ...... turiga 

kiradi. 

A. proeksiyalash 
B. identifikatsiyalash 

V. regressiyalash 

G. Chiqarib yuborish 

javoblar: 

1. Antipatiya 
2. Depressiya 
3. tashvishli holat 

4. V 

5. A 

6. maqsad 

7. umidsizlik 

8. G 
9. echimini topish 

10. B 

 
 

3.3 TASHKILOTDAGI ZIDDIYATLARNING SABABLARI 

1 Mustaqil ta'lim uchun savollar 

1. Tashkilotdagi ziddiyatlar turlarini ayting. 
 
2. ”Vertikal” bo‘yicha deyilgan ziddiyatlarning sabablari nima? 

3.”Vertikal” bo‘yicha ziddiyatlardan ogohlantirish yo‘llari qanday? 

4.”Vertikal” bo‘yicha ziddiyatlarni bartaraf etish qoidalari kaysilar? 

5.Innovatsion ziddiyatlarning hususiyatlari qanday? 

6. Innovatsion ziddiyatlarni hal qilishning qanday usullari mavjud? 
 

7. ”Mobbing” tushunchasiga ta’riya bering va uning asosiy ko‘rinishlarini ayting. 

 
1 bo‘limga testlar: 



206  

1. Shaxsning ijtimoiy yoki professional moslashuvi jarayonning buzilishi asosida yuzaga 

keladigan ziddiyat –bu .......ziddiyatdir. 
A. shaxslar o‘rtasida 

B. adaptatsion 

V. O‘zaro rol o‘ynash 

G. Rol o‘ynash 

 

2. Insonlarning o‘zaro munosabatlari protsessida kelib chiqadigan ijtimoiy qarama- 
qarshiliklar ni hal qilishning xuquqiy va boshqa normativ protseduralarining 

mukammal ishlab chiqilmaganligi ziddiyatning .......sabablari guruhiga kiradi. 

A. ob’ektiv 
B. tashkiliy-boshqaruv 

V. ijtimoiy-psixologik 

G. shaxsiy 

 

3. Tashkilotning tashqi muhit bilan tizimli elementlar, ba’zi ishchilar o‘rtasidagi optimal 

bo‘lmagan funksional aloqalari ........ ziddiyat kelib chiqishiga sababdir. 

A. shaxsiy-funksional 

B. ijtimoiy-psixologik 

V. funksional-tashkiliy 
G. Tizimli- tashkiliy 

 

4. Xodimning professional, axloqiy va boshqa sifatlari egallab turgan lavozimi tuliq mos 
kelmasligi ....... ziddiyatning kelib chiqishiga sabab bo‘ladi. 

A. shaxsiy-funksional 

B. ijtimoiy-psixologik 

V. funksional-tashkiliy 
G. Tizimli- tashkiliy 

 

5. Ikki kishining muvozanatsiz roli ta’siri....ziddiyatlar sabablari guruhiga kiradi. 

A. ijtimoiy-psixologik 

B. funksional-tashkiliy 
V. shaxsiy-funksional 

G. Tizimli- tashkiliy 

 

6. Tashkilot tizimi, u shug‘ulanayotgan faoliyat talablariga mos kelmasligi ....... ziddiyati 

kelib chiqishiga sababdir. 

A. ijtimoiy-psixologik 

B. shaxsiy-funksional 
V. Tizimli-tashkiliy 

G. funksional-tashkiliy 

 

7. Boshqaruv va boshqa vazifalarni hal etishda rahbariyat va xodimlar tomonidan yo‘l 

qo‘yilgan xatolar ..... ziddiyatlari sabablar asosiga kiradi. 
A. Tizimli- tashkiliy 

B. ijtimoiy-psixologik 

V. shaxsiy 

G.tashkiliy 

 

8. Yuqori darajadagi manfaatlarning  majburiy mahoratini oshirishga qaratilgan 
murosasiz xukmlar va harakatlar bilan tavsiflanadigan tomonlarning amaliy harakatlari , 

bu - ..... 

 

9. Kasaba uyushmasi va rahbariyat o‘rtasidagi ziddiyat .........ziddiyatga misoldir. 

 

10.S.I.Ojegov ta’limotiga asosan tortishuvlar, yon bermaslik – bu ... 

 

Javoblar: 

1. B 
2. A 

3. V 

4. G 

5. A 

6. V 

7. A 
8. insident 

9. guruhlararo 

10. kelishmovchilik 

 
 

3.4 mavzu. GURUXLARARO ZIDDIYAT 

1 Mustaqil ta'lim uchun savollar 

 

1. Guruhlararo ziddiyatlarning o‘ziga xosligi nimada? 

 

2. Mehnat munosabatlaridagi ziddiyatlarning o‘ziga xos xususiyatlarini ayting. 

3.Mehnat jamoasini boshqarishda rahbar qanday qiyinchiliklarga uchraydi. 

1 bo‘limga testlar: 

 

1. Tajovuzkorlik, befarqlik, regressiya ko‘rinishida namoyon bo‘ladigan psixik holat – 
bu....... 

A. stress 

B. bezovtalanish 

V. tashvishli 
G. umidsizlik 

 

2. Aniqlik kiritish, qayta tuzatish, xulosa qilish orqali xarakterlanadigan eshitish turi – bu 

..... eshitish. 

3. Jiddiy qarama-qarshiliklar, nuqtai nazar, maqsad, yondoshish, masala echimini topish 

usullarining mos kelmasligi – bu ziddiyatlarning .... 

 

4. Fikrlash konservatizmi, fikrlar, e’tiqodlar, eskirgan urf-odatlarni bartaraf etish istagini 
xoxlamaslik ..... shaxsning xarakteriga xos. 

 

5. Stress holatiga salbiy, g‘azablantiruvchi reaksiya – bu ..... 
A. umidsizlik 

B. stress 

V. qiyinchilik (distress) 

G. Tajovuz 
 

6. Tadqiqot, tadqiqotlar talab etiladigan murakkab savol, masala – bu .... 

 
7. Tashvish, qo‘rquv, kabi so‘zlarning sinonimi bo‘lgan tushuncha-bu...... 

 

8. Odatda aks etadi aniq ijtimoiy sharoitga bog‘liq bo‘lmagan holda kelib chiqadigan o‘ta 

tashvishli xolatga inson reaksiyalari bu ...... xavotir deyiladi. 
 

9. Qayd etilganlardan : 1) ziddiyat ishtirokchilari; 2)muammo; 3)muloqot xarakteri; 

4)ziddiyatli holat; 5)xodimning ta’ziyqini qabul qilish; 6)hodisa –ziddiyatni taxlil qilish 

va prognozlashda...... hisobga olish shart. 
10. Ishchi (ishchilar guruhi) va ish beruvchi o‘rtasida mehnat sharoitlari masalasida 

kelib chiqadigan va mehnat qonunchiligida tartibga solingan nizo, - bu ...... 

 

javoblar: 

1. G 
2. faol 

3. manbalari 

4. ziddiyatli 
5. V 

6. muammo 

7. tashvishli 

8. shaxsiy 
9. 1, 2, 4, 6 

10. mehnatga oid nizo 

 

2 bo‘lim . NIZOLARNING KELIB CHIQISH SABABLARI 

 

1 Mustaqil ta'lim uchun savollar 

 

1. Ziddiyatlar kelib chiqishining ob’ektiv omillari nima bilan bog‘liq? 
2. Ziddiyatlarning ijtimoiy psixologik sabablarini ayting. 

3. SHaxsan yo‘naltirilgan yondoshuv nuqtai nazaridan qaraganda ziddiyatlarning 

sabablari nimalardan tashkil topgan? 

 

Testlar: 

 

1. Konflikt ishtirokchilarining individual psixologik xususiyatlarining uning yuzaga 

kelishiga, rivojlanishi va tugashiga ta’siri nizolarning ....... sabablarini anglatadi. 

A. psixologik 
B. shaxsiy 

V. ichki 

G. individual 
2. Odamlarning bevosita o‘zaro ta’siri, ularning ijtimoiy guruhlarga qo‘shilish omili ... 

ziddiyatlarning sabablarini anglatadi. 

A. guruh 

B. funksional 
V. Faktorial (omil) 

G. Ijtimoiy –psixologik 

 

3. Muvaffaqiyatsizliklardan qochish motivining shakllanishi, javobgarlikdan o‘zini olib 

qochishga urinish, boshqalar bilan baxslashishlan qo‘rqish, ......... xavotirga salbiy ta’sir 
ko‘rsatadi. 

4. Asoslanmagan va tuliq isbotga ega bo‘lmagan tanqid ......shaxslarga xos. 

5. Xis-tuyg‘ularning to‘satdan paydo bo‘lish, ularning yuqori intensivligi ........ xolatlarga 

xosdir. 
6. Hamkorini fosh etishga urinishlar, muayyan ishlar, vazifalarni amalga oshirishda 

sun’iy ravishda qiyinchiliklar tug‘dirish ........ xolat deyiladi. 

7. Xatti-harakatning karama-qarshiligiga 1) tajovuzkorlikni namoyish etish, ustunlik, 
o‘zboshimchalik; 2)psixikaning ongli qismini kamaytirish; 3) nizodagi shaxslar bilan 

muloqat qilish; bilan bog‘liq bo‘lishi mumkin. 

8. Ko‘pincha oldindan xodimlar ogohlantirilmay, qasddan turli talablarni oshirib 

yuborish natijasida xodimning ishini baholash ko‘rsatkichi kamaytirib ko‘rsatiladi. 

Bunday xatolikka ..... xatolik sababli deyiladi. 
9. Nizoli vaziyatda odatda ...... tug‘iladi (paydo bo‘ladi). 

10. Qayd etilganlardan (1) shaxsiy fazilatlar; (2) atrof-muhit sharoitlari; (3) xatti- 

harakatlar va faoliyat, ziddiyatli vaziyatlar kelib chiqishining asosi (sababi) bo‘lishi 
mumkin. 

 

javoblar: 

1. B 
2. G 

3. shaxsiy 

4. ziddiyatli 

5. o‘ta ziddiyatli 

6. provokotsion 
7. 1 

8. kuchaytirilgan talablar 

9. o‘zaro munosabatda 

10. 1, 3 

 
2 bo‘lim. 4 .2 KONFLIKTNING TUZILISHI 

 

1 Mustaqil ta'lim uchun savollar 

 

1.Ziddiyatning ob’ektiv qismlariga nimalar kiradi? 

2.Ziddiyatda raqibning o‘rni qanday aniqlanadi? 

3. Ziddiyatning psixologik tuzilma (qism)lari nima? 
4. Ziddiyatda xatti-xarakat strategiyasini aniqlang va unga ta’rif bering. 

5.Ziddiyatlar funksiyalarining ikki tomonlama tabiati nima? 

6. Ziddiyatning konstruktivligi nimani anglatadi? 
7. Ziddiyatlarning ishtirokchilar va ijtimoiy muhitga ta’sirining salbiy oqibatlari nima? 

 

2 bo‘limga testlar: 

 

1. Majburan yoki o‘z xoxishi bilan kurashish va o‘z pozitsiyasidan voz kechgan 
ziddiyatdagi raqibning xatti-harakati strategiyasi, - bu ...... 

 

2. O‘z manfaatlariga yo‘naltirilgan, qarshi tarafni o‘zi uchun imtiyozli qaror qabul 

qilishga undash, ziddiyatdagi raqibning xatti-harakati strategiyasi - bu .... 
 

3. Nizoli holatdan eng kam yo‘qotishlar bilan, osonlikcha chiqib ketishga urinayotgan 
ziddiyatdagi raqibning xatti-harakati strategiyasi - bu .... 

 

4. Maqsadlari qisman yon berish orqali nizoli holatga barham berish bo‘lgan 

ziddiyatdagi raqibning xatti-harakati strategiyasi - bu .... 

 
5. Tomonlarning manfaatlarini qoniqtiradigan, umumiy echim topishga yo‘naltirilgan 

ziddiyatda raqib xatti-xarakatlarining xamkorlik strategiyasi- bu .... 

 

6. Suhbatga qo‘shilmaslikni xarakterlovchi eshitish turi, eshitishning ..... deb ataladi. 
 

7. Ziddiyatli holatlarda xatti-xarakatlar strategiyasi metodlarini qo‘llash orqali aniqlsh ... 

ishlab chiqilgan. 
A. K. Tomas tomonidan 

B. G. Ayzenk tomonidan 

V. R. Kettell tomonidan 

G. K. Leongard tomonidan 

 
8. Ziddiyatning hal qiluvchi bosqichida raqib hulq-atvorining asosiy yo‘nalishi (o‘zini 

tutishi) - bu uning.... 

9. Insonning biznes xamkoriga ta’sir darajasi - bu .... 

A. raqibning o‘rni 

B. ilxomlantiruvchi ta’sir 
V. Biznes aloqalari 

G. obro‘-e’tibor 

 

10. Inson manfaatlarining ziddiyatli xarakatlarida vakillik darajasi hamda boshqa 

kishilar, ijtimoiy guruhlar va tuzilmalarning ishtiroki- bu .... 
A. ziddiyat sub’ekti (mavzusi) 

B. ziddiyat ishtirokchisi 

V. raqibning o‘rni 

G. obro‘-e’tibor 

javoblar: 

1. yon berish 
2. raqiblik 

3. qochish 

4. kompromiss 

5. hamkorlik 

6. passiv (sust) 

7. A 
8. ziddiyatdan chiqish strategiyasi (xolati) 

9. G 

10. V 

 
4.3 ZIDDIYATLAR DINAMIKASI 

1 Mustaqil ta'lim uchun savollar 

1. Ziddiyatlar rivojlanishining asosiy davr va bosqichlari kanday? 
 

2. Ziddiyatlar ochilish bosqichlari nima bilan xarakterlanadi? 

 
3.Nima uchun hodisani bartaraf etish -muhim, ammo ziddiyatni bartaraf etish uchun 

etarli modda emas? 
 

4.Ziddiyat eskalatsiyasi deganda nima tushuniladi? 

 

5.”Simmetrik sxizmogenez” deb nomlangan xatti-xarakatning mohiyati nimada? 

6.Ziddiyatlarning cho‘zilishi qaysi omillarga bog‘liq? 

2 bo‘limga testlar: 

 

1. Ta’sir etuvchi omillar va sharoitlar bosimi ostida ziddiyatlarning rivojlanib borishi va 

o‘zgarishi – bu ....... ziddiyatdir. 

2.Tomonlarning munosabatlarida yangi, yanada jiddiy ziddiyatning paydo bo‘lishi va 

natijada ziddiyat ob’ektining o‘zgarishiga, ......... deyiladi. 
A. Ziddiyatning destruktiv (xalokatli) echimi 

B. ziddiyatning boshqasiga aylanishi 

V. Ziddiyatning davomi 

G. Ziddiyat eskalatsiyasi 

 

3.Ziddiyatning asosiy belgilarini saqlab turishda qarama-qarshi harakatlar, qarama- 

qarshiliklar va ziddiyatlarni vaqtincha to‘xtatish,- ziddiyatning ........deb ataladi. 

4.Qayd etilganlardan: 1)ziddiyat chaqiruvchi xolat; 2)xodisa; 3)ziddiyat eskalatsiyasi; 
4)o‘zaro munosabatlar sub’ektlari tomonidan ziddiyatlarni bilish; 5)muvozanatli 

muxolifat; 6)ziddiyatning yakunlanishi – ochiq davrning bosqichlariga (xaqiqiy 

ziddiyat) .... deb aytiladi. 
 

5.Berilgan ro‘yhatdagilardan ziddiyatlarga qarshi kurash bosqichlari: 1) ob’ektiv 

muammolar yuzaga kelishi; 2) ta’sir o‘tkazish mavzusiningholatini bilish; 3)muvozanatli 

muxolifat; 4)tomonlarning ziddiyatlarni bartaraf etishda ob’ektiv muammolarni hal 

etishga urinishlari; 5)nizolashuvning oldidan paydo bo‘lishi; ni o‘z ichiga oladi. 
 

6.Tashqi muholifot, tomonlarning to‘qnashuvida ifodalangan, ziddiyat dinamikasida 

birinchi ochiq bosqichiga, ......deyiladi 
A. qarama-qarshilik 

B. insident (hodisa) 

V. ob’ekt 

G. boshlanish 
 

7.Muammoning o‘zaro maqul echimini topish jarayoniga ...... deyiladi. 

 

8.Jamoa faoliyati samaradorligini yanada oshiruvchi muammoning echimi ...... 

ziddiyatni xarakterlaydi. 
 

9.Jamoa faoliyati samaradorligini pasaytiruvchi salbiy harakatlar ...... ziddiyatni 

xarakterlaydi. 
 

10.Ziddiyatlarni hal qilish bosqichlari 1)Maqsadlarni o‘rganish; 2)ishtirokchilarni tashkil 

etish; 3)asl, xaqiqiy sababni aniqlash; 4)hissiy barqarorlikni saqlash orqali ifodalanadi. 

 

Javoblar: 

1. dinamika 
2. B 

3. susayishi 

4. 2, 3, 5 

5. 1, 2, 4, 5 

6. B 

7. nizolarni hal qilish 

8. konstruktiv 

9. destruktiv 
10. 1, 2, 3 

 
 

5. mavzu. ZIDDIYATLARNI PROGNOZLASH 

1 Mustaqil ta'lim uchun savollar 

1. Ziddiyatlarni prognozlashning xususiyatlari qanday? 
 

2. Ziddiyatlarni oldtni olishning ob’ektiv shartlarini ayting. 

 

3. Ziddiyatlarni oldini olishning tashkiliy-boshqaruv shartlariga nimalar kiradi? 
 

4. Rollarning muvozanati nimani anglatadi? 

 

5. Ziddiyatlar profilaktikasining ijtimoiy-psixologik shartlarini ayting. 

 

10 bo‘limga testlar: 

 

1. Ta’sir o‘tkazish jarayonida rollarning muvozanatini saqlash, ....... ziddiyatlarning oldini 
olish shartlari sarasiga kiradi. 

 

2. Ziddiyatli holatlar keskinlashuvining oldini olishning eng istiqbolli (maqbul) bosqichi, 
uning ....... bosqichidir. 

 

3. Odatda xodisa ziddiyat ishtirokchilarini ... ga undaydi. 

 

4. Shubhalanish, bir-biriga ishonmaslik, begonasirashlik gurux a’zolarining nomutanosib 
munosabatlari tizimida tashvishli ...... yuzaga keladi. 

 

5. Har qanday ziddiyat negizida ..... yotadi. 
 

6. So‘zlar va qarorlarda haddan tashqari soddalik ...... shaxsga xosdir. 

 

7. Har qanday ziddiyatli holatni harakatga keltiruvchi kuch, katalizatori, bu .... 

 

8. Qayd etilganlardan: 1)yashirin qarama-qarshilik holati; 2)stress holati; 3)ochiq 

qarama-qarshilik holati......... ziddiyatli holatni o‘z ichiga oladi. 

 

9. Qarama-qarshiliklarning kuchayish protsessi va uning ishtirokchilarining kurashi – bu 
ziddiyatning .......sidir. 

10. Biznes ziddiyatdan farqli ravishda, shaxsiy va shaxslararo ziddiyat odatda .... 

belgilarga ega. 

 

javoblar: 

1. ijtimoiy-psixologik 
2. tug‘ilish 

3. to‘qnashish 

4. vaziyat 
5. ziddiyatli xolat 

6. ziddiyatli 

7. maqsad 

8. 1, 3 
9. eskalatsiya 

10. barqaror 

 

5.2 mavzu. ZIDDIYATLARNING OLDINI OLISH TEXNOLOGIYALARI 

1 Mustaqil ta'lim uchun savollar 

1. Qaysi choralarni qo‘llash orqali tashkilotda ziddiyatlarning oldini olish mumkin? 

2.Tashkilotda ziddiyatlar profilaktikasi (oldini olish) nima? 
3. Tashkilotda ziddiyatlar profilaktikasi (oldini olish)dagi qiyinchiliklar nimalardan 

iborat? 

4.Xamkorlikni qo‘llab-quvvatlash nima uchun ziddiyatlarni hal qilishning universal 
usuli hisoblanadi. 

5.Ziddiyatlarni oldini olishda xozirgi zamon menedjmentining yondashuvi qanday? 

6.Ziddiyailarning oldini olishda biznes etikasining roli kanlay? 
 

2 bo‘limga testlar: 

 

1.Ziddiyatning shaxsiy sabablarini bartaraf etuvchi, ziddiyatli holatlar kelib chiqishiga 
to‘sqinlik qiluvchi ob’ektiv, tashkiliy-boshqaruv va ijtimoiy-psixologik sharoitlarni 

tashkil etish- bu uni ..... 

A. ogohlantirish 

B. profilaktika 
V. Ruhsat berish 

G. tugatish 

 
2.S.I.Ojegov ta’limotiga asosan biror narsaning og‘zaki muhokamasi, bu ..... 

 

3. Istaklarning qanoatlantirilmaganligidan tug‘ilgan ichki taranglik, tashqi razryadkani 
qidirsa va uni qo‘llash nuqtasini boshqa shaxsda topsa, reaksiyaning bunday shakliga .... 

deyiladi. 

4. O‘zaro yon berish yo‘li bilan kelishmovchiliklarni tartibga solish, ...... strategiyasi 

deyiladi. 

 

5. tomonlarning to‘qnashuv manbai bo‘lib xizmat qiladigan ob’ektiv ravishda mavjud 

yoki o‘ylab topilgan (hayoliy) muammo asosiy tortishuv (qarama-qarshilik) bo‘lib, 

uning natijasida ziddiyat chiqadi, bu uning ...... 

A. predmeti 
B. ob’ekti 

V. sababi 

G. hodisa 

 

6. Ikkala raqib erishishga yoki foydalanishga intilayotgan moddiy, ijtimoiy va ma’naviy 

boylik, ziddiyatning ...... deyiladi. 
 

7. Rahbarning ziddiyatli holatni ko‘ra olish, uni tushunish, uning echimini topishga 

qaratilgan harakatlarni amalga oshira olish qobiliyatiga, ...... deyiladi. 

 

8. ”Yetuk” jamoa ko‘rsatkichlariga: 1) guruh a’zolari o‘rtasidagi aloqalarining 

mustahkamligi; 2) o‘z jamoasidan faxrlanish hissi borligi, shu asnoda mustahkam 
udumlarning shakllanishi; 3) ishlab chiqarishdagi muvaffaqiyatsizlikning sababchilarini 

faollik bilan izlash; 4) jamoaviy boshqaruv usuliga etarlicha baho bermaslik, boshqaruv 

uslubidagi avtoritar tendensiyalar; 5) ishchilarga o‘zlarining ijodiy qobiliyatlarini 
namoyon qilish uchun imkoniyat yaratish, ularni o‘z ishiga qiziqishi 6) guruhda yuzaga 

kelgan arzimas ziddiyat va qarama-qarshiliklarning muvaffaqiyatli echim topishi; 7) 

xodimlarning qabul qilinayotgan qarorlarning mazmuniga va bajarilishiga befarqligi 

kiradi 
 

9. Korxonaning maqsadlari tezkor bo‘lmay, uzoq muddatga 10-15 yilga mo‘ljallangan, 
hisoblangan va asoslangan bo‘lishi kerakligini .... prinsipi nazarda tutadi. 

A. xavf uchun tayyorgarlik 

B. uzoq muddatli maqsadlar 

V. samaradorligi 

G. Yangi fikrlarni tan olish 

 

10. Professional xodimlarning asosiy belgilari: 1) kamdan kam hollarda ishda bo‘lmaslik; 

2) tashqi ta’sirlarsiz ishlash qobiliyati; 3) ishlarni o‘z vaqtida va sifatli bajarish; 4) 

firmaga qo‘shimcha xizmat ko‘rsatishga tayyorligi; 5) boshliq yo‘qligida ham yaxshi 
ishlashi; 6) o‘z ishini yaxshilash; 7) ziddiyatlarni oldini olish, xamkorlik atmosferasini 

yaxshilash va mustahkamlashga o‘z hissasini qo‘shish xisoblanadi. 

 

javoblar: 

1. A 
2. baxs, munozara 

3. tajovuzkorlik 

4. kelishmovchilik 

5. A 

6. ob’ekti bilan 

7. ziddiyatlarni boshqarish 
8. 1, 2, 5, 6 

9. B 

10. 1, 2, 3, 4, 5, 6,7 

 
 

5.3 mavzu . ZIDDIYATLARNI HAL QILISH STRATEGIYASI VA USULLARI 

1 Mustaqil ta'lim uchun savollar 

1. Ziddiyatli shaxslar toifasiga kimlar daxldor? 
 

2. Ziddiyatli shaxslarning turlarini ayting va ularga ta’rif bering. 

3.Tashkilotdagi ziddiyatlarni bartaraf etishning qanday turlari mavjud? 

4.Ziddiyatlarni xal etish taktikalarini ayting. 

5. Biznes muzokaralarini olib borish qoidalari qanday? 
6. Ziddiyatlarni hal qilishning qaysi yo‘l (usul)larini universal usullarga kiritish 

mumkin? 

 

2 bo‘limga testlar: 

 

1. To‘qnashuvga olib kelgan qarama-qarshiliklarni bartaraf etish va muammoni hal 

etishga yo‘naltirilgan ziddiyat ishtirokchilarining xamkorlikdagi faoliyati, ziddiyatga .... 
deb ataladi. 

 

2. Raqiblar uchun majburiy bo‘lgan qarorni qabul qilishda, o‘z vakolat doirasidan 

avtoritarroq  uchinchi tomonning  ziddiyatdagi  ishtiroki turi , ..... tushunchasiga ishora 

qiladi. 
 

3. Shaxsning shaxslararo ziddiyatga kirish chastotasini aks ettiruvchi integral xususiyati 

– bu shaxsning ...... 
 

4. Raqiblarning muammoni xal qilishning o‘zaro maqbul yo‘lini izlashdagi birgalikdagi 

faoliyati – bu ..... 

A. shartnoma 
B. kompromiss 

V. muzokaralari 

G.xamkorlik 

5. Agar agressiv xolatdan so‘ng ichki psixologik bosim xolati yumshasa, unda keyingi 

odatdagi psixologik reaksiya ....... bo‘ladi. 
 

6. Stress, keskinlik xolati ...... tushunchasi orqali aniqlanadi 

 

7. Ziddiyatda muammoni hal qilish jarayonini yaxshilash, uchrashuv va kelishuvlarni 

tashkillashtirish, shuningdek muammoning mohiyati va hal qiluv qarorini qabul qilish 

yuzasidan baxs munozara qilmasdan ishtirok etgan uchinchi tomon ishtirokining 
ko‘rinishi ........tushunchasi sarasiga kiradi. 

 

8. Ziddiyatda o‘z ishtiroki bilan ziddiyat ko‘lamida tomonlarni erishilgan kelishuvi yoki 
o‘zaro agressiyasida mediator (vositachi) rolini qo‘lga olgan uchinchi tomon 

ishtirokining ko‘rinishi ....... tushunchasi sarasiga kiradi. 

 

9. O‘z pozitsiyasini, xatti-xarakatini o‘zgartirish, qarama-qarshiliklarni yumshatishga 

qaratilgan strategiyaga,...... strategiyasi deyiladi. 

 

10. O‘z pozitsiyasida mustahkam turib olish, o‘z manfaati uchun ochiqdan –ochiq 

kurash .... strategiyasi deyiladi. 

 

javoblar: 

 

1. yo‘l qo‘yib berish 

2. arbitr; 

3. nizolarga kirishuvchan 

4. V 
5. befarqlik 

6. stress 

7. yordamchi 

8. kuzatuvchi 

9. moslashuvchanlik 

10. raqiblik 
 

 

 

 

 

 

 

 

Amaliy mashg‘ulotlar uchun keyslar 

1- vazifa 

Komila umumta’lim maktabining o‘ninchi sinfida o‘qiydi. Uning oilasi boshqa 

shaharga ko‘chib o‘tdi. Yangi sinfda unga “naynov” deya laqam qo‘ydilar. Qizning 

bo‘yi 190 sm.U sinfdoshlari ustidan kulmasliklari uchun sinf taxtasi oldiga chiqishga 

tortinadi. Shu tufayli u yanada yomon o‘qiydi. U har doim maktabga sinf bo‘sh 

bo‘lganida partaga o‘tirib olish uchun hammadan oldin kelishga harakat qiladi. O‘rnidan 

ham deyarli hamma turib ketgach turadi. U bukchayishni boshladi. Bor bo‘sh vaqtini 

uyda o‘tkazadi, kam muloqot qiladi. Unga go‘yoki hamma unga qarayotgandek va uning 

ustidan kulayotgandek bo‘lib tuyuladi. 

Vaziyatni tahlil qiling. Lyudmila uchun psixokorreksion chora-tadbirlar dasturini taklif 

qiling. Qizcha va uning ota-onasiga tavsiyalar bering. Qizchaga yana qanday yordam 

berish mumkinligi yuzasidan variantlarni taklif qiling. 

2- vazifa 

10-sinf o‘quvchisi tarix va jamiyatshunoslik fani darslarida o‘ta xohishsiz shug‘ullanadi. 

O‘qituvchi o‘quvchi bilan aloqa o‘rnata olmasdi, ko‘pincha o‘quvchining 

mashg‘ulotlarga munosabati yuzasidan qat’iy tanbehlar berardi. Bunga javoban o‘quvchi 

atayin intizomni buzardi. Bir kuni u o‘zini shunday tutdiki, o‘qituvchi uni sinfdan  

chiqib ketishini so‘radi. O‘quv o‘qituvchining iltimosini bajarishdan bosh tortdi. Shunda 

o‘qituvchi stol oldiga keldi, o‘quvchining potrfelini oldi va koridorga uloqtirdi. 

O‘quvchi o‘qituvchining stoli oldiga borib, uning sumkasini oldi va sinf bo‘ylab otdi... 

Tasavvur qiling, shu lahzada o‘qituvchi “haddidan oshirib yuborgani”ni tushundi. 

O‘qituvchi va o‘quvchining harakatini, vaziyatni baholang. 

Pedagogga nizodan qay tarzda munosib chiqib ketish yo‘lini taklif qiling. 

3- vazifa 

Tanaffus vaqtida sinf rahbari Lola O‘lmasovna o‘qituvchilar xonasida o‘quvchining 

onasi bilan suhbatlashdi. U (Soxib), 8-sinf o‘quvchisi boshini egibturardi. Ona 

o‘g‘lining tarbiyasi va o‘zining himoyasizligidan o‘qituvchilar oldida o‘z aybini 

anglagancha yig‘lardi. 

O‘qituvchilar xonasiga kirgan o‘qituvchilar suhbatning borishini kuzatgancha Andreyni 

“tarbiyalash” jarayoniga qo‘shildilar. Har bir o‘qituvchi uning “ayb”larini eslagancha 

harakatlari ro‘yxatini to‘ldirishga urinishardi. 

O‘smir boshini yanada pastga egdi. Lola O‘lmasovna undan: “Sen nimaga qarab 

ketayotganingni tushundingmi? O‘qituvchilar senga qanday munosabatda bo‘lishyapti, 

onangni ham shu ko‘yga solding?! U yig‘layapti, seni bo‘lsa parvoying falak!” 

O‘smir pedagogga g‘azab bilan nazar tashladi, ranj-alam so‘zlarini aytdi: “Siz 

hammangiz sadistsizlar va boshingiz kasallangan” va eshikni taraqlatib yopgancha 

o‘qituvchilar xonasidan qochib chiqdi. 

Nizoli vaziyatni baholang. Kim va qanday qilib pedagogik xatoga yo‘l qo‘ydi? 

Sinf rahbarining Soxib va uning onasi bilan suhbati bo‘yicha o‘z variantlaringizni taklif 

qiling. 

4- vazifa 

6-sinfga yosh o‘qituvchi keldi. U harakatchanligi, salga lovullab ketadigan, so‘nmas 

quvvatga egadek ko‘ringan A.Voxidni darhol boshqalardan ajratib oldi. Voxid darsda 

tinch o‘tirmas, yonidagilar bilan gaplashardi, biroq doim to‘g‘ri javob qaytarar, garchi 

hazil bilan mohirona o‘rab, o‘ta qisqa bo‘lsa-da, organik tarzda javobga uyg‘unlashib 

ketardi. Sinfdagilar uning javobidan kulardilar. Bu hazillar haqoratomuz emasdi. Bu 

hazillar goh javob beruvchining o‘ziga, goh vazifani echish uchullariga, goh badiiy 

qahramon yoki adabiy personajga taalluqli bo‘lardi. Ularda bola aqlining 

tanqidchanligini aks ettiruvchi o‘rinli nimadir bo‘lardi. Sinf hamisha qachon Voxidni 

javob berishga chorlashlarini kutardi. O‘qituvchi ideal tarzdagi intizomga erishishni 

istardi, oltinchi sinfda u bunga erisha olmadi, shuning uchun o‘z qahr-g‘azabini Voxidga 

qaratdi. U bolaning bunday axloqini qabul qilmas va yo‘l qo‘ya olmasdi. Ish uning ota- 

onasini maktabga chaqirishgacha borib etdi, Voxid bu o‘qituvchining darslarini 

qoldirishni boshladi, keyin esa butkul kelmadi. Yil oxirida avvalgi besh balli tizim 

o‘lchovi bo‘yicha baholanganida uch oluvchilar safiga qo‘shildi. 

Vaziyatni baholang. Pedagogga maslahat bering. 

5- vazifa 

Sinf rahbari psixologga Anvarning yomon axloqi yuzasidan shikoyat bilan murojaat 

qildi. Anvar 17 yoshda. Pedagog tomonidan uning axloqi bo‘yicha aytilgan nasihatlarga 

javoban u o‘zini yanada yomon tuta boshlaydi: qiliqlar qiladi, kalaka qiladi, qo‘pollik 

qiladi. Yomon baho olganida o‘qituvchi bilan baho nahaq qo‘yilganini isbotlagancha 

tortishadi. O‘zlashtirishi o‘rtacha. Anvar sinfdoshlari bilan doimo janjalashadi, 

ko‘pincha mushtlashadi, har doim janjalda aybdor emas, haq bo‘lganini isbotlaydi. 

Anvar psixologik tekshiruvdan o‘tkazilganida psixik jarayonlar tomonidan hech qanday 

buzilishlar aniqlanmadi. Sinfdoshlari bilan o‘z munosabatlarini u yaxshi deb hisoblaydi. 

O‘zlashtirishning pasayish sababini u o‘qituvchilarning nohaq munosabatida ko‘radi. 

Oilada tarbiyaning avtoritar usuli mavjud. Bolaga qat’iy talablar qo‘yadilar. Uning otasi 

qiziqqon. Otasi ham, onasi ham bolaning o‘qish va faoliyatning boshqa turlaridagi 

muvaffaqiyatlarini baholaganda ko‘pincha uni haqoratlaydilar yoki uning qadr- 

qimmatini kamsitadilar. Anvarni katta akasi – a’lochi bilan solishtiradilar. Anvarning 

yuziga “har bir oilada bir majruh bo‘ladi” deb aytadilar. Ota-onasi bir birlari bilan 

oilada ustunlik uchun doimiy kurashadilar. Shu tufayli ular tez-tez janjallashadilar, kim 

nimada ham, kim esa nimada nohaq ekanligini soatlab bir birlariga isbotlashga 

urinadilar. 

Vaziyatni baholang. Pedagogga bola axloqini korreksiya qilish yuzasidan majmuaviy 

psixologik-pedagogik chora-tadbirlarni taklif qiling. 

Siz Anvarning ota-onasiga qanday tavsiyalar berishingiz mumkin. Ularga dalillar 

keltirib, isbotlang. 

6-vazifa 

Bolalar sanatoriyasining terapevti bizga yordam uchun murojaat qildi. 

Men yoshlarga yordam ko‘rsatuvchi muassasada terapevt bo‘lib ishlayman. Men bolalar 

bilan individual ishimni hamisha juda ravshan idrok qilaman. Biroq menga bolalar bilan 

har kuni ishlaydigan guruh tarbiyachilariga ko‘rsatmalar berish qiyin, chunki ba’zida 

mening idrokim menga tarbiyalarning noto‘g‘ri harakatlanishlarini anglatadi. Ular 

bolalar bilan ishlashda ularning boshqa so‘z, boshqa harakatlar, bolalar o‘yinlari va 

tadbirlarning boshqa usullarini talab qiluvchi salomatlik holatini inobatga olmaydilar. 

Men bu men g‘amxo‘rlik qilayotgan bolalar to‘g‘risida qayg‘urayotgan, biroq bolaning 

ijtimoiylashuvi va rivojlanishi vaziyatini boshqacha ko‘rayotgan boshqa odamlar ekanini 

tushunaman. Bu tarbiyachilar, men esa terapevtman. Men o‘zimning idrok etganlarimni 

ular bolaning salomatligiga zarar etkazmay, rivojlanishiga hissa qo‘shuvchi aniq, to‘g‘ri 

harakatlarni amalga oshirishlari uchun munosib ifodalashga so‘z topa olmayman.  

Ular meni tushunmaydilar, mening so‘zlarimni ustunlikka va ularni boshqarishga 

intilish, ularning kasbiy salohiyatini kamsitish, deb baholadilar. Nizoga boradilar va 

shuning uchun ko‘pincha atayin (ehtimol, anglamasdan) “aniqlik bilan aksincha” 

harakat qiladilar. Natijada yana bolalar azoblanadi. Shunday bo‘ladiki, men o‘zim 

pedagoglarni bolalarga nisbatan destruktiv harakatlarga undayotgandek bo‘lib qolaman. 

 Vaziyatni baholang. 

 Terapevtning qanday yo‘l tutishi bo‘yicha versiyalarni taklif qiling va ularni 

asoslab bering. 

7- vazifa 

Yosh yigit (24 yosh) Afg‘onistonda bo‘lgan urushdan qaytdi. Urushda unga 

dushmanlarni o‘ldirishiga to‘g‘ri keldi va uning ko‘z o‘ngida o‘rtoqlarini o‘ldirdilar, 

Kandagar ostida uning eng yaxshi do‘sti halok bo‘ldi. U asirda o‘ldirilgan 

xizmatdoshlarining qiynoq va taqhirlanish izlari bo‘lgan tanalarini ko‘rdi. 

Yosh yigit universitetga kirdi va talabalar yotoqxonasida yashay boshladi. Yotoqxonada 

ikki yarim yil yashashi davomida hech u bilan yashab keta olmadi. U goh o‘zi bilan 

yashaganlarga yuragidagilarini to‘kib solishga, goh ichkilik ichib, to‘polon qilishga 

urinardi. Mojaro u o‘zi bilan yashagan ikkinchi bosqichdagi ikki talabani kaltaklaganida 

ovoza bo‘ldi. Uchinchisi, dastlabki ikki oy “bir nafas”da yashagach, ijarada yashash 

uchun chiqib ketgan. 

Oliy o‘quv yurtining dekani, kuratori va psixologi bilan suhbatda yosh yigit 

yotoqxonada uni hech kim tushunmasligini, ularning hech biri hali hayot 

ko‘rmaganligini, o‘zining axloqi o‘tmishda boshidan kechirganlari bilan shartlanganini 

aytib, tushuntirdi. Dekan psixologdan vaziyatni tahlil qilishini so‘radi. 

 Vaziyatni tahlil qiling. 

 Mazkur talabaga nisbatan fakultet dekaniga psixolog sifatida tavsiyalaringizni 

taklif qiling. 

 U bilan o‘z suhbatingizning asosiy mazmunini o‘ylab ko‘ring va bayon qiling. 

8- vazifa 

Poliklinikada shifokor-ignarefleksoterapevt, oliy toifali mutaxassis (ayol, 50 yosh, ish 

staji 25 yosh) ishlaydi. O‘tkaziladigan attestatsiyalarda u juda yaxshi mutaxassis deb tan 

olinadi. Patsientlar u haqida yaxshilab gapiradilar, uning davolashi har doim 

muvaffaqiyatli natijalar olib keladi. Biroq fe’l-atvori bo‘yicha u mijg‘ov, buzg‘unchi, 

o‘zina hammadan yuqori qo‘yadi. 

Uning murakkab fe’-atvori xususiyati tufayli hech bir tibbiy hamshira yarim yildan ortiq 

u bilan ishlay olmaydi. Poliklinikaning boshlig‘i ignarefleksterapiya xonasidagi tibbiyot 

hamshiralarini almashtirishga majbur bo‘laveradi. Bu poliklinikada asabiy muhitni 

yaratadi. Bo‘linmada tez-tez nizoli vaziyatlar va mojarolar yuzaga keladi. 

SES tekshiruvida xona ishida tanbeh eshitadi, chunki shunday davrlar bo‘ladiki, bitta 

tibbiy hamshira ishdan bo‘shagan, uni o‘rniga esa hech kim ishga borishni istamaydi. 

Bularning barchasi rahbariyatga ozmuncha tashvish tug‘dirmaydi. 

Vaziyatni tahlil qiling va echim variantlarini taklif eting. 

9- vazifa 

Qishloq maktabi. 11-"B" – ahil sinf. Ikki yil oldin bu sinfga yangi qiz – Zumrad keldi. 

Chiroyli, sarishta, ziyoli, quvnoq, muloqotga kirishuvchan, aqlli. Onasi pedagogika 

fanlari nomzodi, turmush o‘rtog‘i bilan ajrashgach noma’lum sabablarga ko‘ra qishloqqa 

ketgan va o‘zi bilan qizini olib ketgan. Unga maktabda mudira lavozimini taklif qildilar, 

biroq u rad etdi, aksionerlik jamiyatiga xodimlar bo‘yicha menejer bo‘lib ishga 

joylashdi. 

Zumradga yuqori sinfdagi deyarli barcha o‘g‘il bolalar oshiq bo‘ldilar. U hech kimga 

afzallik bermadi va qishloqdagi sinfdoshlari oldidagi o‘zinig ustunligini namoyon 

qilamadi. Barcha sirlarini faqat bitta inson – o‘z onasiga ishonardi. 

Bir kuni, endi o‘n birinchi sinfda o‘qiyotganida, Zumrad uyga keldi va taajjub bilan 

onasiga quyidagilarni so‘zma-so‘z ma’lum qildi: “Bizning o‘g‘il bolalarimiz – chinakam 

shaytonlar, sinf bo‘ylab chopadilar va o‘zlarini bilmaydiganlar kabi quturadilar. 

Sardorni parta ostiga boshini pastga qilib qo‘ydilar...”. Bunda uning ovozida qandaydir 

nozik ohanglar jarangladi. 

Keyingi kun sinfda navbatdagi ota-onalar yig‘ilishi bo‘lib o‘tdi. Yig‘ilish oxirida 

Zumradning onasi jangovar pozitsiyada turgancha o‘qituvchiga murojaat qildi: “Dilbar 

Anvarovna, Sizning sinfingizda nimalar sodir bo‘lyapti! Qizim kecha menga so‘zlab 

berdi, bolalar Toxirni qiynashipti, uning boshiga partani qo‘yib, yana unga tepiptilar. 

Tarbiya jarayonini qandaydir qilib o‘z qo‘lingizga oling!”.  

Yosh o‘qituvchi (maktabda ikkinchi yil ishlayotgan) ota-onalarga ham tarbiya 

jarayonida ishtirok etishlarini va uyda farzandlari bilan suhbat o‘tkazishlarini taklif qildi. 

Ota-onalar  Zumradning onasi bergan ma’lumotni dalil qilib keltirgancha o‘smirlar 

bilan, kim qanday qila olsa, tarbiyaviy choralarni ko‘rdilar. 

Keyingi kuni qizlarning tashabbuslari bilan sinf Zumradni sukut bilan kutib oldi. Etti kun 

u bilan gaplashmadilar, faqat yolg‘onchi deb atadilar. Bir hafta o‘tgach Sveta yo‘g‘on qon 

tomirini kesdi. Qizni qutvarib qoldilar. Maktabda suitsid holatini oldini olish bo‘yicha 

xilma-xil rasmiy tadbirlar boshlandi. Faqat fizika predmeti o‘qituvchisi (tajribasi tufayli 

bilimdon bo‘lgan) 11-sinfga kirdi va o‘quvchilar bilan gaplashdi. Shundan keyin sinf va 

Zumrad o‘rtasidagi munosabat tiklandi. Sinfdoshlari Zumraddan kechirim so‘radilar va 

kelgusida o‘z harakatlarining oqibati to‘g‘risida o‘ylab ko‘rishlarini samimiy va’da  

qildilar. 

Nizoli vaziyatni batafsil tahlil qiling. 

Nizo, sharoit tashabbuskorlarini aniqlang. Kim va nimada aybdor, kim va nimada xatoga 

yo‘l qo‘ydi? Nizoning barcha ishtirokchilarini harakatlari va motivlarini baholang. Kim 

va qaysi bosqichda nizoning rivojlanishini oldini olishi mumkin edi? Sizning 

fikringizcha, tajribali pedagog sinfga nimani gapirdi? Sinf rahbarining o‘rnida 

bo‘lganingizda mojarogacha va undan keyin agar uni oldini olishni uddalamasangiz 

qanday harakat qilgan bo‘lardingiz? 

10- vazifa 

Psixologga o‘smir qiz murojaat qildi va quyidagilarni so‘zlab berdi: “Mening ismim 

Nigin. 14 yoshdaman. YAqin vaqtgacha qishloqdagi maktabda o‘qiganman. O‘qish 

menga oson edi, doim faqat yaxshi baholarga o‘qirdim. Etarlicha faol ijtimoiy va 

ommaviy-madaniy ish olib borardim. 

Yashash uchun boshqa shaharga ko‘chishga va maktabni alishtirishga to‘g‘ri kelganida 

menda qandaydir muammolar boshlandi. Men yangi do‘stlar, dugonalar orttirdim. Men 

passiv bo‘lib qoldim, hech qanday jamoatchilik topshiriqlarini bajarishni istamayman. 

O‘qishda ham qiyinchiliklar paydo bo‘ldi, barcha predmetlar tushunish va eslab qolish 

uchun murakkab bo‘lib tuyula boshladi. Garchi har doim mashg‘ulotlarga tayyor 

bo‘lsam-da, butun sinf oldida javob berish istagi ham yo‘qoldi; maktab sahnasida 

chiqish qilish istagi yo‘qolib qoldi (men oldin teatr to‘garasida faol ishlardim). Men 

darsda javob berishni, maktab sahnasida qo‘shiq kuylashni istayman, biroq go‘yoki 

nimadir meni partaga, stulga bog‘lab qo‘yganday. 

Barcha tashvishlarga mening qomatim qo‘shildi. Meni "dondoqcha" deb atay 

boshladilar. Maktabga borishga uyala boshladim. Barcha qizlar ozg‘in va xushbichim, 

mening qomatim esa etuk ayollarniki kabi. Men korset taqaman va keng kiyimlar 

kiyishga harakat qilaman. Bu esa mening sinfdoshlarimni yanada zavqlantiradi. Ular 

meni endi “qolipdagi bomba” deydilar. 

O‘zimni nima qilsam bo‘ladi: Endi qanday yashay? Menga hamma menga fohishaga 

qarayotgandek bo‘lib tuyuladi”. 

Vaziyatni baholang. Siz qizga qanday yordam berishingiz mumkinligini o‘ylab ko‘ring? 

U bilan nima haqda gaplashasiz? Qiz bilan psixologik-pedagogik ish olib borish uchun 

qanday choralarni ko‘rish maqsadga muvofiq? 

 
 

 

 
11- vazifa 

Ijodiy jamoa yig‘ilishida A. ismli xodimni “Xizmat ko‘rsatgan fan arbobi” faxriy 

unvoniga taqdim etish to‘g‘risidagi masala muhokama qilindi. Tegishli Nizom bo‘yicha 

bunday unvonga taqdim etish to‘g‘risidagi masala yoxud ochiq, yoxud yopiq ovoz 

berish bilan hal etilishi mumkin. Nomzod qisqa muhokama qilinganidan so‘ng B. ismli 

xodim ilgari surish protsedurasini yashirin ovoz berish bilan o‘tkazish taklifini kiritdi. 

Natijada ovoz berish yakunlari A. ning foydasiga bo‘lmadi. Qo‘shimcha ma’lumot: 

1) jamoa rahbari faxriy unvonga A. ni taqdim etish tashabbuskori bo‘lib chiqdi; 

2) rahbarga jamoadagi ba’zi xodimlarning A. sha’niga ish bo‘yicha asossiz 

ko‘tarilganiligi yuzasidan bildiradigan fikrlari ma’lum edi (A. ikki yil oldin jamoa 

rahbari o‘zgarguniga, faxriy unvonga taqdim etganlariga qadar ilmiy-tadqiqotchilik 

faoliyatida muvaffaqiyatlariga qaramasdan sobiq rahbar M. tomonidan keraklicha 

qadrlanmadi. Yangi rahbar S. kelishi bilan A. yuqorilavozimga tayinlangandi); 

3) faxriy unvonga talabgor mehnat qilgan jamoa miqdori katta emas (10 nafar odam); 

ular orasida to‘rt nafar xodim faxriy unvonga ega va uchtasi unga da’vogar edi. 

Ushbu vaziyatni nizolilik predmeti asosida tahlil qiling. 

12- vazifa 

Yangiliklarni joriy qilish bo‘yicha ikkita guruh o‘rtasida nizo bo‘lgan mehnat jamoasiga 

tashqaridan taklif qilingan yangi rahbar keldi. Sizning fikringizcha,  jamoadagi psixologik 

iqlimni me’yorga keltirish uchun u qay tarzda harakat qilgani ma’qul? 

A. Dastavval eski tartib tarafdorlarining dalil-isbotlarini jiddiy qabul qilmasdan yangilik 

tarafdorlari bilan ishga oid aloqa o‘rnatishi, o‘zi va boshqalar namunasida raqiblarga 

ta’sir ko‘rsatgancha yangiliklarni joriy qilish bo‘yicha ish olib borishi kerak. 

B. Avvalo, ishning avvalgi usuli tarafdorlari, qayta qurishga qarshi chiquvchilarni 

fikridan qaytarish va o‘zi tomonga jalb qilish, ularga munozara jarayonida ishonch bilan 

ta’sir ko‘rsatish. 

B. Dastavval faollarni tanlash, unga tushunib olishni topshirish va jamoada sharoitni 

me’yorga keltirish choralarini taklif qilish, faollarga, ma’muriyat va jamoatchilik  

tashkilotlarining qo‘llab-quvvatlashiga tayanish. 

G. Jamoaning rivojlanish istiqbollarini o‘rganish va ishlab chiqarilayotgan mahsulot 

sifatini yaxshilash, jamoa oldiga birgalikdagi mehnat faoliyatining yangi istiqbollli 

vazifalarini qo‘yish, jamoaning eng yaxshi yutuqlari va mehnatga oid an’analariga 

tayanish, yangilarini eskilariga qarshi qo‘ymaslik. 

Sizni variantlardan hech biri qoniqtirmaydimi? Unda o‘z variantingizni taklif qiling. 

Tanlovni asoslang. 

13- vazifa 

Sizga mashhur reklama firmasining xodimi, ushbu joyda 3 yildan beri ishlayotgan 

xodim – Maftuna yordam uchun  murojaat qildi. Rahbariyat uni barcha  topshiriqlarni o‘z 

vaqtida bajaradigan, mas’uliyatli va vijdonli xodim deb hisoblaydi. Biroq uning 

hamkasblari (taxminan bir xil yoshdagi 4 nafar erkak va 5 ta ayoldan iborat 9 nafar 

xodimdan iborat jamoa) firmada birgalikdagi uch yillik ish davomida yaqindan turgancha 

payqamaydilar, uning g‘oyalari, tanbeh va iltimoslariga e’tibor qaratmaydilar, 

unga eng og‘ir ishlar yuklanadi. Maftuna qarshi jamoaning ayol qismi tashabbusi bilan 

“ittifoq (koalitsiya)” hosil bo‘lgan. 

Ayol xodimlardan biri Maftunaning nazarida do‘stona munosabatda. Biroq bu xodima 

jamoada autsayder (eng ko‘zga tashlanmas) va boshqa xodimlarning g‘azabini o‘ziga 

jalb etmaslik uchun uni himoyalab chiqishdan o‘zi qo‘rqadi. Hamkasblari bilan  

munosabatni yo‘lga qo‘yish uchun barcha urinishlar zoe ketdi. Bu holat Olgani juda 

tashvishga soladi va u hatto ishdan bo‘shashga tayyor, biroq katta oylik maosh uni 

bunday qaror qabul qilishdan tutib turipti, chunki uning kichkina bolasi bor, eri bilan 

ajrashganiga ikki bo‘lgan. 

Vaziyatni tahlil qiling va savollarga javob bering: Siz nima deb o‘ylaysiz, 

hamkasblarning bunday munosabati nima bilan bog‘liq bo‘lishi mumkin? Olga qanday 

qilib hamkasblarining e’tiborini qozonishi mumkin yoki ushbu muammoni hal qilish 

uchun nimalar qilish zarur? 

14- vazifa 

Psixolog qabuliga 25 yoshli shaxs ishxonasida yuzaga kelgan salbiy vaziyatdan 

chiqishda unga yordam berishlarini so‘rab murojaat qildi. 

Vaziyatning mohiyati quyidagicha: erkak shahardagi nihoyatda mashhur avtomobil 

markazida savdo-sotiq menejeri bo‘lib ishlaydi. U odamlarga ularning ijtimoiy va 

moliyaviy maqomi bo‘yicha avtomobil topishda yordamlashadi. Oxirgi vaqtlarda ish 

etarlicha yaxshi ketayotgandi, ammo faqat unda. Qolgan menejerlar uni tuganmas 

dushmanlarcha qarashlari bilan siylar, hujjatlashtirishni buzar, uning mijozlari bazasiga 

qo‘ng‘iroqlar qilar, shu tarzda ishlashni chidab bo‘lmas darajaga etkazishardi. 

Boshliqlarning hammani oldida uni maqtashlari vaziyatni yanada og‘irlashtirardi. 

Nima qilish kerak,  ushbu nizoli vaziyatni qanday  hal qilish mumkin? Ishdan bo‘shab 

ketishni istamaydi, uning oilasi  bor, yangi  chaqaloqli  bo‘lgan. Boshliqlar bilan 

gaplashishga urinish befoyda: “Bizning Sizning kommunikativ qobiliyatingizga shubha 

qilishimizni istaysizmi?! Yaxshi menejer ushbu vaziyatdan chiqish yo‘lini o‘zi topadi!”. 

Vaziyatni tahlil qiling va uni echish variantlarini taklif qiling. 

15- vazifa 

Sizni yaqinda o‘zingiz bir necha yil oddiy xodim bo‘lib ishlagan mehnat jamoasiga rahbar 

etib tayinlashdi. Soat 8 dan 15 daqiqa o‘tganida siz qo‘l ostingizdagi xodimni tez-tez ishga 

kechikib kelishi sababini aniqlash uchun qabulingizga chaqirtirdingiz. Biroq o‘zingiz 

kutilmaganda 15 daqiqaga kechikdingiz. Xodim esa vaqtida keldi va sizni kutib turipti. 

Siz u bilan ko‘rishgach suhbatni qanday boshlaysiz? 

A. O‘zim kechikkanimga qaramay ishga kechikishi to‘g‘risida tushuntirish talab 

qilaman. 

B. Xodimimdan uzr so‘rayman va suhbatni boshlayman. 

B. Salomlashaman, o‘zimning kechikishim sababini tushuntiraman va undan: “Siz nima 

deb o‘ylaysiz, siz kabi tez-tez kechikadigan rahbardan nimani kutish mumkin?”, deb 

so‘rayman. 

G. Ish manfaati yo‘lida suhbatni qoldiraman va uni boshqa vaqtga ko‘chiraman. 

Sizni hech bir variant qoniqtirmadi. O‘z variantingizni taklif qiling. 

Tanlovni asoslab bering. 

16- vaziyat 

Sizning qo‘l ostingizdagi mutaxassis etuk va ijodkor tipdagi iqtidorli shaxs, o‘z 

maqomiga va shaxsiy yutuqlariga ega, ishga oid partnyorlar orasida katta ommaviylikka 

ega, har qanday muammoni hal qiladi va jamoada ajoyib o‘zaro harakat qiladi. Shunga 

qaramay, siz shu xodim bilan munosabat o‘rnata olmadingiz. U sizni rahbar sifatida qabul 

qilmaydi, o‘zini etarlicha o‘ziga ishongan tutadi va izzat-nafsi baland. 

Siz uning ishlarida ba’zi kamchiliklarni topdingiz va unga tanqidiy tanbeh berishga 

qaror qildingiz, ammo sizning oldingi safar aytgan tanqidingizga uning salbiy reaksiya 

qilganini bilasiz, u jizzaki va bezovta bo‘lib qoladi. O‘zingizni qanday tutasiz? 

17- vaziyat 

Qisqa tanbehdan keyin siz xodimga bir necha yoqimli so‘zlarni aytdingiz. Partnyorni 

kuzatgancha siz avval uning birmuncha jiddiy ko‘rinishni olgani, keyin tezda 

shodlanganini sezdingiz. U tezda quvnoq hazillashishni va chaqchaqlashishni boshladi, 

bir juft yangi anekdot va uning uyida bugun sodir bo‘lgan hodisalarni so‘zlab berdi. 

Suhbat yakunida tushundingizki, siz tanqid bilan boshlagan suhbat nafaqat qabul 

qilinmadi, balki go‘yoki unutildi. Ehtimol, u faqat suhbatning yoqimli qismini eshitdi. 

Siz nima qilgan bo‘lardingiz? 

18- vaziyat 

Har safar qo‘l ostingizda ishlayotgan bir xodim bilan jiddiy suhbat boshlasangiz, uning 

ishini tanqid qilsangiz va nima uchun shunday qilganini so‘rasangiz, u sukut saqlab 

qutuladi. Bu sizga yoqmaydi, siz aniq bilmaysiz, uning sukuti nima bilan bog‘liq, u 

tanqidni qabul qildimi yoki yo‘q, siz ranjiysiz va g‘azablanasiz. Vaziyatni o‘zgartirish 

uchun siz qanday yo‘l tutgan bo‘lardingiz? 

19- vaziyat 

Siz o‘z xodimangizni tanqid qilyapsiz, u o‘ta emotsional tarzda reaksiya qilyapti. Sizga 

har gal suhbatni boshqa tomonga burishga va oxiriga etkazmaslikka to‘g‘ri kelyapti. Mana 

hozir ham sizning tanbehlaringizdan keyin u yig‘lab yubordi. O‘z mulohazangizni 

ungacha qanday etkazasiz? 

 
20- vaziyat 

Sizning bo‘linmangizda sababsiz harakatlarni sodir etuvchi bir necha xodimlar bor. Siz 

ularni doim birga ko‘rasiz, bunda sizga ularning orasida norasmiy sardor kim ekanini ham 

biladiganday tuyuladi. Siz ularni ish joyida “to‘planishlar” uyushtirmasdan yaxshi 

ishlashga majburlashingiz kerak. Siz ularni qanday manfaat birlashtirishini bilmaysiz. Siz 

vaziyatni o‘zgartirish va ishni yaxshilash uchun nimani qo‘llagan bo‘lardingiz? 

21- vaziyat 

Siz ishga ishni a’lo darajada uddalaydigan yosh layoqatli yuristni (endigina Tashqi 

iqtisodiy aloqalar, iqtisodiyot va huquq institutini tugatgan) ishga qabul qildingiz. U bir 

necha konsultatsiya o‘tkazdi va mijozlar undan juda mamnunlar. SHu bilan birgalikda, u 

boshqa xodimlar, ayniqsa, xizmat qiluvchi xodimlar bilan muloqotda qo‘pol va takabbur. 

Siz har kuni shu turdagi signallarni olasiz, bugun bo‘lsa, kotibangizdan uning qo‘polligi 

bo‘yicha yozma ariza tushdi. YOsh mutaxassisga uning jamoadagi muloqot usulini 

o‘zgartirishi uchun qanday tanbeh va qay tarzda qilish kerak? 

22- vaziyat 

Siz bilan ishga oid uchrashuvda navbatdagi reklamaga oid loyiha bo‘yicha sizning 

tanbehlaringizni inobatga olmasdan, reklama bo‘limidan bo‘lgan xodimingiz “o‘zidan 

chiqdi”. Siz qo‘l ostingizdagi xodimning o‘zini bunday tutishiga yo‘l qo‘ya olmaysiz, 

axir u sizning obro‘yingizni tushiradi. Siz nima qilgan bo‘lardingiz? 

23- vaziyat 

Sizning o‘rinbosaringiz juda tajribali mutaxassis, u haqiqatan o‘z ishini “besh 

barmog‘iday” biladi, deyarli tengi yo‘q, qachonki u yoningizda bo‘lsa, siz ishonasizki 

hammasi yaxshi bo‘ladi. Biroq siz bilasizki, u hissiz odam va hech qanday “insoniy” 

muammolar uni qiziqtirmaydi. Shundan jamoa oxirgi vaqtlarda bezovta, ba’zi 

hamkasblar ishdan ketishga ariza yozishga shay turiptilar, chunki tajribali mutaxassis 

ularni ranjitgan. Siz norasmiy suhbatda u bilan buni muhokama qilishga urindingiz, 

ammo u siz gapirganlaringizni hatto tushunmadi, uni faqat reja va daromad qiziqtiradi. 

O‘z o‘rinbosaringizga uning xodimlar bilan o‘zaro harakat usulini o‘zgartirish uchun 

qanday ta’sir ko‘rsatish mumkin? Siz nimani qo‘llagan bo‘lardingiz? 

24- vaziyat 

Qisqa tanbehdan keyin siz xodimga bir necha yoqimli so‘zlarni aytdingiz. Partnyorni 

kuzatgancha siz avval uning birmuncha jiddiy ko‘rinishni olgani, keyin tezda 

shodlanganini sezdingiz. U tezda quvnoq hazillashishni va chaqchaqlashishni boshladi, 

bir juft yangi anekdot va uning uyida bugun sodir bo‘lgan hodisalarni so‘zlab berdi. 

Suhbat yakunida tushundingizki, siz tanqid bilan boshlagan suhbat nafaqat qabul 

qilinmadi, balki go‘yoki unutildi. Ehtimol, u faqat suhbatning yoqimli qismini eshitdi. 

Yuzaga kelgan vaziyatda Siz nima qilgan bo‘lardingiz? 

25- vaziyat 

Qo‘l ostingizda ishlayotgan xodim muassasa uchun qadrli mutaxassis. Biroq unda 

qisman manmanligi, qisman korxona rivojlanishning yangi aylanasi bosqichida turgani 

va har doim xodimlardan yuqori e’tiborlilikni talab qiladigan ba’zi yangi kiritilgan 

tartib-qoidalar paydo bo‘lishi tufayli ishida xatoliklar bo‘lib turadi. 

Har safar u bilan jiddiy suhbat boshlasangiz, uning ishini tanqid qilsangiz va nima 

uchun shunday qilganini so‘rasangiz, u sukut saqlab qutuladi. Bu sizga yoqmaydi, 

chunki siz uning sukuti nima bilan bog‘liq ekanini aniq bilmaysiz: u tanqidni qabul 

qildimi yoki yo‘q. Siz sizning u bilan suhbatingizdan keyin to‘g‘ri xulosa chiqargan 

yoki chiqarmaganini bilmaganingiz uchun ranjiysiz va g‘azablanasiz. 

Vaziyatni o‘zgartirish va oydinlashtirish uchun siz qanday yo‘l tutgan bo‘lardingiz? 

26- vaziyat 

Ish haftasi yakunida siz qo‘l ostingizdagilar faoliyatining tanqidiy tahlilini berasiz. Qo‘l 

ostingizda xodimlardan birini tanqid qilganingizda (umumiy majlisda yoki individual 

tarzda) u hamisha juda hissiyot bilan reaksiya qiladi (yig‘laydi, baqiradi va h.k.). Sizga 

har safar suhbatni boshqa tomonga burishga va suhbatni oxiriga etkazmasligingizga 

to‘g‘ri keladi. Mana hozir ham sizning tanbehingizdan keyin u yig‘lab yubordi. 

O‘z fikrlaringizni u ijobiy xulosa chiqarishi uchun qanday etkazish kerak? 

27- vaziyat 

Siz katta menejersiz. Sizning auditorlik kompaniyangiz komandasidagi ba’zi 

xodimlaringiz kompaniyaning kasbiy vazifalarini amalga oshirish nuqtai nazarida 

motivatsiyalanmagan harakatlarni sodir etadilar. Siz ularni doim birga ko‘rasiz, bunda 

sizga ularning orasida norasmiy sardor kim ekanini ham biladigandek tuyuladi. Siz 

ularni ishchi joyining o‘zida hammani jalb qiladigan “to‘planishlar” uyushtirmasdan, 

yaxshi ishlashga majburlashingiz kerak. Sizda ularni yaqin orada ishda almashtirish 

imkoni yo‘q. Buni kompaniyaning yuqori rahbariyati ham ma’qullamaydi. Kadrlarning 

qo‘nimsizligi butun jamoa uchun yillik mukofotdan maxrum etish bilan jazolanadi. 

Umuman olganda, bu xodimlar qo‘yilgan vazifalarni bajaradilar, biroq boshqa 

xodimlarni chalg‘itadilar, ba’zi besaranjomlikni yuzaga keltiradilar. Shu tufayli har oyda 

sizning komandangiz hisobotdorlik muddatiga zo‘rg‘a ulguradi. Rejadagi 

ko‘rsatkichlarga, odatda, ura-urachilik bilan chiqishga to‘g‘ri keladi. Bu sizni 

asabiylashtiradi. Siz bu norasmiy mikroguruhni qanday qiziqish birlashtirishini 

bilmaysiz. 

Siz komandaning ishini yaxshilash va vaziyatni o‘zgartirish uchun nima qilasiz? 

 

 

 
28- vaziyat 

Siz ishga ishni a’lo darajada uddalaydigan yosh layoqatli yuristni (endigina Tashqi 

iqtisodiy aloqalar, iqtisodiyot va huquq institutini tugatgan) ishga qabul qildingiz. U bir 

necha konsultatsiya o‘tkazdi va mijozlar undan juda mamnunlar. SHu bilan birgalikda, u 

boshqa xodimlar, ayniqsa, xizmat qiluvchi xodimlar bilan muloqotda qo‘pol va 

takabbur. Siz har kuni shu turdagi signallarni olasiz, bugun bo‘lsa, kotibangizdan uning 

qo‘polligi bo‘yicha yozma ariza tushdi. 

Uning jamoadagi muloqot usulini o‘zgartirishi uchun qanday harakatni qo‘llash 

maqsadga muvofiq? 

29- vaziyat 

Siz bir vaqtning o‘zida ikkita shoshilinch vazifa oldingiz: bevosita o‘z boshlig‘ingizdan 

va sizning yuqorida turuvchi boshlig‘ingizdan. Topshiriqlarni bajarishga kelishib olish 

uchun sizda vaqt yo‘q, tezlik bilan ishni boshlash kerak. 

Afzal ko‘radigan qarorni tanlang: 

A. Birinchi navbatda, kimni ko‘proq hurmat qilsangiz o‘shaning topshirig‘ini bajarishni 

boshlang. 

B. Avval, sizning nazaringizda birmuncha muhim bo‘lgan topshiriqni yoki siz uchun 

birmuncha qulay bo‘lganini bajaring. 

B. Avval yuqorida turgan boshliqning topshirig‘ini bajaring. 

G. O‘zingizning bevosita boshlig‘ingiz topshirig‘ini bajarasiz. 

Ushbu variantlardan hech biri sizga yoqmayaptimi? O‘z variantingizni taklif qiling. 

Tanlovingizni asoslab bering. 

30- vaziyat 

 
 

56 yoshli nafaqaxo‘r ayol maktabda 32 yil fizika o‘qituvchi bo‘lib ishlagan. Uning 

turmush o‘rtog‘i (62 yosh) sobiq muhandis, nafaqada. Ularnikiga bolalari nevaralari 

bilan mehmonga kelishgan. Ayol sifatsiz oziq-ovqat mahsulotlari xarididan 

achchiqlanyapti. U oziq-ovqat do‘koniga keldi, nabiralari uchun yaxshi kimmat 

kolbasadan bir palka sotib oldi va zo‘kondan ketishga shaylandi. Xollda nazorat 

tarozusini ko‘rdi va qiziqqanidan molni tortib ko‘rishga qaror qildi. Kolbasadan 65  

gramm kam chiqqaniga ishonch hosil qilib ajablandi va ranjidi. 

U sotuvchi bilan munosabatni aniqlashtirish uchun rasta oldiga qaytdi. Ammo u erda 7 

nafar odamdan iborat navbatda turganlar to‘plangandi. Ayol o‘z muammosini hal qilish 

uchun qayta navbatga turdi. Navbat “uzoq cho‘zildi”. Ayol asabiylashardi, chunki u 

o‘zini aldangan, haqoratlangan, kamsitilgan deb hisoblar va uyda uni bayramona  

dasturxon atrofida kutishar, u bo‘lsa ushlanib qolyotgandi. 

Navbati kelganda u o‘zini tutib tura olmadi, sotuvchini o‘g‘ri va hayvon deb haqorat 

qildi, keyin esa sotuvchining basharasiga kolbasa polkasini otib yubordi va do‘kondan 

mahrur chiqib ketdi. 

 Xaridorning harakatlarini ularning natijaviyligi nuqtai nazaridan baholang. 

Vaziyatni kuchaytirib ko‘rsating – tasavvur qiling, u keyin nabiralariga olma xarid 

qilgani bordi, uning paketiga rastadan qo‘yilganidan sifati ancha past molni solib 

berdilar. Uning holatini, o‘zini tutish versiyasini va uyda turmush o‘rtog‘i va 

bolalari bilan suhbatini tasavvur qiling; 

 Xaridor kolbasani nazorat tarozida o‘lchagan lahzadan boshlab vaziyatning ijobiy 

rivojlanish reversiyasini amalga oshiring. Nizoni yumshatish texnikalarining 

birini amalga oshirgancha sotuvchi bilan rolli dialog o‘tkazing. 

 
 

31- vaziyat 

Sizning qo‘l ostingizdagi mutaxassis etuk va ijodkor tipdagi iqtidorli shaxs, o‘z 

maqomiga va shaxsiy yutuqlariga ega, ishga oid partnyorlar orasida katta ommaviylikka 

ega, har qanday muammoni hal qiladi va jamoada ajoyib o‘zaro harakatlanadi. Shu bilan 

birgalikda, siz shu xodim bilan uning sizga bo‘lgan pozitsiyasi tufayli munosabat 

o‘rnata olmadingiz. U sizni rahbar sifatida qabul qilmaydi, o‘zini etarlicha manman, 

kibrli va namoyishkorona tutadi. 

Siz uning ishlarida ba’zi kamchiliklarni topdingiz va unga tanqidiy tanbeh berishga 

qaror qildingiz, ammo sizning avvalgi tajribangiz tanqidga uning salbiy reaksiya 

qilishidan darak beradi. Bunday vaziyatlarda u jizzaki, ehtiyotkor bo‘lib qoladi, 

namoyishkorona tarzda o‘z faolligi bilan har bir eng elementar masala bo‘yicha 

ko‘rsatma kutayotgan ijrochigacha holdan toydiradi. 

Ushbu xodimga nisbatan axloqning qanday chizig‘ini qo‘llaysiz? 

32- vaziyat 

Mukofot taqsimlanganida bo‘limning ba’zi xodimlari ularni nohaq chetda qoldirganlar 

deb hisobladilar, bu ularning korxona direktoriga shikoyat qilishiga sabab bo‘ldi. 

Siz direktor sifatida bu shikoyatlarga qanday reaksiya qilgan bo‘lardingiz? 

A. Shikoyat qiluvchilarga taxminan shunday deyman: “Sizga yoziladigan mukofotni siz 

ishlayotgan bo‘lim taqsimlaydi va tasdiqlaydi, men bu erda aybdor emasman”. 

B. “Yaxshi, men sizning shikoyatlaringizni inobatga olaman va sizning bevosita 

rahbaringiz bilan bu masalani hal qilishga harakat qilaman”. 

V. “Xavotir olmang, siz o‘z pulingizni olasiz. O‘z e’tirozlaringizni mening nomimga 

yozma shaklda bayon qiling”. 

G. Haqiqatni o‘rnatish uchun yordamlashishga va’da qilgancha darhol bo‘limga 

boraman va ularning boshlig‘i hamda jamoaning boshqa a’zolari bilan suhbatlashaman. 

Shikoyatlarning asosli ekani tasdiqlangan holatda bo‘lim boshlig‘iga keyingi oyda 

mukofotni qayta taqsimlashni taklif qilaman. 

Sizni mazkur variantlardan hech biri qanoatlantirmaydi. O‘z variantingizni taklif qilin. 

Tanlovni asoslang. 

33- vaziyat 

Litsey o‘qituvchisi Salimov uchinchi marta goh betobligi, goh oilaviy sharoitni sabab qilib 

ko‘rsatgancha, goh boshqa salmoqli sabablarga ko‘ra guruhdagi mashg‘ulotni qoldiryapti. 

Rejaga ko‘ra mashg‘ulotni o‘tkaza olmasligi to‘g‘risida o‘quv bo‘limi mudiri Mirzaevga 

kechqurun yoki tongda telefonda ma’lum qiladi. MIrzaevga shoshilinch tartibda boshqa 

o‘qituvchi Salimovni o‘rniga kirishini so‘raydi, chunki bu soatda (go‘yoki, aslida ham) 

faqat Nechaev bo‘sh bo‘ladi. 

Salimov o‘rniga o‘zi hech qachon o‘qimagan predmet bo‘yicha mashg‘ulot o‘tadi. U 

darsga malakali tayyorlanishga ulgurmaydi. Bu mashg‘ulotga o‘qitish sifatini tekshirish 

maqsadida litsey direktori tashrif buyurdi. Unga mashg‘ulotni o‘tish darajasi yoqmadi va 

u pedagogik kengashda barchaga eshitarli qilib Salimov kasbiy jihatdan layoqatliligi 

darajasiga shubha uyg‘otdi. Salimov achchiqlandi va ishdan bo‘shash to‘g‘risida ariza 

yozdi, direktor imzoladi. 

 Vaziyatni baholang. 

 Nizoni kim va qaysi bosqichda oldini olishi yoki so‘ndirishi mumkin edi? 

 Kim va nimada xatoga yo‘l qo‘ydi? 

34- vaziyat 

Nizo maktab direktori va o‘qituvchi o‘rtasida sodir bo‘ldi, natijada o‘qituvchi ishdan 

bo‘shadi. 

Ertalab. Hozirgina birinchi darsga qo‘ng‘iroq chalindi. Kimyo fani o‘qituvchisi Saida 

Qurbonovna to‘rtinchi qavatga ko‘tarildi va uni 8-sinf o‘quvchilari kutayotgan o‘z 

xonasiga keldi. Bu erda maktab direktori ham turardi, u o‘qituvchiga shunday dedi: “Siz 

nima uchun kechikyapsiz va o‘quvchilarni Sizni kutishga majbur qilasiz?! Siz dars 

boshlanishidan 15 daqiqa oldin kelishingiz kerak. Darsdan keyin xonamga kiring”. 

Saida Qurbonovna darsni o‘tkazgach direktor xonasiga kirdi va dedi: “Siz o‘quvchilar 

ishtirokida tanbeh bermasligingiz kerak edi, bu bilan Siz mening obro‘yimni tushirasiz”. 

Direktor: “Siz o‘zingiz obro‘yingizni tushiryapsiz va bu bilan Siz o‘quvchilarga qanaqa 

namuna ko‘rsatyapsiz?!” 

Saida Qurbonovna: “Siz juda yaxshi bilasiz, mening kichkina farzandim bor va men uni 

bolalar bog‘chasiga olib borishim kerak. Ishga joylashayotganimda men buni inobatga 

olishni va menga birinchi soatga dars qo‘ymaslikni so‘ragandim. Siz meni qo‘llab- 

quvvatlashga va’da qilgandingiz!” 

Direktor: “Men hammaning manfaatini inobatga ololmayman va Sizning oilaviy ishingiz 

menga taalluqli emas. Bu Sizning shaxsiy muammoingiz. Marhamat qilib, darslarga 

boshqa kechikmang”. 

Saida Qurbonovna: “Siz shunday fikr yuritarkansiz, men Sizning rahbarligingiz ostida 

ishlay olmas ekanman. Chorak oxirigacha o‘rnimga odam topishingizni so‘rayman!” 

Direktor: “Yaxshi, Sizni tutib turmayman!” 

Shundan keyin chorak oxirigacha ishlab, Saida Qurbonovna o‘z xohishiga ko‘ra ishdan 

bo‘shadi. 

4. Vaziyatni tahlil qiling. 

5. Kim va nimada xatoga yo‘l qo‘ydi? 

6. Nizoning rivojlanishidagi asosiy tugunli bosqichida kim va qay tarzda uni hal 

qilishi mumkin edi? 

35- vaziyat 

Siz yaqindagina kadrlar bo‘yicha menejer etib tayinlandingiz. Siz firma xodimlarini hali 

yaxshi bilmaysiz, xodimlar sizni ko‘rinishingizni bilishmaydi. Siz bosh direktor 

yig‘ilishiga ketyapsiz. Chekish xonasidan o‘tayotib, siz nima haqidadir qizg‘in 

suhbatlashayotganlarini sezdi. Bir soatga cho‘zilgan majlis tugaganidan keyin 

qayttayotib ham yana o‘sha xodimlarni chekish xonasida suhbat ustida ko‘rdingiz. 

Savol: Ushbu vaziyatda Siz qanday yo‘l tutgan bo‘lardingiz? O‘z axloqingizni 

tushuntirib bering. 

36- vaziyat 

Bola sinf rahbari bexabar, biroq ota-onasining direktor bilan kelishuvi asosida birinchi 

sinfga keldi. Qolgan barcha o‘quvchilar o‘zlarining bo‘lajak o‘qituvchilarida jiddiy 

suhbatdan o‘tganlar. 

Bolaning oilasi avgust oyining oxirida boshqa shaharga ko‘chib o‘tishdi. Maktab 

direktori uning otasini tanishi edi va bolani hech qanday suhbatlarsiz 1 "A" sinfiga 

tayinladi. Direktor ikki haftadan keyin salomatlik holati yomon bo‘lgani sababli ishdan 

bo‘shadi. O‘rniga yangisi tayinlandi. 

Bu maktab, bu sinfga ko‘pchilik qatnay olmaydi, chunki maktab shaharda eng obro‘li 

sifatida dong taratgan. 1 "A" sinfiga ega maktabga tayyorgarlikning yuqori 

ko‘rsatkichlari bo‘lgan bolalar tanlab olinardi. 

O‘qishning ilk kunlaridanoq kichkina va katta noxushliklar boshlandi. 

Bola o‘qishni ba’zida yaxshi, ba’zida yomon uddalardi. Biroq, qachonki ota-onasi 

maktabga kelganlarida ularga har kuni shiddatli salbiy mulohazalar yog‘ilardi. Ota- 

onalar o‘qituvchi bilan uchrashishdan qochadigan bo‘ldilar, shunda o‘qituvchining 

hissiyotlarini to‘kishi uchun ob’ekt bola va uning kundaligi bo‘ldi. 

Ota-onalar uchun ota-onalar majlisi ularning hayotlaridagi dahshat bo‘ldi. Barcha 

narsalarda yomon bo‘lgan yagona bola – bu ularning o‘g‘illari edi. 

Bola boshqalardan yomon o‘qimasdi va uning axloqi ham yaxshi edi. Kundaligida 

tushunarsiz mazmundagi yozuvlar yanada ko‘paydi, bolada esa “Nima uchun? 

Nimaga?” degan savollar tez-tez yuzaga kela boshladi. Avvaliga bola bu vaziyatga 

deyarli reaksiya qilmadi, biroq sekin-asta o‘qituvchining doimiy tanbehlari, uyda ota- 

onasining tegishli reaksiyasi (jismoniy jazolash, haqoratlash, ayblash) shunga olib 

keldiki, bola aniq tushundi: “O‘qisam ham o‘qimasam ham baribir maktabda ham, uyda 

ham yomonman". 

Uy vazifalarini bajarish asabiy titroq va ko‘z yoshlari bilan birga borardi, sinf ishlari esa 

deyarli bajarilmasdi. “Nima uchun?” degan savolga bola “Ulgura olmayapman”, deb 

javob qilardi. Ammo shunday hissiyot bor ediki, uning aqli deyarli bostirib qo‘yilgan, 

blokka tushirilgan. Vaziyat taxminan shunday edi: “Quyoncha va bo‘g‘ma ilon”. Ota- 

onaning vaziyatni tushuntirishga urinishlari o‘qituvchining buttkul nafrati va quyidagi 

jumlalari bilan yakunlanardi: “U boshqalar kabi emas, aqliy rivojlanish bo‘yicha u 

kuchli orqada qolmoqda”. To‘g‘ri, uchinchi sinfda o‘qituvchi har holda otaga aytdi: “Siz 

sinfga men bexabar qolgan holda tushgansizlar. Endi yana mendan o‘zingiz va o‘z 

bolangizga ijobiy munosabatni istaysizmi”. 

Bolaning sharoitga dastlabki ichki aks-sadosi uyga kelmaslik istagida ifodalanadi. Bola 

sinfdagi navbatdagi jazodan keyin va bu jazoning uyda davom etishini kutib, maktab 

hovlisida yig‘lardi. Qachonki ota bolani shunday holatda topganida bola xo‘ngrab 

yig‘lagancha, dedi: “Men yomonman, sizga nima uchun kerakman?”. 

Birmuncha vaqtga uydagi sharoit yaxshilandi, biroq bu uzoqqa bormadi. Bolaning 

keyingi qadam maktabga borishdan bosh tortish bo‘ldi. U uydan chiqib ketar, kun bo‘yi 

sayr qilardi, keyin sinfdoshlaridan uyga vazifani olar va hammasi yaxshi edi: kundalikda 

tanbehlar yo‘q, bola dars qilmasdi... O‘qituvchi kelgunicha shu tarzda to‘rt kun o‘tdi. 

Dars qoldirish sababini aniqlashga uringancha ota-onalar boladan faqat bitta jumla eshita 

oldilar: “Men juda qo‘rqaman”. 

Bola uchinchi sinfga o‘tganida ularnikiga buvisi ko‘chib o‘tdi. Nabirasining holatini 

ko‘rgancha va vaziyatni baholagancha u boshlang‘ich maktab mudirasi va psixologiga 

murojaat qildi. Ungacha ota-ona sababni boladan qidirishga uringancha maktab 

rahbariyatiga murojaat qilmagandilar. Buvining hikoyasiga mudira va psixolog hissiy 

jihatdan javob qaytardilar. 

Vaziyatni tahlil qiling. Maktab mudirasi qanday yordam ko‘rsatishi mumkin. Unga 

harakat dasturini taklif qiling. 

Psixolog bola va uning oilasi bilan qanday ishni olib borgani maqsadga muvofiq? 

Pedagogning harakatini baholang. 

Ota-onalar pozitsiyasini tavsiflang. Ular o‘z farzandlari muammosini qay tarzda va qaysi 

bosqichda ijobiy hal qilishlari mumkin edi? 

